
رووداو – هەولێر
باندێك بە پاسپۆرتی ساختە و ئۆتۆمبێلی تابلۆ ئەوروپی دوو كەس دەكوژن. سەرچاوەیەكی ئەمنیش دەڵێ ئەندامانی 

باندەكە بە پاسپۆتی ساختەوە چوونەتە دەرەوە.
عەبدولقەهار عەلی عومەر، برای یەكێك لەو كەسانەیە كە بە دەستی باندەكە كوژراوە. رایگەیاند: "هەژاری برام، رۆژی 
2018/7/3 لەلایەن ئەو باندەوە كوژرا. بەپێی ئەو بەڵگانەی لەبەردەستمانە دوو ئۆتۆمبێلی لاندكرۆزەری جامڕەش و 
BMWی رەنگی نیلی پلانەكەیان جێبەجێ كردووە. وەك لە كامێرای چاودێری دەركەوتووە لە ماوەی دوو سەعات 
و نیودا 18 جار چاودێریی شوێنەكەیان كردووە تاوەكو براكەمیان بینیوە. كەسێك بەناوی )ح.ی( كە سەرۆكی 
باندەكەیە براكەمی كوشتووە". ئەو ئۆتۆمبێلەی تاوانەكەی پێكراوە لەلایەن پۆلیس دۆزراوەتەوە، بەڵام تابلۆكەی 
لەسەر ئۆتۆمبێلێكی دیكە بینراوە كە ئەویش لە رۆژی 2018/11/28 كەسێكی دیكەی پێ كوژراوە. دواتر 

هەمان تابلۆ كە ژمارەیەكی ئەوروپایە لەسەر ئۆتۆمبێلێكی دیكە بینراوە.
سەرچاوەیەكی ئەمنی زانیاری نێو دۆسیەی كوشتنی دوو كەسەكەی پشتڕاست كردەوە و بە )رووداو(
ی گوت: ")ح.ی( سەرۆكی باندەكەیە و بەئاشكرا هەژاری لە رێگەی گوێر كوشتووە. دوای چەند 
مانگێك هەمان باند كەسێكی دیكەیان بەناوی سەباح كوشتووە. دواتر )ح.ی( بە پاسپۆرتێكی 
هەرێمی  باشماخەوە  سنووری  دەروازەی  لە  )ف.ن(  ناوی  بە  و  ئێرانی  ساختەی 

كوردستانی بەجێهێشتووە".

باندێك دوو كەس دەكوژن و بە 
پاسپۆرتی ساختە دەچنە دەرەوە

د. موحسین عەبدولحەمید:

حەسەن بەننا زۆر پشتگیری 
بارزانییەكانی دەكرد

پارتی و یەكێتی 
مەرج و داواكارییەكانیان 

كەمدەكەنەوە  14

ئەمیر حەیدەری.. 
ئەفسانەی رێگەی كۆچ

لە لایڤدا گوللەیەك 
لە خۆی دەدات

نیان عەبدوڵڵا 
شێرپەنجەی بەزاند

a "پلانم دانابوو موو 
بە 5000 ئافرەت 

بهێڵمەوە"

15 تەندروستی

13 کۆمەڵایەتی

12 ژنان

تاراوگە

36

یەكێتی داوای كاراكردنەوەی 
رێككەوتننامەی دەباشان دەكات

ژمارە )541(   دووشەممە 2019/2/4 - 15ی رێبەندان  2718   )750( دینار

گۆڕان هێشتا وەڵامی نەداوەتەوە

رووداو - سلێمانی 

نیشتمانی  یەكێتی  هەفتەدا  دوو  لەماوەی 
بزووتنەوەی  لە  داوای  جار  دوو  كوردستان 
هەرچی  ئەوەی  بۆ  كۆببنەوە  كردووە  گۆڕان 
گلەییان لە یەكدی هەیە رووبەڕوو لەسەر مێزی 
گفتوگۆ باسی بكەن، بەڵام هێشتا بزووتنەوەی 
جڤاتی  ئەندامێكی  نەداوەتەوە.  وەڵامی  گۆڕان 
دوو  "یەكێتی  دەڵێ:  بزووتنەوەكە  نیشتمانی 
جار رێككەوتننامەی شكاندووە و ئاسان نییە 

متمانەی تەواو دروست ببێتەوە لە نێوانمان".
بەپێی زانیارییەكانی )رووداو( لەنێو بەشێكی 
ئەوە  یەكێتی، خواستی  لە سەركردایەتی  زۆر 
بخەنە  گۆڕان  لەگەڵ  پێكهاتنیان  كە  هەبووە 
پێش پێكهاتنیان لەگەڵ پارتی بۆ پێكهێنانی 
بزووتنەوەی  ئەوەی  بەهۆی  بەڵام  حكومەت، 
گۆڕان ئامادەیی دەرنەبڕیوە بۆ كۆبوونەوە، ئەو 

هەوڵە بە ئەنجام نەگەیشت.
سەركردایەتی  ئەندامی  ئەسەسەرد،  فەرید 
لە  بڕیار  راگەیاند،  )رووداو(ی  بە  یەكێتی 
و  دراوە  گۆڕان  و  ئێمە  نێوان  كۆبوونەوەكەی 
ئامانجە سەرەكییەكەشی بریتیە لە پێداچوونەوە 
هەر  لابردنی  و  هەردوولا  پەیوەندییەكانی  بە 

تەگەرەیەك لەبەردەم پەیوەندییەكانمان.
رۆژی 17ی ئایاری 2016 بزووتنەوەی گۆڕان 
و یەكێتی، رێككەوتننامەیەكیان واژۆ كرد كە بە 
 25 لە  و  ناسراوە  دەباشان"  "رێككەوتننامەی 

ماددە پێكهاتبوو. رێككەوتنەكە واژۆی هەریەكە 
گشتی  رێكخەری  مستەفا،  نەوشیروان  لە 
بزووتنەوەكە و كۆسرەت رەسوڵ عەلی، جێگری 
بەڵام  بەسەرەوەیە،  یەكێتی  گشتی  سكرتێری 

رێككەوتنەكە  بەسەر  دووساڵ  تێپەڕینی  دوای 
بە  نابێت  پابەند  یەكێتی  رایگەیاند كە  گۆڕان 
رێككەوتنەكەی نێوانیانەوە، بۆیە هەڵیانپەسارد، 
سەركردایەتی هاوبەشیش كە بۆ جێبەجێكردنی 

رێككەوتنەكە دروستكرابوو، هەڵوەشایەوە.
یەكێتی  )رووداو(  زانیارییەكانی  بەپێی   
لەگەڵ  كۆبوونەوە  بۆ  نوێی  كاغەزێكی 
كە  كردووە  ئامادە  گۆڕان  بزووتنەوەی 
رێككەوتننامەی  كاراكردنەوەی  ناوەڕۆكەكەی 
داوا  یەكێتی  كۆبوونەوەكەدا  لە  و  دەباشانە 
دەكات یان ئەو رێككەوتننامەیە كارا بكرێتەوە 
یان  لاببرێت،  بەردەمی  بەربەستەكانی  و 

رێككەوتنێكی نوێ بكەن. 
نیشتمانی  ئەندامی جڤاتی  هێمن شێخانی، 
بزووتنەوەی گۆڕان بە )رووداو(ی گوت: "ئەگەر 
بكەین،  رێككەوتن  یەكێتی  لەگەڵ  بڕیاربێت 
باشتر  دەباشان  رێككەوتنەكەی  لە  ناتوانین 

ئامادە بكەین". 
نیشتمانی  جڤاتی  دیكەی  ئەندامێكی  بەڵام 
بزووتنەوەی گۆڕان بە گومانە لەو پەیوەندییە 
دەكات  بزووتنەوەكەیەوە  بە  یەكێتی  زۆرانەی 
پرسی  لە  گۆڕان  ئەوەیە  بۆ  :"تەنیا  دەڵێ  و 
نەگاتە  حكومەتدا  كابینەی  پێكهێنانی 

ئەنجامێكی باش لەگەڵ پارتی".

رووداو – هەولێر

4090 بەشداربووی گوندی كۆری لە شاری 
هەولێر كە پێنج ساڵە چاوەڕێی تەواوبوونی 
بۆ  خانووەكانیان  دەكەن،  خانووەكانیان 
دروست ناكرێ و قیستەكەیان دەدرێتەوە و 

بە پارچە زەوییەكیش قەرەبوو دەكرێنەوە.
دوای ناڕەزایەتییەكی زۆری ئەو خێزانانەی 
و  دەرچووە  بۆ  كۆری  گوندی  لە  خانوویان 
هێشتا وەریاننەگرتووە، ئەنجوومەنی وەزیران 
بە هەماهەنگی لەگەڵ دەستەی وەبەرهێنان 
وەزارەتی شارەوانی  و  هەولێر  پارێزگاری  و 

دەیانەوێت قەرەبوویان بكەنەوە.
خانوو   5304 لە  كۆری  گوندی  پرۆژەی 
بە  دەست  لەمەوبەر  ساڵ  پێنج  و  پێكدێ 
تەنیا  ئێستا  تا  بەڵام  كراوە،  دروستكردنی 
هادی  نەوزاد  بوون.  تەواو  1214 خانوویان 
پارێزگاری هەولێر سەبارەت بە چارەنووسی 
دروست  كۆری  گوندی  لە  خانووانەی  ئەو 
"فایلەكەیان  گوت:  )رووداو(ی  بە  نەكراون 
دەستەی  و  وەزیران  ئەنجوومەنی  لە 
دوا  وەزیران  ئەنجوومەنی  لە  وەبەرهێنانە، 

بڕیاری لەسەر دەدرێت".
بەپێی نووسراوێكی دەستەی وەبەرهێنان 
و  دەرچووە   2018/8/12 رۆژی  لە  كە 

كەوتووە،  )رووداو(  دەست  كۆپییەكی 
تاوەكو ئێستا 1214 یەكەی نیشتەجێبوون 
بە  سەبارەت  تەواوبوون.  كۆری  گوندی  لە 
لە  چارەنووسی 4090 خانووەكەی دیكەش 
نووسراوەكەدا هاتووە :"دەستەی وەبەرهێنان 
پارەی  هاووڵاتیانەی  ئەو  پارەی  هەولێر  لە 
پێشەكییان بە كۆمپانیاكە داوە و یەكەكانی 
نیشتەجێبوونیان وەرنەگرتووە دەگەڕێنێتەوە 
كە ژمارەیان 4090 هاووڵاتییە و هەریەكەیان 
واتە  كۆمپانیاكە،  داوەتە  دۆلاری   7000
دەستەی وەبەرهێنانی هەولێر 28 ملیۆن و 
بۆ  دەگەڕێنێتەوە  بۆ  دۆلاریان  هەزار   630

ئەوەی كێشەكەیان چارەسەر ببێ".
شوان محەممەد حوسێن، نوێنەری خاوەن 
)رووداو( بە  كۆری  گوندی  خانووەكانی 
لەگەڵ   2019/1/28 "رۆژی  گوت:  ی 
دەستەی  وەزیران،  ئەنجوومەنی  نوێنەری 
پارێزگای  نوێنەری  هەولێر،  وەربەرهێنانی 
هەولێر كۆبووینەوە، هەموویان گوتیان بڕیار 
دراوە ئەو 7000 دۆلارەی لە هەر خێزانێك 
پارچە  و  دەگەڕێندرێتەوە  بۆیان  وەرگیراوە 
زەوییەكیش وەكو قەرەبوو وەردەگرن، بەڵام 
شوێنێكیان دیاری كردووە لەپشت دارەتوو، 
شوێنەكە زۆر باش نییە و پێی رازی نابین".

رووداو – هەولێر

گەیاندن  و  گواستنەوە  وەزارەتی  بەرپرسێكی 
ئاشكرای دەكات لە ماوەی شەش مانگی داهاتوودا 
مووچەخۆرانی  سەرجەم  لە  تاكسی  ئیشی 
حكومەت قەدەغە دەكرێت و بۆ ئەمەش پشت بە 

تۆماری بایۆمەتری دەبەستن.
هەفتەی رابردوو وەزارەتی ناوخۆ لە هەرێمی 
بۆ  تازەی  رێنمایی  كۆمەڵێك  كوردستان، 
رێكخستنی كاری شوفێری و تۆماركردنی تاكسی 

دەركرد. بەپێی رێنماییەكان لەمەودوا تۆماركردنی 
هەڵوەشاندنەوەی  بە  پێویستی  نوێ  تاكسیی 
تاكسییەكی كۆن دەبێ و رێگە بە مووچەخۆرانیش 

نادرێ تاكسی لێ بخوڕن.
بەپێی ئاماری بەڕێوەبەرایەتی گشتی هاتوچۆی 
كە  سوور  تابلۆی   94،721 كوردستان  هەرێمی 
لەم  تۆماركراوە.  ناسراوە،  نەفەرهەڵگر  بەتابلۆی 
بە  تابلۆی سوور  هەزار  لە 82  زیاتر  ژمارەیەش 

تاكسی دراوە.
عەبدولخالق عەلی، بەڕێوەبەری گواستنەوە لە 

پارێزگای هەولێر، بە )رووداو(ی راگەیاند :"لایەنی 
هەرەباشی ئەم رێنماییانە ئەوەیە لەمەودوا كاری 
شوفێری دەكات بە پیشە بۆ ئەو كەسانەی كە 
نادرێت  رێگە  لەمەودوا  چونكە  نین،  مووچەخۆر 
هیچ مووچەخۆرێكی حكومەت وەك كاری دووەم 
تاكسی لێبخوڕێت، بۆ ئەم مەبەستەش سوود لە 
سیستەمی بایۆمەتری وەردەگیرێ، هەر كەسێك 
مووچەخۆر بێت ساڵیانەی تاكسییەكەی بۆ نوێ 
ناكرێتەوە و مۆڵەتی تایبەت بەشوفێری تاكسیشی 

نادرێتێ". 

رووداو – هەولێر

وەزارەتی  ساڵانەیان،  كرێی  نەدانی  بەهۆی 
رۆشنبیری پەخشی 20 كەناڵی ئاسمانی و لۆكاڵی 
یاسایی  رێككاری  داهاتووش  هەفتەی  رادەگرێ. 
مۆڵەتی  كە  دەگرێتەبەر  رادیۆیانە  ئەو  بەرامبەر 

ساڵانەیان نوێ نەكردووەتەوە.
محەممەد گەردی، بەڕێوەبەری گشتیی راگەیاندن 
و چاپ و بڵاوكردنەوە لە وەزارەتی رۆشنبیری بە 
وەكالەت، بە )رووداو(ی راگەیاند: "بڕیار بوو ساڵی 
رابردوو پەخشی ئەو كەناڵە لۆكاڵی و ئاسمانیانە 
نەكردووەتەوە  نوێ  مۆڵەتیان  كە  رابگیرێن 

رەزامەندی  بە  بەڵام  نەداوە،  رسوماتیان  و 
تاوەكو  ناوخۆ  وەزارەتی  و  وەزیران  ئەنجوومەنی 
2019/1/31 مۆڵەتیان پێدرابوو بۆ نوێكردنەوەی 
چەند  لە  قەرزەكانیان.  دانەوەی  و  مۆڵەتەكانیان 
رۆژی رابردوودا چەندین كەناڵ سەردانیان كردین 
دایەوە،  قەرزەكانیان  و  نوێكردەوە  مۆڵەتیان  و 
بۆیە تاوەكو رۆژی 2019/2/3 كاتەكەمان بۆ درێژ 
"هەندێك  گوتیشی:  گەردی  محەممەد  كردنەوە". 
كەناڵ پابەند نەبوون بە یاسا و رێنماییەكان و ئەو 
بەڵێنەی واژۆیان كردووە، بۆیە بڕیارماندا پەخشی 
 10 كە  رابگرین  ئاسمانی  و  لۆكاڵی  كەناڵی   20
كەناڵی لۆكاڵی لە هەولێر و 10 كەناڵی ئاسمانی 

لە هەولێر و سلێمانی و دهۆكیان تێدایە، ئەمەش 
دەكەین،  ناوخۆ  وەزارەتی  لەگەڵ  هەماهەنگی  بە 
بڕیارەكە جێبەجێ  ئەمڕۆ دووشەممە 2019/2/4 

دەكەین".
سەبارەت بە مامەڵەكردن لەگەڵ رادیۆكانیش، 
محەممەد گەردی گوتی: "هەفتەی داهاتوو رێكاری 
دەگرینەبەر  رادیۆیانەش  ئەو  بەرامبەر  یاسایی 
كە مۆڵەتی ساڵانە نوێ ناكەنەوە و قەرزەكانیان 
نەداوە، ئەوانیش بە هەماهەنگی لەگەڵ وەزارەتی 

ناوخۆ دادەخەین".

بەشداربووانی گوندی 
كۆری بە پارە و زەوی 
قەرەبوو دەكرێنەوە

ئیشی تاكسی لە 
سەرجەم مووچەخۆران قەدەغە دەكرێ

پەخشی 20 كەناڵی
ئاسمانی و لۆكاڵی رادەگیرێ

راوێژكاری دیجیتاڵیی 
حكومەت لە ئەڵمانیا كچە 

كوردێكە

ژمارە ) 541 ( - دووشەممە  2019/2/4

لە سلێمانی ئاوارەیەك 50 منداڵ و نەوەی هەیەراپۆرتە هەواڵ

رووداو  - سلێمانی
ئەحمەد فارس بەهۆی منداڵەكانییەوە چیرۆكێكی جیاوازی هەیە، ئاوارەیەك كە حەزی لە نەوەخستنەوە و منداڵی زۆرە. لە تەمەنی 50 ساڵیدا خاوەنی سێ هاوژین و 25 

منداڵە و بە نەوەكانیشییەوە ژمارەیان بووەتە 50 كەس. ئەحمەد فارس، سەرۆك خێزان دەڵێت: "كارگەكەم هەر كاردەكات و نەوەستاوە، نەوەستاوم، ناشوەستم ئینشائەڵڵا، 
ئەگەر خودا دەسەڵاتم پێبداتەوە دەیكەم بە چوار ژن، چونكە پێویستە، هەرچەندە ژنە بچووكەكەشم پێی ناخۆشه، خێزانەكەمان لە سەرووی 50 كەس". ئەحمەد لە پارێزگای 

سەلاحەدین یەكێك بوو لەوانەی خاوەنی پارە و كارگەی خۆی بووە، هەر ئەوەش هانیدا شانبداتە ژێر ژیانی فرەژنی. 

فیلم و دراما بیانییەكان 
سنووردار دەكەین 
و كەناڵەكانیش 
رووبەڕووی سزا 
دەكەینەوە

محەممەد گەردی

پەخشی 20 كەناڵی ئاسمانی و لۆكاڵی رادەگیرێ
شكار ئەحمەد

رووداو – هەولێر

بەهــۆی نەدانــی كرێــی ســاڵانەیان، وەزارەتــی 
رۆشــنبیری پەخشــی 20 كەناڵی ئاسمانی و لۆكاڵی 
رادەگرێ. لە هەفتەی داهاتووشدا دەست بە داخستنی 
پەخشــی ئەو رادیۆیانە دەكات كە مۆڵەتەكانیان تازە 
ناكەنــەوە. لەمــاوەی كەمتر لــە مانگێكیش رێنمایی 
تازە بۆ كەناڵەكان دەردەكات. هەروەها ئاسانكاری و 
ئیمتیازی زیاتر دەدرێت بەو كەناڵانەی دراما و فیلمی 

كوردی پەخش دەكەن.
محەممەد گەردی، بەڕێوەبەری گشــتیی راگەیاندن 
و چــاپ و بڵاوكردنــەوە لە وەزارەتی رۆشــنبیری بە 
وەكالــەت، بە )رووداو(ی راگەیاند: "بڕیار بوو ســاڵی 
رابردوو پەخشــی ئــەو كەناڵە لۆكاڵی و ئاســمانیانە 
رابگیرێن كە مۆڵەتیان نوێ نەكردووەتەوە و رسوماتیان 
نــەداوە، بەڵام بــە رەزامەندی ئەنجوومەنــی وەزیران 

و وەزارەتــی ناوخــۆ تاوەكــو 2019/1/31 مۆڵەتیان 
پێدرابــوو بۆ نوێكردنــەوەی مۆڵەتەكانیان و دانەوەی 
قەرزەكانیــان. لــە چەنــد رۆژی رابــردوودا چەندیــن 
كەنــاڵ ســەردانیان كردین و مۆڵەتیــان نوێكردەوە و 
قەرزەكانیان دایەوە، بۆیــە تاوەكو رۆژی 2019/2/3 

كاتەكەمان بۆ درێژ كردنەوە".
محەممەد گەردی گوتیشی: "هەندێك كەناڵ پابەند 
نەبوون بە یاسا و رێنماییەكان و ئەو بەڵێنەی واژۆیان 
كردووە، بۆیە بڕیارماندا پەخشی 20 كەناڵی لۆكاڵی و 
ئاسمانی رابگرین كە 10 كەناڵی لۆكاڵی لە هەولێر و 
10 كەناڵی ئاسمانی لە هەولێر و سلێمانی و دهۆكیان 
تێدایە، ئەمەش بە هەماهەنگی لەگەڵ وەزارەتی ناوخۆ 
دەكەیــن، ئەمــڕۆ دووشــەممە 2019/2/4 بڕیارەكە 

جێبەجێ دەكەین".
پــارەی مۆڵەتــی ســاڵانەی كەناڵەكان جیــاوازە، 
ئــەو بەڕێوەبەرەی وەزارەتی رۆشــنبیری دەڵێ: "هەر 
كەناڵێكی ئاسمانی دەبێ ساڵانە 10 ملیۆن دینار بدات. 

هەفتەی داهاتوو دەست بە راگرتنی پەخشی رادیۆكانیش دەكرێ

شكار ئەحمەد
رووداو – هەولێر

تــا ئێســتا 12 داواكاری بــۆ كردنــەوەی یانەی 
شــەوانە پێشكەشی دەستەی گەشــتوگوزار كراون، 
بەڵام 9 لەو داواكاریانــە رەتكراونەتەوە. گوتەبێژی 
دەســتەی گەشــتوگوزاری ســلێمانی نایشــارێتەوە 
چەند یانەیەكی شــەوانە بەدەر لە یاســا كاردەكەن 
و چاوپۆشــییان لێدەكەن، بەو مەرجەی لە رێنمایی 
دەرنەچن، كەچی ســەرۆكی دەستەی گەشتوگوزار 
رەتیدەكاتــەوە هیــچ یانەیەكی شــەوانە لە هەرێمی 

كوردستان هەبێت.
رۆژی 2018/2/2 پێنج یانەی شەوانە لە سلێمانی 
داخران، ســەركەوت ئەحمەد، گوتەبێژی پۆلیســی 
ســلێمانی بە )رووداو(ی راگەیاند: "لە هەڵمەتێكدا 
هێزەكانیان بە هاوكاریی بەشی پۆلیسی نەهێشتنی 
تــاوان تەنیا لە ســنووری گەڕەكی ســەرچنار پێنچ 
یانەی شەوانەیان داخستووە، چونكە پابەندنەبوون 
بــە رێنماییەكانــی گەشــتوگوزار و خاوەنەكانیــان 

رووبەڕووی یاسا كرانەوە".
بــەڵام مەولــەوی جەبــار، ســەرۆكی دەســتەی 
گەشتوگوزاری هەرێمی كوردستان رەتیدەكاتەوە هیچ 
یانەیەكی شەوانە لە هەرێمی كوردستان هەبێ. ئەو 
بە )رووداو(ی گوت: "شــتێك نییە بەناوی مۆڵەتی 
یانەی شــەوانە. تاوەكو ئێستا هیچ مۆڵەتێكمان بۆ 
كردنەوەی یانەی شــەوانە نەداوە، ئێمە ریستۆرانت 
و باڕمان هەیە، ئەوانەی لە ســلێمانی داخراون باڕن 

نــەك یانەی شــەوانە، بەڵام خەڵكانێــك بە یانەی 
شەوانەی تێگەیشتوون".

سەبارەت بەوەی كە ئەو شوێنانە ئاهەنگیان تێدا 
دەگێڕدرێ، ســەرۆكی دەستەی گەشتوگوزار دەڵێ: 
"رەنگــە گۆرانی یان موزیكێكی یاســایی تێدابێت، 
بەڵام بەهیچ شــێوەیەك ئاهەنگیــان تێدا ناگێڕدرێ 

وەكو ئەوەی لە نایت كڵەپەكانی وڵاتان دەكرێ".
هەرچەندە هیچ مۆڵەتێك بەناوی یانەی شــەوانە 

لە سلێمانی نەدراوە، بەڵام چەند یانەیەك هەن.

 ئارام شــوان، گوتەبێژی بەڕێوەبەرایەتی گشتی 
دەستەی گەشــتوگوزاری ســلێمانی بە )رووداو(ی 
راگەیاند: "ریســتۆرانت و باڕ مۆڵەتیــان پێدەدرێ، 
بەڵام شــتێك نییە بەناوی مۆڵەتی یانەی شــەوانە، 
هەندێــك یانەی شــەوانەش هــەن بەدەر لە یاســا 
كاردەكــەن، بــەڵام لەبەرئەوەی گەشــتیارێكی زۆر 
لــە ئێران و ناوەڕاســت و خــوارووی عێراقەوە دێن، 

چاوپۆشییان لێدەكرێ".
ئــارام شــوان دەڵێت، ئەوان كە چاوپۆشــی لەو 

شــوێنانە دەكــەن، دەبــێ ئەوانیــش پابەندبــن بە 
رێنماییەكانیان :"ئەو شوێنانە دەبێ رێنماییەكانمان 
جێبەجێ بكەن، لەوانەش دەبێ تاوەكو كاژێر 12ی 
شــەو كراوەبێ، چوونی كەســانی خوار 18 ســاڵی 
قەدەغەیە، ئەگەرنا دەستگیر دەكرێ و شوێنەكەش 
دادەخرێ، دەبێ ســكیوریتی خۆی هەبێ بۆ ئەوەی 
لەناو یانەكە كێشــە دروست نەبێ، نابێ نزیك ماڵ 
و شــوێنە ئاینییەكان بێ و ناشبێ دەنگی بڵندگۆی 
بەرزبــێ و خەڵك بێزار بكا، یــان ئافرەتەكان بێنە 
دەرەوە و نمایشــی جەســتەیان بكــەن، ئەگــەر 
ئەمانــە بكــەن بــەرەوڕووی غەرامــە و داخســتن و 
پووچەڵكرنەوەی مۆڵەت دەبنەوە، ســاڵی 2018 بە 
هەموو شوێنەكانی دیكەوە نەك تەنیا ئەو شوێنانە، 

88 مۆڵەتمان پووچەڵ كردووەتەوە".
هەرچەنــدە ســەرۆكی دەســتەی گەشــتوگوزار 
رەتیدەكاتــەوە هیچ مۆڵەتێك بــۆ كردنەوەی یانەی 
شــەوانە درابــێ، بــەڵام بەپێی قســەی قائیمقامی 
هەولێر، دەســتەی گەشــتوگوزار مۆڵەتی بە چەند 

یانەیەكی شەوانە داوە.
 نەبــەز عەبدولحەمیــد بــە )رووداو(ی گــوت: 
"چەند شــوێنێك لە هەولێر مۆڵەتیان وەرگرتووە و 
شــەوانە بە بەردەوامی ئاهەنگیــان تێدا دەگێڕدرێ، 
هــەر شــوێنێكیش گۆرانــی و ئاهەنــگ و ســەمای 
تێــدا بكــرێ یانــەی شــەوانەیە و بەڕێوەبەرایەتی 
گشــتی گەشــتوگوزاری هەولێر مۆڵەتــی پێداون و 

رسوماتەكەشی 25 ملیۆن دینارە".
قایمقامــی هەولێــر دەشــڵێ: "پێشــتر چەنــد 
یانەیەكی شــەوانەمان داخســتووە، چونكە مۆڵەتی 
ئاهەنگگێڕانیان نەبووە یان كێشــەی تێدا درووست 

بووە و بەدەر لە رێنماییەكان كاریان كردووە".
لەبارەی داواكاری بۆ كردنەوەی یانەی شــەوانە، 
عەلی رەئووف، بەڕێوەبەری گشــتی گەشتوگوزاری 
ســلێمانی گوتی: "8 كەس داواكارییان پێشــكەش 
كردووە بۆ كرنەوەی یانەی شەوانە، بەڵام مۆڵەتمان 
پێنــەداون، چونكە لە كۆبوونــەوەی لیژنەی ئەمنی 
سلێمانی زۆرینەی ئەندامان پێیان باش نەبوو جارێ‌ 
مۆڵەت بەو شوێنانە بدرێت، بەڵام ئەگەر رێگە بدەین 
بەدڵنیاییــەوە ژمارەی داواكارییەكان زۆر لەوە زیاتر 

دەبێت".
 لــە دهۆكیــش چــوار داواكاری بــۆ كردنەوەی 

یانەی شــەوانە پێشــكەش كراون. خالید حەیدەر، 
سەرۆكی بەشــی مۆڵەت لە بەڕێوەبەرایەتی گشتی 
گەشــتوگوزاری دهــۆك بــە )رووداو(ی راگەیانــد: 
"هیچ یانەیەكی شــەوانە لــە دهۆك نییە و قبوڵمان 
نەكردووە بكرێنەوە، ســێ كەس لە كۆتایی ســاڵی 
2018 داوایان بۆ كردنەوەی یانەی شەوانە پێشكەش 

كــرد و ئەمســاڵیش یەك كــەس داوای رێگەپێدانی 
لێكردووین، كردنەوەی یانەی شــەوانە پێویستی بە 
رەزامەندی پارێزگا و ئاســایش هەیە، ئەوان یەكێك 
لەو داواكاریانەیان رەتكردووەتەوە و هێشتا بڕیاریان 

لەسەر سێ داواكارییەكەی دیكە نەداوە".

12 كەس داوای مۆڵەتی كردنەوەی یانەی شەوانە دەكەن
هیچ یانەیەكی 
شەوانە لە 
هەرێمی 
كوردستان نییە

سەرۆكی دەستەی گەشتوگوزار

چەند یانەیەكی 
شەوانە هەن و 
گەشتوگوزاریش 
مۆڵەتی پێداون

قائیمقامی هەولێر

رووداو – هەولێر

باندێك بە پاســپۆرتی ساختە و ئۆتۆمبێلی تابلۆ 
ئەوروپی دوو كەس دەكوژن. كەسوكاری كوژراوەكان 
دەڵێــن ئەوانــە باندێكی كوشــتن و قاچاخچێتی بە 
مرۆڤــن. ســەرچاوەیەكی ئەمنیش دەڵــێ ئەندامانی 
باندەكە بە پاسپۆتی ساختەوە هاتوچۆ دەكەن. دوای 

جێبەجێكردنی تاوانەكە دەرباز دەكرێن.
عەبدولقەهار عەلی عومەر، ســكرتێری كۆمەڵەی 
خوێنبەخشانی كوردستان، برای یەكێك لەو كەسانەیە 
كە بە دەســتی باندەكە كوژراوە. ئەو بە )رووداوی(
ی راگەیاند: "هەژاری برام كە تەمەنی 34 ســاڵ بوو، 

لەلایەن ئەو باندەوە كوژرا".
عەبدولقەهار چیرۆكی كوشتنی براكەی دەگێڕێتەوە 
و دەڵــێ: "براكەم لە بەریتانیا دەژیا، ســاڵی 2016 
گەڕایــەوە هەولێــر. بڕیــار بــوو رۆژی 2018/7/5 
بگەڕێتەوە بەریتانیا، بەڵام دوو رۆژ پێشــتر لەســەر 

رێگەی گوێڕ دەستڕێژی گوللەی لێكرا و كوژرا".
كەسوكاری هەژار پێیانوایە كوشتنی هەژار بە پلان 
بــووە. چونكە وەكو عەبدولقەهار دەڵێ: "بەپێی ئەو 
بەڵگانەی لەبەردەستمانە دوو ئۆتۆمبێلی لاندكرۆزەری 
جامڕەش و BMWی رەنگی نیلی پلانەكەیان جێبەجێ 
كــردووە. وەك لــە كامێــرای چاودێــری دەركەوتووە 
لــە ماوەی دوو ســەعات و نیــودا 18 جار چاودێریی 
شــوێنەكەیان كــردووە تاوەكــو براكەمیــان بینیوە. 
كەســێك بەنــاوی )ح.ی( كــە ســەرۆكی باندەكەیە 

براكەمی كوشتووە".
رۆژی دوای تاوانەكــە، یەكێــك لەو ئۆتۆمبێلانەی 
تاوانەكەی پێكرابوو دەدۆزرێتەوە. عەبدولقەهار دەڵێ 

"ئۆتۆمبێلەكە كە تابلۆی پێوە نەبوو، لەسەر رێگەی 
كەسنەزان بینرا و دەستی بەسەرداگیرا. دواتر )ر.ك( 

كە شوفێری ئۆتۆمبێلەكە بووە دەستگیركرا".
بەپێی قســەی عەبدولقەهار )ر.ك( لە وتەكانیدا 
گوتوویەتی هەژار لەلایەن )س.ی( وە كوژراوە، بەڵام 
عەبدولقەهار دەڵێ: "سەرۆكی باندەكە )ح.ی( بكوژی 
هەژارە نەك )س.ی(ی برای، چونكە لەكاتی تاوانەكە 

)س.ی( لە توركیا بووە".
ئەو ئۆتۆمبێلەی تاوانەكەی پێكراوە شەوی پێش 
رووداوەكە لە كەســێكی دیكە كڕدراوە. عەبدولقەهار 
دەڵــێ: "دوای چەنــد رۆژێــك لە كوشــتنی براكەم، 
خاوەنی پێشووی ئۆتۆمبێلەكە دەستگیركرا. ناوی )ر( 
بوو. )ر( لە وتەكانیدا گوتوویەتی كاژێر 10ی شەوی 

2018/7/2 ئۆتۆمبێلەكەی بە )ر.ك( فرۆشتووە".
بنەماڵەی هەژار عەلی سكاڵایان لەسەر سێ كەس 
تۆمار كردووە. عەبدولقەهار دەڵێ: "سكاڵامان لەدژی 
هەریەك لە )ح. ی(، )س.ی(ی برای. )ش.ج(یش كە 
دەستەڕاستی سەرۆكی باندەكەیە تۆمار كرد. هەروەها 

كەسەكانی نێو لاندكرۆزەرە جام رەشەكەش".
عەبدولقەهــار پێیوایــە ئەو بانــدە لەلایەن چەند 
كەســێكی دەزگا ئەمنییەكانەوە پشتگیری دەكرێن: 
"كــە براكەمــان تیرۆر كــرا، ئێمە زانیــاری تەواومان 
بۆ هات كە چەند كەســێكی نێــو دەزگایەكی ئەمنی 
پاســەوانی باندەكەیــان كــردووە لەكاتــی تاوانەكە. 

ئەمەش لەپێناو وەرگرتنی چەند هەزار دۆلارێك".
تابلۆی ئەو ئۆتۆمبێلەی تاوانی كوشــتنی هەژاری 
پێ ئەنجامدرا، دوای چەند رۆژێك لەسەر ئۆتۆمبێلێكی 
دیكــە دەبینرێ. عەبدولقەهار دەڵێ: "ماوەیەك دوای 
كوشتنی براكەم، بینیم هەمان تابلۆ كە ئەوروپییە و 

 BMW ـە، لەسەر ئۆتۆمبێلێكی EK-94P8 ژمارەكەی
ی رەنگ رەساسییە، بۆیە دەزگا ئەمنییەكانم ئاگادار 
كــردەوە و دەســتیان بەســەردا گــرت، خاوەنەكەی 
كەســێكی دیكە بوو، ئەویش دوای نزیكەی مانگێك 

بەبێ ئاگاداری ئێمە ئازاد كرا".
رۆژی 2018/11/28 كەســێكی دیكــە بەنــاوی 
ســەباح محەممەد لە نزیك مەیدانی چەكفرۆشــان لە 
كەسنەزان كوژرا، دواتر دەركەوت بكوژانی سەباحیش 

تاوانەكەیــان بە ئۆتۆمبێلێكــی BMWی رەنگ رەش 
كردووە كە هەمان تابلۆی دوو بی ئێمەكەی پێشوویان 
لەســەر بووە. ئەویش دەستی بەســەردا گیرا. دواتر 
زانراوە ســەباحیش بە دەستی هەمان باند كوژراوە و 
كەسێك بەناوی )ب.س( پلانی كوشتنەكەی داناوە.

بەپێی قســەی عەبدولقەهار، ئــەو باندە زیاتر لە 
10 ســاڵە هەن، پێشتریش تاوانی كوشتنی دیكەیان 
كردووە. ئەو دەڵێ: "ئەو باندە گەورەترین مافیان لە 

كوردســتان، ژمارەیان زیاتر لە 12 كەســە. )ح.س( 
چەند فەرمانێكی دەســتگیركردنی هەیە، پێشتریش 
لە ساڵی 2009 كەسێكی بەناوی )ع.ك( كوشتووە. 
ئەوانە لە توركیا و یۆنان كاری قاچاخچێتی دەكەن".

ســەرچاوەیەكی ئەمنــی زانیــاری نێو دۆســیەی 
كوشــتنی دوو كەســەكەی پشتڕاســت كردەوە و بە 

)رووداو(ی گــوت: ")ح.ی( ســەرۆكی باندەكەیــە و 
بەئاشــكرا هەژاری لە رێگەی گوێر كوشــتووە. دوای 
چەند مانگێك هەمان باند سەباحیشــیان كوشتووە. 
دوو ئۆتۆمبێلــی BMW كــە لەكاتی هــەردوو تاوان 
بەكارهاتــوون، هەمــان تابلۆیان هەبــووە. هەروەها 
ئۆتۆمبێلێكی دیكەی رەساسیش هەمان تابلۆی لەسەر 
بووە، بەڵام هێشــتا دیارنییە ئەویش تاوانی پێكراوە 

یان نا".
"ئــەو چــەك و  ئــەو ســەرچاوەیە گوتیشــی: 
ئۆتۆمبێلــەی تاوانی كوشــتنی ســەباح محەممەدی 
پێكراوە لە سۆران بە دەستی )ب.س(ـــەوە بینراوە. 
ئەوانە فەرمانی دەستگیركردنیان بۆ دەرچووە، بەڵام 

لە دەرەوەی عێراقن".
ســەبارەت بــە چۆنیەتــی هاتوچۆكردنــی ئــەو 
تۆمەتبارانە بۆ هەرێمی كوردســتان و دەربازبوونیان 
لــەدوای تاوانــەكان، ئەو ســەرچاوە ئەمنییە گوتی: 
"ئــەو تاوانبارانە كــە دەگەڕێنەوە هــاوكاری دەكرێن 
تاوەكــو تاوانەكــە دەكــەن، دواتــر بــە پاســپۆرتی 
ســاختە لــە هەرێمــی كوردســتان دەربــاز دەكرێن. 
لەنێــوان  براكــەی  و  )ح.ی(   2018/11/25 رۆژی 
هەولێــر و ســلێمانی بینــراون. دواتــر )ح.ی( بــە 
پاسپۆرتێكی ساختەی ئێرانی و بە ناوی )ف.ن( لە 
دەروازەی ســنووری باشماخەوە هەرێمی كوردستانی 
بەجێهێشتووە. دەشڵێن پاسپۆرتی ساختەی سووری 

و توركی و عێراقیشی هەیە".
ئەو سەرچاوە ئەمنییە دەشڵێت: "ئەوانە باندێكی 
قاچاخچیــن، وەكــو مافیــا كاری قاچاخچێتــی و 
پەڕاندنەوەی كۆچبەر و فێڵكردن و راوەڕووت دەكەن".

یەك تابلۆیان بۆ سێ ئۆتۆمبێل بەكارهێناوە

باندێك دوو كەس دەكوژن و بە پاسپۆرتی ساختە 
دەچنە دەرەوە

كەناڵ هەیە چوار ساڵە پارەی نەداوە و پێویستە 40 
ملیۆن دینار بــدات، بەڵام كەناڵە لۆكاڵییەكان ئەگەر 
تەنیــا لە یــەك پارێــزگا پەخش بكات، ســاڵانە دوو 

ملیۆن و 500 هەزار دینار دەدات، ئەگەر بۆ هەر چوار 
پارێزگاكەی هەرێمی كوردستان بێت، دەبێ ساڵانە 5 

ملیۆن دینار بدات".
لە هەرێمی كوردســتان 161 كەناڵی ئاســمانی و 
لۆكاڵی هــەن، محەممەد گەردی گوتی: "ئێســتا 39 
كەناڵی ئاســمانی و 122 كەناڵی لۆكاڵی لە هەرێمی 
كوردســتان هەن، دەبێت لەمەودوا كەناڵەكان هەموو 
ســاڵێك مۆڵەتیان نــوێ بكەنەوە و رســوماتەكانیان 
بدەن، ئەگەرنا دوای ئاگاداركردنەوەیەك پەخشەكانیان 

رادەگرین".
ســەبارەت بــە مامەڵەكردن لەگــەڵ رادیۆكانیش، 
محەممــەد گەردی گوتی: "هەفتــەی داهاتوو رێكاری 
یاســایی بەرامبەر ئــەو رادیۆیانــەش دەگرینەبەر كە 
مۆڵەتی ســاڵانە نوێ ناكەنەوە و قەرزەكانیان نەداوە، 
ئەوانیــش بــە هەماهەنگی لەگــەڵ وەزارەتــی ناوخۆ 

دادەخەین".
رۆشــنبیری  وەزارەتــی  زانیویەتــی  )رووداو( 

دەیەوێت بە رێنمایی تازە ســنوورێك بۆ ئەو بابەتانە 
دابنــێ كە كەناڵەكان پەخشــی دەكــەن، بە تایبەتی 
درامــا بیانییــەكان. بەڕێوەبەری گشــتی راگەیاندن و 
چــاپ و بڵاوكردنەوە لە وەزارەتی رۆشــنبیری دەڵێ: 
"لیژنەیەكمان پێكهێناوە و لە چەند هەفتەی داهاتوودا 
رێنماییــەك بەناوی رێنمایی ژمــارە دوو دەردەكەین، 
بــۆ ئەو كەناڵانــەی فیلم و درامای بیانــی وا پەخش 
دەكەن كە لەگەڵ كۆمەڵگەی كوردی ناگونجێ، دەبنە 
هۆی پشــێوی و تێكدانی شــیرازەی كۆمەڵگە، ئێمە 
ئیجرائاتیــان لەگــەڵ دەكەین و چیــدی رێگە نادەین 

هەموو شتێك پەخش بكرێ".
بڕیارە وەزارەتی رۆشــنبیری مامەڵەیەكی تایبەت 
لەگــەڵ ئەو كەناڵانە بــكات كە فیلم و درامای كوردی 
پەخــش دەكــەن. محەممەد گەردی دەڵــێ: "یەكێك 
لــەو خاڵانەی لە رێنماییەكەدا دەبێت، هاوكاریكردن و 
پێدانــی ئەولەویەت و ئیمتیازی زیاترە بەو كەناڵانەی 
فیلــم و درامــای كوردی لەبری فیلــم و درامای بیانی 

پەخــش دەكــەن. تاوەكو ئێســتا دوو كۆبوونەوەمان 
كــردووە و لە ماوەی كەمتر لە مانگێكدا رێنماییەكان 
دەردەكەیــن و دەبێ هەموو كەناڵەكان پێوەی پابەند 

بن".
لە مانگی چواری ئەمســاڵدا وەزارەتی رۆشنبیری 
كۆنفرانسێك لەبارەی كەناڵەكان رێكدەخات، محەممەد 
گەردی رایگەیاند: "كۆنفرانسێكی گەورە سەبارەت بە 
پەخشــی كەناڵە ئاسمانی و لۆكاڵییەكان دەبەستین، 
ســێ پرســی گرنگ بــاس دەكەین، ئەوانیــش زمان، 
ریكلام، پەخشــكردنی فیلم و درامای بیانی. بە وردی 
ئەوانە روون دەكەینەوە، خەڵكی بیانی و پســپۆڕانی 
میدیــا بەشــداری تێــدا دەكــەن، هەروەهــا هەمــوو 
میدیاكانی هەرێمی كوردســتانیش بەشدار دەبن و لە 
كۆنفرانسەكەدا چەند بڕیارێك دەدرێن كە كەناڵەكانی 

پێوە پابەند دەكرێ".

هەژار عەلی عومەر

كەعبی: یاسا بۆ دەركردنی ئەمریكا دەردەكەین راپۆرت
رووداو - بەغدا 

حەسەن كەعبی، جێگری سەرۆكی پەرلەمانی عێراق لێدوانەكەی دۆناڵد ترەمپ، سەرۆكی ئەمریكای سەبارەت بە مانەوەی هێزەكانی وڵاتەكەی لە عێراق، 
رەتكردەوە.دۆناڵد ترەمپ رایگەیاند، بەشــێك لەوو دوو هەزار ســەربازەی وڵاتەكەی كە لە ســووریا دەكشــێنەوە، دەبەنە بنكەی سەربازی ئەسەد لە عێراق، 

دەشیەوێ لە رێگەی مانەوە لە عێراق چاودێری ئێران بكات. حەسەن كەعبی، جێگری سەرۆكی پەرلەمانی عێراق لە راگەیێندراوێكدا دەڵێت "پەرلەمان لە وەرزی 
داهاتووی یاسادانان كار دەكات بۆ دەركردنی یاسایەك بۆ كۆتاییهێنان بە كاركردن بە رێككەوتنی ئەمنی لەگەڵ ئەمریكا و كۆتاییهێنان بە بوونی راهێنەران و 

راوێژكارە سەربازییە ئەمریكییەكان و بیانییەكان لە خاكی عێراق".

هاوكار یاسین
رووداو - سلێمانی 

لەمــاوەی دوو هەفتــەدا یەكێتــی نیشــتمانی 
بزووتنــەوەی  لــە  داوای  جــار  دوو  كوردســتان 
گــۆڕان كــردووە كۆببنــەوە بــۆ ئــەوەی هەرچی 
گلەییــان لە یەكدی هەیە رووبەڕوو لەســەر مێزی 
گفتوگۆ باســی بكەن، بەڵام هێشــتا بزووتنەوەی 
گــۆڕان وەڵامــی نەداوەتــەوە. ئەندامێكی جڤاتی 
نیشــتمانی بزووتنەوەكە دەڵێ: "یەكێتی دوو جار 
رێككەوتننامەی شكاندووە و ئاسان نییە متمانەی 

تەواو دروست ببێتەوە لە نێوانمان".
بەپێی زانیارییەكانی )رووداو( لەنێو بەشــێكی 
زۆر لــە ســەركردایەتی یەكێتی، خواســتی ئەوە 
هەبووە كە پێكهاتنیان لەگەڵ گۆڕان بخەنە پێش 
پێكهاتنیان لەگەڵ پارتی بۆ پێكهێنانی حكومەت، 
بەڵام بەهۆی ئەوەی بزووتنەوەی گۆڕان ئامادەیی 
دەرنەبڕیوە بــۆ كۆبوونەوە، ئەو هەوڵە بە ئەنجام 

نەگەیشت.
فەریــد ئەسەســەرد، ئەندامی ســەركردایەتی 
یەكێتــی بــە )رووداو(ی راگەیانــد، بڕیــار لــە 
كۆبوونەوەكــەی نێــوان ئێمــە و گــۆڕان دراوە و 
ئامانجە سەرەكییەكەشی بریتیە لە پێداچوونەوە بە 
پەیوەندییەكانی هەردوولا و لابردنی هەر تەگەرەیەك 
لەبەردەم پەیوەندییەكانمان :"بابەتەكەش لای ئێمە 
بەو جۆرە سەیر دەكرێت، ئێمە چەند بازنەیەكمان 
داناوە و بازنەی یەكەم سلێمانییە، ئێمە دەمانەوێت 
لە چوارچێوەی سلێمانی پەیوەندیەكانمان لەگەڵ 
هەموو لایەنە سیاســیەكان پتــەو بكەین، ئەوەی 
پێویســت بــە چاككردنــەوە دەكات چاكی بكەین 
و پــەرەی پێبدەین". هەرچــی بازنەی دووەمە كە 
ئەسەسەرد باسی دەكات، لەسەر ئاستی هەرێمی 
كوردستانە بەگشتی و بازنەی سێیەم و چوارەمیش 
ئیــدارەی  دەرەوەی  كوردســتانییەكانی  ناوچــە 
هەرێمی كوردستانە "عورفیش وایە، لە نزیكترینەوە 

دەستپێبكرێت كە سلێمانییە".
لەوەتــەی بزووتنــەوەی گــۆڕان وەك هێزێكی 
سیاسی لە ساڵی 2009 دامەزراوە، پەیوەندییەكانی 
داكشــانی  و  هەڵكشــان  لــە  یەكێتــی  لەگــەڵ 
بەردەوامــدا بووە. بەڵام رۆژی 17ی ئایاری 2016 
رێككەوتننامەیەكیان لە نێوان خۆیان واژۆ كرد كە 
بە "رێككەوتننامەی دەباشــان" ناســراوە و لە 25 
ماددە پێكهاتبوو. رێككەوتنەكە واژۆی هەریەكە لە 
نەوشیروان مستەفا، رێكخەری گشتی بزووتنەوەكە 
و كۆســرەت رەســوڵ عەلی، جێگری ســكرتێری 
گشتی یەكێتی بەسەرەوەیە. هەردوولا بڕیاریان دا 
لە پرسە سیاسی و ستراتیژی و چارەنوسسازەكاندا 
هاوهەڵوێســت بن، بەڵام دوای تێپەڕینی دووساڵ 
بەسەر رێككەوتنەكە گۆڕان رایگەیاند كە یەكێتی 
پابەند نابێت بە رێككەوتنەكەی نێوانیانەوە، بۆیە 
هەڵیانپەســارد و ســەركردایەتی هاوبەشــیش كە 
بــۆ جێبەجێكردنی رێككەوتنەكە دروســتكرابوو، 

هەڵوەشایەوە.
یەكێتــی  )رووداو(  زانیارییەكانــی  بەپێــی   
كاغەزێكی نوێی بۆ كۆبوونەوە لەگەڵ بزووتنەوەی 
ناوەڕۆكەكــەی  كــە  كــردووە  ئامــادە  گــۆڕان 
كاراكردنــەوەی رێككەوتننامــەی دەباشــانە و لە 
كۆبوونەوەكــەدا یەكێتــی داوا دەكات یــان ئــەو 
رێككەوتننامەیە كارا بكرێتەوە و بەربەســتەكانی 
بەردەمی لاببرێــت، یان رێككەوتنێكی نوێ بكەن 
بــۆ ئەوەی لە حكومــەت و پەرلەمانیش هاوبەش 
و هــاوكاری یەكــدی بن و لــە داهاتوودا لەســەر 
حیســابی یەكدی سیاسەتەكانیان ئاراستە نەكەن 

لە كوردستان و عێراق.

بەڵام هێشتا لێپرســراوانی بزووتنەوەی گۆڕان 
برینی شــەوی 12ی ئایاری ســاڵی رابردوویان بە 
تەواوی ســاڕێژ نەبــووە، كاتێــك رایانگەیاند كە 
یەكێتی هێرشــی كردووەتە سەر مەكۆی سەرەكی 

بزووتنەوەكە و فیشەكی بە بارەگاكەیانەوە ناوە.
هێمــن شــێخانی، ئەندامی جڤاتی نیشــتمانی 
بزووتنــەوەی گۆڕان بــە )رووداو(ی گوت: "ئەگەر 
بڕیاربێت لەگەڵ یەكێتی رێككەوتن بكەین، ناتوانین 
لە رێككەوتنەكەی دەباشان باشتر ئامادە بكەین". 
ئەو ئەندامەی جڤاتی نیشــتمانی گۆڕان دەڵێ، 
رێككەوتنــی دەباشــان لای ئــەوان زۆر پیــرۆزە، 

لەبەر ئــەوەی لەنێوان دوو ســەركردەی كاریزما، 
نەوشــیروان مســتەفا و مام جەلالدا بوو، تەواوی 
خاڵەكانی ئەگەر هاووڵاتیانی هەرێمی كوردســتان 
بــە وردی بیخوێننــەوە، دەزانــن لــە بەرژەوەندی 
هاووڵاتیانی هەرێمی كوردستانە "بۆیە هەركاتێك 
ئەم رێككەوتنە جێبەجێ بكرێت ئێمە پێشــوازی 

لێ دەكەین".
بــەڵام ئەندامێكــی دیكەی جڤاتی نیشــتمانی 
بزووتنەوەی گۆڕان كە نایەوێ ناوی بڵاوبكرێتەوە، 
بــە گومانە لــەو پەیوەندییە زۆرانــەی یەكێتی بە 
بزووتنەوەكەیەوە دەكات و دەڵێ :"تەنیا بۆ ئەوەیە 

گۆڕان لە پرســی پێكهێنانــی كابینەی حكومەتدا 
نەگاتە ئەنجامێكی باش لەگەڵ پارتی، دەشیەوێ 
دەستە چەورەكەی خۆی بە گۆڕاندا بسڕێ، چونكە 
خۆی رێككەوتنەكەی پەكخست و ئێستا هەر خۆی 

داوای دەكاتەوە".
 گوتیشی: "لە هەموو حاڵەتێكدا گۆڕان لاری لە 

پەیوەندی باش و رێككەوتن نییە ".
بەپێــی زانیارییەكانــی )رووداو( لاهور شــێخ 
جەنگــی، مەحمــوود ســەنگاوی، رزگار عەلــی، 
رەفعــەت عەبدوڵــا، قادر عەزیز، ئاســۆ مامەند، 
نەســروڵڵا ســورچی، هەڵۆ پێنجوێنی، ئاســۆس 

عەلــی، فەریــد ئەسەســەرد، ســامان گەرمیانی، 
ســیروان كوێخا نەجم، عەدنان حەمەی مینا، ئاڵا 
تاڵەبانــی و بــەرزان ئەحمەد، لەوانــەن كە داوای 
ئەوەیان كردووە پەیوەندی لەگەڵ گۆڕان ئاســایی 

بكرێتەوە. 
دوای شەوی هەڵبژاردنەكەی عێراق كە تەقە لە 
گردی زەرگەتە كرا، جڤاتی نیشتمانی بزووتنەوەی 
گۆڕان كۆبووەوە و لە راگەیێندراوی كۆبوونەوەكەدا 
ئاســاییبوونەوەی پەیوەندییەكانی نێوان گۆڕان و 
یەكێتــی بەســترایەوە بەوەی یەكێتــی بە فەرمی 
داوای لێبــووردن لە گــۆڕان بكات و ئەو ئەندامەی 
مەكتەبی سیاســی یەكێتی بدرێتە دادگا كە وەك 
بەرپرســانی بزووتنــەوەی گۆڕان دەڵێــن، بڕیاری 
تەقەكردنی لە گردی زەرگەتە دەركردبوو، هێشتا 
ئەو بڕیارەیــان وەك خۆی ماوەتەوە، بەڵام زمانی 
میدیایــی نێوانیان هێور بووەتــەوە و وەك رۆژانی 
دوای رووداوەكــەش بــە رەهایی دانیشــتن لەگەڵ 
یەكێتــی رەتناكەنەوە. هــەر بەپێی زانیارییەكانی 
)رووداو( ئێستا بۆ وەڵامدانەوەی یەكێتی، جڤاتی 
نیشــتمانی و گشــتیی بزووتنەوەكە بەسەر بەڵێ 
و نەخێردا دابەشــبوون. بەشــێكیان دەڵێن مادام 
بەیەكــەوە حكومــەت پێكدەهێنیــن و حكومڕانی 
ئــەم وڵاتە دەكەین، ناكرێــت ئەوەندە ناكۆك بین 
كە نەتوانیــن كۆببینەوە "بەڵام بۆچوونێكی دیكە 
هێشــتا لەســەر هەمان ئەو رایەیە كــە نابێت بە 
ئاسانی بچنەوە سەرمێز لەگەڵ یەكێتی". ئەمە بە 

قسەی هەڵسوڕاوێكی بزووتنەوەكە.
هەرێمــی  داهاتــووی  حوكمڕانــی  دەربــارەی 
كوردستانیش، هێمن شــێخانی گوتی: "پێویستە 
پەیوەندییەكانــی نێــوان حیزبەكانــی هەرێمــی 
پێكهێنانــی  بــۆ  رێكبخرێتــەوە  كوردســتان 
حوكمڕانییەكی دروست. هیچ چارەیەكی دیكە نییە 
و دەبێت هەمووان بچینەوە ســەر مێزی گفتوگۆ و 
رێكبكەوین لەپێناو ئەوەی كابینەیەكی خزمەتگوزار 

دروستبێت".

گۆڕان هێشتا وەڵامی نەداوەتەوە

یەكێتی داوای كاراكردنەوەی رێككەوتننامەی 
دەباشان دەكات

پارتی و یەكێتی بە تەلەفۆن دەچنە پێشەوە و لە كۆبوونەوەدا دەوەستن 

پارتی و یەكێتی 
مەرج و داواكارییەكانیان كەمدەكەنەوە 

نەوزاد مەحموود
رووداو - سلێمانی 

ئەگــەر جارێكــی دیكــە بــە پەیوەندییەكی 
تەلەفۆنیــی كــورت هەواڵــی هەڵوەشــانەوەی 
كۆبوونەوەكــە نەگەیێنرێت، رۆژی سێشــەممە 
2019/2/5 شــاندی بــاڵای پارتــی و یەكێتی 
و لیژنــە هاوبەشــەكانیان بۆ گەڕی شەشــەمی 
دانوســتاندنەكانی نێوانیان كۆدەبنەوە. بەپێی 
زانیارییەكانــی )رووداو( هــەردوولا لــە ماوەی 
هەفتەیەكدا بە پەیوەندیی تەلەفۆنی ئامادەییان 
دەربڕیــوە كــە ئەمجــارە بــە هەندێــك نەرمی 
نواندنــی زیاتــرەوە بەیەك بگــەن. ئەندامێكی 
مەكتەبی سیاســی یەكێتی دەڵێ: "جێگرەوەی 
رێككەوتن بۆ پارتی و یەكێتی هەر رێككەوتنە"، 
بەرپرســێكی پارتیــش دەڵێت، كەشــوهەوای 
كۆبوونەوەكەی سێشــەممە بڕیار دەدات "پارتی 
و یەكێتی چەند دەتوانن نەرمی بەرامبەر بەیەك 

بنوێنن".
ئێستا لیستی داواكارییەكانی ئەو لایەنانەی 
گفتوگــۆی پێكهێنانــی حكومەت دەكــەن، لە 
لیســتی داواكارییەكانی خەڵك زۆرترە. یەكێتی 
نیشــتمانی كوردســتان لە ســەرەتاوە مەرجی 
ئەوە بوو كە پۆســتی پارێــزگاری كەركووك و 
وەزیری دادی عێراق بۆ یەكێتی، دەبێت لەسەر 
ئــەو مێــزە یەكلایــی بكرێنەوە كــە گفتوگۆی 
پێكهێنانــی حكومەتی لەســەر دەكرێت. بەڵام 
پارتی رەتیدەكردەوە ئەو دوو پۆستە ببەسترێن 
بە پێكهێنانــی حكومەتەوە لە هەولێر. ئەوەش 
چوونە پێشەوەی گفتوگۆكانی پەكخست، بەڵام 
ئەندامێكی مەكتەبی سیاســی یەكێتی لەبارەی 
كۆبوونــەوەی ئاینــدە دەڵێــت: "پێویســتە لە 
كۆبوونەوەی سێشەممەدا لانیكەم بتوانین لەسەر 
دەستەی سەرۆكایەتی پەرلەمان رێكبكەوین بۆ 
ئەوەی پەرلەمان بەربژێری ســەرۆكی حكومەت 

رابسپێرێ بۆ پێكهێنانی كابینەكەی".

ئەو ئەندامەی مەكتەبی سیاسی یەكێتی كە 
داوای كرد ناوی بڵاونەكرێتەوە، دەڵێت قسەكانی 
نێچیرڤان بارزانی لە مەراســیمی یادكردنەوەی 
شــەهیدانی یەكــی شــوبات، كەشــوهەوایەكی 
ئەرێنی هێناوەتە ئاراوە: "لە هەفتەی پێشووش 
پارتی و یەكێتی خۆیان پاراســتووە لە لێدوانی 
برینداركەر و زبر، پەیوەندییە تەلەفۆنییەكانیش 
وامان لێدەكەن گەشبین بین بەو كۆبوونەوەیە".

بەرپرســانی پارتی و یەكێتی تێگەیشتوون 
لــەوەی هەر جــۆرە هەوڵێك بۆ ئــەوەی لایەك 
لەگەڵ لایەنەكانی دیكە بەرەیەك دروســتبكات 
بۆ ئەوەی قورســایی خۆی نیشــان بدات، جگە 
لــە دوورخســتنەوەی رێــگای پێكهاتــن هیــچ 
بەرهەمێكــی نابێت و تابلــۆی كابینەی نوێش 
دواجــار هــەر رەنگــی زەرد و ســەوزی زۆرتــر 

تێدا دەبێت، بــەڵام رەتكردنەوە بەردەوامەكانی 
داواكانی یەكێتی لەلایەن پارتییەوە و پێداگریی 
یەكێتــی لەســەر داخوازییەكانی چــۆن دەگاتە 

چارەسەرێكی ناوەندی؟
ئــەو ئەندامــەی مەكتەبی سیاســی یەكێتی 
ئــەو  لایەنــە  دوو  نواندنــی  نەرمــی  دەڵێــت 
بەربەستانە دەڕووخێنێ "دەكرێ پارتی بەشێك 
لــە داواكارییەكانــی یەكێتــی جێبەجــێ بكات 
و پاكێجێكیشــیان بخرێتــە دوای پێكهێنانــی 
دەســتەی  بەرامبەریشــدا  لــە  حكومــەت، 
سەرۆكایەتی دیاری بكرێ و گفتوگۆی پۆستەكان 
و ســەرۆكایەتی هەرێم لەو مانگەدا تەواو بكرێ 

كە دیاریی دەكرێ بۆ پێكهێنانی حكومەت".
رۆژی 30ی ئەیلولی ساڵی رابردوو، هەڵبژارنی 
پەرلەمانی كوردستان كرا. پارتی 45 كورسی و 

یەكێتــی 21 كورســی و بزووتنەوەی گۆڕان 12 
كورسی بەدەستهێنا. 

عەدنان حەمەی مینا، ئەندامی سەركردایەتی 
یەكێتــی، ئومێــدەوارە بتوانن لــە كۆبوونەوەی 
داهاتــوو بگەنــە ئەنجامێكی بــاش "من دڵنیام 
یەكێتــی مەبەســتێتی حكومــەت لــەوە زۆرتر 
دوانەكــەوێ، یەكێتی بە پارتــی گوتووە ئەگەر 
بەشداری راستەقینە بێت و بە جدی لە دۆسیە 
گرنگــەكان ئــاگادار و بەشــدار بێــت، بەجدی 
دەچێتــە نێو حكومەت و كار بۆ سەرخســتنی 
دەكات و وانــاكات پێیەكــی لــە دەرەوە بێت و 

پێیەكی لەناو حكومەت بێت".
ئەو ئەندامەی ســەركردایەتی یەكێتی دەڵێ، 
هەرچەنــدە مــەرج و داواكاریی لایەنــەكان زۆر 
بن "بــەڵام ئەوە گفتوگۆیە و مەرج نییە هەموو 

داواكارییەكانت جێبەجێ بكرێن، گرنگ ئەوەیە 
پێكبێیــت و لــە بەرامبەر وەرگرتنــی هەندێك 
هەندێكیــش ببەخشــی، بــەڵام ئێمــە هەمــوو 
سەركردایەتی كۆكین لەســەر ئەوەی بەڕاستی 

شەریك و هاوبەش بین".
پارتــی، ســەرۆكی هەرێمــی كوردســتان و 
ســەرۆكی حكومــەت و جێگرێكــی ســەرۆكی 

پەرلەمان و 8 وەزارەت.
 یەكێتــی، پۆســتی ســەرۆكی پەرلەمان و 
جێگــری ســەرۆكی حكومــەت و 5 وەزارەت. 
بزووتنەوەی گۆڕانیش جێگری سەرۆكی هەرێمی 
ئــەو  وەردەگــرێ.  وەزارەت  و 3  كوردســتان 
پۆســتانەی دیكە كە دەمێننەوە، بۆ بەشداریی 
كەمینەكانە لە حكومەت، بەڵام نەخشــەڕێگای 
پێكهێنانی حكومەت و رێككەوتنێك بۆ ئەوەی 
لایەنە بەشداربووەكان ئاژاوەی سیاسی لە رێگای 
چوار ساڵی داهاتووی حكومەت دوور بخەنەوە، 
بووەتە ئەو دەرگا كڵۆمدراوەی هێشتا كلیلەكەی 

نەدۆزراوەتەوە. 
بەرپرســانی پارتی دەڵێن بڕیاریانداوە پێش 
كۆبوونــەوە هاوبەشــەكەیان لەگــەڵ یەكێتی و 
گــۆڕان، لێدوان نەدەن و كەشــی دانوســتاندن 
نەشێوێ، بەڵام ئەندامێكی سەركردایەتی پارتی 
دەڵــێ تاوەكو كۆبوونەوەی هاوبەشــی پارتی و 
یەكێتــی نەكرێ، روون نابێتــەوە رێگای درێژی 
نێــوان ئــەو دوو لایەنە چەند كــورت بووەتەوە 

"دەكرێ لەنێوان داواكارییەكانی پارتی و یەكێتی 
و گــۆڕان، رێگای ناوەند بدۆزرێتەوە، ســەرەتا 
پێكبێن لەسەر ناوەكانی دەستەی سەرۆكایەتی 

پەرلەمان". 
وەك ئــەو بەرپرســەی پارتــی گوتیشــی، 
ئەگــەر ئەوان لەســەر مەســەلەی وەزیــری داد 
لــە بەغــدا رێكبكــەون "كێشــەی مامەڵەكردن 
لە بەغدا و ســەرۆك كۆمــار و كاری پێكەوەیی 
فراكســیۆنەكانی بەغدا چــارە دەبێت و دەكرێ 
یەكێتیش رازی ببێ بەوەی پۆســتی پارێزگاری 
كەركــووك و گەڕانــەوەی ئەنجوومەنی پارێزگا 
بخرێتــە دوای پێكهێنانی حكومــەت، بەڵام لە 

ئێستاوە لەسەر ئەوە رێكبكەوین".
لەلایەكــی دیكەوە )رووداو( لە رێگەی چەند 
بەرپرسێكی پارتی و یەكێتییەوە زانیویەتی كە 
پارتــی داوای كردووە لانیكــەم هەوڵ بدەن، بۆ 
رۆژی سێشــەممە ناوی ســەرۆكی پەرلەمانیان 
بدەنــێ و ســەبارەت بە پۆســتەكانی دیكەش، 
یەكێتــی و گــۆڕان، بــۆ هــەر وەزارەتێك ناوی 
دوو كەس بدەنە بەربژێری پۆســتی ســەرۆكی 
حكومەت، بەڵام یەكێتی داوای كردووە سەرەتا 
لەســەر هێڵە گشــتییەكان بگەنــە رێككەوتن، 
ئەگەرچی هێشتا یەكلایی نەبووەتەوە لە نێوان 
بێگەرد تاڵەبانی و رێواس فایەقدا، كامیان دەبنە 
ئەو ژنەی بۆ یەكەمینجار لە كوردستان دەبێتە 

سەرۆكی پەرلەمان.

گەشبینین لە كۆبوونەوەی 
سێشەممە بگەینە رێككەوتن

ئەندامێكی مەكتەبی سیاسی یەكێتی

سەركردەی یەكێتی داوای رێككەوتن لەگەڵ گۆڕان دەكەن 14

راپۆرت

شكار ئەحمەد
رووداو – هەولێر

4090 بەشداربووی گوندی كۆری لە شاری هەولێر 
كە پێنج ســاڵە چاوەڕێی تەواوبوونی خانووەكانیان 
دەكــەن، حكومەت بەنیازە خانووەكانیان نەداتێ و 
قیستی یەكەمیان بداتەوە و بە پارچە زەوییەكیش 
لە شــوێنێكی دیكــە قەرەبوویان بكاتــەوە. بەپێی 
ئــەو  وەبەرهێنانیــش،  دەســتەی  نووســراوێكی 
كۆمپانیایەی ئەركی درووستكردنی پڕۆژەی گوندی 
كــۆری پێســپێردرابوو، هیــچ پەیوەندییەكــی بــە 

پڕۆژەكەوە نەماوە.
محەممــەد كەریم فارس، تەمەنی 35 ســاڵە، لە 
ســاڵی 2007 هاوســەرگیری كــردووە و ماوەی 11 
ســاڵە كرێچییە، محەممــەد بــە )رووداو(ی گوت: 
"بەتامەزرۆییەوە خــۆم ناونووس كرد بۆ وەرگرتنی 
خانــووی گوندی كۆری لە هەولێــر، كە ناوم لەنێو 
دەرچووەكاندا هاتەوە زوو حەوت هەزار دۆلارم قەرز 
كرد و پارەكەم دا بۆ ئەوەی لە كرێچێتی رزگارم بێ، 
بەڵام 5 ساڵە چاوەڕوانین و نە زەوی و نە خانوو و 
نە پارەكەشمان دیار نییە، ئێستاش هەر كرێچین و 

هەموو رۆژێك چاوەڕوانی هەواڵێكی خۆشین".
محەممــەد خاوەنــی چــوار منداڵــە، تووشــی 
نەخۆشــیی بڕبڕەی پشــت بووە و دەڵێ: "بەهۆی 
نەخۆشییەكەمەوە خانەنشینكراوم و چوار منداڵیشم 
هەیە، دوویان قوتابی و یەكێكیشــیان لە باخچەی 
ساوایانە، ئەو مووچە كەمەی خانەنشینیەكەم بەشی 
خەرجیی ماڵ و قوتابخانەی منداڵەكان و كرێ خانوو 
ناكات، بۆیە هەموو مانگێك قەرزدار دەبمەوە و باوك 

و براكانم پارەم بۆ دەدەن و هاوكاریم دەكەن".
محەممــەد یەكێكــە لەو چــوار هەزار كەســەی 
چاوەڕوانــی حكومەتــە كێشــەی گونــدی كــۆری 
چارەســەر بكەن، ئەو دەڵێ: "باسی ئەوە دەكرێت 
حەوت هەزار دۆلارەكەمان دەدرێتەوە و قەرەبوومان 
دەكەنــەوە، ئێمــە رازیــن بە بڕیارەكــە و دەتوانین 
هەندێك پارەی دیكەش قــەرز بكەین، خانوویەكی 

پێدرووست بكەین و لە كرێچێتی رزگارمان بێ".
دوای ناڕەزایەتییەكــی زۆری ئــەو خێزانانــەی 
خانوویــان لە گوندی كۆری بۆ دەرچووە و هێشــتا 
وەریاننەگرتووە، ئەنجوومەنی وەزیران بە هەماهەنگی 
لەگەڵ دەستەی وەبەرهێنان و پارێزگاری هەولێر و 
وەزارەتی شارەوانی دەیانەوێت قەرەبوویان بكەنەوە.
پرۆژەی گوندی كۆری لە 5304 خانوو پێكدێ و 
پێنج ساڵ لەمەوبەر دەست بە دروستكردنی كراوە، 
بەڵام تا ئێستا تەنیا 1214 خانوویان تەواو بوون. 

نــەوزاد هــادی پارێــزگاری هەولێــر ســەبارەت 
بــە چارەنووســی ئەو خانووانەی لــە گوندی كۆری 
دروســت نەكراون بە )رووداو(ی گوت: "فایلەكەیان 
لە ئەنجوومەنی وەزیران و دەستەی وەبەرهێنانە، لە 

ئەنجوومەنی وەزیران دوا بڕیاری لەسەر دەدرێت".
بەپێی نووســراوێكی دەســتەی وەبەرهێنان كە 
لــە رۆژی 2018/8/12 دەرچــووە و كۆپییەكــی 
دەســت )رووداو( كەوتووە، تاوەكو ئێســتا 1214 
یەكەی نیشــتەجێبوون لە گوندی كۆری تەواوبوون 
و گرێبەســت لەگــەڵ خاوەنەكانیــان كــراوە، ئەو 
پارەیەی نیوەی نرخــی خانووەكەیە كە )19750( 
دۆلارە و لەسەر خاوەن یەكەكان ماوە، وەردەگیرێ 
كــە  تیروپشــكەی  ئــەو  بەپێــی  خانــووەكان  و 
پارێزگای هەولێر لە 2018/5/7 كردی، رادەســتی 

خاوەنەكانیان دەكرێ.
بەپێــی نووســراوەكە كۆمپانیــای جێبەجێكار 
)I.K.K.C( بــڕی چــوار ملیــۆن و 456 هــەزار و 
700 دۆلاری لــە 5304 هاووڵاتی وەرگرتووە بەپێی 
ئەو لیســتانەی بۆ پارێزگای هەولێر نێردراون، ئەو 
پارەیەش كە لەلای هاووڵاتیان ماوە 8 ملیۆن و 149 
هەزار و 800 دۆلارە، هێشــتاش )4090( هاووڵاتی 
ماون كە یەكەكانی نیشتەجێبوونیان وەرنەگرتووە.

دەســتەی وەبەرهێنان لە نووســراوەكەدا باسی 
چارەنووسی ئەو 4090 خانووە دەكات :"بێجگە لەو 

1214 خاوەن یەكەیەی گرێبەستیان لەگەڵ كراوە، 
هیچ كەسێكی دیكە گرێبەستی لەگەڵ واژۆ ناكرێ، 
واتە 4090 هاووڵاتییەكەی دیكە بەهیچ شــێوەیەك 

گرێبەستیان لەگەڵ واژۆ ناكرێ".
هەروەها ئەو كۆمپانیایەی ئەركی دروســتكردنی 
پــڕۆژەی گوندی كــۆری پێســپێردرابوو، دوای ئەو 
نووسراوەی دەستەی وەبەرهێنان هیچ پەیوەندییەكی 

بە گوندی كۆرییەوە نامێنێ.
 وەك لــە نووســراوەكەدا هاتــووە: "دەســتەی 
وەبەرهێنــان لە هەولێــر پارەی ئــەو هاووڵاتیانەی 
پارەی پێشەكییان بە كۆمپانیاكە داوە و یەكەكانی 
دەگەڕێنێتــەوە  وەرنەگرتــووە  نیشــتەجێبوونیان 
كــە ژمارەیــان 4090 هاووڵاتییــە و هەریەكەیــان 
7000 دۆلاری داوەتــە كۆمپانیاكە، واتە دەســتەی 
وەبەرهێنانی هەولێر 28 ملیۆن و 630 هەزار دۆلاریان 
بۆ دەگەڕێنێتەوە بۆ ئەوەی كێشــەكەیان چارەسەر 
ببێ، بۆیە مافی ئەو هاووڵاتیانە لەســەر كۆمپانیای 
I.K.K.C نامێنێت و هیچ بەرپرسیارێتییەكی یاسایی 

و كارگێڕی و دارایی لەسەر نامێنێت".
سەبارەت بەو 1214 هاووڵاتییەش كە یەكەكانیان 

تەواوبــووە و وەریانگرتــووە، لــە نووســراوەكەی 
دەستەی وەبەرهێناندا هاتووە بڕی 19750 دۆلاری 
دیكــە لە خاوەنــی هەر یەكەیەكی نیشــتەجێبوون 

وەردەگیرێ.
حكومەت لەگەڵ نوێنەری خــاوەن خانووەكانی 
گونــدی كــۆری كۆبووەتــەوە، بەگوتــەی ئــەوان 
بڕیاری قەرەبووكردنەوەیان دراوە. شــوان محەممەد 
حوســێن، نوێنــەری خــاوەن خانووەكانــی گوندی 
كــۆری بــە )رووداو(ی گــوت: "رۆژی 2019/1/28 
لەگەڵ نوێنــەری ئەنجوومەنی وەزیران، دەســتەی 
وەربەرهێنانــی هەولێر، نوێنــەری پارێزگای هەولێر 
كۆبووینــەوە، هەموویــان گوتیان بڕیــار دراوە ئەو 
7000 دۆلارەی لە هــەر خێزانێك وەرگیراوە بۆیان 
دەگەڕێندرێتەوە و پارچە زەوییەكیش وەكو قەرەبوو 
وەردەگــرن، تەنیا لەســەر رەزامەندی ئەنجوومەنی 

وەزیران ماوە".
بەشــداربووانی پرۆژەكــە پێشــنیازی خۆیــان 
هەبووە، بەڵام وەرنەگیراوە. شوان محەممەد دەڵێت: 
"زۆر داوامــان كرد زەوییەكانمــان لە گوندی كۆری 
بدەنێ، خۆمان بیدەینە كۆمپانیایەك و خانووەكان 

بە دیزاینی گوندی كۆری دروستبكەین، گوتیشمان 
 7000 نییــە،  پــارەی  حكومــەت  لەبەرئــەوەی 
دۆلارەكەمــان ناوێتــەوە، هەریەكەشــمان 15000 
دۆلاری دیكە دەدەین بۆ ئەوەی خزمەتگوزاریمان بۆ 
دابین بكرێت، بەڵام رازی نەبوون و دەڵێن چیدیكە 

باسی ئەو زەوییانە مەكەن".
بە گوتەی ئــەو نوێنەرە، حكومەت شــوێنێكی 
بۆ قەرەبووكردنەوەی بەشــداربووانی گوندی كۆری 
دەستنیشــان كردووە: "ئێستا شــوێنێكیان دیاری 
كردووە لەپشــت دارەتــوو بەنــاوی )باغولمنارە(، 
شــوێنەكە زۆر باش نییە، ناكرێت دوای پێنج ساڵ 
چاوەڕوانــی زەوییەكمــان لە شــوێنێك پێبدەن كە 
هیــچ خزمەتگوزارییەكی نەبــێ و نرخەكەی دوو بۆ 
سێ هەزار دۆلار بێ، ئەوە زوڵمە و ئێمە پێی رازی 

نابین".
خــاوەن خانووەكانــی گوندی كۆری دەســتیان 
لە زەوییەكانی گوندی كۆری شووشــتووە، چونكە 
وەك شــوان دەڵێ: "ئێمە لە كۆبوونەوە دەمانگوت 
دەمانەوێــت زەوییەكانی خۆمان لــە گوندی كۆری 
بدەنەوە، بــەڵام ئەوان دەیانگوت باســی مەكەن و 
ناتوانــن. لــە دوا كۆبوونــەوەش پێمانگوتن لەبەر 
ئەوەیە كە لە كونســوڵخانەی ئەمریكا نزیكە، بەڵام 
ئــەوان دەیانگوت وانییە، بەڵام ئێمە پێمانوایە هەر 
لەبەر ئەوەیە، ئێســتاش ئێمە رازین لە شــوێنێكی 
دیكە قەرەبوومان بكەنەوە، بەڵام شوێنێكی گونجاو 

بێ و خزمەتگوزاری هەبێ".

كۆمپانیاكە هیچ پەیوەندییەكی بە پرۆژەكەوە نەماوە

بەشداربووانی گوندی كۆری بە 7000 دۆلار و 
پارچە زەوییەك قەرەبوو دەكرێنەوە

دەستەی وەبەرهێنان

گرێبەست لەگەڵ 
4090 بەشداربووی 
پرۆژەكە ناكرێت

رازی نابین لە 
دارەتووو زەویمان 
بدرێتێ

نوێنەری بەشداربووانی پرۆژەی 
گوندی كۆری

شكار ئەحمەد
رووداو  - هەولێر

بەشــێك لە كەســوكاری شــەهیدانی شەڕی 
دژی تیــرۆر گلەیی لەوە دەكەن كە بە زەحمەت 
راپۆرتی پزیشكیی شــەهیدەكانیان دەدرێتەوە، 
بەڵام بەڕێوەبەری گشــتیی پزیشــكی دادوەری 
لە هەرێمی كوردســتان دەڵێــت "هەندێ كەس 
بــۆ دەســتكەوتی مــاددی فێــڵ لــە حكومەت 
دەكەن و چەند مووچەیەك بەناوی شەهیدانەوە 
وەردەگــرن، بۆیە پزیشــكی دادوەری، دانەوەی 

راپۆرتی پزیشكی سنووردار كردووە.
 دكتۆر یاسین كەریم بە )رووداو(ی راگەیاند: 
"بەپێی یاســا راپۆرتــی پزیشــكی دەدرێت بە 
كەســی پلە یەكــی شــەهیدەكە وەكــو دایك، 
باوك، خوشــك و برا یــان منداڵەكانی، ئەویش 
بەو مەرجــەی هاوســەرگیری نەكردبێ، بەهیچ 
شــێوەیەك راپۆرتی پزیشــكی نــادرێ بە مام، 
خــاڵ، پوور و ژنێكیش كە دوای شــەهیدبوونی 

پیاوەكەی، شووی كردبێتەوە".
 گوتیشــی: "ئێمــە هەمــوو راپۆرتەكانمــان 
بــە داتایە و هیچ شــەهیدێكی تیــرۆر نییە كە 
كەســوكارەكەی بەپێــی یاســا داوای راپۆرتی 
پزیشــكی كردبــێ و نەماندابێتەوە، تەنیا ســێ 
چوار حاڵەت نەبێ كە هێشــتا ناســنامەكەیان 
لەلای ئێمە ئاشكرا نییە، چونكە تەنیا ئێسك و 

پروسكیان هاتووەتە لای ئێمە".

دادوەری  پزیشــكی  بەڕێوەبــەری گشــتیی 
ئامــاژەی بــەوەدا كە لە كاتــی پێدانی راپۆرتی 
پزیشــكی بە كەســوكاری شــەهیدان، زۆرجار 
كێشــەیان بۆ دروســت دەبــێ :"هەندێك كەس 
دەیانەوێ بازرگانی بە شەهیدەكانیانەوە بكەن، 
ژن هەیە دوای شەهیدبوونی هاوژینەكەی شووی 
كردووەتەوە، بەڵام ناســنامەكەی نەخستووەتە 
ســەر مێردە تازەكەی، بە ناسنامە كۆنەكەیەوە 
هاتــووە داوای راپۆرتی پزیشــكی هاوژینەكەی 
كــردووە، ئەمــە بازرگانییە بە شــەهیدەكانەوە 
لەپێنــاوی مووچــە و دەســتكەوتی مــاددی، 
بۆیە شــەهید هەیە دوو ســێ مووچــە بەناوی 

وەردەگیرێ".
پزیشــكی دادوەری رێكارەكانــی پێدانەوەی 
راپۆرتــی پزیشــكی تونــد كردووە، د. یاســین 
كەریم دەڵێ: "ئێســتا كــەس ناتوانێت فێڵ لە 
ئێمە بكات، چونكە بەپێی رێنماییەكان یەك جار 
راپۆرتی پزیشــكی دەدەینەوە كەسوكارەكەی، 
ئەویــش بــە فلتەرێكــی تونــددا تێدەپــەڕێ، 
پەنجەمــۆری پێدەكەین و ژمــارە تەلەفۆنەكەی 
وەردەگرین، ئەوانــەش دەچنەوە لای پۆلیس و 
وەزارەتی پێشمەرگە و لایەنە پەیوەندیدارەكان، 
هیچ كەســێكی دیكــە ناتوانــێ داوای راپۆرتی 
پزیشكی بكات، بەڵام ئەگەر دواتر بۆ راییكردنی 
مامەڵەیەكــی دیكــە بیەوێ، تەنیــا بۆی كۆپی 
دەكەینــەوە و تەســدیقی دەكەینــەوە، ئەویش 
دەبــێ هەمــان ئــەو كەســە بێ كــە یەكەمجار 

پەنجەمۆرەكەی كردووە".
دوو هەفتە لەمەوبەر لە هەولێر نووســینگەی 
لیژنەی داكۆكی لە زیانلێكەوتووانی تیرۆر كە وەك 
بەڕێوەبەرەكەی دەڵێ سەر بە حكومەتی عێراقە، 
كرایــەوە و فۆڕمی بۆ زیانلێكەوتووانی دەســتی 
تیــرۆر پڕدەكــردەوە، بــەڵام رۆژی 2019/2/1 
ژمارەیەك لــە زیانلێكەوتووانی دەســتی تیرۆر 
لەبــەردەم نووســینگەكە گردبوونــەوە، چونكە 
پێیانوابوو ئەو نووسینگەیە هیچ بنەمایەكی نییە 

و تەنیا پارە لە خەڵك وەردەگرن.
فەرهاد ئیبراهیم كە خاوەنی دوو شــەهیدی 
دەستی داعشە بە )رووداو(ی گوت: "ئەوە كاری 
وەزارەتی پێشــمەرگەیە نووسینگەیەك دابنێ، 
چونكە ئــەوان وەزارەتێكــی فەرمی حكومەتی 
هەرێمــی كوردســتانن و داتــا و نــاوی هەموو 
زیانلێكەوتووانی دەستی تیرۆریان لەلایە، ناشبێ 
رێگە بدەن هەركەســێك بیەوێ نووسینگەیەك 
دابنێت و بانگەشەی ئەوە بكات كە قەرەبوومان 
دەكاتــەوە، فۆڕممان پــێ پڕبكاتەوە و پارەمان 
لێوەربگــرێ، دواتریــش بزانــرێ بەبــێ مۆڵەت 

بەبەرچاوی ئێوەوە كاری كردووە".
نزار مامە، بەرپرســی نووسینگەی هەولێری 
لێژنــەی داكۆكــی لــە زیانلێكەوتووانــی تیرۆر 
بــە )رووداو(ی راگەیانــد: لیژنەكەیــان لەلایەن 
نووسینگەی سەرۆكوەزیرانی عێراق پێكهێنراوە 
و راســتەوخۆ ســەر بە ئەنجوومەنــی وەزیرانی 
عێراقە، هەروەها رەزامەندی حكومەتی هەرێمی 

كوردستانیشــیان هەیە. بەڵام سەرچاوەیەك لە 
وەزارەتی شــەهیدان و ئەنفالكراوان رەتیكردەوە 
رێگە بە كردنەوەی نووسینگەكە درابێت "چونكە 
بــە قســەی خۆیــان ئــەوان بەرگری لــە مافی 
قوربانیانــی تیــرۆر دەكەن، ئەمــەش دەچێتە 
چوارچێوەی رێكخراوەكانی كۆمەڵگەی مەدەنی 

و لیژنەی حكومەت نین".
ســەرچاوەكەی وەزارەتی شەهیدان دەشڵێ: 
"ئــەوان وایان لە خەڵك گەیاندبــوو كە خۆیان 
قەرەبووی قوربانییەكان دەكەنەوە، بەڵام ئەوان 
ناتوانن قەرەبوویان بكەنەوە، چونكە لیژنەیەكی 
وا بەپێــی یاســا دادەنــرێ، ســەرۆكی لیژنەكە 
دەبێــت دادوەر بێ و چەند ســاڵێك ئەزموونی 
هەبــێ، هەروەها نوێنــەری وەزارەتــی دارایی، 
ناوخۆ، پیشمەرگە، تەندروستی، بەڕێوەبەرایەتی 

تاپۆ و نوێنەری شەهیدانی تێدا بێ".
رۆژی 2019/2/1 بــە بڕیــاری قائیمقامــی 
هەولێر نووسینگەكە داخرا. نەبەز عەبدولحەمید، 
قایمقامــی هەولێــر بــە )رووداو(ی راگەیانــد: 
ناوخــۆی  وەزارەتــی  مۆڵەتــی  شــوێنە  ئــەو 
حكومەتی هەرێمی كوردســتانی نەبوو، بەناوی 
قەرەبووكردنــەوەی قوربانیانــی تیــرۆر فۆڕمی 
بــۆ خەڵــك پڕدەكردەوە، خەڵك لە شــارەزوو، 
هەڵەبجە، گەرمیان، پشدەر، بادینان و دهۆكەوە 
رۆژانە بەلێشــاو دەهاتن فۆڕمیان پڕدەكردەوە و 
بۆ هەر فۆرمێك 7 هەزار دیناریان لێوەرگرتوون، 
بۆیە نووسینگەكەمان داخست و داوامان لێكردن 

مۆڵەتی وەزارەتــی ناوخۆی حكومەتی هەرێمی 
كوردســتان وەربگرن، ئینجا رێگە بە كردنەوەی 

دەدەین".
)رووداو(  نووســینگەكە،  داخســتنی  دوای 
پەیوەندی بە نزار مامە بەرپرسی نووسینگەكەوە 
كــرد، ئەو گوتــی: "تاوەكــو مامەڵەكانم لەگەڵ 
وەزارەتی ناوخۆ و لایەنە پەیوەندیدارەكان تەواو 

نەكەم، هیچ لێدوانێك لەسەر بابەتەكە نادەم".
بــۆ  لیژنەیــەك  رۆژە  دوو  مــاوەی 
قەرەبووكردنــەوەی زیانلێكەوتووانــی دەســتی 
تیرۆر لەســەر ئاستی باڵا لە بەغداوە هاتوونەتە 
هەولێر و لەگەڵ وەزارەتی كاروباری شــەهیدان 
هــەردوولا  كۆبوونەتــەوە.  ئەنفالكــراوان  و 

گەیشــتوونەتە رێككەوتــن، لیژنەیەكــی دیكــە 
لەسەر ئاســتی باڵا لەنێوان وەزارەتی كاروباری 
شــەهیدان و ئەنفالكراوان و وەزارەتی شەهیدان 
لە حكومەتی فیدراڵ پێكهێنراوە دەستدەكەن بە 

نووسینی ناوی زیانلێكەوتووانی دەستی تیرۆر.
بەرەڤان حەمدی، بریكاری وەزارەتی شەهیدان 
و كاروبــاری ئەنفالكراوان بــە )رووداو(ی گوت: 
"لیژنەكــە لە ماوەی دوو هەفتــەی داهاتوو كارا 
دەبێ و بڕیار لەسەر میكانیزمی قەرەبووكردنەوەی 
كەسوكاری شەهیدان و بریندار و زەرەرمەندانی 
تیــرۆر دەدرێ، دەبێ لەچوارچێوەی ئەو بودجە 
تایبەتە بێت كە لە پەرلەمانی عێراق دیاریكراوە 

بۆ قەرەبووكردنەوەی قوربانیان".

لە دوو هەفتەی داهاتوودا  لێژنەی قەرەبووکردنەوەی 
زیان لێکەوتووانی دەستی تیرۆر کارا دەکرێت

كەسوكاری شەهیدان و ئەو بریندارانەی رێژەی برینەكەیان لە %75 

بەسەرەوەیە، بە پێنج ملیۆن دینار قەرەبوو دەكرێنەوە. بریندارانی 

دیكەش بەگوێرەی رێژەی بریندارییان قەرەبوو دەكرێنەوە. هەروەها دوای 

قەرەبووكردنەوە مووچەی مانگانەیان بەمشێوەیە دەبێ: كەسوكاری شەهید و 

بریندار رێژەی لە 75% بەسەرەوە ملیۆنێك و 200 هەزار دینار. برینداری رێژەی لە 

50% زیاتر، 800 هەزار دینار. برینداری زیاتر لە 30% بڕی 400 هەزار دینار. كەمتر لە 

30% بڕی 200 هەزار دینار وەردەگرێ.

كەسوكاری شەهیدان و بریندارەكان چەند قەرەبوو وەردەگرن؟

داوای كەمكردنەوەی نرخی ئینتەرنێت و مۆبایل دەكرێت

رووداو - سلێمانی
كۆمەڵێك لە رێكخراوەكانی كۆمەڵگەی مەدەنی یاداشتێكی ناڕەزاییی دەدەنە نووسینگەی پەرلەمانی عێراق و داوا دەكەن نرخی پەیوەندی تەلەفۆنی و 

هێڵەكانی ئینتەرنێت كەمبكرێتەوە. لە ماوەی رابردوودا چەند رێكخراوێكی مەدەنی و چەند چالاكوانێك لە تۆڕی كۆمەڵایەتی فەیسبووك كەمپینێكیان دژی 
نرخی پەیوەندی تەلەفۆنی و هێڵەكانی ئینتەرنێت لە باشووری كوردستان و بەتایبەتیش لە شاری سلێمانی راگەیاند. رۆژی 3-2-2019 ژمارەیەك لەو چالاكڤانانە 

یاداشتێكی ناڕەزاییان دایە نووسینگەی پەرلەمانی عێراق و داوا دەكەن نرخی پەیوەندی تەلەفۆنی و هێلەكانی ئینتەرنێت كەمبكرێتەوە.

 )فۆتۆ: رووداو(لە کۆی 5304 خانووی پڕۆژەی گوندی کۆری تەنیا 1214 خانوویان تەواو کراون

رووداو - هەولێر

دوو گونــدی وشــك و برینــگ لــە ســووریا 
هەموو ئەو ناوچەیەیە كە بە ئاشــكرا بە دەست 
چەكدارانی داعشــەوە ماوە. بەرپرسە سەربازییە 
كورد و ئەمریكییەكان پێیانوایە لە چەند هەفتە 
یــان چەنــد رۆژی داهاتــوودا داعــش لــەڕووی 
جوگرافیشــەوە ســفر دەبێتەوە. بــەڵام بڕیاری 
كشــانەوەی هێزەكانــی ئەمریــكا لە ســووریا و 
نەبوونی هاوئاهەنگی لە نێوان هێزە جیاجیاكان لە 
عێراق، دەرفەتی گەورە بە داعش دەبەخشــێ بۆ 
ئەوەی لە كورتخایەندا چەكدارەكانی بشارێتەوە 
و لە درێژخایەنیشــدا هەوڵی هەڵســانەوە بدات، 
جموجۆڵەكانــی داعش لەســەر ســنووری نێوان 
عێراق و ســووریا دەشێ ئاماژەیەكی بەرایی ئەو 

هەوڵە بێ.
شــێن رایان، گوتەبێژی هێزەكانی ئەمریكا لە 
عێراق، هۆشداری دەدات كە كۆتاییهاتنی شەڕی 
زەمینــی بە مانــای كۆتاییهاتنــی داعش نییە، 
چونكە ئەو گروپە خەریكی خۆكۆكردنەوەیە لەو 
ناوچانەی لە سێ ساڵی رابردوودا لەدەستی داون. 
رایان بە )واشنتن پۆست(ی ئەمریكی راگەیاندووە 
"داعش دەست لە خۆكۆكردنەوە هەڵناگرێ، وەك 
لــە دوو هەفتەی رابردوودا هەوڵــدەدات رووداوی 
گەورە بخولقێنێ". وەك ئەوەی لە مەنبج روویدا. 
راســتەوخۆی  شــەڕی  هەمــوو  ئێســتا، 
هاوپەیمانــان و داعش لە ناوچەكانی دەوروبەری 
دوو گونــدن و رووبــەری ناوچەكــەش تەنیــا 
چــوار كیلۆمەتر چوارگۆشــەیە. گومــان دەكرێ 
2000 داعــش لەو ناوچەیە خەریكی شــەڕ بن، 
كە ئەگەرچی چەندینجــار دەرفەتی راكردن یان 
خۆڕادەستكردنیان بۆ رەخساوە، كەچی شەڕیان 

هەڵبژاردووە. 
ئارام كۆچەر، شەڕڤانێكی یەپەگە لە ناوچەكە، 
لــە لێدوانێكدا بــۆ رۆژنامــەی )ئیندیپێندنت(ی 
بەریتانــی ئامــاژە بۆ ئــەوە دەكات كــە ژمارەی 
داعشــەكان لــەو ناوچەیە زۆر لــەوە كەمترە كە 
بــاس دەكرێ. ئــارام پێیوایە ئــەوەی ماوەتەوە 

3000 "داعشی كەللەڕەقن" كە هەموویان بیانین 
و ژمارەیەكی زۆریان چیچانی و رووسن "ئەوان بە 
ئەزموونترین و توندترین چەكدارەكانی داعشــن. 

داعشە سوورییەكان ئێرەیان جێهێشتووە".
گوتەبێژێكــی هەســەدە بــە )وۆڵ ســتریت 
جورنــاڵ(ی ئەمریكــی راگەیانــدووە، ژمارەیەك 
لــە چەكدارانی داعش كــە كەوتبوونە گەمارۆوە 
پێشــنیازیان كردبوو لــە بەرامبــەر ئازادكردنی 
هاووڵاتیانی مەدەنی رێگەیان بدەن بەرەو توركیا 
یان ناوچەكانی ژێر دەسەڵاتی قاعیدە لە باكووری 

سووریا بڕۆن.
بەرپرســانی رۆژئاوای كوردســتان پێیانوایە 

ئــەو چەكدارانەی لــەو ناوچە بچووكە ماونەتەوە 
ســەركردەی پلەبــەرز و چەكــداری بەناوبانگی 
داعشــیان تێدایــە. بــەڵام بەرپرســانی ئەمنیی 
ئەمریــكا و رۆژئاڤا بــە دووری دەزانن ئەبوبەكر 
بەغدادی، سەركردەی داعش، لەو ناوچە بچووكەدا 
مابێ، بەڵكو دەبێ ماوەیەكی زۆر پێش هێرشــە 
سەختەكانی ئەم دواییە رایكردبێ. زانا ئامێدی، 
گوتەبێژی یەكینەكانی پاراستنی گەل )یەپەگە( 
بە )پۆست(ی راگەیاندووە "بەغدادی نەمردووە، 
بــەڵام لــەو گوندانــەش نییە". رۆژی شــەممەی 
رابــردوو دەنگۆی گیرانی بەغــدادی بڵاوبووەوە، 

بەڵام هەسەدە زوو هەواڵەكەی رەتكردەوە.

باغۆز یەكێكە لەو گوندانەی شەڕە قورسەكەی 
ئــەم دواییــەی لێیە و تەنیا چەند چەند ســەت 
مەترێك لە ناوچەی ســتراتیژی قائیم دوورە كە 
دوایین ناوچەی شــاریی عێراق بوو لە تشــرینی 
دووەمی 2017 رزگاركرا. فەرماندەكانی ســوپای 
عێراق لە یەك مانگی رابردوودا تێبینی هاتوچۆی 
چەكدارانــی داعــش لــەو ناوچەیەیان كــردووە. 
ململانێــی هێزەكانــی ئــەو ناوچەیــەش دەكرێ 

ئاسانكاری بۆ ئەو جموجۆڵانە بكات.
قائیم ســێ هێزی ســەرەكی لێیە، ســوپا و 
پاســەوانی سنووری عێراق لە باكوور، هێزەكانی 
هاوپەیمانــان لــە رۆژهــەڵات و میلیشــیاكانی 

حەشدی شەعبی لە باشووری ناوچەكە جێگیرن. 
فەرماندەكانــی ســوپای عێــراق بــە ماڵپــەڕی 
)ئینتەرســێپت(یان راگەیاندووە كە هاوئاهەنگی 

تەواویان لەگەڵ هاوپەیمانان هەیە.
شــەعبی  حەشــدی  میلیشــیاكانی  بــەڵام 
كێشــەی دەسەڵات و مەشــرووعییەتیان لەگەڵ 
هێــزە فەرمییەكانــی عێــراق هەیــە. ئەحمــەد 
دلێمی، ســەرۆكی شارەوانیی قائیم، بە ماڵپەرە 
ئەمریكییەكــەی راگەیانــدووە ململانێی ئەو دوو 
هێزە كێشــەی بۆ بازرگانانیش دروســتكردووە 
"چونكە ئەگــەر بارهەڵگرێك مۆڵەتی دەرچوون 
لە خاڵی پشكنینی ســوپا و پۆلیس وەربگرێ، 
لە خاڵی پشكینینی حەشــد رەتی دەكەنەوە". 
فەرماندەیەكــی فیرقەی 8یش دەڵێ "ئێمە هیچ 

كۆنتڕۆڵێكمان بەسەر حەشدەوە نییە". 
كەتایــب حیزبوڵــا، یەكێــك لــە میلیشــیا 
شیعەكانی ئەو ناوچەیەیە كە لە لیستی تیرۆری 
ئەمریــكاش دایە. قووڵبوونــەوەی ململانێكانی 
راســتەوخۆی  كاریگــەری  ئێــران  و  ئەمریــكا 
لەســەر پەیوەندیی ئەمریكییــەكان و هێزەكانی 
حەشــد دانــاوە. فەرماندەیەكی حەشــد كە بۆ 
)ئینتەرســێپت( دواوە ئەمریكییەكان تۆمەتبار 

هیــچ  دەدەن.  دنــە  حەشــد  بــەوەی  دەكات 
هێڵێكــی پەیوەنــدی و زانیاری راســتەوخۆ لە 
نێــوان هێزەكانــی ئەمریــكا و حەشــددا نییە، 
بۆیەش سوپای عێراق رۆڵی نێوەندگیر دەبینێ، 
ئەمەش هــەر گواســتنەوەی زانیارییەكانی خاو 
كردووەتــەوە و هەمیش ئەگەری زانیاری هەڵەی 

بەرزكردووەتەوە.
 فەرمانــدە و بەرپرســانی عێراقــی لە چەند 
رۆژی رابــردوودا ئاماژەیــان بــۆ ئــەوە كردووە 
داعشــەكانی ســووریا بەهــۆی قاچاخچــی یان 
شــوان و قەرەجەكانــەوە ئاودیوی عێراق دەبن. 
حكومەتی عێــراق لە چەند هەفتــەی رابردوودا 
ســنوورەكانی لەگــەڵ ســووریا بەهێزكــردووە، 
تۆپخانــەی  و  ســەربازی  هێــزی  لەوانــەش 
رەوانەی ناوچە ســنوورییەكان كردووە و فڕۆكە 
عێراقییەكانی لە ناو خاكی ســووریا چەكدارانی 

داعش دەكەنە ئامانج.
لە ساڵانی دەسەڵاتی خۆیدا، داعش لە رێگەی 
هــۆزە عەرەبەكانەوە چەك و چەكداری لە نێوان 
عێراق و ســووریا هاتوچۆ پێدەكرد، بەرپرسانی 
سەربازی و لۆكاڵیی ناوچە سنوورییەكانی نێوان 
عێراق و ســووریا بە )جورنــاڵ(ی ئەمریكییان 
راگەیانــدووە داعــش جارێكی دیكــە رووی لەو 
ململانێــی  كردووەتــەوە،  كاركردنــە  شــێوازە 
نێوان هێزە جیاجیاكان و بڕیاری كشــاندنەوەی 

هێزەكانی ئەمریكا گوڕ و تینی بە داعش داوە.
عێــراق  ئەمنــی  و  بەرپرســانی ســەربازی 
نیگەرانن لەوەی دەرچوونی ئەمریكا لە رۆژهەڵات 
و باكــووری رۆژهەڵاتــی ســووریا بۆشــاییەك 
دروســتدەكات كــە داعش بە ئاســانی دەتوانێ 
بیقۆزێتەوە. یەحیا رەسووڵ، گوتەبێژی ناوەندی 
فەرماندەیی ئۆپەراسیۆنە هاوبەشەكانی عێراق لە 
لێدوانێك بۆ رۆژنامە ئەمریكییەكە جەخت لەوە 
دەكاتــەوە كە "بڕیاری كشــانەوەی هێزەكان لە 
ســووریا دەشێ داعش لەو ناوچانە )واتە ناوچە 
ســنوورییەكانی نێوان عێراق و سووریا( چالاك 
بكاتــەوە". بەمەش ئەركــی هێزە عێراقییەكانی 

سەر سنووریش سەختتر دەبێ.

داعش تەنیا چوار كیلۆمەتر چوارگۆشە 
خاكی بەدەستەوە ماوە

چەكدارانی داعش لە سووریا لەڕێی قاچاخچییەكان و هۆزەكانەوە دێنە عێراق

شەڕڤانێكی یەپەگە

داعش تەنیا 300 
چەكداری لە دوو 
گوندی سووریا 
ماون كە زۆربەیان 
چیچانی و رووسن

رووداو - هەولێر

دوو مانــگ لەمەوبەر ســۆزان بەناو یەكێك لە 
بازاڕەكانی مووسڵدا دەسووڕایەوە، دەبووایە پێنج 
كیلــۆ ئــارد، لاپتۆپێك و ئیندۆمــی و كۆمەڵێك 
كەلوپەلــی دیكە بكڕێ. شــتەكان ئاســایی دیار 
بوون، بەڵام مەبەستەكەی ئاسایی نەبوو، ئەو ژنە 
بازاڕی بۆ چەكدارانی داعش دەكرد. بەرپرســانی 
ئەمنیــی عێراق دەڵێن لە چەنــد مانگی رابردوودا 

ژمارەی ئافرەتانی وەك سۆزان زیادیان كردووە.
دادگای مووســڵ داوای كــردووە ناوی دووەمی 
ئــەو ژنە ئاشــكرا نەكرێ، بەڵام ئــەوەی دەزانرێ 
ئەوەیــە دایكێكــی تەمەن 40 ســاڵی عێراقییە و 
ئێســتا چاوەڕێی نــۆرەی دادگاییەكــەی دەكات. 
تۆمەتەكەشی هاوكاری و هاودەستیكردنی داعشە. 
وەك خۆی بە رۆژنامەی )وۆڵ ســتریت جورناڵ(
ی ئەمریكــی گوتووە :"دەمزانــی ئەوەی دەیكەم 
هەڵەیە، بەڵام چی بكەم پێویستی ناچاری كردم".
بەرپرســانی ئەمنیــی عێــراق بــە رۆژنامــە 
ئەمریكییەكەیان راگەیاندووە، زۆر ژنی وەك سوزان 
هــەن كە كار بۆ داعش دەكەن. هەندێكیان كاری 
دابەشكردنی پارە دەكەن، ژمارەیەكیان كەلوپەلی 
رۆژانە بۆ چەكداران دەكڕن، لە هەندێك حاڵەتیشدا 
ئافرەتەكان چەكیان بۆ داعش شــاردووەتەوە یان 

بۆمبی دەستكردیان گواستووەتەوە. 
لە چوار ســاڵی رابردوودا زۆرینــەی چەكدارە 
پیاوەكانــی داعش كوژراون، دەســتگیركراون یان 
خۆیان شاردووەتەوە، بەڵام ژمارەیەكی زۆر لە ئەندام 
و لایەنگرە ئافرەتەكانی بە ئازادی دەسووڕێنەوە. 
ئافرەتانــی ژێر دەســەڵاتی خەلافەتەكەی داعش 
دەبووایە روخساریان داپۆشن، بەرپرسانی دەزگا 
ئەمنییەكانــی عێــراق دەڵێن ئەمــە یەكێكە لەو 
هۆكارانەی وایكردووە نەتوانن ژمارەیەكی زۆر لەو 
ئافرەتانەی دەستیان لەگەڵ داعش تێكەڵ بووە، 

بناسنەوە و دەستگیریان بكەن.
سروشــتی كۆمەڵــگای عێراقــی هۆكارێكــی 
دیكەیە كە دەســتی ئافرەتەكانی سەر بە داعش 
دەكاتــەوە، بەو پێیــەی لە زۆربــەی ناوچەكانی 
عێــراق پەیوەندیی نێــوان رەگەزی مــێ و نێری 
نەناسیاو یەكجار سنووردارە و زۆربەی فەرمانبەر 
و ئەندامانی دەزگا ئەمنییەكانی عێراقیش پیاون. 
ئەم دوو فاكتەرەش وایانكردووە ئافرەتەكانی سەر 
بە داعش دەرفەتێكی جموجۆڵی زیاتریان هەبێ.

ئافرەتەكان بەدەگمەن لە خاڵەكانی پشكنینی 
و  لێدەكــرێ  پرســیاریان  عێــراق  ناوەڕاســتی 
دەپشكنرێن، زۆربەی جاران هێزە ئەمنییەكان هەر 
بە ئاماژەی دەســت بــە ئافرەتان دەڵێن تێپەڕن. 

هەر بۆیە داعش لە ناوچە شــارییەكان پشــت بە 
ئافرەتان دەبەستێ، چونكە لەو ناوچانە هێزێكی 
ئەمنــی زۆر هەیــە و ژمارەی ئــەو خەڵكەش كە 

بەهۆی داعشەوە زیانیان بەردەكەوێ، زیاترە.
دادوەر رەعــد حەمیــد، دادوەری لێكۆڵینــەوە 
لە دادگای تیرۆری مووســڵ، بوونی ئەو كێشەیە 
پشتڕاســت دەكاتەوە و دەڵێ :"لە كۆمەڵگایەكی 
رۆژهەڵاتیدا زۆر سەختە شوێن ئافرەتان بكەوین، 
لێپرسینەوەیان لێبكەین یان دەستگیریان بكەین". 
دادوەر رەعــد كاری لەســەر هــەزاران كەیســی 

چەكدارانی داعش كردووە.
داعــش بــە پێچەوانــەی زۆربــەی رێكخــراوە 
تەكفیرییەكانی جیهان رۆڵی جیاجیان بە ئافرەتان 
داوە، بۆ نموونە لەو كاتەی هێشتا خەلافەت مابوو، 
بەشێك لە پۆلیسە شەرعییەكانی داعش ئافرەت 
بــوون، ئەو ئافرەتانــە دەبووایــە چاودێری ئەوە 
بكەن چ ژن یان كچێك رووپۆشی یان دەسپۆشی 
نەكردووە. دەسەڵاتی ســزادان و ئەشكەنجەدانی 
ئافرەتانیشیان هەبوو. لە گەرمەی شەڕی مووسڵدا 
لە 2017 ژمارەیــەك لە خۆكوژەكانی داعش ئەو 
ئافرەتانە بوون كە ســەرەتا هێــزە عێراقییەكان 

ئامادە نەبوون تەقەیان لێبكەن.
لە دوای رووخانی خەلافەت داعش كاری نوێی 
بــۆ ئەندام و لایەنگــرە ئافرەتەكانی دۆزیوەتەوە. 
ئەلێكــس مێلۆ، شــارەزا و چاودێــری ئەمنی، لە 
لێدوانێكــدا بۆ )وۆڵ ســتریت جورنــاڵ( دەڵێت: 
"ئێستا ئافرەتان وەكو هێڵی پەیوەندییان لێهاتووە 
لە نێوان شانەكانی داعش لە ناوچە شاخاوییەكان 
و تۆڕەكانی پشتیوانی دارایی داعش لە گوندەكان 

و كەمپە دوورەدەستەكان".
نەتــەوە یەكگرتــووەكان لــە كۆتایی ســاڵی 
رابــردوودا ئامــاژەی بــۆ ئەوە كرد كــە 30 هەزار 
چەكــداری داعــش لــە ســووریا و عێراقــن، لەو 

ژمارەیە 14 هەزاریان لە بیابانەكانی ئەنبار، ناوچە 
شاخاوییەكانی عەفرین و گوندە دوورەدەستەكانی 
ناوەڕاستی عێراق چالاكن یان خۆیان شاردووەتەوە. 
بەرپرســانی عێراقــی ئاماژە بۆ ئــەوە دەكەن 
دیار نییە چەند لەو چەكدارانە ئافرەتن، كاتێكیش 
ئافرەتێكی گومانلێكراو دەستگیر دەكەن ناتوانن 
بە ئاســانی دانپێدانانی لێوەربگرن، چونكە دەبێ 
بە وریاییەوە مامەڵە لەگەڵ بەندكراوە ئافرەتەكاندا 

بكرێ.
دادوەرێكــی دادگای تیــرۆر بــە رۆژنامەكــە 
دەڵێ: "خۆم حەزم لێیە لێپرسینەوە لە 10 پیاو 
بكــەم، بەڵام تۆمەتبارێكی ئافرەتم بۆ نەهێنن، 
چونكە ئافرەتەكانیان زۆر ناجێگیرن، بەردەوام 
قســەكانی خۆیان دەگــۆڕن، دەگرین بۆ ئەوەی 
هەســت و ســۆزمان بجووڵێنــن، كاتێكیش لە 
دۆسییەیەكدا بە گیریان دەهێنیت، یەكسەر وای 

نیشان دەدەن لە هۆشی خۆیان چوون".

لــە دوو ســاڵی رابــردوودا راپۆرتی جیاجیا 
لەبــارەی مامەڵەی خراپــی دەزگا ئەمنییەكانی 
عێراق و میلیشــیا شــیعەكان لەگــەڵ ئافرەتە 
گیراوەكان بڵاوكراوەتەوە. داعش ئەو راپۆرتانەی 
وەكــو چەكێك بــۆ پڕوپاگەندە لــەدژی دەزگا 
بەكارهێنــاوە. داعــش  ئەمنییەكانــی عێــراق 
فەرمانگەیەكــی تایبــەت بە خێزانــی چەكدارە 

كوژراو و گیراوەكانی هەیە.
لە ناو دەزگا ئەمنییەكانی عێراقیش بۆچوونی 
جیاواز لەبارەی سیاســەتی حكومەتەوە هەیە. 
بەشــێك لــە بەرپرســان پێیانوایــە راگرتنــی 
هــەزاران پیاو و ئافــرەت و منداڵی گومانلێكراو 
لە كەمپــەكان بێ هیچ ســەرچاوەیەكی بژێوی 
ســزادانێكی بە كۆمەڵی ســوننەكانە. بەشێكی 
دیكە لە بەرپرسانیش جەخت دەكەنەوە لەوەی 
راگرتنی ئەو خێزانانە لە كەمپەكان لە هەڵمەتی 

تۆڵەی كۆمەڵگای عێراقی دەیانپارێزێ.

سۆزان لە لێدوانێكدا بۆ )وۆڵ ستریت جورناڵ( 
ئیدیعای ئەوە دەكات كە "من یەكەمجار نەمزانی 
ئەو پیاوەی ســاڵی رابردوو تەلەفۆنی بۆ كردم، 
چەكداری داعشــە". چەكدارەكــە 3500 دۆلاری 
بۆ سۆزان ناردبوو، داوای لێكردبوو بەسەر پێنج 
كەســی دیكەدا دابەشی بكات و بەشێكیشی بۆ 
خــۆی هەڵگرێ. مێردی ســۆزان چەند مانگێك 
پێشــتر بــە تۆمەتــی هەبوونــی پەیوەندی بە 
داعشەوە دەستگیركرابوو و لە ئاكامیشدا سزای 
15 ســاڵ بەندكردنی بۆ دەرچووبوو. بە گوتەی 
سۆزان مێردەكەی تاكە ناندەری ماڵەوەیان بوو، 

بۆیەش بەندكردنەكەی رەوشی تێكدان.
یەكێك لە كارە سەرەكییەكانی سۆزان كڕینی 
كەلوپــەل و خۆراك بــووە كە دواتــر دەبووایە 
بیانداتە كەســێكی دیكە، ئەویــش دەیبردن بۆ 
ناوچەی بادۆش لە باكووری رۆژئاوای مووســڵ، 
بادۆش بە یەكێك لە ناوچەكانی چالاكی داعش 

لەقەڵەم دەدرێ. بەگوێرەی راپۆرتەكە ســۆزان 
كاری زیاتریــش بۆ داعــش دەكرد ئەگەر دەزگا 
ئەمنییەكان بە كوڕە 14 ســاڵانەكەیان نەزانیبا 
كــە خەریكی چاندنی بۆمبێك بووە. لەو كاتەدا 
هێــزە ئەمنییەكان شــوێنی كوڕەكە كەوتبوون 
هەتــا گەیشــتبووە بــەردەم ماڵــی خۆیــان. 
هەڵیانكوتابووە ســەر خانووەكە وەرەقەكەیان 
دۆزیبووەوە كە رێنماییەكانی داعش بۆ سۆزانی 

لەسەر بووە.
ئافرەتە 40 ســاڵانەكە لەبــارەی ئەو رۆژەوە 
دەڵێ "ئەوان پرسیاریان كرد ئەوە چییە، منیش 
هەموو مەسەلەكەم بۆ باسكردن". دادوەر رەعد 
پێشــبینی دەكات ســزای 15 ســاڵ بەندكردن 
بۆ ســۆزان دەربچــێ. دادوەرێكــی دیكەش كە 
نەیویســتووە ناوی ئاشــكرا بكــرێ دەڵێ نابێ 
مەترسی و هێزی ئافرەتان بە كەم سەیر بكرێ 
چونكە "ئافرەتان زۆر مەترسیدارترن لە پیاوان".

ئافرەتان چەكە نوێیەكەی داعشن

دادوەرێك

ئافرەتانی داعش 
زۆر مەترسیدارترن 
لە پیاوەكان

ئافرەتان كەمتر چاوی دەزگا ئەمنییەكانیان لەسەرە، داعشیش سوود لەمە وەردەگرێ

رووداو: لە شۆڕشی 1958 كە تۆ ناوی دەنێی 
ئینقیلاب، رۆڵی شیوعییەكان زاڵ بوو، هۆكاری 

ئەمە چی بوو؟
د.موحســین: بــە ئیعتیبــاری خۆیــان زۆر 
ئەفسەریان لە نێو سوپادا هەبوو، عەبدولكەریم 
قاســمیش كەســێك بوو دەیانهێنا و دەیانبرد. 
هەندێجار شیوعییەكان و هەندێكجار قەومییەكان 
بەكاریان دەهێنا. ترســاندیان بەوەی كە جەمال 
عەبدولناســر عێراقیش دەخاتە ســەر وەحدەی 
سووریا و میسر، بۆیە مەجالی بە شیوعییەكان 
دابــوو، هەرچەندە خــۆی كــە كۆبوونەوەیەكی 
حــەوت ســەعاتی كرد لەگــەڵ ســەركردەكانی 
حیزبی ئیســامی، پێیگوتن ئێوە وا دەزانن من 
شــیوعیم؟ ئەوەی من دژی شیوعییەكان كردم، 
نووری سەعید نەیكردووە، چونكە من كە مەجالم 
دا بە شیوعییەكان دەركەوت حەقیقەتیان چییە، 
گەلــی عێراق هەموو لێیــان دووركەوتنەوە، من 
خزمەتــی ئێوەم كرد. لایەنگریــی عەبدولكەریم 
قاسم بۆ شیوعییەكان ساڵێك زیاتر نەبوو. دواتر 
كە قەسابخانەی مووسڵ و كەركووكیان كرد، لە 
دژی ئەوان قســەی كرد. جاری وا هەبوو وتاری 
دژی شــیوعییەكان دەدا، قەومییــەكان راســت 
دەبوونەوە، جاری وا هەبوو لە دژی قەومییەكان 

وتاری دەدا، شیوعییەكان راست دەبوونەوە. 
رووداو: ئێوە ساڵی 1959 هەوڵتان دا حیزبی 

ئیسلامی عێراق دابمەزرێنن، مۆڵەتیان پێدان؟
د.موحســین: یەكەمجــار وەزارەتــی ناوخۆ 
رەتیكردەوە. بەڵام ئەوان چوون لە ئەنجوومەنی 
تەمیز شــكاتیان كرد، ئەنجوومەنەكە كە لە 11 
كــەس پێكهاتبــوون، گوتیان حكومــەت مافی 
ئــەوەی نییــە رێ لــە دامەزراندنی ئــەو حیزبە 
بگرێ. پێش ئەوە لێژنەی باڵای حیزب هەموویان 

دەستگیركران، پێنج مانگ لە زیندان بوون.
رووداو: ئەوكات كێ سەرۆكی حیزبی ئیسلامی 

عێراق بوو؟
د.موحسین: دكتۆر نوعمان ئەلسامەڕایی.

رووداو: تــۆ دەڵێــی ســەردەمی مەلەكییەت 
باشــتر بوو، بــەڵام دوای رووخانی پاشــایەتی 
چەند گۆڕانكارییەك روویاندا سەبارەت بە كورد، 
لەوانــەش گەڕانەوەی مەلا مســتەفا بارزانی لە 

یەكێتیی سۆڤیەت.
د.موحســین: مــەلا مســتەفا هاتــەوە، لــە 
دەستووردا نووسرا كە كورد و عەرەب هاوبەشن. 
ئەمە ســەری نەگرت، مەلا مســتەفا هاتەوە بۆ 
كوردســتان. لــە ئەیلوولــدا لــە دەربەندیخــان 
كۆبوونەوە، بە فڕۆكە بۆردومانیان كردن. دواتر 
دژایەتیكران و پێیاندەگوتن تاقمی بەكرێگیراو. 

كورد سوودی لە شۆڕشی 1958 نەبینی.
رووداو: ئــەی بۆچــی ئــازادی درا بە پارتی 
گۆڤــار و رۆژنامەی هەبێ، زمانــی كوردی ئازاد 

بێ، نەورۆز بكات؟
د.موحســین: بەڵــێ درا، بــەڵام دوایی وردە 

وردە روحی سەربازی و دیكتاتۆری دەركەوت.
رووداو: تــۆ ئــەو كاتــەی لــە بەغــدا بووی، 

سەردانی مەلا مستەفات كرد؟
د.موحســین: بەڵێ لەگەڵ ژمارەیەك قوتابی 

كورد چووین بۆ لای.
رووداو: ئەی جاری دووەم كەی بینیت؟

د.موحســین: جــاری دووەم مامۆســتایەكم 
هەبوو، دكتــۆر تەقیەدین هیلالی، زانایەكی زۆر 
گەورە بوو، مەغریبی بوو، لە مەغریب سزای لە 
سێدارەدانی بۆ دەرچووبوو، هاوژینەكەی ئەڵمانی 
بوو، گوتی: موحســین تۆ قوتابییەكی كوردی، 
تەلەفۆن بكە دەمەوێ ســەردانی مەلا مســتەفا 
بكــەم. تەلەفۆنــم بۆ مەكتەبەكەی كــرد، دوای 
چارەكە ســەعاتێك گوتیان فەرمــوون. چووین 
دانیشتین، مەلا مستەفا هات، زۆر رێزی لێگرت. 
پێیگوت تۆ سەركردەیەكی كوردی، موسوڵمانی 
و مەلایــت، ئینشــائەڵڵا ســەركەوتوو دەبی بۆ 
خزمەتی گەلی كــورد. وا دیاربوو زانیاری زۆری 
لەبــارەی كوردەوە هەبوو. پرســیارێكی لە مەلا 
مستەفا كرد، لێی پرسی: رەوشی موسوڵمانانت 
لە یەكێتیی سۆڤیەت چۆن بینی؟ مەلا مستەفا 
زۆر بــە جوانی وەڵامی دایەوە، گوتی: رەوشــی 
موسوڵمانان لەوێش وەكو رەوشی موسوڵمانانە 
لە جیهاندا. كە چووینــە دەرەوە دكتۆر هیلالی 
پێیگوتــم، مەلا مســتەفا عەقڵێكی سیاســیی 

رەشیدی هەیە. 
رووداو: ئەگەر باسێكی بەعسییەكان بكەین، 
دوای شۆڕشی 1958 ئەوان چ دەورێكیان بینی؟
د.موحسین: ئەوان كە حیزبێكی شۆڕشگێڕی 
نەتەوەیی بوون، لەگەڵ شــیوعییەكان تووشــی 
بەریەككەوتن بوون. لەگەڵ جەمال عەبدولناسر 
یــەك بوون، لــە رێگــەی باڵیۆزخانەی میســر 
پەیوەندییان لەگەڵــی هەبوو، ئەوان لەو ماوەیە 

زۆر سوودیان بینی.
رووداو: ئــەی بۆچــی دواتــر تەقەیــان لــە 

عەبدولكەریم قاسم كرد؟
د.موحســین: ئــەوان دواتــر گوتیــان ئێمە 
هەڵــە بوویــن، پێویســتە ئیغتیال هــەر نەبێ، 
هەر عەیبە بۆ حیزبێكی سیاســیی شۆڕشــگێڕ 
بیر لە كودەتا بكاتــەوە. ئەوانەی تەقەیان كرد 
دەستگیركران، بردران بۆ دادگای شۆڕش. دواتر 
عەبدولكەریم قاسم لێیان خۆشبوو. بەڵام ئەوان 
دواتر قاسمیان كوشت. تەنانەت بە هەندێك لە 
ســەركردەكانی بەعسم گوت، بۆچی واتان كرد، 
ئــەو لێتان خۆشــبوو. گوتیان ئێمە ترســاین، 
خەڵك خۆپیشــاندانی دەكرد، ترســی ئەوەمان 
هەبوو بگەڕێتەوە هەموومان لەناوببات. تەنانەت 
گوتبووی دادگاییم بكەن، من زۆر نهێنیم لایە بۆ 
گەلــی عێراق. كارێكی هەڵەیان كــرد، دەبووایە 

بیهێنن دادگایی بكەن. 
كارەی  ئــەو  ئیخــوان  ئــەوكات  رووداو: 
بەعسییەكانی پێ هەڵە بوو، یان تۆ ئێستا پێت 

هەڵەیە؟
د.موحســین: نەخێر، ئــەوكات پێمان هەڵە 

بوو. 
رووداو: تــۆ دەڵێی دژی تیرۆر و ئیغتیالاتم، 
ئەی باشە ئیخوانەكان بە چی نەیارەكانی خۆیان 

سەركوت كردووە؟
د.موحسین: من 60 ساڵ لەناو ئیخوان بووم، 
قەت باوەڕیان بە كوشتن نەبووە. بە پێچەوانەوە 
بەننایــان كوشــت،  بەعســییەكان محەممــەد 
خۆ ئەوانیــش دەیانتوانی رەدی بەعســییەكان 
بدەنــەوە، بــەڵام نەیانكرد. چونكــە ئێمەیان وا 
پەروەردە دەكرد، بە مەزڵومی لەو دونیایە بچینە 
دەرەوە باشــترە لەوەی زاڵم بین. كە مورســی 
هاتە سەر حوكم لە میسر دەیانتوانی 200-100 

هەزار كەس تەسریح بكەن، نەیانكرد. 
رووداو: ئەگەر باسی ئیخوانەكانی كوردستان 
بكەین، راســتە سەواف ســاڵی 1952 سەردانی 

هەڵەبجەی كردووە؟
د.موحســین: بەڵــێ، هاتووەتە ســلێمانی، 
هەڵەبجــە. ئەو لە بەســرا هەتا زاخــۆ دەگەڕا. 
مــن شــایەتی دەدەم لە كتێبەكەشــمدا بەناوی 
)الاخوان المســلمین فی العراق( دەڵێم سەواف 
هیچ قەومیەتی بەلاوە گرنگ نەبوو، ئیخوانیشی 
خۆشدەویست. لەسەرەمەرگیشدا وەسیەتی كرد 
مزگەوتێك لە شــوێنێك لە كوردســتان دروست 
بكــەن. مزگەوتەكە كــرا و 600 هــەزار دۆلاری 
تێچــوو. كــوردی زۆر خۆشدەویســت، بۆیە لە 
سەردەمی ئەودا یەك شت لە لایەن ئیخوانەوە لە 

دژی كورد دەرنەچووە.
رووداو: بــەڵام بــە دیوەكەی دیكەشــدا هیچ 
بەڵگەیەك نییە كە پشــتیوانی لە كورد كردبێ، 
لە كاتێكدا ئەو هەموو نەهامەتییە بەسەر كورد 

هاتووە؟
د.موحســین: حەسەن بەننا لە ساڵی 1944 
یاداشــتنامەیەكی دا بە حكومەتــی عێراق، زۆر 
پشــتگیری بارزانییەكانــی كــرد و گوتی ئەوانە 
مەزڵوومن، بــۆ زوڵمیان لێدەكەن. بزانە چییان 
دەوێ. ئــەوە بە دۆكیۆمێنت هەیە و لە گۆڤاری 
ئیخوان موســلمین بڵاوكراوەتەوە. دواتر خەمی 
ســەرەكی ئیخوان ئەوە بوو حەقائیقی ئیســام 
بگەیەنن. ئەوان ئیسلامی و ئومەمی بوون، بەڵام 

قەومی نەبوون. 
رووداو: بەڵام ئەو زوڵمەی لە كورد كراوە، لە 

عەرەب نەكرا؟
د.موحسین: ئەو زوڵمەی لە كوردستان كرا، 
لە ئینقیلابــی تەمموزەوە دەســتیپێكرد، دواتر 

لە زەمانی عەبدولســەلام هێرشــیان كردە سەر 
كوردستان، لە ســەردەمی بەعسیش 35 ساڵ، 
بــەڵام ئەوە لە زەمانی مەلەكــی نەبوو، چونكە 
ئــەوان وەتەنی بــوون، قەومی نەبــوون. كورد 
زۆر مافی هەبوو، پشــتیان بە كورد دەبەســت. 
سوپا زۆر پێشكەوتوو بوو، من حیسابم كرد تا 
رۆژی 14ی تەمموز هەشــت موتەسەریفی كورد 
هەبوون. دادوەرە گەورەكان كورد بوون، وەزیری 
بەرگــری كورد بوو. لە پێكهاتــەی وەزارەتەكان 
بەردەوام سێ چوار كورد هەبوون. سەعید قەزاز 
بوو بە وەزیری ناوخۆ. لەدوای شۆڕشی تەمموز 
هەتــا رووخانــی رژێــم لە 2003 هیــچ كوردێك 
نەبوو بە وەزیری ناوخۆ. ســەعید قەزاز كە من 

پێیدەڵێم: شێری كورد.
رووداو: بۆچی وای پێدەڵێی؟

د.موحسین: چونكە ئازایەتییەكەی لە حەددی 
خــۆی زیاتــر بــوو لــە دادگا. كابرایەكی بەدین 
نەبوو، گوتی دژایەتی شــیوعیەتم كرد، چونكە 
مــن موســوڵمانم. داواتان لێناكەم لەســێدارەم 
نەدەن. چونكە ئەو رۆژەی لە ســێدارە دەدرێم، 
ئێوە هەمووتــان لە ژێر پێیەكانی منن. بەدوای 
ژنەكەیاندا نارد داخوازینامەیەك پێشكەش بكات 
بۆ ئەوەی لە سێدارەی نەدەن، بە ژنەكەی گوت 
ئەگــەر ئەمە بكەی، تەڵاقــت دەدەم. كوردێكی 

زۆر نەبەز بوو.
رووداو: كوردایەتی دەكرد؟

د.موحســین: كوردایەتیــی ئــەو ســەردەم 
جیابوو، ئایدیۆلۆژی نەبوو. 

رووداو: ســەواف لە ســاڵی 1952 سەردانی 
لــێ  كوردســتانی كــرد، ئەگــەر كەركووكــی 
دەربكەیــن، دەتوانین بڵێین ئیــدی لەو كاتەوە 

ئیخوان گەیشتە كوردستان؟
د.موحسین: سەواف بۆ لای مەلاكان دەهات. 
پەیوەندی لەگەڵ شــێخ محەممەدی خاڵ هەبوو 
ســەردانی دەكــرد، ئەوكات هیچ رێكخســتنێك 

بەنــاوی ئیخوان لە كوردســتان نەبــوو. كە برا 
گەورەكەم هاتە سلێمانی، چوار ساڵ لە ئامادەیی 
سلێمانی وانەی ئاینی گوتەوە. كە شیوعییەكان 
كــرد.  دژایەتییــان  زۆر  پێكــرد،  هەســتیان 
شیوعییەكانی ئەو كات جیابوون لەوانەی ئێستا. 
شیوعییەكانی ئێســتا هێمنتر و لەسەرخۆترن. 
ئــەو توندییەی لــە دژی ئاین هەیانبوو ئێســتا 

نەیانماوە. 
رووداو: ئــەی ئیخوانەكان هەروەكو خۆیانن، 

نەگۆڕاون؟
د.موحســین: ئەوانــەی ئێســتا لــە جــاران 
نەرمتــرن. لەدوای 2003 لەگەڵ شــیوعییەكان 
سەردانی یەكدیمان دەكرد. لەگەڵ حەمید مەجید 
زۆر بــرادەر بوویــن، كە ســەردانم كرد پێیگوتم 
شــیوعییەكانی ئێســتا زۆر جیــاوازن لەوانــەی 
رابــردوو، ژوورمــان هەیــە، ئــەوەی دەیەوێ با 
بچێ نوێژ بكات. كە من قسە لەسەر شیوعیەت 
دەكــەم، تــكا لە برادەرانی شــیوعی دەكەم كە 
شیوعیەتی ئێستا جیایە لەوانەی رابردوو. كاتێك 
كاكم دەچووە لای شــێخ محەممەدی خاڵ، یان 
مەلاكانــی دیكە، حەزی دەكرد لەســەر ئیخوان 
قسە بكات. بەڵام شێخ محەممەدی خاڵ هێرشی 
كردە ســەر ئیخوانەكان، بە تایبەتی حەســەن 
بەننا. كاكم پێیگوت یا شێخ رەسائیلی حەسەن 
بەننات خوێندووەتــەوە؟ گوتی: نەوەڵڵا. دیارە 
كوڕەكەی مەیلی شیوعیەتی هەبوو، بۆیە زانیاری 
هەڵەیان پێدابوو. نامەكانی حەسەن بەننای بۆ 
هێنــا كــە خوێندییــەوە، دوای دوو هەفتــە لە 
هەمان مەجلیســدا گوتی پەشــیمانم لەوەی كە 
هێرشــم كردە ســەری. بەڵام لە ســاڵی 1954 

ئیخوانەكانــی كەركووك ویســتیان 
مەكتەبەیەكــی ئیخوان موســلمین 
لە ســلێمانی بەناوی مــەلا جەلالی 
سەعاتچی بكەنەوە كە خۆی خەڵكی 

ســلێمانی بوو، یەك شەوی 
تێنەپــەڕی  بەســەردا 
دووەمجار  سووتاندیان، 
بە هەمانشێوە. بەڵام لە 

هەڵەبجە وردە وردە دەستیپێكرد، 
رووداو: ئەوانەی هەڵەبجە كێ بوون؟

د.موحسین: بنەماڵەی مەلا عوسمان، خۆی و 
براكانی: مەلا عومەر، مەلا عەلی و مەلا سدیق و 
مەلا ساڵحی مامی. ئەوان بەو پێیەی قوتابخانەی 
ئاینییان هەبوو لە هەڵەبجە، فیكری ئیخوانیان 
بە تەواوی قبوڵ كردبوو. كە حیزبی ئیسلامی لە 
ساڵی 1960 دامەزرا، هەموویان هاتن بۆ بەغدا. 
پەیوەندیان بە حیزبی ئیسلامییەوە كرد و بوون 

بە ئەندامی ئەو حیزبە.
رووداو: دەڵێــن پێــش هەڵەبجــە ئیخــوان 

یەكەمجار گەیشتووەتە هەولێر؟
د.موحسین: لە هەولێر پێنج قوتابی هەبوون 
لە كۆلێــژی ئەندازیاری دەیانخوێنــد لە بەغدا. 
لەوانە عەبدوڵڵا ســەلیم و عەبدولوەهاب حاجی 
حەســەن. حوســێن كەمالەدین لەوێ مامۆستا 
بــوو، ئەو كاریگەری لەســەریان هەبوو و بوون 
بــە ئیخــوان. ئــەوان لــە ســاڵی 1945 كە لە 
پشــووی هاویندا گەڕانەوە هەولێر، دەستیان بە 

بڵاوكردنەوەی بیری ئیخوان كرد. 
رووداو: ســەركردە كوردەكانــی ئیخوان كێ 

بوون؟
د.موحســین: نورەدین واحیــد، نیزامەددین 
عەبدولحەمیــد لە كەركووك، محەممەد ســادق 
موختار لە هەولێر، عەبدوڵڵا ناوێك لە مووسڵ، 

حاجی ئاغا لە زاخۆ. 
رووداو: بۆچــی ئیخوانــەكان دژی شۆڕشــی 

ئەیلوول بوون؟
د.موحسین: دژی نەبوون، بەڵام كە شۆڕشەكە 
پەرەی سەند، خوێن رژا، هەندێك لە ئیخوانەكان 
دژ بوون كە كاریگەری نەتەوەییان لەسەر مابوو، 
هەندێك لە موســاوییەكان، ئەوان بەبێ پرسی 
ســەركردایەتی چووبوون بۆ بەغــدا گوتبوویان 
ئەوانە شیوعیەت لە پشتیانە. بەیاننامەیەكیان 
دەركرد، عەرەبەكانی ســەركردایەتی ســەریان 
لێی سوڕما. گوتیان چۆن دەبێ بەیاننامەیەكی 
لەو شــێوەیە دەربچێ، لە جیاتی ئەوە دەبووایە 
بچینە لای مەلا مســتەفا قســەی لەگەڵ بكەین 
و لێی بپاڕێینەوە كە ئەم خوێنڕشتنە نەمێنێ. 
كوردەكانی ناو ئیخوان یاداشــتنامەیەكمان دایە 
سەركردایەتی و سەركۆنەی بەیاننامەكەمان كرد 
و ناچارمــان كردن لە دووەم بەیاننامەدا پۆزش 
بهێننەوە و كۆپییەكی بەیاننامەیەكەشیان نارد 
بۆ مەلا مستەفا كە ئەوە هەڵەیەك بووە كراوە. 
ســەركردایەتی ئیخــوان دووجار چــوون بۆ لای 
مەلا مســتەفا، جارێكیــان داوایان لێكردبوو كە 
بروســكەیەك بكات بۆ جەمال عەبدولناســر كە 
ســەید قوتب ئیعدام نەكەن. وەرەقەیەكی سپی 
خســتە بەردەمیــان و گوتی چی دەنووســن و 
واژۆی كــرد لە ژێرەوە. دواتــر نامەكەیان نارد. 
دووەمینجار لە ســاڵی 1969 ســەردانیان كرد. 
هەردوو جارەكەش لە ماڵەكەی خۆی پێشوازی 
لێكردن نــەك بارەگاكەی. داوایان لێكرد شــەڕ 
رابگرێ و لەگەڵ عەبدولڕەحمان عارف تەفاهوم 
بكەن. مەلا مســتەفا پێیگوتن، من هیچ كاتێك 
نەهاتووم بۆ ســنووری بەغدا و مووســڵ، ئێمە 
مافێكمــان هەیــە. قورئانێكــی لابوو دەســتی 
لەســەردانا و گوتــی بە هەقی ئــەم قورئانە لە 
هیــچ شۆڕشــێك یەكــەم فیشــەك لــەلای من 

نەتەقێندراوە.
رووداو: لە ســاڵی 1966 لە نێو ئەفسەرانی 
ئیخــوان مەیلێــك هەبووە بــۆ كودەتــا، ئێوە 
ئاگاداری ئەمە بوون؟ بۆچی ئیخوان دژی ئەمە 

بوو.
رێكخســتنێكی  ئیخــوان  د.موحســین: 
بەهێــزی ســەربازی هەبوو، بــە دەلیلی ئەوەی 
عەبدولڕەحمــان عــارف گوتی وەرن ئیشــتراك 
بكەن لەگــەڵ بەعســییەكان. ســەركردایەتیی 
ئیخوان رەتیكردەوە. ئەو ترســەی ســەردەمی 

جەمال عەبدولناســر لە میسر هەر مابوو كە بە 
هاوكاری ئیخوانەكان دەسەڵاتی وەرگرت. گوتیان 
كودەتای سەربازی ئەنجامەكەی هەمیشە خراپە. 
دواتریــش ئیخــوان متمانەی بە بەعســییەكان 

نەبوو.
رووداو: زنجیرەی رێكخستن لە ئیخواندا چۆن 

بوو؟
د.موحسین: یەكەمجار لایەنگر، دواتر ئەندام، 
پاشــان نەقیب كە لە چەنــد ئەندامێك پێكدێ 
و پێیدەڵێــن خێزان، دوای ئــەوە رەقیب كە لە 
بەرپرســی چەنــد نەقیبێكە، پاشــان ئەندامی 

سەركردایەتی، من هەموو ئەو زنجیرانەم بڕی.
رووداو: ســاڵی 1965 ســەفەری میســرت 
دەكــەی بۆ خوێندن، لەگەڵ ئیخوانەكانی ئەوێ 

تێكەڵ بووی؟
د.موحسین: هەموویان لە زیندان بوون. بەڵام 
لە ســاڵی 1967 كە چــووم گفتوگۆی نامەكەم 
بكەم، دیارە ئەوكات مامۆستای میسری لە عێراق 
هەبوون، زۆربەیان جاســووس بوون، یەكێكیان 
راپۆرتی لەســەر من نووسیبوو كە من ئیخوانم، 
كــە چووم بۆ میســر لە فڕۆكەخانــە رایانگرتم، 
24 ســەعات لەوێ مامەوە. بەرێكەوت باڵیۆزی 
عێراقــم لە فڕۆكەخانە بینی. د.عەبدولحەســەن 
زەلزەلــە هاوارم كرد د.عەبدولحەســەن، ئەویش 
هات بۆ لام، گوتی: فەرموو كاكە چیتە؟ منیش 

گوتم قوتابی دكتۆرام لێرە دەخوێنم، ناهێڵن لە 
فرۆكەخانــە بچمە دەرەوە. ئەویش دەســتی بە 
جنێودان كرد، پاش 10 خولەك پاسپۆرتەكەی 
بــۆ هێنام و گوتی: فەرموو بڕۆ دەرەوە. شــەو 
ئەفسەرێك هاتە لام و گوتی: ئێمە لەبەر خاتری 
سەفیر رێگەمان پێدای، بەڵام بەهیچ شێوەیەك 
نابێ قسە لەگەڵ میســری بكەی، تەنیا هاوڕێ 
قوتابییەكانت نەبێ. پێنج ساڵ لە میسر بووم، 

نەمدەتوانی لەگەڵ میسرییەك قسە بكەم.
رووداو: شۆڕشــی كــورد لــە ســاڵی 1964 
ئینشــیقاقی تێكەوت، ئێوە كە ســەردانی مەلا 
مســتەفاتان دەكرد، سەردانی مام جەلالیشتان 

دەكرد؟
د.موحســین: نەخێر، چونكــە ئەو لایەنە لە 
دیدی ئیخوانەكانەوە ماركسی و شیوعی بوون. 

بەڵام لایەنگری هیچ لایەكیان نەدەكرد.
رووداو: دوای ئەوەی بەعسییەكان هاتنە سەر 
حكوم، كوشــتاری شــیوعییەكان روویدا، ئێوە 

پێتانخۆشبوو؟
د.موحسین: نەخێر. شیوعییەكان كوشتاریان 
كــرد، لە مەعەســكەر رەشــید ئینقلابیان كرد، 
بەلام تۆ كە كوشــتوبڕیان بكــەی، ئەوە زوڵمە 
و نابــێ قبوڵــت بێ. بە دۆكیۆمێنــت هەیە كە 
ئێمە دژی ئەو كوشتارە بووین، بەڵام لە ترسی 

بەعسییەكان كێ دەیوێرا بە ئاشكرا وا بڵێ.

د. موحسین عەبدولحەمید، سەرۆكی پێشووی حیزبی ئیسلامی عێراق بۆ )رووداو(:

مەلا مستەفا داوای لە عەبدولناسر كرد 
سەید قوتب لە سێدارە نەدات

د.موحســین عەبدولحەمید، سەرۆكی پێشووی حیزبی ئیسلامی عێراق، لە بەشی 

دووەمی بەرنامەی پەنجەمۆردا كە شــەوی هەینی سەعات 22:05 لە كەناڵی رووداو 

پەخش دەكرێ، باســی گەیشــتنی بیری ئیخــوان بۆ كوردســتان دەكات و دەڵێت بۆ 

یەكەمجار لە هەولێر بڵاوبووەوە، بەڵام شیوعییەكان سەرەتا رێگر بوون لە گەیشتنی 

بیــری ئیخوان بۆ ســلێمانی. لە هەڵەبجەش بنەماڵەی مەلا عوســمان بەهۆی ئەوەی 

قوتابخانــەی ئاینییان هەبوو، زوو بوونە ئیخوان. هەروەها باســی ســەردانی شــێخ 

محەممەد مەحموود ســەواف، ســەرۆكی پێشووی ئیخوان موســلمین لە عێراق، بۆ 

كوردستان دەكات.

هەڤپەیڤین: كاوە ئەمین

رووداو - سلێمانی

حەسەن بەننا 
زۆر پشتگیری 
بارزانییەكانی دەكرد

حەسەن بەننا لەسەر 
كورد سەركۆنەی 
حكومەتی عێراقی كرد

سلێمانی سەرەتا 
بیری ئیخوانی قبوڵ 
نەكرد

ئیخوانە قەومییەكان 
زۆر دژی شۆڕشی 
ئەیلوول بوون

شیوعییەكان و قەومییەكان عەبدولكەریم 
قاسمیان بەكاردەهێنا

بەعسییەكان لە ترسی تۆڵەسەندنەوە 
عەبدولكەریم قاسمیان كوشت

سەواف لە سەرەمەرگدا وەسیەتی كرد 
مزگەوتێك لە هەولێر دروست بكەن

لە سەردەمی سەوافدا یەك قسە لەلایەن 
ئیخوانەوە لە دژی كورد نەكرا

بیری ئیخوان لە كوردستان بۆ یەكەمجار لە 
هەولێر بڵاوبووەوە

مام جەلال لە دیدی ئیخوانەوە ماركسی بوو، 
بۆیە سەردانیان نەدەكرد

بەشی دووەم

كەنیزەكەكانی خەلافەت..

چاوی منداڵەكانم گرت، بۆ ئەوەی 
گوللەبارانكردنی پیاوەكان نەبینن

سەرپۆشەكانیان پێ فڕێداین بۆ 
ئەوەی جوانەكانمان هەڵبژێرن

چیرۆكی نۆیەم - بەشی یەکەم

نەوزاد مەحموود
رووداو – دهۆك

نیگاكانــی لەیــا ناچــارم دەكــەن چاوەكانــم 
بگوازمــەوە ســەر وێنەیــەك كــە بــە دیوارەكەدا 
هەڵواســراوە. گەنجێكی بەگــوڕ و پڕ لە هیوا كە 
رەنگــە كاتێك لەبــەردەم كامێراكەدا وەســتاوە، 
وای بەباش زانیبێ زەردەخەنەیەكی شــیرین بدات 
بەدەم دنیاوە. تاوەكو چیرۆكەكەی دەستپێنەكرد، 
تێنەگەیشتم بۆچی چاوەكانی ئەو هێندە یەخسیر 

و دیلی دەستی ئەو وێنەیەن.
دەپرســێت: "لــە چیم كەم بوو؟" لە شــنگال 
ژیانێكــی زۆر ســادەی هەبوو، بەڵام ســەرڕێژ لە 
خۆشەویســتی و قەناعەت. هاوژینێك كە بژارەی 
خۆی بوو لەگەڵ منداڵێك و ماڵێك، ئاســوودەیی 
سامانێكی گەورە بوو خودا پێیدابوون، بەڵام رۆژی 

سێی ئاب داعش هات و هەموو شتێك تێكچوو.
ئەگــەر كۆنــی و بێكەڵكیــی ئۆتۆمبیلەكەیان 

نەبووایــە و لــە رێــگا پەكیاننەكەوتایــە، خۆیان 
دەگەیاندە چیاكە "دەستبەسەر كراین، بەخێرایی 
هەموویان كۆكردینەوە". لەسەر جادەكە ژمارەیەك 
گەنــج و پیــری بینی كە ریز كرابــوون بۆ ئەوەی 
وەك لەیــا دەڵێــت "گوللەبارانیــان بكەن"، لەیلا 
چاوی هــەردوو منداڵەكەی گرتووە بۆ ئەوەی ئەو 

دیمەنانە نەبینن.
ئەو ئێوارەیە شنگالییە گەمارۆدراوەكان بیریان 
لــە رێگاچــارەی بەپەلــە دەكــردەوە بــۆ ئەوەی 
شمشــێری تووڕەیــی داعــش نەگاتــە گەردنیان 
"هەندێــك موســوڵمان بــوون، بــەڵام ژمارەیەكی 
زۆریــان هەتا گوللەبارانیش كــران، ئامادەنەبوون 

دینی خۆیان بگۆڕن".
خێزانەكەیــان  و  لەیــا  داعــش  چەكدارانــی 
گەڕاندەوە بۆ شنگال: "دەرگایان لەسەر داخستین، 
دوای چەند سەعاتێك ژن و پیاویان جیاكردەوە و 

ئێمەیان بردە حەوشە كۆیانكردینەوە".
هێشــتا لەناو شنگال بوون كاتێك چەكدارێكی 
داعــش بەناو ژنەكاندا گــەڕا و كچێكی هەڵبژارد و 
دەســتی گرت "دایكی دامێنــی كچەكەی گرت بۆ 
ئــەوەی نەیبــا، بــەڵام چەكدارەكــە گوتــی ئەمە 
كەنیزەكی منە. ئێمە نەماندەزانی كەنیزەك چییە". 
گریان و خۆڕنینی ئەوان بێهوودە بوو، لەڕاستیدا 
لەبەردەم ئۆردووی چەكدارانی بێبەزەییدا، ئاویان 
بە بێژنگدا دەكرد. برسێتی بڕستی لەبەر بەشێكیان 
بڕیبوو، بەڵام چەكدارانی داعش چركەیان دەژمارد 
بۆ ئەوەی زووتر پلانەكە جێبەجێ ببێ و شــەوی 
ســەرجێیی لەگەڵ كەنیزەكەكان دەســتپێبكەن: 
"كارەبا بڕابوو، زۆر تاریك بوو، بەڵام ئەوان لایتیان 
پێبوو، هەڵیاندەكرد و كچەكانیان پێ دەدۆزینەوە، 

كەســێك هات سەرپۆشەكەی پێ لادام بۆ ئەوەی 
روخســارم باشــتر ببینێ، ئینجا منی هەڵبژارد و 
ویستی بمبات، من تكای زۆرم كرد كە پێش ئەوەی 
لەگەڵی بڕۆم چەند خولەكێك لەگەڵ براكەم قسە 
بكەم، بۆ خۆشــم نەمدەزانی بۆچی دەبێت براكەم 

ببینم، بەڵام بینیم".
دیــدارە چەند خولەكییەكەی لەیــا و براكەی 
زۆرتر لەوە دەچوو لە بەردەم شــەپۆلە تووڕەكانی 
دەریادا دەست بۆ پووش ببەی: "داعش دەیانەوێ 
بمانبەن و نازانــم بۆ كوێمان دەبەن؟" ئامۆژگاری 
لەســەر رێــگا بــە چەقۆچنراوەكانــی داعشــدا چ 
ســوودێكی هەیە تاوەكو براكــەی لەیلا پەنای بۆ 
ببــات و بیربكاتەوە؟ هەر دەبوو بڵێ خودا ئاگای 
لێتان بێت. دواتر ئەوان برانە نێو خوێندنگەیەكی 
بەعاج. شارۆچكەیەك لە بەشی رۆژئاوای نەینەوا كە 
هاوسنووری سووریایە و ژمارەی دانیشتووانەكەی 

24 هەزار كەسە.
"ئێزدییەكــی زۆر لەوێ بــوون، زۆر لە ژنەكانم 
ناسینەوە، دواجار شەوێك پاسیان هێنا و ئێمەیان 

گواستەوە بۆ تەلەعفەر" لەیلا وا دەڵێت.
ئــەو شــەوەی ئۆتۆمبیلــەكان ملــی رێــگای 
تەلەعفەریــان گرتبــوو، فڕۆكەكانــی هاوپەیمانان 
بــە ئاســمانەوە راوی رووناكییان دەكــرد. ناچار 
ئۆتۆمبیلەكان لایتەكانیــان كوژاندەوە و ئەمانیان 
گەیانــدە تەلەعفــەر. لەیلا لەنێــو قوتابخانەیەكی 
ئەو شــارەدا ســەتان ئافرەتی ئێزدی بینی كە لە 
گوندەكانی دەوروبەری شنگالەوە هێنرابوون :"كە 
چووینــە ژوورەوە، لەبەر دەنگی گریان و هاوار لە 
هیچ تێنەدەگەیشــتین، بە تەنیشت هەر كەسێكدا 
تێدەپەڕیــم. بــە گریــان و لەخۆدانــەوە چیرۆكی 
لەدەســتدانی بــاوك و براكانی دەگێڕایــەوە". ئەو 
بــاوك و برایانەی بە بەرچاوی خۆیانەوە لەســەر 
زەوییەكە گوللەباران كرابوون. كەچی داعشــەكان 
بەبــێ گوێدانە هەســتی برینداری ئــەوان، بەزۆر 

ناچاریان دەكردن گوێ لە قورئان بگرن.
لەنــاو ژاوەژاوی ناســازی هۆڵــە خنكاوەكــەدا 
كــە تێكەڵبوونی بۆنــی ترس و چڵــك و عارەقە 
تاقەتكــوژی  بەرامەیەكــی  منــداڵ  پیســایی  و 
دروستكردبوو، حاجی مەهدی، كەیفی خۆش بوو. 
نمایشــێكی پاڵەوانانەی لە بەرچــاوی ئەوان كرد. 
حاجی مەهدی، ئەو پیاوە توركمانە تەلەعفەرییەی 
كــە پەیدابوونی داعش رۆژ لە دوای رۆژ نێوبانگی 
ئەویان دەدرەوشــاندەوە، لە چیرۆكی زۆربەی ژنە 

ئێزدییەكاندا سەر و سیمای دەردەكەوێتەوە.

"باسی مەلەك تاوسم بۆ بكە"

لەیلا و ژمارەیەك لە خێزانە ئێزدییەكانی دیكە 
گواسترانەوە بۆ زیندانی بادۆش. زیندانێك كە وەك 
پاسەوانەكانی دڵڕەق و خاڵی بوو لە خزمەتگوزاری 
"خواردنمان تەنیا پەنیرێك و سەموونێك بوو، پاش 
چەند رۆژێك ئێمەیان دیســان بە پاس گواستەوە 
بۆ تەلەعفەر، ئێمەیان بردە قوتابخانەیەك، حاجی 

باقر و حاجی مەهدی لەوێ بوون".
بەگوێــرەی ئەو وەســفەی لەیلا بــۆی دەكات، 
حاجــی باقر پیاوێكــی ورگــن و رەنگتاریكی باڵا 
مامناوەند بووە. لەوكاتــەی خەریكی هەڵبژاردنی 
چەند كچێك بوو، لە لەیلا نزیك دەبێتەوە و تۆنی 
دەنگــی هێور دەكاتــەوە تاوەكو گفتوگۆی لەگەڵ 

بكات.
حاجی باقر: مەلەك تاوس چییە؟ 

لەیلا: چ ســوودی هەیە بۆتــی روون بكەمەوە 
چییە؟

حاجــی باقــر: مەلەك تاوس شــەیتانە و ئێوە 
كافرن، ئاینی ئێوە ئاینی كافرانە

لە هــەردوو كتێبــە پیرۆزەكــەی ئێزدییەكاندا 
)جیلــوە و موســحەفا رەش( بــاس لــە مەلــەك 
تــاوس كراوە. لە جیلوەدا هاتــووە: "من، مەلەك 
تــاوس، پێش دروســتبوونی دونیــا و بوونەوەران 
هەبــووم. مــن هەم و هەتا هەتایــەش هەردەمێنم 
بــۆ بەڕێوەبردنی دونیا، هیچ جێگایەك نییە منی 
لێنەبــم". لــە )موســحەفا رەش(یشــدا، مەلەك 
تــاوس، بــەو شــێوەیە خۆی پێناســە كــردووە: 
"ئافەریــدەكار -رەنگە مەبەســت لــە رۆحی رەها 
بێت- لە ناوەڕۆكی پیرۆزی خۆی مروارییەكی سپی 
خوڵقانــد و دواتریــش باڵندەیەكی ئەفســووناوی 
بەناوی )ئەنفار(، مروارییە سپییەكەی خستە سەر 
پشتی باڵندەكە و چل هەزار ساڵ لەوێدا مایەوە و 
پاشان لە رۆژی یەكشەممەدا عەزازیل، واتە مەلەك 

تاووسی لێهاتەدەر".
ســووكایەتی ببووە بەشــێك لە ژیانی رۆژانە. 
لەبەرچــاوی ژنــەكان، پیاوەكانیــان رادەگــرت و 
پێیاندەگوتن جنێو بە ئاینی ئێزدی و پیرۆزییەكانی 

بدەن. ئەوانەی رەتیاندەكردەوە جنێو بدەن.
"من رۆژی دواتر حاجی باقرم بینییەوە، هاتبووە 
نێو خەڵكەكە و لای دەرگاكە وەستابوو. هەر جارە 
و كچێكی بۆ خۆی دەستنیشــان دەكرد. هەردوو 

كچی براكەم )ئەڵماس و سوهەیلە(ی برد".
ئەو چوار رۆژەی لەیلا و هاوڕێ بەدبەختەكانی 
لەوێ مانەوە، رۆژانێك بوون، تەنیا فریای ژماردنی 
ئەو كــچ و ژنانە دەكەوتن كــە چەكدارانی داعش 
دەیانبــردن و نەدەهاتنەوە، یان بە روخســارێكی 

رووخاوەوە دەردەكەوتنەوە.
پیاوەكان ماون، بەڵام چاوەڕێی شمشێرن

لەنێــو  داعــش،  رێكخــراوی  ئەندامانــی   
خەلافەتەكەیاندا دەستیان رادەگەیشت بە هەر 
شــتێك كە هێز و ورە و خۆڕاگریی زۆرتریان 
مــادەی  دروســتكردنی  ببەخشــێ.  پــێ 
نایاســایی وەك كاپتاگۆن، بەكارهێنانی 
و تەنانــەت قاچاخچێتی بــەو ماددەیە 
كــە یاریــدەدەر بــوو بۆ نەهێشــتنی 
شەكەتیی شەڕ و پەیداكردنی داهات 
بۆ گرووپەكەیــان. بەڵام كچ و ژنە 
ئێزدییەكانیــش باجی ئەو جۆرە 
دەدا.  هۆشــبەرانەیان  مــاددە 
چونكە لەو كاتەی چەكدارەكان 
سێكســیان لەگەڵ دەكردن، 
و  گوشــار  رووبــەڕووی 
توندوتیــژی و ئــازاری زۆر 

دەبوونەوە.

بەگوێرەی راپۆرتێك كە لە ســاڵە بەراییەكاندا 
بڵاوكرایــەوە، رێكخــراوی داعــش بــە فەتوایەك 
دەرچەیەكی یاســایی و پاســاوێكی دۆزییەوە بۆ 
بەكارهێنانی. فەتواكە لە دەستەواژەیەكی كورتدا 
هەموو شــتێكی بڕییــەوە كە دەڵــێ :"ئەو حەبە 

ئاسانكاری بۆ جیهاد دەكات".
ژمارەیەك پاس لەبەردەم زیندانەكە ریز بووبوون 
و چاوەڕێیــان دەكرد كاروانەكە بەڕێبكەوێ. ئەوە 
ئاماژەیەكی روون بوو بۆئەوەی كە دوایین وێستگەی 
وەستانی پاسەكان سووریایە، بەڵام پێش ئەوەی 
هەواڵەكەیــان پێڕابگەیێنن، ئۆفەرێكیان خســتە 
بەردەمیــان "ئــەوەی ببێتە مســوڵمان، هاوژینە 
ئێزدییەكــەی خــۆی دەبینێتەوە". لەیــا و هیچ 
ژنێكــی دیكە بڕوایان بەوە نەبوو: "گوتمان ئەگەر 
راســت دەكەن، بــا بە تەلەفۆن قســەیان لەگەڵ 
بكەین تاوەكو بزانین ئەوان ماون یان نا؟ قسەمان 
لەگەڵ كردن و پیاوەكانمان ساخ بوون و لە قەڵای 

تەلەعفەر بوون، لە كۆشكی سەخرا".
پەیوەندییــە تەلەفۆنییەكــەی لەیــا لەگــەڵ 
براكەی بــوو، ئەوجارەیان براكەی بەشــێوەیەكی 
دیكە ئامۆژگاری لەیلای كرد "چەكدارەكانی داعش 
هەرچییەكیــان گوت بە قســەیان بكــەن، ئەگینا 
ئێمە دەكوژن، ئەگەر گوتیان ببنە موســوڵمان بە 

قسەیان بكەن، ئەگەرنا دەتانكەنە كەنیزەك". 
لێوەرگرتنــەوە،  تەلەفۆنەكانیــان  كاتێــك 
پێیانگوتن دەبێ مسوڵمانبوونی خۆتان رابگەیێنن. 
كاروانەكە بەپێچەوانەی ســووریاوە بەرەو گوندی 
كیسر میحراب بەڕێخرا. لەوێ لەیلا، وەك ئەوەی لە 
بیاباندا باران بەسەریدا دابكا، چاوەكانی بەبینینی 
خێزانەكەی، هاوژینەكەی، كەســوكارەكەی رۆشن 
بووەوە. كەسانێك كە لەیلا وەك مردوو لە مێشكی 
خۆیــدا لەقەڵەمی دابــوون "هەر یەكە بردیانین بۆ 

ماڵێك بە جیا، مانگ و نیوێك لەوێ بووین".
ژیــان وەك جەســتەیەكی بێگیانــی قــورس 
كەوتبوو بەسەریدا. لەو نائومێدییە گەورانەدا باشتر 
تێدەگەیت كە جەســتە چەنــد لاواز و بێدەرەتانە 
لەبەردەم یاسا و رێسای ژەنەراڵەكانی زەبروزەنگ 
و دڵڕەقی. لە خەلافەتەكەی داعشدا، وشەی )نا( 
لە زماندا دەسڕدرێتەوە و بۆ هەتاهەتایە ئاسەواری 

نامێنێ.
لەیــا دەڵێــت: "ئــەو ماڵــەی ئێمــە تێیــدا 
نیشــتەجێ بووین، پەنجەرەكەی دەیڕوانی بەسەر 
دەشتاییەكدا. رۆژێك چاڵێكی گەورەیان هەڵكەند 
و لاشــەی هەندێــك كەســیان هێنــا و فڕێیاندایە 

ئەمیرێكی 
داعش 1000 
سەر مەڕی پێ 
بەخێودەكردین

پیاوەكانیان 
ناچار دەكرد 
جنێو بە ئاینی 
ئێزدی بدەن

بەزۆر ناچاریان 
دەكردین گوێ 
لە قورئان 
بگرین

داعشێك داوای 
لێكردم باسی 
مەلەك تاوسی 
بۆ بكەم

نێــوی، تێگەیشــتم كە ئەوە گــۆڕی بەكۆمەڵە بۆ 
ئێزدییەكان"

لەیــا بە دزییەوە چووبووە بەردەم پەنجەرەكە 
و بــە مۆبایل وێنەی گۆڕە بەكۆمەڵەكەی گرتبوو: 
"شەوێك لەپڕ لە دەرگای ئێمەیان دا. ئەمیرەكەیان 

هات و گوتی كوا مۆبایلەكەت؟
لەیلا مۆبایلەكەی بۆ هێنا و دایە دەستی.

ئەمیرەكە گوتبووی تۆ ماڵی مێردەكەت خراپ 
كرد، لەبەرئەوەی بە نهێنی مۆبایلت بەكارهێناوە، 

تۆ جاسوسیت كردووە بۆ پێشمەرگە.
لەیــا بەگریانــەوە ســوێندی خواردبــوو كــە 

جاسوسیی نەكردووە.
مێردەكەی لەیلا لەگەڵ چەند گەنجێكی دیكەی 
ئێــزدی كــە ئەوانیش بــە تۆمەتــی بەكارهێنانی 
مۆبایــل راپێچكرابوون، لەســەر تەپۆڵكە خۆڵێك 
كــە بە شــۆفڵ هەڵدرابــووەوە، رایانگرتــن. لەیلا 
بــاش دەیزانــی چــی روودەدا، بۆیــە بەگریانەوە 
گەیشتە ئەوێ. لە شــوێنی خۆی هەڵدەبەزییەوە 
و دەپاڕایــەوە "پیاوەكەم هیــچ پەیوەندی بەمەوە 
نییــە و من خۆم مۆبایلم بەكارهێناوە، گریانەكەم 
كاری خــۆی كــرد، پیاوەكەم جیاكرایــەوە، بەڵام 

گەنجەكانیان كوشت".
لەیــا هەرچۆن بوو گیانــی هاوژینەكەی لەژێر 
چەقــۆی داعــش دەرهێنا، بــەڵام هێشــتا ئەوان 
لەبەردەم گێژەڵووكەیەكدا سەرگەردان مابوونەوە. 

جارێكــی دیكە برانەوە بۆ گوندی كەســر میحراب 
لە تەلەعفەر. حاجی باقر، بەهۆی دەستكەوتەكانی 
جەنــگ و ئــەو راوەڕووتەی بە پشــتیوانی فەتوا 
ئاینییەكان دەســتی دابوویێ، سەروەتێكی زۆری 
نابــوو بەیەكــەوە. لەیــا و چەند ژنێكــی دیكەی 
هەڵبــژارد بۆ ئــەوەی كاروباری ئاژەڵــە زۆرەكانی 

هەڵسووڕێنن. 
"حاجی باقر 1000 سەر مەڕ و مانگای هەبوو، 
مــەڕ و مانــگای بۆ ئێمە هێنا و گوتی بۆم بەخێو 
بكەن، ماوەی 8 مانگ ئێمە بە بەردەوامی خەریكی 
خزمەتكردنــی مــەڕ و ماڵاتەكانی ئــەو بووین لەو 
گوندە، رۆژێك تووشی حەساسیەت بووین بەهۆی 
پیسیی شوێنی مانەوەمان، هاوژینەكەم و برایەكی 
لەلایەن داعشەوە لە یەكێك لە بنكەكان كرابوون بە 
پاسەوان تاوەكو درەنگی شەو نەهاتەوە. هەر ئەو 
شــەوە پیاوێك بەناوی ئەبوو عەلی هات و گوتی 
بابڕۆیــن، گوتم ئەی هاوژینەكــەم، گوتی: تەواو، 
بابڕۆین. ئیدی ئەوە كۆتایی ژیانی مەروانی هاوژینم 

بوو. تێگەیشتم كە كوژراوە".

بەرپرسێكی وەزارەتی گواستنەوە

52 هەزار تاكسی 
لە هەرێمی 
كوردستان زیادن

مانگی رابردوو عێراق بایی شەش ملیار دۆلار نەوتی فرۆشتووە
رووداو - بەغدا

وەزارەتی نەوتی عێراق رایگەیاند نەوتی هەناردەكراو لە رۆژێكدا لە مانگی رابردوودا گەیشتووەتە سێ ملیۆن و 649 هەزار بەرمیل، هەر بەرمیلێكیش 
بە 56،164 دۆلار فرۆشراوە. وەزارەتەكە هەموو مانگێك لەسەر ئەو پرسە راگەیەندراو بڵاودەكاتەوە، لەمانگی رابردوودا عێراق 113 ملیۆن و 111 هەزار و 

437 بەرمیل نەوتی هەناردە كردووە و داهاتەكەشی شەش ملیار و 352 ملیۆن و 753 هەزار دۆلار بووە". هەروەها ئەوەش هاتووە ‌"بڕی نەوتی هەناردەكراو لە 
كێڵگەكانی ناوەڕاست و باشووری عێراق 110 ملیۆن و 245 هەزار و 281 بەرمیل بووە. لە كێڵگەكانی كەركووك 2 ملیۆن و 315 هەزار و 381 بەرمیل نەوت 

هەناردەكراوە، لەكێڵگەی گەیارەش 550 هەزار و 775 بەرمیل نەوت".

ئابووری

زیاتر لە 82 هەزار تاكسی لە هەرێمی كوردستان هەن

رەوا عەبدوڵڵا
رووداو- هەولێر

لەمەودوا كۆد و لۆگۆی تایبەت دەدرێتە تاكســی، 
بەرپرســێكی وەزارەتی گواستنەوە و گەیاندن دەڵێت 
ئامانجمان ئەوەیە جەنجاڵیی شەقامەكان كە بەهۆی 
تاكســییەوە زیاتــر بــووە، كەمبكەینــەوە و كاری 

تاكسیش بكەین بە پیشە.
هەفتــەی رابــردوو وەزارەتــی ناوخۆ لــە هەرێمی 
كوردستان، كۆمەڵێك رێنمایی تازەی بۆ رێكخستنی 
كاری شوفێری و تۆماركردنی تاكسی دەركرد، بەپێی 
رێنماییــەكان لەمــەودوا تۆماركردنی تاكســیی نوێ 
پێویســتی بە هەڵوەشــاندنەوەی تاكســییەكی كۆن 

دەبێ.
لە ماددەی دووی رێنماییەكەدا هاتووە: "پێویستە 
ئۆتۆمبیلی تاكسی بەناوی شوفێر بێت و گواستنەوەی 
تابلــۆش لەنێــوان پارێــزگاكان كاری پێناكرێــت". 
هەروەها لە ماددەی ســێدا بەخشینی مۆڵەتی كاری 
شوفێری مەرجدار كراوە، بەجۆرێك شوفێری تاكسی 

بــۆ كاركردن پێویســتە رەزامەندی لایەنی ئاســایش 
وەربگرێت و ئەندامی سەندیكای كرێكارانی گواستنەوە 
بێــت و خاوەنــی مۆڵەتــی گشــتی بێــت، لەســەر 
مۆڵەتەكەشی دەنووسرێت تەنیا بۆ شوفێری تاكسی.

بــۆ جیاكردنــەوەی تاكســی پارێــزگاكان لۆگۆی 
تایبەت بۆ هەر پارێزگایەك دروست دەكرێت و تاكسی 
هەر شــارێك و هێڵی نێــوان پارێزگاكانیش بەرەنگی 
جیــاواز جیادەكرێنــەوە. هەروەهــا ژمــارەی هێڵــە 
گەرمەكانی وەك پۆلیس، ئاسایش، بەرەنگاربوونەوەی 
توندوتیژی دژی ئافرەتان لە جامی پێشەوە و دواوەی 

ئۆتۆمبێلەكە دەچەسپێنرێت. 
بەپێی ئاماری بەڕێوەبەرایەتی گشــتی هاتوچۆی 
هەرێمــی كوردســتان 94،721 تابلــۆی ســوور كــە 
بەتابلۆی نەفەرهەڵگر ناسراوە، تۆماركراوە )43،278 
تابلۆی ســوور لە هەولێر- 33،005 تابلۆی ســوور لە 

سلێمانی و 18،438 تابلۆی سوور لە دهۆك(.
لەم ژمارەیەش زیاتر لە 82 هەزار تابلۆی ســوور 

بە تاكسی دراوە، ئەوانی دیكە بە پاسەكان دراون.
سەڵاح جەوهەر، بەڕێوەبەری گشتی گواستنەوەی 

زەمینــی و هێڵی ئاســن و تــرام وەی لــە وەزارەتی 
گواســتنەوە و گەیانــدن دەڵێت: "ئامانجــی ئێمە و 
وەزارەتــی ناوخــۆ لــە ڕێكخســتنی كاری شــوفێری 
و  كەمكردنــەوەی جەنجاڵیــی ســەر شــەقامەكان 

بەپیشەكردنی كاری تاكسییە".
بە گوتەی ئەو بەرپرســەی وەزارەتی گواستنەوە 
و گەیاندن، ژمارەی تاكسییەكانی هەرێمی كوردستان 
ســێ ئەوەنــدەی پێداویســتی خۆیەتــی. هەرێمــی 
كوردســتان تەنیا پێویستی بە 30 هەزار تاكسییە و 

52 هەزاریان زیادن.
وەزارەتــی ناوخۆ وەك هەنگاوی یەكەم بۆ رێگری 
لە زیادبوونی ژمارەی تاكســی، بڕیاری داوە لەمەودوا 
بــۆ تۆماركردنی تاكســی نــوێ، تاكســییەكی كۆن 
هەڵبوەشــێنرێتەوە، رێگــەش بە شــوفێران دەدرێت 

ئۆتۆمبێلەكانیان لە تاكسیەوە بكەن بە تایبەت.
سەڵاح جەوهەر دەڵێت :"هەڵوەشاندنەوەی تاكسی 
كــۆن بۆ تۆماركردنی تاكســی تــازە رۆڵی دەبێت لە 
زیادنەبوونی ژمارەی تاكسی، بەڵام بۆ كەمكردنەوەی 
ژمــارەی تاكســی باشــترین هــۆكار چالاككردنــی 

گواستنەوەی گشتییە لە رێگەی جێبەجێكرنی پرۆژەی 
ستی پاس و هێڵی ترام وەی".

دوا كات بۆ جێبەجێكردنی رێنماییەكانی وەزارەتی 
ناوخۆ، یەكی حوزەیرانی ئەمساڵە. عەمید فەریدوون 
عومــەر، بەڕێوەبــەری هاتوچــۆی ســلێمانی گوتی: 
"جێبەجێكردنی رێنماییەكان كارێكی قورس نابێت بۆ 
هاتوچۆی پارێزگاكان، چونكە كارەكان دابەشكراون و 

پێشوەختەش ئامادەكاری بۆ كراوە". 
زۆرترین تابلۆی ژمارە سوور لە پارێزگای هەولێرە 
كــە 43 هەزار و 278 تابلــۆن، لەوانەش 34 هەزار و 
924یان تاكســین و 8،354 تابلۆش بە پاس و مینی 

پاسەكان دراوە.
عەبدولخالق عەلــی، بەڕێوەبەری گواســتنەوە لە 
پارێــزگای هەولێر، دەڵێت: "لایەنی هەرەباشــی ئەم 
رێنماییانــە ئەوەیە لەمەودوا كاری شــوفێری دەكات 
بە پیشــە بــۆ ئەو كەســانەی كە مووچەخــۆر نین، 
چونكــە لەمەودوا رێگــە نادرێت هیچ مووچەخۆرێكی 
حكومــەت وەك كاری دووەم تاكســی لێبخوڕێت، بۆ 
ئەم مەبەســتەش ســوود لە سیســتەمی بایۆمەتری 

وەردەگیرێ، هەر كەسێك مووچەخۆر بێت ساڵیانەی 
تاكســییەكەی بۆ نوێ ناكرێتــەوە و مۆڵەتی تایبەت 

بەشوفێری تاكسیشی نادرێتێ". 
عەبدولخالــق عەلی ئاماژەی بۆ ئــەوە كرد كە بۆ 
ئەوەی جەنجاڵیی ســەر شــەقامەكان كەم بكەنەوە، 
تاكسی چەند گەڕەكێك لە چوارچێوەی نووسینگەی 
كۆمپانیاكانــی تاكســی تەلەفۆنــی تۆمــار دەكەن، 
بۆ ئەم مەبەســتەش چەند كۆمپانیایــەك مۆڵەتیان 
وەرگرتووە و خەریكی دروستكردنی ئەبلیكەیشنن بۆ 
كۆمپانیاكانیان بۆ ئەوەی بە سیستەمێكی ئەلیكترۆنی 
سەرنشــین بۆ تاكسییەكان بدۆزنەوە و لەو رێگەیەوە 

سەرنشین دەتوانێ داوای تاكسی بكات.
یەكێك لەو گرفتانەی هاووڵاتیان بە دەســتییەوە 
دەناڵێنن، گێچەڵی هەندێك لە شوفێری تاكسییەكانە 
بــە ژنــان، بەپێــی رێنماییەكانی وەزارەتــی ناوخۆ، 
لەمەودا تاكســییەكان پابەند دەكرێن بە هەڵواسینی 
ژمــارەی هێڵە گەرمەكانی وەكو پۆلیس، ئاســایش، 
بەرەنگاربوونــەوەی توندوتیژیی دژی ژنان، لە جامی 

پێشەوە و دواوەی لای راستی تاكسییەكە.

عەبدولخالــق عەلــی دەڵێت: "بــۆ كۆنترۆڵكردنی 
دیاردەی گێچەڵی سێكسی، لەســەر داوای وەزارەتی 
ناوخۆ ئەم دوو باجە لە جامی پێشەوە و دواوەی لای 

راستی سەرجەم تاكسییەكان دەدرێت".
بەڕێوەبەرایەتی گشــتیی گواســتنەوە، بۆ لۆگۆ و 
هێڵی شریتی تاكسییەكانی پارێزگای هەولێر رەنگی 
ســوور، بۆ سلێمانی رەنگی شین و بۆ دهۆك رەنگی 
رەشــی هەڵبژاردووە. بۆ ئەو تاكسیانەشــی لە هێڵی 
نێــوان پارێزگاكان كار دەكەن رەنگــی قاوەیی. هەر 
شــوفێرێكیش دەبێ 17 هــەزار و 750 دینار پارەی 

لۆگۆ و شریت بداتە كۆمپانیا.
عەبدولخالق عەلی گوتی: "بەر لە بەخشینی لۆگۆ 
كۆدی تایبەت، زانیاری تەواو لەســەر ناوی شــوفێر، 
شوێنی نیشــتەجێبوون ، ژمارەی مۆبایل، وێنەیەكی 
شــوفێر، كۆپییــەك لە مۆڵەتی شــوفێرو ســەنەوی 
ئۆتۆمبێلەكــەی و كارتــی زانیــاری وەردەگرین و لە 
داتابەیســێك تۆماری دەكەیــن، ئینجا كۆد و لۆگۆی 

تایبەتی و كارتی كاركردنی پێدەبەخشین". 
ئێستا بەڕێوەبەرایەتی گواستنەوەی پارێزگاكان، لە 
بەرامبەر خزمەتگوزاری پێدانی كارتی كاركردن ساڵانە 
بۆ هەر كورســییەك ســێ هەزار دینار لە شوفێرانی 
پاسی هێڵەكان وەردەگرن، سێ هەزار دیناری دیكەش 
بۆ نوێكردنەوەی پێناس وەردەگرن، دوای تۆماركردنی 
تاكسیەكان بڕیارە هەمان بڕە پارە لە تاكسییەكانیش 
وەربگــرن، واتە هەر تاكســییەك دەبێت ســاڵانە 15 
هەزار دینار بدات. ئەگەر 82 هەزار تاكسی لە هەرێمی 
كوردستان هەبێت، ئەوا ساڵانە بەڕێوەبەرایەتی گشتی 
گواستنەوە تەنیا لەم رێگەیەوە ملیارێك و 230 ملیۆن 

دینار داهاتی دەستدەكەوێت.

رەوا عەبدوڵڵا
رووداو- هەولێر

لــە داهاتوویەكــی نزیكــدا لــە ســەرجەم خاڵە 
ســنوورییەكانی عێــراق و هەرێمی كوردســتان كار 
بەپێناسی گومرگیی تازە و رێنمایی وەرگرتنی مۆڵەتی 
هاوردە و هەناردەی یەكگرتوو لە عێراق دەكرێ، خاڵە 
گومرگییەكانی نێوان شارەكانی هەرێمی كوردستان و 
عێراقیش هەڵدەگیرێن. بەرپرسێكی ژووری بازرگانی 
دەڵێت: "پێویستە بەرپرسانی هەرێمی كورستان زۆر 
بە وریاییەوە مامەڵە لەگەڵ دۆســیەی یەكخســتنی 

پێناسی گومرگی و رێنماییەكان بكەن".
بەهۆی جیاوازیی بڕی وەرگرتنی رەسمی گومرگی 
و ئاســانكاری بــۆ بازرگانان، خاڵە ســنوورییەكانی 
هەرێمی كوردستان بوونەتە سەنتەرێك بۆ ئاڵوگۆڕی 
بازرگانــی، بە جۆرێك نزیكەی 75%ی ئەو كاڵایانەی 
بازرگانان هاوردەی هەرێمی كوردســتانیان كردووە، 
جارێكی دیكە هەناردەی شارەكانی عێراق كراوەتەوە.
بەپێــی ئامــاری بەڕێوەبەرایەتی گشــتی پلان و 
بەدواداچــوون لە وەزارەتی پیشەســازی و بازرگانی 
هەرێمی كوردســتان، قەبارەی ئاڵوگــۆڕی بازرگانی 
هەرێمی كوردســتان لە نێوان ساڵانی 2004 تاوەكو 
2013 لــە 4 ملیــار دۆلارەوە بۆ 17 ملیار دۆلار زیاد 
بــووە، بەڵام بەهۆی ســەرهەڵدانی قەیرانی دارایی و 
شــەڕی داعش، لە ســاڵی 2014 كەمی كرد بۆ 15 
ملیــار و 775 ملیــۆن دۆلار، لە ســاڵی 2015ش بۆ 
نزیكەی 13 ملیار دۆلار دابەزی، بەڵام لە سێ ساڵی 
رابردوودا جارێكی دیكە رووی لەهەڵكشان كردەوە، لە 
ساڵی 2016 گەیشتە 15 ملیار و 928 ملیۆن دۆلار و 
لەساڵی 2017 زیادی كرد بۆ 16 ملیار و133 ملیۆن 
دۆلار، ساڵی رابردووش ئەو ئاڵوگۆڕە بە رێژەی %10 

زیادی كردووە.
لــە داتاكانــدا دەردەكەوێت زۆرتریــن ئاڵوگۆڕی 
بازرگانیی هەرێمی كوردستان لەگەڵ توركیا و ئێران 

بووە، بۆ نموونە لە ساڵی 2017 بایی 9 ملیار و 67 
ملیۆن دۆلار كاڵا لەو دوو وڵاتەوە هاوردە كراوە. دوای 
ئەوانیش وڵاتانی عەرەبی بەتایبەت ئیمارات دێت كە 
بایــی 2 ملیار و 926 ملیۆن دۆلار بووە. لە چینیش 
بایی نزیكەی دوو ملیار دۆلار كاڵا هاوردەكراوە، بەڵام 
حكومەتی عێراق لەڕێگەی دانانی خاڵی گومرگی ئەو 

ئاڵوگۆڕەی لاواز كرد.
دوای جێگیركردنــی بەشــە بودجــەی هەرێمــی 
كوردستان لە بودجەی ساڵی 2019ی عێراق، ئێستا 
بەغدا و هەرێمی كوردســتان لە هەوڵی یەكخســتنی 
پێناسی گومرگی و رێنماییەكانی پێدانی مۆڵەتدان بە 

هاوردە و هەناردنی كاڵا. 
ســامالأ عەبدولڕەحمــان، بەڕێوەبــەری گشــتیی 
گومرگ دەڵێت: "دوای چەندین كۆبوونەوە، توانیمان 
لەگەڵ بەغدا پێناسێكی نوێ بۆ گومرگ دابڕێژین، لە 
پێناسە نوێیەكەدا باری دارایی خەڵك لەبەرچاوگیراوە 
رەســمە گومرگییــەكان بەجۆرێــك داڕێــژراون كــە 
كاریگەریان لەسەر پێداویستییە سەرەكییەكانی ژیانی 

خەڵك نەبێت".

بەشــێك لە بازرگانــان مەترســی ئەوەیان هەیە 
یەكخســتنی پێناســی گومرگــی دواجــار بەزیانــی 
ئاڵوگۆڕی بازرگانی هەرێمی كوردستان تەواو بێت و 

جموجۆڵی بازرگانی لاواز بكات.
ســامالأ عەبدولڕەحمــان، دەڵێــت: "ئاڵوگــۆڕی 
بازرگانی لە هــەر دەروازەیەك جۆرێك تایبەتمەندی 
وەرگرتووە، بەبڕوای ئێمە دوای یەكخستنی پێناسی 
دەروازە  لەســەرجەم  جێبەجێكردنــی  و  گومرگــی 
هەرێمــی  بازرگانیــی  ســنوورییەكان، جموجۆڵــی 
كوردستان لە جاران باشتر دەبێت، بەتایبەتی دوای 
هەڵگرتنــی ئەو خاڵــە گومرگیانەی بەغــدا لەنێوان 

شارەكانی هەرێم و عێراق دایناون". 
گوتیشــی: " لــە پێناســە تازەكــەدا رەســمە 
گومرگییەكــەی هەرێمی كوردســتان زیاتــر كراوەتە 
بنەما، لەگەڵ ئەوەشــدا رەچاوی تایبەتمەندیی خاڵە 

سنوورییەكان كراوە".
ســەبارەت بــە رادەســتكردنی داهاتــی خاڵــە 
گومرگییەكانــی هەرێمی كوردســتان بــە خەزێنەی 
حكومەتــی عێراق، ســاماڵ عەبدولڕەحمــان گوتی: 

"تــا ئێســتا پرســی رادەســتكردنی داهاتــی خاڵە 
گومرگییــەكان بــاس نەكــراوە، چونكە ئەم پرســە 

تایبەتە بە رێككەوتنی نێوان هەولێر و بەغدا". 
جگە لە كاریگەری رێككەوتنی نێوان هەرێم و بەغدا 
لە بواری دارایی، ئەو هۆكارەی وایكردووە رێكخستنی 
پێناسی گومرگی و رێنماییەكانی تایبەت بە مۆڵەتی 
هــاوردە و هەنــاردە پەلــەی لێبكرێــت ، گوشــاری 
رێكخراوی بازرگانی جیهانی و بانكی جیهانییە لەسەر 
عێراق، چونكە ئەوە مەرجی بانكەكەیە بۆ بەخشینی 

قەرز بە عێراق.
نەوزاد ئەدهەم، بەڕێوەبەری گشــتی بازرگانی لە 
وەزارەتــی پیشەســازی و بازرگانــی دەڵێ: "بەپێی 
رێنماییەكانی رێكخــراوی بازرگانیی جیهانی، نابێت 
لــە چوارچێوەی یــەك وڵات دوو رێنمایی تایبەت بە 
رەســمی خزمەتگوزاری مۆڵەتی هاوردە و هەناردە و 
كردنەوەی پێشەنگا هەبێت، بۆیە شاندی عێراق هاتنە 
هەولێر و ئێمەش ســەردانی بەغدامان كرد، ئێســتا 

هەوڵ دەدەین رێنماییەكی یەكگرتوومان هەبێ".
بۆ كەمكردنەوەی رۆتینیــش، وابڕیارە وەرگرتنی 

مۆڵەتــی هــاوردە و هەنــاردە هاوشــێوەی بەغدا بە 
ئەلیكترۆنــی بكرێت. بەڵام نــەوزاد ئەدهەم دەڵێت: 
"تائێســتا بۆ ئێمــە روون نییە كە ئایا یەكخســتنی 
پێناســی گومرگی و رێنماییەكان كاریگەری ئەرێنی 
یان نەرێنی لەســەر جموجۆڵــی بازرگانیی هەرێمی 

كوردستان دەبێ".
 گوتیشی: "گرنگیی سوودی یەكخستنی رەسمی 
گومرگــی و رێنماییــەكان ئــەوكات دەردەكەوێت كە 
پێناســە گومرگییە تازەكە و رێنماییەكان لە تەواوی 
خاڵە ســنوورییەكانی عێراق و هەرێمی كوردســتان 
جێبەجێ بكرێت، بەپێچەوانەوە ئەگەر لە دەروازەكانی 
عێراق چاوپۆشــی لــە وەرگرتنی رەســمی گومرگی 
بكرێ، لەوانەیە ئەم یەكخستنە بە زیانی جموجۆڵی 

بازرگانی هەرێمی كوردستان تەواو بێت".
یەكێــك لە ســوودەكانی یەكخســتنی پێناســی 
گومرگــی و رێنماییــەكان ئەوەیە كــە دەبێتە هۆی 
لابردنــی ئەو خاڵــە گومرگییانــەی بەغــدا لەنێوان 
شــارەكانی هەرێــم و عێــراق داینابــوو. ســوودێكی 
دیكەشی ئەوەیە ئەو كارگانەی لە هەرێمی كوردستان 

مۆڵەتیــان وەرگرتــووە هەمــان مافــی كارگەكانــی 
عێراقیــان دەبێت لە ســوودوەرگرتن لە پاراســتنی 
بەرهەم و فرۆشــتنی كاڵاكانیــان لە عێراق، هەروەها 
ئــەو كۆمپانیایانەی لێرە تۆماركراون لەعێراق دانیان 

پێدا دەنرێت.
ســیروان حاجــی محەممــەد، ســەرۆكی ژووری 
بازرگانی سلێمانی دەڵێت: "بەهۆی گرنگیی شوێنی 
خاڵــە ســنوورییەكانی هەرێمی كوردســتان لەگەڵ 
توركیــا و ئێران، جیاوازیی رەســمی گومرگی و ئەو 
پەیوەندیە بەهێزەی بازرگانانی هەرێمی كوردســتان 
لەگــەڵ بازرگانانی ئــەم دوو وڵاتە هەیانە، كۆمپانیا 
بازرگانییەكانی هەرێمی كوردستان بوونەتە بریكاری 
زۆربــەی ئەو كاڵایانەی لە ئێران و توركیاوە هەناردە 
دەكرێــن، هەرێمــی كوردســتان بووەتــە ناوەندێك 
بۆ دابینكردنی بەشــێك لە پێویســتییەكانی عێراق 
لەزۆربــەی كاڵاكان، هــەر ئەمەش وای لە عێراق كرد 
خاڵــی گومرگی لەنێوان شــارەكان دابنێت كە بووە 
هۆی ئەوەی 50%ی ئەم بازرگانییە كەم ببێتەوە". 

بەبۆچوونی سیروان حاجی محەممەد، یەكخستنی 
پێناســی گومرگــی و رێنماییــەكان بــە ســوودی 
جموجۆڵی بازرگانی هەرێمی كوردستان لەگەڵ عێراق 
تەواو دەبێت، بەمەرجێك خاڵە سنوورییەكانی عێراق 
هاوشــێوەی هەرێمی كوردستان 100% رێنماییەكان 

جێبەجێ بكەن.
ئــەو دەڵێــت: "پێویســتە بەرپرســانی هەرێمی 
كورســتان زۆر بە وریاییەوە مامەڵە لەگەڵ دۆسیەی 
یەكخســتنی پێناســی گومرگی بكــەن، چونكە هەر 
بۆشــاییەك لــە هەر خاڵێكی ســنووری لــە عێراق، 
لەوانەیــە پاشەكشــێیەكی گــەورە بــە جموجۆڵــی 

بازرگانیی هەرێمی كوردستان بكات".

بازرگانان لە یەكخستنی
پێناسی گومرگی هەولێر و بەغدا نیگەرانن

چیدی رێگە بە مووچەخۆران نادرێ ئیشی 
تاكسی بكەن

لەمەودوا تۆماركردنی تاكسیی نوێ پێویستی بە هەڵوەشاندنەوەی تاكسییەكی كۆنە

75%ی ئەو كاڵایانەی دێنە كوردستان بۆ عێراق دەڕوات

ســزاكانی هەفتەی رابردووی ئەمریكا لەسەر 
كەرتــی نەوتی ڤەنزوێــا، دابەزینــی بەرچاوی 
ئاســتی بەرهەمهێنانی ئۆپێك و كەمبوونەوەی 
ژمارەی ســەكۆ نەوتییــە چالاكەكانی ئەمریكا، 
نرخەكانی نەوتیــان بەرزكردووەتەوە. چاودێران 
چاوەڕێ دەكەن بەرزبوونەوەی نرخ بۆ ماوەیەك 
بــەردەوام بێ، لــە كاتێكدا لــە كۆتایی مانگی 
نیسانەوە سزاكانی سەر ڤەنزوێلا دەكەونە بواری 
جێبەجێكردنەوە و مۆڵەتە شــەش مانگیەكەی 

كڕیارانی نەوتی ئێرانیش تەواو دەبێ.
رۆژی هەینیی رابــردوو، نرخەكانی نەوت بە 
رێــژەی 3 % بەرزبوونــەوە. نرخی یەك بەرمیل 
نەوتــی خاوی برێنت گەیشــتە 62 دۆلار و 75 
ســەنت. بازرگانانی نــەوت ســزاكانی ڤەنزوێلا 
بــە هــۆكاری ســەرەكی دەزانــن، لــە كاتێكدا 
چــاوەڕێ ناكرێ دۆخی قەیراناویی ئەو وڵاتە لە 
داهاتوویەكی نزیكدا چارەسەر ببێ، بۆیەش ئەو 
وڵاتــە بۆ ماوەیەكی نادیار لــە دەرەوەی بازاڕی 

نەوت دەمێنێتەوە.
نەسیم ئەسلام، شرۆڤەكاری بازاڕ لە سینك 
ماركێتســی بەریتانــی، بە ماڵپــەری )ماركێت 
وۆچ(ی راگەیانــد: "چاوەڕێ دەكەم نرخی نەوت 
لە بەرزبوونەوەی ئێســتای بەردەوام بێ، بەڵام 
بڕوا ناكەم هەڵكشــانێكی بەرچاو لە نرخەكاندا 

رووبدات".
لەلایەكــی دیكــەوە رۆژی هەینی ئاژانســی 
)رۆیتــەرز(ی بەریتانی رووپێوی بەرهەمهێنانی 

نەوتــی ئۆپێكی لــە مانگی كانوونــی دووەمی 
2019 بڵاوكــردەوە. بەپێی راپۆرتەكە ئاســتی 
بەرهەمهێنانــی نەوتی ئــەو رێكخراوە لە مانگی 
رابردوودا 890 هەزار بەرمیل لە رۆژێكدا دابەزیوە 

و گەیشتووەتە 30 ملیۆن و 980 هەزار بەرمیل 
لــە رۆژێكــدا. لــە دوو ســاڵی رابــردوودا ئەوە 
یەكەمجارە ئاستی دەرهێنانی نەوتی ئۆپێك بەو 

قەبارە گەورەیە دابەزێ.

هەفتەی رابــردوو خالد فالح، وەزیری نەوتی 
سعودیە بەڵێنی دا ئاستی بەرهەمهێنانی رۆژانەی 
نەوتی وڵاتەكەی لە مانگی شــوبات 100 هەزار 
بەرمیلــی دیكەش دابەزێ و بگاتە 10 ملیۆن و 

100 هەزار بەرمیل لە رۆژێكدا. فالح پێشــبینی 
كرد داواكاری لەســەر نەوت لە كۆتایی چارەكی 

یەكەمی ئەمساڵەوە بەرز ببێتەوە.
لە چارەكی دووەمی ئەمســاڵدا دوو رووداوی 
گرنــگ چاوەڕێــی بازاڕەكانــی نــەوت دەكەن، 
لەلایەكــەوە ســزاكانی ئەمریكا لەســەر كەرتی 
نەوتــی ڤەنزوێــا لــە كۆتایــی مانگی نیســان 
دەكەونــە بواری جێبەجێكردنــەوە و لە لایەكی 
دیكەشــەوە لە دواییــن رۆژی مانگی نیســاندا 
ماوەی لێخۆشــبوونی ئەمریكا لە هەشت وڵاتی 

كڕیاری نەوتی ئێران كۆتایی دێت.
لــە  ئەمریــكا  گەنجینــەی  وەزارەتــی 
بەیاننامەیەكــی رۆژی هەینیــدا رایگەیانــد كە 
بازرگانــە ئەمریكییەكان تاوەكو 28ی نیســان 
كاتیان هەیە بۆ ئەوەی نەوت لە ڤەنزوێلا بكڕن. 
پاڵاوگەكانــی ئەمریكا رۆژانــە لە نێوان 500 بۆ 
580 هــەزار بەرمیل نــەوت لە ڤەنزوێلا دەكڕن. 
ســزاكانی ئەمریــكا لەســەر هــاوردەی نەوتی 
ڤەنزوێلا گرنگە، لەبەر ئەوەی ئەمریكا یەك لەو 
دەگمەن وڵاتانەیە كە پــارەی نەوتەكە دەدات، 
لە كاتێكدا رووســیا و چین بەشــێك لە پارەكە 

بەشێوەی قەرز دەدەنە كاراكاس.
بەگوێرەی ســزاكانی ئەمریكا هیچ كڕیارێكی 
نەوتی ڤەنزوێلا مافی بەكارهێنانی سیســتەمی 
دارایــی ئەمریــكا و دۆلاری نییــە، لەلایەكــی 
دیكــەوە كڕیارە ئەوروپییەكانیــش لە هەفتەی 
رابردوودا ئاســتی هاوردەی نەوتی ڤەنزوێلایان 
كەمكردووەتــەوە، چونكــە نیگەرانــن لــەوەی 
كێشــەیان بــۆ دروســت ببــێ لە دانــی پارەی 

نەوتەكەیان.
كــە  ئەمریــكا  حكومەتــی  هەنگاوەكــەی 
چــاوەڕێ دەكــرێ ئەوروپییەكانیــش شــوێنی 
بكەون، بۆ وشــككردنی ســەرچاوە داراییەكانی 
نیكــۆلاس مادورۆ، ســەرۆككۆماری ڤەنزوێلایە. 
وەزارەتی گەنجینەی ئەمریكا دەســتی بەســەر 
سامانی كۆمپانیای نەوتی نیشتمانیی ڤەنزوێلا 
)PDVSA( لــە بانكەكانی ئەمریــكادا گرتووە 
و داوای لــە خــاوەن پاڵاوگەكانــی ئەمریــكا 
كردووە پــارەی نەوتی ڤەنزوێلا بخەنە هەژمارە 
ســەركردەی  گوایــدۆ،  خــوان  بانكییەكانــی 
ئۆپۆزیسیۆنی ڤەنزوێلا كە مانگی رابردوو خۆی 
وەكــو ســەرۆكی حكومەتی كاتیــی وڵاتەكەی 

ناساند.
ئەگــەر ئەمریــكا لە مانگی ئایاری ئەمســاڵ 
ماوەی لێخۆشــبوون بۆ كڕیارە سەرەكییەكانی 
نەوتــی ئێران درێژ نەكاتــەوە، چاوەڕێ دەكرێ 
بەهــۆی ســزاكانی ئەمریــكا بۆ ســەر ئێران و 
ڤەنزوێــا زیاتر لە یەك ملیۆن بەرمیل نەوت لە 

بازاڕەكانی جیهان كەم ببێتەوە.
بەگوێــرەی راپۆرتێكی فەرمانگــەی زانیاری 
وزەی ئەمریكا لەبارەی نەوتی ئێران، لە مانگی 
ئــادار هەتــا كانوونی یەكەمی 2018، ئاســتی 
بەرهەمهێنان و هەناردەی رۆژانەی نەوتی ئێران 
یەك ملیۆن بەرمیل دابەزیوە، هەرچەندە ئەگەر 
رێژە لەبەر چاو بگیرێ، ئەوا هەناردەی نەوت بە 
رێژەی 50 % دابەزیوە، لە كاتێكدا بەرهەمهێنان 

30 % دابەزینی بەخۆوە بینیوە.

مانگی ئایار بۆ بازاڕی نەوت چارەنووسسازە

چاوەڕێ دەكرێ لە مانگی ئایاردا رۆژانە یەك ملیۆن بەرمیل نەوت لە بازاڕدا كەم ببێتەوە

لە زۆربەی سمینارەکانی بواری وزەدا ئەم پرسیارە 
چەندبــارە دەکرێتەوە کە ئایا لە داهاتــوودا بازاڕی 
وزەی جیهــان چــۆن دەبێت؟ ئایا لــە داهاتوویەکی 
نزیکدا گۆڕانکاری ڕادیکاڵی لە بواری وەرگێڕانی وزەدا 
ڕوودەدات؟ ئایا جێگرەوەیەکی شایستەی سەرچاوە 

سروشتییە هایدرۆکاربۆنییەکان بەڕێوەیە؟ 
وزە کاڵایەکی گرنگــی ئابووری و جیۆپۆلیتیکی 
بەنرخــە.. داینەمۆ و بزوێنــەری ئابووریی جیهانە، 
ئــەو خوێنەیــە کــە بــە دەمارەکانی پیشەســازی 

و خۆشــگوزەرانیی ئەمــڕۆدا دەگــەڕێ، بەبــێ وزە 
پیشەســازی دەگەڕێتــەوە بۆ ســەدان ســاڵ پێش 
ئێســتا و دەبێت لەم شــار بۆ ئەو شــار بە ئەســپ 
و حوشــتر هاتوچــۆ بکەین. ئەو پێشــکەوتنەی کە 
لە ســەدەی بیســتەمی زاینییــەوە بــەدی هاتووە، 
بەهۆی شۆڕشی پیشەسازی بوو کە قۆناغ بە قۆناغ 
بەرەوپێش چوو تا گەیشــتە ئەمڕۆ، ئەوەش بەهۆی 
ســوودوەرگرتنی چڕ لە وزە، بەتایبەتی نەوتی خاو 
و گازی سروشــتی بــووە. بەروپێشــچوونی ژیانــی 
مرۆڤ لە بوارە جیاجیاکانی پیشەسازی، هاتوچۆ و 
گواستنەوە، بەکارەباکردنی گشت پێداویستییەکانی 
ژیان، دەگەڕێتەوە بۆ دەســتەمۆکردنی وزە بەگشت 

سەرچاوە سروشتییەکانیەوە.  
بە تێڕوانین لە هێڵکاریی ژمارە یەک، بۆمان ڕوون 

دەبێتەوە کە چۆن مرۆڤ بەو ڕێژانە لەو ســەرچاوە 
سروشتییانە )نەوتی خاو )34%(، گازی سروشتی 
)24%(، خەڵــووزی بەردیــن )28%(، وزەی ئەتۆم 
)4%(، وزەی نوێبووەوە )3%(، پێداویســتییەکانی 

ڕۆژانەی خۆی دابین دەکات. 
وزەی ئەتۆمی وزەیەکی ئەهریمەنی و نەخوازراوە. 
ئەو پســپۆڕانەی کە گشــت ئــاوات و ئارەزووەکانی 
خۆیان بۆ داهاتووی وزە لە ســاڵانی 1950 بەدواوە 
لەســەر ئەم وزەیە هەڵچنیبوو، بێئومێد بوون. ئەم 
جۆرەی وزە تەنیا بە رێژەیەکی کەم )4%( لە بواری 
وەرگێڕانــی وزە بەســوودە، ئەویــش بەتایبەتی بۆ 

وەرگێڕانی وزەی کارەبا.
 وزەی ئەتــۆم بەهــۆی ترس لــە کۆنترۆڵکرن و 
سنووردارکردنی لە بواری وزەدا، کێشەی پاراستنی 
وێســتگەکانی لــە دەســتی خراپــەکاران، ئاڵۆزیی 
تەکنۆلۆجیاکــەی، ترس لە کۆبوونەوەی پاشــماوە 
ئەهریمەنیەکەی و ترس لە تیشــکەکانی، هەنگاو بە 
هەنگاو لە هاوکێشــەی وزەگۆڕکێی جیهان دەچێتە 
دەرەوە. واتــە ئەم جۆرەی وزە گرنگییەکی ئەوتۆی 

نەماوە. 
گشــت  85%ی  نزیکــەی  تــرەوە  لەلایەکــی 
لــە  مــرۆڤ  ڕۆژانــەی  وزەی  پێداویســتییەکانی 
سەرچاوە سروشتییە هایدرۆکاربۆنییەکانی نێو مادە 

فۆسیلیەکانەوە سەرچاوە دەگرێت کە بە مەزەندەی 
پســپۆڕانی بواری وزە، ئەم ڕێژەیە تا دەیان ســاڵی 
تر ئاوەها دەمێنێتەوە و تا ئێستا مرۆڤ بە ئاستی 
ئەو پیشەسازی و زانیارییە نەگەیشتووە کە بتوانێت 
جێگرەوەیەک بۆ ئەم ســەرچاوە سروشــتیانە وەکو 
نەوتــی خاو، گازی سروشــتی و خەڵــووزی بەردین 

بدۆزێتەوە. 
سەرەڕای ئەوەی کە بەکارهێنانی سەرچاوەکانی 
مادە فۆسیلیەکان لە بواری وزەگۆڕکێدا دەبێتە هۆی 
پیسبوونی ژینگە و ئەم سەرچاوانە کەوتوونەتە ئەو 
وڵاتانەوەی کە لەڕووی سیاســییەوە ناسەقامگیرن، 
بەڵام مرۆڤ ناتوانێت دەستبەرداریان بێت. پرسیارە 
گرنگەکە ئەوەیە کــە بۆچی دۆزینەوەی جێگرەوەی 

ئەم وزانە ئاوەها سەختە. 

ســاڵ لەدوای ساڵ ســوودوەرگرتن لە نەوتی 
خــاو لە جیهاندا بەبــڕی ملیۆنێک تا دوو ملیۆن 
بەرمیل بەرەوســەر هەڵدەکشێ و ئەگەر گرفتی 
مەزنی وەک جەنگی جیهانی و داڕمانی ئابووریی 
جیهــان ڕوونەدات، ئەم بەرەوســەر هەڵکشــانە 
تا دەیان ســاڵی دیکە هەر بــەردەوام دەبێت تا 
ئەوکاتــەی لە بڕی ڕۆژانەی 120 ملیۆن تا 130 

ملیۆن بەرمیلدا سەقامگیر دەبێت. 
بۆ نموونە لە ساڵی 1965دا ڕۆژانە تەنیا 65 
ملیۆن بەرمیل نەوت دەردەهێنرا، بەڵام لەساڵی 
2018 گەیشتە 100 ملیۆن بەرمیل لە ڕۆژێکدا. 
ئەم شیکاریە بۆ گازی سروشتیش ڕاستە، چونکە 
هەمیشە لە بازاڕی وزەدا هاوتەریب لەگەڵ نەوتی 
خــاو دەڕوات. ئێســتا کە ڕۆژانــە نزیکەی 100 
ملیــۆن بەرمیل نەوتی خــاو بەرهەم دەهێنرێت 
و دەکەوێتــە بــازاڕی وزەوە، ئــەوەی بۆ بازاڕی 
وزە زۆر گرنگــە ئــەو 33 ملیــۆن بەرمیلەیە کە 
لەلایەن وڵاتانی نێو ئۆپێکەوە بەرهەم دەهێنرێت 
کــە زۆربــەی بە تەنگەی هورمــزدا تێدەپەڕێ و 
نەوتێکــی کواڵیتــی باشــی ســووکە و نرخــی 
دەرهێنانی زۆر کەمە، خودی وڵاتانی ئۆپێکیش بەو 
شێوەیە پێوستیان پێی نییە، واتە گشتی دەنێردرێتە 

نێو بازاڕەکانی وزەی جیهانەوە.
لــە هێڵکاریــی ژمــارە دوودا دەردەکەوێت کە لە 
جیهاندا چۆن ســوود لە نەوتی خــاو وەردەگیرێت: 
)72%(ی بۆ بواری گواســتنەوە، بواری پیشەسازی 
)24%(، بواری گەرمکردنەوە )3%(، بواری بازرگانی 

 .)%2(
ئۆتۆمۆبیل، بارهەڵگر و لۆری، بواری گواستنەوەی 
دەریایــی، هێڵەکانــی گواســتنەوەی هەوایــی ئەو 
ئامێرانــەن کــە لە بــواری گواســتنەوە ســوودیان 
لێوەردەگیرێت و گشــتیان بــە بەرهەمەکانی نەوتی 
خــاو ئیش دەکەن. واتــە )بەنزین، دیزڵ، کیرۆزین، 
نەوتــی ڕەش(. لــە پاش دۆزینــەوەی ئۆتۆمبێل لە 

سەرەتاکانی سەدەی بیست و لە شانشینی بەریتانیا، 
بیرۆکەی وەرگێڕانی هێزی بزوێنەری کەشتیوانی لە 
ســاڵی 1908 بــەدواوە لە خەڵــووزی بەردینەوە بۆ 
بەرهەمەکانــی نەوت گۆڕا، تا ئەمڕۆکە نزیکەی 1.4 
ملیــار ئامێری گواســتنەوە لەســەر ڕووی زەوی لە 
جووڵەدان. تا دەیان ســاڵی دیکە زۆر ســەختە کە 
جێگرەوەیەکی بەرهەمەکانی نەوت بۆ نێو بزوێنەری 

ئامێرەکانی گواستنەوە بێتە ئاراوە. 
لەلایەکی دیکەوە، هەنگاو هەنگاو بەکارەباکردنی 
گواســتنەوە و ئــەو ئۆتۆمبیلانــەی کە بــە کارەبا 
کاردەکەن، خەریکە دەکەونە ســەر شــەقامەکان و 
لەلایــەن حکومەتەکانــی ئەوروپــا و ئەمریکاوە زۆر 
هاوکاری دارایی دەکرێن، بەڵام تەنیا پێنج ملیۆن لەم 
جۆرە ئۆتۆمبیلانە لەسەر شەقامەکانن کە بە بەراورد 
لەگــەڵ 1.4 ملیــار ئامیر لەوانەی بە ســووتەمەنی 
کاردەکەن، هیچ قابیلی بەراورد نییە، پاشان ئەمانە 
بــە وزەی کارەبــا کار دەکەن کە ئەویش تا ئێســتا 
بــەزۆری هەر لــە نەوتی خــاو، گازی سروشــتی و 

خەڵووزی بەردین وەردەگیرێت. 
دیسان بڕوانینە ڕێژەی 24% بۆ بواری پیشەسازی. 
لە بواری پیشەسازیشــدا کە بەرهەمەکانی لاستیک، 
بیناســازی،  ڕۆژانــەی  کەرەســەکانی  پلاســتیک، 
جلوبــەرگ، پۆلیمــەر و ڕەنگ و هــەزاران بەرهەمی 
پیترۆکیمیــاوی لــە نەوتــی خــاو و بەرهەمەکانــی 
وەردەگیرێت. تا ئێســتا هیچ ســەرچاوەیەکی تری 
وزە ئاوەها بەچڕی مادەی هایدرۆکاربۆنی تێدا نییە، 
بۆیە لەم کەرتەشدا جێگرەوەی تا دەیان ساڵی دیکە 

ئەستەمە. 
لە هێڵکاریی ژمارە سێدا بوارەکانی سوودوەرگرتن 
لە گازی سروشــتی دەبینین لە بواری پیشەسازی و 
پیترۆکیمیا. گرفت لێرەدایە کە دیسانەوە جێگرەوەی 
نەوت و گازی سروشتی لەو بوارانەی سەرەوەدا نییە. 
لــە بواری کارەبادا وردە وردە دەتوانرێت ســوود لە 
وزەی نوێبووەوەی وەکو تیشکی خۆر، جووڵەوزەی 

با و جووڵەوزە و وزەی پۆتێنسیالی ئاو وەربگیرێت 
کــە یەکێــک لەوانــە وزەی وەرگێــڕاو لــە وزەی 
پۆتینسیالی ئاوە بۆ کارەبا لە بەنداو و ڕووبارەکانی 
جیهاندا، ئەویش تا ڕادەیەک گەیشــتووەتە ئاستی 
ترۆپکــی بەرهەمهێنــان. جگــە لە چەنــد وڵاتێکی 
دواکەوتــوو، ئیــدی لە سەرتاســەری جیهان بەپێی 
پێویســت ســوود لە زۆربەی وزەکەی وەرگیراوە. لە 
بواری گەرمکردنەوەی ماڵانیش هۆکارەکانی ئابووری 
و پاکیی ژینگە زۆرتر بەرەو وزەی گازی سروشتیمان 

دەبەن لەبری نەوتی ‌خاو و خەڵووزی بەردین. 
بەدڵنیاییــەوە تــا داهاتوویەکــی درێــژ ئابووری 
و پیشەســازیی جیهــان دیلی دەســتی ســەرچاوە 
هایدرۆکاربۆنیەکان دەبن، واتە ئەم ڕێژانەی سەرەوە 
لــە بواری وزە تا دەیان ســاڵی دیکــە وەکو خۆیان 
دەمێننــەوە و گۆڕانکارییەکی ڕیشــەیی بەخۆیانەوە 

نابینن.
 بۆیە ئێمە لە هەرێمی کوردستان پێویستمان بە 
سیاسەتێکی درێژخایەنە بۆ هەڵسوکەوت لەگەڵیاندا 
تــا ئاسایشــی ئابووری و وزەی خۆمان ســەقامگیر 

بکەین.
 هەرێمــی کوردســتان لــەڕووی جوگرافییــەوە 
کەوتووەتە ناوچەیەکەوە لە نێوان پلاتی شاخەکانی 
خاوەنــی  کــە  عەرەبیدایــە  پلاتــی  و  زاگــرۆس 
سەرچاوەیەکی زۆری هایدرۆکاربۆنین بە نەوت و گازی 
سروشتییەوە )بەڵام خەڵووزی بەردینی کەم لێیە(، 
بەمە دەتوانین تا دەیان ساڵی تر وەکو سەرچاوەیەکی 
بژێوی و بۆ هەنگاو بەرەو بەپیشەسازیکردنی کەرتی 
نەوت و گاز لە هەرێمەکەماندا سوودیان لێوەربگرین، 
ئەم وتەیە بۆ عێراقیش ڕاستە. ئێمە خاوەنی هێزی 
مرۆیی چالاکین و دەبێت پەرە بە سەرمایەی مرۆیی 
و زانیاری تەکنۆلۆجیای سەردەم بدەین، کەواتە تاکە 
توخم بۆ بووژاندنەوەی ئەو کەرتە هێنانی سەرمایەی 

دەرەکییە. 
وەکو قۆناغی یەکەم بە ســوودوەرگرتن لە گازی 
سروشــتی، دەتوانیــن کێشــەی گەرمیــی نێو ماڵ 
و وزەی کارەبــا و وزەی گەرمــی بــۆ پیشەســازی 

چیمەنتۆ و کەرتەکانی تر چارەســەر بکەین کە ئەم 
هەنگاوە بۆ ژینگەش باشــە و هەنگاوێکی مەزنە بۆ 
چوونە نێو پیشەسازیی پیترۆکیمیاوی و یەکڕاستە 
بەهۆی ئەم سیاسەتی وزەیەوە فشاری بەکار‌هێنانی 
نێوخۆیــی لەســەر نەوتی خــاو کــەم دەکەینەوە و 
نەوتی خاویش وەکو کاڵایەکی هەناردە بۆ ڕاکێشانی 
سەرمایەی دەرەکی و هێنانی دراوی بیانی سەنگین 
بــۆ هەرێمەکەمان بەســوود دەبێــت، تابتوانین لەم 
ڕێگەیــەوە گشــت کەرتەکانــی تــری وڵات وەکــو 
کشتوکاڵ، گەشتوگوزاری و پیشەسازی بەگەڕبخەین. 
بــۆ داهاتوویەکی درێژ و پتەوکردنی ئاسایشــی 
وزەی وڵات دەتوانیــن لەســەر سیاســەتێکی وزەی 
تێکــەڵاو هەنگاو بنێین. لە بــواری وزەی نوێبووەوە 
پۆتێنسیالێکی مەزنی وەرگێڕانی وزەی ئاو بۆ کارەبا 
هەیە، چونکە ناوچەکەمان شــاخاویە و دەتوانین لە 

ڕێگەی بەنداو و بەربەســتی بــەردەم ڕووبارەکانەوە 
وزەیەکی پاکی ژینگەدۆســت لە جووڵەوزە و وزەی 
پۆتێنســیالی ئاو وەربگێڕیــن، ئەم هەنگاوە هەم بۆ 
وەرگێڕانــی وزەی کارەبا، هەم بــۆ گلدانەوەی ئاوی 

شیرین و پاشان بۆ گەشتوگوزاریش بەسوودە. 
بــە پیشەســازیکردنی کەرتــی نــەوت و گازی 
سروشــتی لــە بەرنامەیەکی درێژخایەنــدا ڕێگەمان 
لێدەگرێت کە نەوت و گازی سروشتی بەشێوەیەکی 
خاو لە دۆخی سروشــتیدا بخەینــە بازاڕەوە، بەڵکو 
بەرهەمەکانیان ئاراستەی بازاڕی جیهان بکەین. بەو 
واتایە کە نرخی کاڵایەک بەهۆی کارکردن تێیدا بەرەو 
ســەرێ هەڵدەکشــێ، ئەمەش لەڕووی ئابوورییەوە 
بیرۆکەیەکی زۆر بەســوودترە، چونکــە بڕی قازانج 
لەبەر هۆی چوونە نێو هێزی کاری هاووڵاتیان لەنێو 
بەرهەمەکانــدا بەرەو ســەرێ هەڵدەکشــێ، چونکە 
نرخی بەرهەمەکانی نەوتی خاو لە نرخی نەوتی خاو 

زیاترە، بۆ گازی سروشتیش هەر ڕاستە. 

•شارەزا لە بواری وزە 

تێڕوانینێک لە داهاتووی بازاڕی وزە

هێڵکاری ١: سەرچاوەکانی پێداویستی مرۆڤ بە وزە لەسەر زەوی

هێڵکاریی2: بوارەکانی سوودوەرگرتن لە نەوت لە جیهاندا

هێڵکاریی 3: بوارەکانی سوودوەرگرتنی لە گازی سروشتی لە جیهاندا

)رووداو( بەڵگەفیلمێك لەسەر مەلیس دروست دەكات
رووداو - هەولێر

تۆڕی میدیایی رووداو، بەڵگەفیلمێك لەسەر مەلیس بەرچەم دەمیر، خانمە هونەرمەندی باكووری كوردستان لە باشووری كوردستان بەرهەمدێنێ. هەژار 
زەهاوی كە سەرپەرشتیاری ئەم بەڵگەفیلمەكەیە بە )رووداو(ی راگەیاند :"مەلیس بەرچەم، خانمێكی دەنگخۆش و ناوداری باكووری كوردستانە، خاوەنی 

چەندین بەرهەمی باشە و بەشێوازێكی ئەكادیمی میوزیكی خوێندووە، بۆیە ئێمە لە رووداو بڕیارماندا بەڵگەفیلمێك لەسەر كارە هونەرییەكانی دروست بكەین". 
بەشی بەرنامەكانی تۆڕی میدیایی رووداو، لەگەڵ ئەم خانمە هونەرمەند سەرقاڵی وێنەگرتنی ئەم بەڵگەفیلمەن لە چەند ناوچەیەكی شاری سلێمانی و بڕیاریشە 

رۆژی 2019/2/7 سیمینارێك بۆ مەلیس لە هوتێلی نێودەوڵەتی هەولێر لە هەولێر سازبكرێ.

هونەری

لە هەولێر بازاڕی هونەرمەندانی عەرەب گەرمە
دەرباز یونس

رووداو – هەولێر

بــەر لــە قەیرانــی دارایی و شــەڕی 
وێســتگەیەكی  هەولێــر  داعــش،  دژی 
سەرەكی بەشێكی زۆر لە هونەرمەندانی 
عــەرەب بــوو بــۆ ســازكردنی ئاهەنگ 
و كۆنســێرتی گۆرانــی، بەجۆرێــك كە 
مانگانــە هونەرمەندێــك دەهاتە هەولێر 
یان سلێمانی و كۆنسێرتی دەكرد، بەڵام 
لــە دوای 2014 بــازاڕی هونەرمەندانــی 
عــەرەب بەهــۆی زنجیرەیــەك قەیرانی 
سیاســی و ئابــووری كــز بوو، ئێســتا 
كەم كەم بــازاڕی هونەرمەندانی عەرەب 
دەبووژێتــەوە، هونەرمەندێكــی لوبنانی 
دەڵێت، ئەوان لەبەر خۆشەویستییان بۆ 
خەڵكی كوردستان دێنە هەولێر، ئەگەرنا 
لــە لوبنان و وڵاتە عەرەبییەكان بازاڕیان 
گەرمە، خاوەن كۆمپانیایەكیش دەڵێت: 
ئەوان ئێســتا ناتوانن هونەرمەندانی پلە 

میریام كلینك:
هەموو كاتێك ئامادەم 

بێمەوە هەولێر

لەیال عەبوود: 
بەردەوام لە هەولێرەوە 

ئۆفەری ئاهەنگم بۆ دێت

یەكی وەكو ئەلیسا و نەجوا كەرەم و نانسی عەجرەم 
بهێننە كوردستان، چونكە تێچوویەكی زۆری دەوێت 
و گەرەنتی نییە قازانج بكەن، هەر بۆیە هونەرمەندانی 

پلە دوو و سێ لە رووی ناوبانگەوە دەهێنن.
میلیســا كە خانمە گۆرانیبێژێكی لوبنانییە و لە 
مانگــی رابردوو لە شــاری هەولێر ئاهەنگێكی ســاز 
كرد، دەڵێــت: "ئێمەی هونەرمەندانی لوبنانی لەبەر 
خۆشەویستیمان بۆ خەڵكی كوردستان دێینە هەولێر، 
ئەگەرنــا بە بەردەوامی لە بەیروت و وڵاتانی دیكەی 

عەرەبیش كۆنسێرتمان هەیە".
ئــەو خانمــە لوبنانییــە نرخــی ئاهەنگەكانی لە 
هەولێر ئاشكرا ناكات، بەڵام دەڵێت: "زۆر جار ئێمە 
پارەیەكی كەمتر لەوەی لوبنان و شــوێنەكانی دیكە 

بۆ ئاهەنگێك یان كۆنســێرتێكی گۆرانی لە هەولێر 
وەردەگرین".

ئــەو هونەرمەندانەی كــە دێنە هەولێــر و دواتر 
دەگەڕێنەوە، هەمیشــە لە چاوپێكەوتنەكاندا دەڵێن 
پایتەختی هەرێمی كوردســتان زۆر لەوە خۆشــتر و 
سەرنجڕاكێشتر بووە كە ئەوان چاوەڕوانیان كردووە. 
بۆیە بەڵێن دەدەن جارێكی دیكە سەردانی بكەنەوە.
مریــام كلینك لەو بارەیەوە دەڵــێ: "بەر لەوەی 
بچمــە هەولێر بەشــێك لە هاوڕێكانم بــە گومانەوە 
باســیان لــە ســەردانەكەم دەكرد، بــەڵام خۆم زۆر 
ناوبانگی هەولێرم بە باشی زانیبوو". كلینك دەشڵێت: 
"هەموو كات ئامادەم بێمەوە هەولێر و كۆنســێرت و 
ئاهەنگ بكەم، چونكە پێشبینییەكانم زۆر لەوە زیاتر 

بوو، هەوادارانم زۆر دڵیان خۆشكردم".
هونەرمەندانــی عەرەب لەلایەن كەرتی تایبەتەوە 
دەهێنرێنە كوردستان و لە هوتێلە پێنج ئەستێرەكان 
ئاهەنگــی تایبەتیان بــۆ رێكدەخرێ كــە هەندێجار 

تەنانەت رێكلامیش بۆ ئاهەنگەكانیان ناكرێ.
زانــا كەریــم، بەڕێوەبــەری ماركێتینگی یەكێك 
لــەو كۆمپانیایانــەی كــە كۆنســێرتی گۆرانــی بۆ 

هونەرمەندانــی بیانی ســاز دەكەن و لــە رابردوودا 
چەندیــن هونەرمەندیان هێناوەتــە هەولێر، دەڵێت: 
"ئێســتا ناتوانین هونەرمەندانی پلــە یەكی عەرەب 
بهێنین، چونكە پارەیەكی زۆر داوا دەكەن، خەرجیی 
زۆر دەكەوێتە سەر كۆمپانیا و هیچ گەرەنتییەكیش 
نییــە كــە بلیــت بفرۆشــرێت و زیانــی گەورەمــان 
بەرنەكەوێت، بۆیە ئێستا ئەو هونەرمەندانە دەهێنین 

كە بە نرخێكی كەم دێن".
زانا دەشــڵیت: "هونەرمەندی عەرەب هەیە زیاتر 
لــە 100 هــەزار دۆلار بــۆ ئاهەنگێــك داوا دەكات، 
جگــە لــە خەرجی هاتن و چــوون و مانەوەی خۆی 

و تیمەكەی".
لەیــال عەبــوود، هونەرمەندێكــی بەناوبانگــی 

لوبنانییــە، ئێســتا ناوبانگــی لــە چەنــد وڵاتێكی 
عەرەبیــش بڵاوبووەتەوە، عەبــوود بە هەفتەنامەی 
)رووداو(ی گوت: "لە ماوەی رابردوودا دەیان ئۆفەر 
و گرێبەســتم لە هەولێرەوە بۆ سازدانی كۆنسێرت و 
ئاهەنگ پێگەیشتوون، بەڵام تا ئێستا نەگەشتوومەتە 
ریككەوتنێكــی بــاش". بــاس لــەوەش دەكات كە 
ئامادەیە بۆ كۆنســێرت و ئاهەنگ سەردانی هەولێر 

بكات.
بەشــێك لــە گۆرانیبێژانــی كــورد لــە هاتنــی 
هونەرمەندانــی عــەرەب و بیانــی بــۆ باشــووری 
كوردســتان نیگەرانن، ئەوان دەڵێن ئەمە كاریگەری 
نەرێنی لەســەر ژیان و گوزەرانیان دروســتكردووە، 
چونكە هونەرمەندانــی كورد هیچ داهاتێكیان نییە، 

پارەی كۆنسێرت و ئاهەنگ نەبێت.
گۆرانیبێژێكــی كــورد كــە شــەوانە لــە چەنــد 
رێســتورانتێكی شــاری ســلێمانی گۆرانی دەڵێت و 
نایەوێت ناوەكەی ئاشــكرا بكرێــت، گوتی: "هاتنی 
هونەرمەندانی عەرەب بۆ هەولێر بازاڕی هونەرمەندانی 

كورد دەشكێنێ".
ئەو هونەرمەندە باس لەوەش دەكات كە لە دوای 

گۆرانیبێژێكی كورد:
هونەرمەندانی 

عەرەب بازاڕی 
هونەرمەندانی 

كوردیان نەهێشت
دروستبوونی قەیرانی دارایی، بەهۆی ئەوەی 
كۆمپانیــاكان نەیانتوانیــوە هونەرمەندانی 
عەرەب بۆ كوردســتان بانگهێشــت بكەن، 
جــووڵا،  كــورد  هونەرمەندانــی  بــازاڕی 
بەجۆرێــك كــە بەشــێكی هونەرمەندانی 
كورد ئێستا لە رێگەی ئاهەنگی بۆنەكان و 
ئاهەنگی دیكە لە هۆتێل و رێستورانتەكان، 

داهاتێكی گونجاویان دەستدەكەوێت.

رزگار حەمەڕەئووف، ژەنیاری ئامێری نەی و شمشاڵ بۆ )رووداو(:

ئەلبوومێكی میوزیكم لەماڵەوە خەوتووە
رووداو: لە كەیەوە خەریكی میوزیكیت؟

رزگار: ناوەڕاســتی هەشــتاكانی ســەدەی 
رابردوو دەســتم بەكاری هونەری كرد. ســاڵی 
1984 ســەرەتای كاری هونەریی منە. دواتر لە 
ســاڵی 1987 بەشداری چەندین كاری شانۆییم 
كــرد. لە ســاڵی 1988یش لەگــەڵ ژمارەیەك 
هونەرەجوانەكانــی  كۆمەڵــەی  هونەرمەنــد 
چەمچەماڵمان دامەزراند، بە هاوكاری ژمارەیەك 
موزیســیان توانیمــان بەشــی میوزیــك لــەو 

كۆمەڵەیە بكەینەوە.
رووداو: مێژووی ئامێری نەی و شمشــاڵ لە 

كوردستان بۆ كەی دەگەڕێتەوە؟
رزگار: بەداخەوە ئێمە لە كوردستان رەخنەگر 
و لێكۆڵــەری میوزیكیمان كەمە، بەڵام ئامێری 
نەی و شمشاڵ لە كوردستان كۆنە، بە درێژایی 
مێژوو ئەم ئامێرە لە كوردستان هەبووە، دیارە 
نەســەلمێنراوە كە ئامێریكی كوردییە، چونكە 
نەتەوەكانی دیكەش ئەو ئامێرەیان هەیە، بەڵام 
شــێواز و هەناســەی كوردی لەگــەڵ عەرەب و 
تورك و فارس لە ژەنینی ئەم ئامێرە جیاوازە، 
هەموو دنیا ناتوانێت وەكو هەناسەی قالەمەڕە 
شمشــاڵ بژەنێت. ژەنینی شمشاڵی قالە مەڕە 

تەواو كوردانە و قالەمەڕانەیە.

رووداو: میوزیكی كوردی و ئامێرە فوودارەكان 
لە كوردستان چۆنە و لە چ ئاستێكە؟

رزگار: خۆشبەختانە ئێستا ئاستی میوزیكی 
كــوردی و ئامێــرە فــوودارەكان رۆژ لــە دوای 
رۆژ بەرەو باشــی دەچــێ. ئامێرە فوودارەكانی 
وەكو باڵەبان، شمشاڵ، نەی لە نێو میوزیك و 
گۆرانیی كوردیدا زۆر بەكاردێن، هیوادارم زیاتر 

گرنگی بەم ئامێرانە بدرێت.

رووداو: ئێســتا ئامێرەكانی نەی و شمشاڵ لە 
پەیمانگە و كۆلیژە هونەرییەكان دەخوێندرێن؟

رزگار: بەڵێ لە هەندێ پەیمانگە دەخوێندرێن، 
بەڵام هێشــتا وەكو ئامێرەكانی كەمان و چەلۆ و 
ئەوانی دیكە گرنگی بە ئامێرەكانی نەی و شمشاڵ 
نــەدراوە، دووبارە هیوادارم لە هەموو پەیمانگە و 
كۆلیژە هونەرییەكان گرنگی بەم ئامێرانە بدرێت و 

بەشێوازێكی ئەكادیمی بخوێندرێن.
رووداو: هەمیشە شوان و شمشاڵ لە ناو كورددا 
ناویــان بەیەكــەوە هاتــووە، ســتایلی تایبەت بە 

شوانەكان هەیە؟
رزگار: بێگومــان لە دێر زەمانەوە شــوانەكان 
شمشــاڵیان ژەنیوە، بەڵام بەشێوازێكی ئەكادیمی 
نەبــووە، لــە هەناســەدان و ژەنینــی شمشــاڵدا 
شوانەكان ستایلی تایبەت بە خۆیان هەیە و لە نێو 

میوزیكدا دەناسرێتەوە.
رووداو: ئەگەر كەسێك لە كوردستان حەز بكات 
فێــری ژەنینی ئەم ئامێرە بێت، شــوێنێكی وەكو 

پەیمانگە هەیە فێرببێت؟
رزگار: بەداخەوە تاوەكو ئێستا لە پەیمانگە و 
كۆلیژەكان بەشێكی تایبەت نییە بە ناوی شمشاڵ 
و نــەی، خولــی فێركردنــی ئەم ئامێــرەش وەكو 
پێویست نەبووە، ئەگەر لە پەیمانگە و كۆلیژەكان 
گرنگــی بە دروســتكردنی ژەنیاری ئــەم ئامێرانە 
بدرێ، پێشبینی دەكەم خەڵكانێكی زۆر پەیوەندی 

بەم كۆلیژ و پەیمانگایانەوە بكەن.
رووداو: لەكەیەوە فێری ئامێری شمشاڵ و نەی 

بووی؟
رزگار: من لە شــەوچەرەیەك حەزی شمشاڵ و 

نەی كەوتە دڵم، لە دانیشــتنێكی كوردەواریانەدا 
یــاری كڵاو كڵاوێنانــە دەكــرا، ئامۆزایەكی باوكم 
دوای بردنەوەی یارییەكە شمشــاڵەكەی دەرهێناو 
ئاوازێكی خۆشی ژەنی، ئیتر من شەیدای شمشاڵ 
بووم و بووە بەشێك لە من، بێ ئەوەی كەس ئەم 
ئامێرەم فێر بكات، خۆم بوومە مامۆستای خۆم و 

توانیم ئامێری شمشاڵ و نەی فێرببم.
رووداو: خەڵكی كوردســتان ئێســتا سەلیقەی 

دانیشتن لە كۆنسێرتی میوریكیان هەیە؟
رزگار: من ساڵی رابردوو 13 كۆنسێرتی میوزیكم 
لــە كەركــووك و چەند شــار و شــارۆچكەیەكی 
كوردســتان پێشكەش كرد، خەڵك زۆر بە گەرمی 
پێشوازییان لە كۆنسێرتەكان كرد، پێموایە ئێستا 

خەڵك گوێ لە میوزیك دەگرن.
رووداو: بەنیــاز نیــت ئەلبوومێكــی میوزیكی 

تایبەت بە شمشاڵ و نەی بڵاوبكەیتەوە؟
رزگار: بێگومــان دەمێكە بەنیازم ئەلبوومێكی 
میوزیكی بڵاوبكەمەوە، ئێستا 11 تراكی میوزیكم 
ئامادەیــە بۆ بڵاوكردنەوە، بەڵام بەداخەوە بەهۆی 
نەبوونی سپۆنســەر نەمتوانیوە بڵاوی بكەمەوە و 

ئەلبوومەكەم لە ماڵەوە خەوتووە.
رووداو: چەند ئامێری فوودار دەژەنیت؟

رزگار: بەشــێكی زۆر لــە ئامێرە فــوودارەكان 
دەزانم، بەڵام سەرەتا بە شمشاڵ دەستمپێكردووە 
و ئێســتاش لــە هەموویــان زیاتــر بەكاریدەهێنم 
و ئــارەزووی دەكــەم. دەتوانــم بڵێــم نۆبــەرەی 
دەستپێكردنم بۆ كاری میوزیك شمشاڵ بوو. هەر 

بۆیە خۆشەویستە لەلام.

داو(
روو

ۆ: 
فۆت

( 

رزگار حەمەڕەئـــووف كەركووكـــی، ژەنیارێكـــی دیـــاری ئامێری شمشـــاڵ و نەیە لە 

كەركووك و گەرمیـــان، توانیویەتی دووبارە قەتار و خورشـــیدی و ئەڵاوەیســـی و خاوكەر 

بە ئامێری شمشـــاڵ و نـــەی زیندوو بكاتـــەوە. رزگار، لـــە گەرمیانەوە بـــە جانتایەكی پڕ 

ئامێری نەی و شمشـــاڵەوە شـــار بەشـــار دەگەڕێت، دەیەوێت لە رێگـــەی میوزیكەوە 

خەمی ئـــەم رۆژگارە لە بیر خەڵكی بباتەوە، بۆیە هەرچی میلۆدی و ســـەدای رەســـەنی 

كـــوردی هەیە، لە كۆنســـێرتێكی میوزیكدا بە ئامێرەكانی شمشـــاڵ و نەی پێشـــكەش 

دەكات. مـــاوەی چەند ســـاڵێكە ئەلبوومێكی میوزیكـــی 16 تراكی تەواو كـــرووە، بەڵام 

بەهـــۆی نەبوونی سپۆنســـەر، وەك خـــۆی دەڵێت لـــە ماڵـــەوە خەوتـــووە. رزگار لەم 

دەكات. پرۆژەكانی  باســـی  هەڤپەیڤینەدا 

هەڤپەیڤین: هیوا سەڵاح

رووداو - هەولێر

شوانەكان لە
ژەنینی شمشاڵ 

ستایلی خۆیان هەیە 
و دەناسرێنەوە

كەس ناتوانێت وەكو 
هەناسەی قالەمەڕە 

شمشاڵ بژەنێت

 ژەنینی شمشاڵی 
قالە مەڕە تەواو 

كوردانەیە

شمشاڵ 
خۆشەویستترین 

ئامێرە لەلام

ژنان

گەنجێك 25 ئافرەت ناچار دەكات مووی جەستەیان بهێڵنەوە

"پلانم دانابوو موو بە 5000 ئافرەت بهێڵمەوە"
دیمەن بورهان
رووداو- هەولێر

باوكی بەهۆی جەڵتەوە لەسەر جێگا كەوتووە 
و دایكیشی بەدەست نەخۆشییەكی درێژخایەنەوە 
دەیناڵاند، خۆیشی كەوتە داوی كەسێكی دەروون 
نەخۆشــەوە كە چەندینجار هەتــا لێواری مەرگی 
برد، ئەگەر هاوڕێكانی فریای نەكەوتنایە و هانیان 
نەدابایە بۆ ئەوەی سكاڵا لەسەر ئەو كەسە تۆمار 

بكات، رەنگە ئێستا لەناو گۆڕ بووایە.
جــوان، كچێكــی تەمــەن 36 ســاڵە، بەهۆی 
نەخۆشكەوتنی دایك و باوكییەوە لە دوا قۆناغی 
ئامادەیــی وازی لە خوێنــدن هێناوە. ئەو خەونی 
بەوەوە دەبینی رۆژێك لە رۆژان كوڕێك بناسێ و 
شــووی پێ بكات. بە ناسینی كوڕێك لە رێگەی 
فەیسبووكەوە، وایزانی خەونەكەی هاتەدی، بەڵام 

كوڕەكە ژیانی كردە دۆزەخ.
جوان چیرۆكی ناســینی كوڕەكە بۆ )رووداو( 
دەگێڕێتــەوە و دەڵێت: "گەنجێك بەناوی هەردی 
بە چەند قسەیەكی سەرنجڕاكێش داوای هاوڕێیەتی 
كرد لە فەیسبووك، منیش قبوڵم كرد، وێنەمان بۆ 
یەكتر دەنارد، ماوەیەك بەسەر پەیوەندییەكەمان 
تێپــەڕی، پێمگــوت ئەگەر منت خۆشــدەوێت با 
هاوســەرگیری بكەیــن، ئەگەرنــا مــن حــەزم لە 
برادەرایەتی كوڕ نییە، ئەویش بەڵێنی پێدام بێت 

بۆ خوازبێنیم ".
 هــەژاری و هەڵكشــانی تەمــەن پاڵنەرێــك 
بــوون بۆ ئەوەی جوان باوەڕ بە كوڕێك بكات كە 
نایناســێ، رۆژ بە رۆژیش زیاتر خۆشیدەویســت. 
جــوان گوتــی: "هــەردی زۆر نــازی هەڵدەگرتم، 
زۆر گرنگــی پێــدەدام وەك ئــەوەی تایبــەت بە 
دڵی من دروســت كرابێت، شــەوێك پێیگوتم كە 
خاوەنــی پێشــانگای ئۆتۆمبێلــە و ئــەم ماوەیە 
خەریكی رێكخستنی كاروباری پێشانگاكەیە، دوای 
تەواوبوونی كارەكانی دێتە خوازبێنیم، گوتی تازە 
تــۆ هی منیــت، نابێ لە قســەم دەربچی، منیش 

هێندەم خۆشدەویســت ئەگــەر بیگوتبایە بمرە، 
دەمــردم. پێیگوتــم دەمەوێت جەســتەت ببینم، 
ســەرەتا رازی نەبووم، بــەڵام هەموو جارێك ئەو 
رســتەیەی دووبــارە دەكردەوە كە تــۆ تازە هی 
منیــت، هــەر دوو مانگێكــی دیكەیــە و پێكەوە 

لەماڵێكدا دەژین و خێزانەكەشت بەخێودەكەم".
جوان بەو قســانە شاگەشــكە دەبوو، دواجار 

دەچێتــە ژێرباری داواكارییەكەی هەردی و وێنەی 
خۆی بۆ دەنێرێ، بەڵام تووشی سەرسوڕمان دەبێ 

كاتێك هەردی دەڵێت :"تۆم ناوێ".
جوان وا تێگەیشتبوو كە ئەمە تاقیكردنەوەی 
هەردییە بۆ ئەو، بەڵام كاتێك لێی پرسیوە بۆچی 
منت ناوێ. هەردی گوتوویەتی :"هیچ موویەك بە 
جەســتەتەوە نییە، من ژنی بێ مووم خۆشناوێ، 
هەر كەسێك ببێ بە هاوژینم نابێ مووی جەستەی 

لاببات".
جوان كە پێنج مانگ پەیوەندی لەگەڵ هەردی 
هەبووە، لەو ماوەیەدا مووی جەستەی لانەبردووە. 
جوان باسی یەكێك لە بەسەرهاتەكانی نێوان خۆی 
و هەردی دەكات و دەڵێت: "ماوەیەك پشــتگوێی 
خســتم، شــەوێك چووم بۆ حەمام و ڤیدیۆم بۆ 
كردەوە و مووسێكیشم هەڵگرت و هەندێك مووی 
جەســتەم لادا، ئەو كوڕە خەریك بوو شــێت بێ، 
سەری خۆی دەكێشا بە دیواردا، چەقۆیەكی هێنا 
پێیگوتم ئێســتا خۆم دەكــوژم، منیش پێمگوت 

خەمت نەبێ دەرمانی موو زیادبوون دەخۆم".
كاردانەوەكانی هەردی دەگۆڕێت، ئیدی تەنیا بە 
هێشتنەوەی موو رازی نابێت ، بەڵكوو جوان وەك 
ئەكتەرێكــی ناو ڤیدیۆكانی پۆڕن بەكاردەهێنێ و 
بەردەوام ڤیدیۆیەكی سەیروســەمەرەی پێ تۆمار 
دەكات. جــوان گوتــی: "تەواو لێی بێــزار بووم، 
رۆژێــك تەلەفۆنم بۆ كرد و پێمگوت پیاوی وەك 
تۆم نــاوێ و بلۆكت دەكەم، لەوەڵامدا گوتی: من 
تۆم بۆ چییە، تەنیا كاتم پێ بەسەربردی، من ژن 
و منداڵم هەیە و تۆ لە لەشفرۆشــێك زیاتر نیت، 

هەموو وێنە و ڤیدیۆكانیشت بڵاودەكەمەوە".
كارە  ئــەو  پاڕاوەتــەوە  لێــی  زۆر  جــوان 
نــەكات، بەڵام هەردی رۆژ لە دوای رۆژ ســەقفی 
داواكارییەكانــی بەرز كردووەتەوە. جوان دەڵێت: 
"داوای لێكــردم پــەردەی كچێنیم نەهێڵێم و بۆی 
وێنــە بگرم و بۆشــی بنێــرم، خەریكبوو شــێت 
دەبــووم، چەنــد جارێــك ویســتم خــۆم بكوژم، 

كەسوكارم فریامكەوتن".
هــەردی بــۆ تەنیــا جارێكیــش جوانــی لــە 
دەرەوە نەبینیــوە، بەڵكو بــەردەوام ڤیدیۆی پێ 
كردووەتــەوە و زۆربەی جاریــش داوای لێكردووە 
دەســت لە مووەكانی جەســتەی بــدات. هەردی 
هــەر بــەوە نەوەســتاوە، داوای وێنــە و ڤیدیۆی 
خوشكەكەشــی لێكــردووە، بــەڵام جــوان رازی 
نەبــووە، دواتر داوای وێنــەی هاوڕێیەكی جوانی 
كردبــوو. جوان لە ترســی بڵاوبوونەوەی ڤیدیۆ و 

وێنەكانی ناچار بووە بەدوای هاوڕێكەیدا بنێرێ، بە 
بیانووی تاقیكردنەوەی جلەوە رووتی بكاتەوە و بە 

نهێنی وێنەی بگرێ و بۆ هەردی بنێرێ.
جوان دەڵێت: "وێنەكەی بۆ هاوڕێكەم ناردبوو، 
گوتبووی من هاككەرم و بە شێوازێك ئەم وێنەیەم 
دەستكەوتووە كەس نازانێت چۆنە، ئیدی ئەویشی 

ناچار بە هێشتنەوەی مووی جەستەی كرد".

داواكارییەكی مەحاڵ
هــەردی بــۆ ماوەیــەك واز لە جوانــە دێنێ و 
ســەرقاڵ دەبێ بە هاوڕێكەیەوە، جوان وا دەزانێ 
هەردی وازی لێهێناوە، تا شــەوێك نامەیەكی بۆ 
دەنێرێ و پێیدەڵێت دەبێ لە ماوەی یەك مانگدا 
شــوو بكــەی، كاتێكیش شــووت كــرد، ڤیدیۆی 
سێكســی خۆت و مێردەكەتــم بۆ بنێری، ئەگینا 

سەرجەم وێنە و ڤیدیۆكانت بڵاودەكەمەوە.
 جێبەجێكردنی ئەو داواكارییە شتێكی مەحاڵ 
بوو بۆ جوان، بۆیە بڕیار دەدات بەرەنگاری هەردی 
ببێتــەوە، پەیوەندی بە هاوڕێیەكییــەوە دەكات، 
ئەویش رێگەی پۆلیسی پێ نیشان دەدات، جوان 
ســكاڵا لەســەر هەردی تۆمــار دەكات و هەردی 

لەلایەن پۆلیسەوە دەستگیر دەكرێ.

مووی دەخوارد
هەردی گەنجێكی تەمەن 29 ساڵە، خێزاندارە 
و منداڵێكیشــی هەیــە، دوای دەســتگیركردنی 
چیرۆكــی خووە ســەیرەكەی خۆی بــۆ )رووداو( 
گێڕایــەوە و گوتــی: "منداڵ بــووم، لەگەڵ دایكم 
چووم بۆ پرسەیەك، ژنێكی بەتەمەنم بینی خۆی 
رێكدەخســتەوە، ســكی دەركەوت، هەمووی موو 
بــوو، بــەوە ورووژام، كاتێك باڵغ بــووم، خراپتر 
بووم، زۆر جار بە بینینی مووی جەســتەی ژنان 

دەبوورامەوە".
دایك و باوكی هەردی دەمرن، هەردی تەمەنی 
20 ساڵ بووە كە برا گەورەكەی ژنی بۆ هێنا، بە 
گوتەی خۆی ژنەكەی زۆر جوان بووە، لە بەختی 
ئەویــش مووی جەســتەی بەهێز بــووە. هەردی 

دەڵێت: "موو لای من زۆر پیرۆزە. بۆیە پێمگوت 
نابێت دەست لە مووی هیچ جێگایەكی جەستەت 
بدەی، جارجار مووشــم دەخوارد، هاوســەرەكەم 
بەرگــەی ئــەو بــارە دەروونییەی منــی نەگرت و 
جیابــووەوە. مــن دوای ئەو شــێت بووم، چونكە 
تەنیا ئافرەت بوو بە دڵی من بوو، هەموو گیانی 

موو بوو".
دوای چوار ســاڵ ئەمجارەیان مامی گوشــاری 
بۆ دێنێ كە ژن بێنــێ. هەردی دەڵێت "هاوژینی 
دووەمم وەك یەكەمیان جوان و جەستەی بە موو 
نەبوو، مووەكانی زەرد بوون، زۆر بە دڵم نەبوو".

پلانی هەردی بۆ 5000 ئافرەت 
بووە

 هەردی پەنا بۆ تۆڕە كۆمەڵایەتییەكان دەبات 

بۆ دۆزینەوەی ئەو ئافرەتانەی مووی جەســتەیان 
زۆرە. هەر ئافرەتێكی مووڕەش دەبینێ، سڵاوێكی 
بۆ دەنێرێ. هەردی دەڵێت "لە ماوەی دوو ساڵدا 
مووم بە 25 ژن هێشتەوە. وێنە و ڤیدیۆی هەموویانم 
لابوو، بەڵام یەك وێنەشم بڵاونەكردووەتەوە، تەنیا 
وەك هەڕەشــە بەكارمدەهێنــا بۆ ئــەوەی مووی 

جەستەیان بهێڵنەوە".
هــەردی هێنــدە بــە مــوو ورووژاوە و شــێت 
و شــەیدای بــووە كە وەك خۆی باســی دەكات، 
پلانی هەبووە موو بە 5000 هەزار ژن بهێڵێتەوە، 
بەڵام بەهۆی دەســتگیركردنی لەلایەن پۆلیسەوە 

پلانەكەی سەری نەگرت.

كێ كەوتووەتە داوی 
هەردییەوە؟

هەردی باسی لەو ئافرەتانە كرد كە كەوتوونەتە 
داوەكەیــەوە و دەڵێــت: "زۆربــەی ئــەو كچانەی 
وێنەیــان بۆ نــاردم و دواتر ناچــارم كردن مووی 
جەستەیان بهێڵنەوە، ئەو ئافرەتانەن كە تەمەنیان 
لــە 35 ســاڵ زیاترە، چاوەڕێــی هەلێك بوون بۆ 
شــووكردن، یان ئافرەتی هەژاری خاوەن مێرد و 
منداڵ. ئەوان زیاتر وەڵامی نامەكانیان دەدامەوە".
هەروەها دەڵێت :"هەوڵمداوە هەندێك ئافرەت 
لە رێگەی دەســتكاریكردنی وێنەكانیانەوە ناچار 
بكەم مل بۆ داواكارییەكانم بدەن، بەڵام لەوەیاندا 

سەركەوتوو نەبووم".
هەردی باسی یەكێك لەو ئافرەتانە دەكات كە 
خستوویەتیە داوی خۆشەویستی خۆیەوە. هەردی 
دەڵێت "ئافرەتەكە تەمەنی 45 ســاڵ بوو، دایكی 
سێ منداڵە و كێشی 150 كیلۆ دەبوو، سەرسامی 
سكی بووم، زۆر لەو ئافرەتە دەچوو كە بە منداڵی 

تووشی ئەو دەردەی كردم". 
هــەردی پەشــیمانە و بەگریانــەوە دەڵێــت 
:"توخوا چارەســەرم بكەن، چــی بكەم تەنانەت 
ژنی دووەمیشم لێم بێزارە، بە دەست خۆم نییە، 

شێتی مووم".

"هەردی نەخۆشە"
دلێر قادر گەڵاڵی كە دكتۆرای لە فسیۆلۆجیی 
جەســتە هەیە، هەردی بە كەســێكی "نەخۆش" 
حاڵەتــە  "ئــەم  دەڵێــت:  و  دەكات  وەســف 
نەخۆشــییەكی دەروونیی دەگمەنە، بەڵام جۆری 

دیكــەی زۆرە، بــۆ نموونــە هــەن تەنیــا بە بۆن 
دەورووژێــن، یاخــود بــە كاڵا و میكیــاژ، ئەمانە 

پێویستیان بە چارەسەرە".
محەممەد مەغدید، شــارەزا لە زمانی جەستە 
دەڵێــت: "ئــەوەی هــەردی تووشــی بــووە لــە 
زانســتی دەروونناســیدا پێیدەگوترێ پارافیلیا و 
نەخۆشــییەكەی هەردی لە جۆری پارافیلیا دیس 
ئۆردەرە )paraphilia disorders(" كە بە مانای 

خەلەل و تێكچوون و ئاڵۆسكان دێت.
ســەبارەت بــە چارەسەرەكەشــی، محەممەد 
دەڵێت: "قوربانییەكە پێویســتی بە چارەسەری 
دەروونــی هەیە، نەك چارەســەری جەســتەیی، 
زۆرجار دەرمانی كەمكردنەوەی ئارەزووی سێكس 
بۆ قوربانییەكە بەكاردەهێنرێ". گوتیشــی: "ئەم 
نەخۆشییە لە ئەمریكا ناسێنراوە، پێناسەكەشی 
ئەوەیە كە تووشبوو بۆ گەیشتن بە ئۆرگازم پەنا 

بۆ شتی سەیر و ناسروشتی دەبات".
رائید هۆگر عەزیز، گوتەبێژی پۆلیسی هەولێر 

بە )رووداو(ی راگەیاند: "بەهۆی دەستگیركردنی 
ئەو كەسەوە توانیمان ژیانی چەندین ژن لە كوشتن 
و خۆكوشــتن رزگار بكەین. پزیشكی تایبەت ئەو 
تۆمەتبارەی بینیوە، كەســێكی ئاسایی نییە. بە 
گوتەی ئەو ئافرەتانەشی كە پەیوەندییان لەگەڵی 
هەبــووە، ئەو كەســە تەنیا ئامانجــی تێركردنی 
ئارەزووی سێكســی خۆی بووە و وێنەی هیچكام 

لەو ئافرەتانەی بڵاونەكردووەتەوە".

عومەر چاوشین
رووداو- پشدەر

كەســوكارەكەی دەیانزانی ئایش دواســاتەكانی 
دەرگای  بــەر  بــەڵام  دونیایــە،  لــەم  ژیانیەتــی 
نەخۆشــخانەیان بەرنەدا، تا ئەو كاتەی پزیشكەكان 

هەواڵی مردنی ئەویان دانێ.
ئافرەتێكــی   2019/1/26 رۆژی  بەرەبەیانــی 
تەمەن 75 ســاڵ بەناوی )ئایــش خالید ئەحمەد(، 
دانیشــتووی گوندی تووەسوورانی سەر بە ناحیەی 
سەنگەســەر لە قەزای رانیە، لە كەلاوە خانوویەكی 
نزیك ماڵی خۆیاندا ئاگری لە جەستەی خۆی بەردا. 
ئایش 100%ی جەستەی سووتا، تەنیا 10 كاژێر لە 

نەخۆشخانە مایەوە و مرد.
ئایــش لەنێــو خێزانێكی قەرەباڵغدا بــوو، دوای 
مردنی هاوژینەكەشــی، ئەو بڕیاردەری یەكەمی نێو 
خێزانەكــە بوو، بەڵام كاتێك كچ و كوڕەكانی گەورە 
بوون، كوڕەكانی ژنیان هێنا و كچەكانیشی شوویان 

كرد، تەنیا دوو لە كوڕەكانی لەگەڵ مابوونەوە.
خالیــد حەســەن كە لەگــەڵ برایەكــی دیكەیدا 
لــەلای دایكی مابوونــەوە، دەڵێــت :"كاتێك دایكم 

دەوروبەری چۆڵ بوو، ئیدی وەكو جاران دەسەڵاتی 
بەســەر خێزانەكــەدا نەمابــوو، ئەو حــەزی دەكرد 
قســەی یەكــەم و كۆتایی هەر خۆی بیــكات، بۆیە 
بەرگەی ئەو رەوشــەی نەگرت و بە جۆرێك تووشی 
گۆشەگیری بووبوو. لە ســێ ساڵی رابردوودا چەند 
جارێك هەڕەشــەی خۆكوشــتنی كــرد، بۆیە قەت 
نەماندەهێشــت بــە تەنیا بێ، هەمیشــە یەكێكمان 

چاودێریمان دەكرد".
شــێروان كوڕە بچووكی ئایش، بە مردنی دایكی 
زۆر خەمبــار بــووە، ئەو پێشــمەرگە بــووە، بەڵام 
بەهۆی نەخۆشكەوتنی دایكییەوە ناچار بووە واز لە 
پێشمەرگایەتی بێنێ، براكانی هاوكارییان دەكرد بۆ 
ئەوەی چاودێری دایكی بكات نەوەك بەڵایەك بەسەر 

خۆی بهێنێ.
شــێروان دەڵێــت: "دایكــم، دوای مردنــی باوكم 
تووشی شــیزۆفرینیا بوو، چەند جارێك هەڕەشەی 
خۆكوشــتنی كرد، ئێمە لە ترســی ئەو هەڕەشانەی 
دایكــم، چواردەورمــان چــۆڵ نەدەكرد، شــەوان لە 
ژوورەكــەی ئەودا دەخەوتم، هەموو جارێك دەیگوت 
كوڕم پێویســتە بڕۆی لەگەڵ هاوژین و منداڵەكانت 

بیت".

شێروان باسی رۆژی رووداوەكە دەكات و دەڵێت: 
"بەیانــی بەخەبەر هاتبــوو، نوێژی كردبــوو، بەڵام 
نەخەوتــەوە، من كەمێك درەنگ خەبــەرم بووەوە، 
هاتمــە دەرەوە دەموچــاوم بشــۆم، گوێــم لە ناڵە 
ناڵێك بوو، ســەیری دەرەوەم كرد، بینیم لە كەلاوە 

خانووەكەی بەرامبەرمان دووكەڵ بەرز دەبێتەوە".
شــێروان لەو كاتەدا بە پەلــە رادەكاتە ژوورەوە، 
تەماشــا دەكات دایكی لەسەر جێگا نەماوە. دەڵێت 
:"خێرا رامكرد بۆ نێو كەلاوە خانووەكە، بینیم دایكم 
ئاگری لێ بەرز دەبێتەوە، تووشی شۆك بووم، خێرا 
بەتانییەكم هێنا و ئاگرەكــەم كوژاندەوە، بەڵام كار 

لەكار ترازابوو، زۆربەی جەستەی سووتابوو".
ئایش بە پەلە دەگەیەنرێتە نەخۆشخانەی گشتی 
قەڵادزێ، بەڵام بەهۆی زۆریی رێژەی ســووتانەكەی 

دەینێرن بۆ سلێمانی. 
شــێروان دەڵێت :"لە نەخۆشــخانە زۆر هەوڵمان 
لەگــەڵ دا قســە بــكات، بزانیــن بۆچــی خــۆی 
ســووتاندووە، بەڵام هیچی نەگــوت، تەنیا پەنجەی 
شایەتمانی بەرز دەكردەوە، ئێوارەی ئەو رۆژە مرد".
ســەبارەت بە هــۆكاری خۆســووتاندنی دایكی، 
شــێروان پێیوایە دایكی بەهۆی ئەوەی نەخۆشــیی 

دەروونی هەبووە، بۆیە خۆی ســووتاندووە. شێروان 
گوتــی: "دایكم ئەو كاتانــەی دەرمانەكانی دەخوارد 
زۆر بــاش بوو، بــەڵام چەند مانگێك بــوو وازی لە 
دەرمانــەكان هێنابوو، بڕیار بــوو ئەو رۆژە تەلەفۆن 
بــۆ نۆڕینگەی پزیشــكەكەی بكەیــن و نۆرەمان بۆ 
دابنێن بۆ ئەوەی بیبەینەوە لای پزیشكەكەی، بەڵام 

بەداخەوە ئاگری لە خۆی بەردا".
عوســمان محەممــەد، یاریــدەدەری بەڕێوەبەری 
گشتیی نەخۆشخانەی قەڵادزە بۆ كاروباری كارگێڕی 
بە )رووداو(ی گوت: "ئەو ئافرەتە كە ســاڵی 1944 
لەدایكبووە، بە سووتاوی هێنرایە نەخۆشخانەكەمان، 
جەســتەی  100%ی  دەركــەوت  پشــكنین  دوای 
ســووتاوە، هەر ئەو رۆژە بەڕێمان كرد بۆ سلێمانی، 

بەڵام بۆ ئێوارە تەرمەكەیان هێنایەوە". 
گوتیشی: "ئافرەتەكە خۆی سووتاندبوو".

رائید شــۆڕش ئیســماعیل، گوتەبێژی پۆلیسی 
راپەڕین سەبارەت بە خۆسووتاندنی ئەو ئافرەتە بە 
)رووداو(ی گوت: "ئەو ئافرەتە بەساڵاچووە بۆ خۆی 
ئاگری لە جەســتەی خۆی بەرداوە، كەس ســكاڵای 
نەبــووە. بــە گوتەی كەســوكارەكەی، نەخۆشــیی 

دەروونی هەبووە".

هەر ئافرەتێكی 
موو رەشم لە 

فەیسبووك بینیبێ 
سڵاوێكم بۆ ناردووە

موو زۆر پیرۆزە 
لەلام و چەندینجار 

خواردوومە

هاوژینی یەكەمم 
لەسەر موو لێم 

جیابووەوە

ئافرەتێك:
پێنج مانگ 

نەیهێشت مووی 
جەستم لابەرم

پسپۆڕێك:
هەردی تووشی 

نەخۆشیی پارافیلیا 
بووە و پێویستی 

بە چارەسەری 
دەروونییە

ئافرەتێكی بەساڵاچوو لە
كەلاوەیەكدا خۆی دەسووتێنێ

ئایش سێ ساڵ بوو گرفتاری نەخۆشیی دەروونی بوو

ژنە ئاوارەیەكی ئێزدی خۆی دەكوژێ

رووداو - دهۆك
ئێوارەی رۆژی 2019/2/2 ژنێك لە كەمپی كەبەرتوو لە سنووری شارۆچكەی سێمێل بە قیشەك كۆتایی بە ژیانی هات. كەسوكارەكەی دەڵێن 

خۆی كوشتووە. ژنەكە ناوی )ع.ع(ـە و تەمەنی 20 ساڵە، بەهۆی كێشەیەكی كۆمەڵایەتییەوە كۆتایی بە ژیانی خۆی هێناوە. ژنەكە خەڵكی گوندی 
بارای باكووری چیای شنگالە، دوای هێرشی داعش بۆ سەر سەر شنگال و دەوروبەری لە ساڵی 2014، لەگەڵ خێزانەكەی ئاوارەی شاری دهۆك بوون 

و لە كەمپی كەبەرتوو نیشتەجێ بووبوون.

دوو لەو وێنانەی کە ئافرەتەکان بۆ هەردیان ناردووە

پیاوێك بە چەكوش و چەقۆ دەكوژرێتكۆمەڵایەتی
رووداو - كەلار 

كاژێر 02:05 خولەكی بەرەبەیانی رۆژی 2019/2/2 پۆلیسی 104 لە گەڕەكی بەردەسوورانی كەلار ئاگا‌داردەكرێنەوە لە كوژرانی كەسێك لەنێو ماڵەكەی خۆیدا. 
پۆلیس دەڵێت بكوژەكان دووكەس دەبن و دەســت و دەمی ســێ ژن دەبەســتنەوه،‌ دواتر پیاوەكە بە چەكوش و چەقۆ دەكوژن. بەگوتەی كەســوكاری كوژراوە زیاتر 

لە 10 ملیۆن دیناریان بردووە. عەلی ئەحمەد برای كوژراوەكە بە )رووداو(ی راگەیاند: "كاژێر 2:30 خولەكی شــەو پێیانگوتین براكەت كوژراوە، دواتر پۆلیس هاتن بۆ 
شوێنی رووداوەكە، بەڵام نازانین كێ كوشتوویەتی". رائید عەلی جەمال، گوتەبێژی پۆلیسی گەرمیان بە )رووداو(ی راگەیاند ''چوار كەس لەسەر رووداوەكە دەستگیركراون 

و سەرەد‌اومان دەستكەوتووه".

دیمەن بورهان
رووداو - هەولێر

وریا لە مامەڵەی ئۆتۆمبێــل زەرەری كردبوو، 
قەرزێكی زۆری لەســەر كۆبووبووەوە، رۆژ بە رۆژ 
خاوەن قەرزەكان گوشــاریان بۆ دەهێنا، تا ناچار 
بــوو پەنا بۆ فێڵێك ببات، بــەڵام نەك فێڵەكەی 
ســەری نەگرت، بەڵكو خەریك بوو گەنجێك لەو 

نێوەدا ببێتە قوربانی.
وریــا رۆژی 26ی ئەم مانگە لەلایەن پۆلیســی 
هەولێرەوە دەســتگیر كــرا. رائید هۆگــر عەزیز، 
)رووداو(ی  بــە  هەولێــر  پۆلیســی  گوتەبێــژی 
راگەیاند: "لە رووداوێكی هەوڵدان بۆ خۆكوشتنی 
گەنجێك ئاگادار كراینەوە، دواتر زانیمان گەنجەكە 
كەوتووەتە داوی كەســێكی فێڵبازەوە، توانیمان 

ئەو كەسەش دەستگیر بكەین".
)وریا،ع( 23 ساڵ، باوكی سێ منداڵە، دەڵێت 
بەهۆی ئــەوەی لە مامەڵەی ئۆتۆمبێل زەرەرێكی 
زۆری كــردووە، پەنــای بۆ فەیســبووك بردووە، 
تا لە رێگــەی هەڵخەڵەتاندنی خەڵكــەوە پارەی 

دەستبكەوێ و قەرزەكانی بداتەوە.
پۆلیســەوە  لەلایــەن  ئــەوەی  دوای  وریــا 
دەســتگیركرا بــە )رووداو(ی گــوت: "مامەڵــەی 
ئۆتۆمبێلم دەكــرد، زەرەرێكی زۆرم كرد، نزیكەی 

35 هــەزار دۆلاری خەڵك قــەرزدار بووم، خاوەن 
قــەرزەكان داوای قەرزی خۆیان دەكردەوە، بەڵام 
من پارەم نەبوو، كار گەیشتە هەڕەشەی كوشتن 

و رفاندنی منداڵەكانم".
وریا لەپێناوی دەستكەوتنی پارە فەیسبووكێك 
بەناوی )شــەیدای شــەیدا( دادەنــێ و وێنەیەكی 
ورووژێنەر دەخاتە سەر پرۆفایلی ئەكاونتەكە. ئیدی 
ریكویست لە دوای ریكویست بۆ فەیسبووكەكەی 
دێن، كوڕان كێبڕكێیان بووە لەپێناوی رازیكردنی 
دڵی شەیدا، بەڵام وریا لە نێو هەموویاندا )ئاری( 

هەڵدەبژێرێ كە تەمەنی 18 ساڵ بووە.
وریا دەڵێ "نزیكەی ســێ هەفتــە من و ئاری 
لە پەیوەندییەكی ســۆزداریی زۆر گەرمدا بووین ، 
زۆر هەوڵی دەدا قســەم لەگــەڵ بكات، بەڵام من 
پێمدەگوت خاوەنی شەش برا و چەندین ئامۆزام، 
ئەگــەر بزانن مۆبایلم هەیە دەمكوژن، دواتر داوای 
نامــەی دەنگی لێكردم، منیش دەنگی كچێكم لە 
یوتیــوب دەرهێنا كــە دەڵێت: بــڕوا بكە كچم و 

مەجالی پەیوەندیم نییە". 
و  بینیــن  داوای  نامێنــێ،  ئۆقــرەی  ئــاری 
ڤیدیۆكردنەوە لە شەیدا دەكات یان پەیوەندیەكە 
كۆتایــی پێ بهێنێت، بۆیە وریا نامەیەك بۆ ئاری 
دەنێــرێ و پێیدەڵــێ "ئامۆزایەكــم مۆبایلەكــەی 
بینیــوە و هەمــوو نامەكانــی نێوانمانی بینیوە و 

دەمانكوژن".
وریــا بــە فەیســبووكی راســتەقینەی خۆی 
نامەیــەك بــۆ ئــاری دەنێرێ و دەنووســێ: "من 
ئامــۆزای شــەیدام، ئــەوەی ئێــوە كردووتانە بە 
كوشــتنی هەردووكتــان كۆتایــی دێــت، ئێمــە 

عەشایەرین".
ئاری زۆر لەبەر وریا پاڕاوەتەوە كە ئەم بابەتە 
دابخات و چیدی پەیوەندی بە شــەیداوە ناكات، 
بەڵام وریا بەردەوام بووە لە نواندن و پێیگوتووە 
بابەتەكە بۆ براكانی شــەیدا بــاس دەكات. وریا 
دەڵێت :"پێمگوت بەو مەرجە ئەو باسە دادەخەم، 
2000 دۆلارم بدەیتــێ، ئەویــش بــە شــوفێری 

تاكسییەكدا 2000 دۆلارەكەی بۆ ناردم".
دوو رۆژ دواتر وریا تەلەفۆن بۆ ئاری دەكات و 
پێیدەڵێت پێویستە یەكدی ببینن، لە چایخانەیەك 
یەكــدی دەبینن. وریا بە ئــاری دەڵێت: براكانی 
شەیدا بە بابەتەكەیان زانیوە و هەڕەشەی كوشتن 
لە شەیدا دەكەن، دەبێ 5000 دۆلارم بدەیتێ بۆ 
ئەوەی ســیناریۆیەك دابنێم و هەردووكتان رزگار 
بكەم. "ئەویش گوتی بەســەرچاو بەس پارەكەت 
بە سێ جار دەدەمێ، منیش پێمگوت دەبێت من 
دڵنیاییەك لە تۆ وەربگرم تا بزانم راست دەكەی 
و پارەكە دەدەیت، دەبێ گرتەیەكی رووتی خۆتم 
بۆ بنێری. زۆر پاڕایەوە و گوتی شــتی وا نابێت، 

پێمگوت ئەوە دوا بڕیارە و جێمهێشت".
شــەو وریا لە رێگەی ڤیدیۆی فەیســبووكەوە 
پەیوەنــدی بە ئارییــەوە دەكات، ئــاری وەڵامی 
دەداتــەوە، بەڵام بە رووتــی نا، بەڵكو چەكێكی 
پێیــە و لەو كاتــەدا میلی چەكەكەی دێنێتەوە و 
هەر بەبەرچاوی وریاوە گوللەیەك لە خۆی دەدات.
باوكی ئــاری كە بۆ پۆلیس قســەی كردبوو، 
گوتوویەتــی: "كوڕەكەم زۆر بە رەوشــتە، نازانم 
چۆن فریوی خواردبوو، كاتێك گوێمان لە دەنگی 
تەقە بوو رامانكرد، كوڕەكەم بەدیار مۆبایلەكەیەوە 
لەناو خوێنی خۆیدا بوو، لایڤێك لە مەســنجەری 
فەیسبووكەكەیەوە كرابووەوە، ئیدی بەو هۆیەوە 

وریامان دۆزییەوە".
ئــاری كــە گوللەیەكی لە ســكی خــۆی داوە 
و رەوشــی تەندروســتی باش نییە، لە ئیفادەی 
پۆلیسدا گوتوویەتی :"ئەو كەسە خۆی لێكردم بە 
كــچ و ئاددی بــۆ ناردم، منی هۆگری خۆی كرد، 
دواتــر خۆی كرد بە ئامۆزای ئەو بەناو شــەیدایە 
و داوای پــارەی كــرد، منیــش 2000 دۆلارم بۆ 
نارد، دواتر داوای پێنج هەزار دۆلاری دیكەی كرد، 
بەڵام نەمبوو. ئەو بەردەوام هەڕەشــەی كوشتنی 
لێدەكردم، منیش خەمی ئەوەم بوو بەهۆی منەوە 
كچێــك بكوژرێت و ئابڕووی من و خێزانەكەشــم 

بچێ، بۆیە مردنی خۆم هەڵبژارد".

"دەترسام بەهۆی منەوە كچێك بكوژرێ"

لە لایڤدا گوللەیەك 
لە خۆی دەدات

 وریا دەڵێت ئەو كارەی بۆ دانەوەی قەرزەكانی كردووە

تریسكە شێرزاد
رووداو - هەولێر

رامــان، داوای لــە باوكــی كردبــوو بینێرێتە 
ئەوروپا، باوكیشــی بەڵێنی پێدابــوو كە هاوین 
بینێرێت، بەڵام ئەو چاوەڕێی نەكرد و لە زستاندا 
بە گوللەیەك جەستەی خۆی ساردكردەوە. باوكی 
دەیەوێ ئەو گرێیە بكاتەوە كە رامان دەمانچەی 

لە كوێ پەیدا كردووە؟
دوای نیوەڕۆی رۆژی 2019/1/28 گەنجێكی 
تەمەن 19 ساڵان بە ناوی )رامان. ر( دانیشتووی 
گوندێكی شــارۆچكەی پیرانی ســەر بــە قەزای 
مێرگەسۆر، لە نێو ئۆتۆمبێلەكەیدا گوللەیەك لە 

خۆی دەدات و خۆی دەكوژێ.
رائید سەعدون هاودیانی، گوتەبێژی پۆلیسی 
ســۆران بە )رووداو(ی راگەیانــد: "دوای ئەوەی 
پۆلیسی مێرگەسۆر لە رووداوەكە ئاگادار كرانەوە، 
دەستیان بە لێكۆڵینەوە كرد، تەرمەكەی هێنرایە 
بەشــی پزیشــكی دادوەری لــە قەزای ســۆران، 
دەركــەوت گەنجێكی تەمەن 19 ســاڵە و خۆی 

كوشتووە". 
هاودیانــی گوتیشــی: "كەســوكارەكەی لــە 
ئیفادەكەیاندا دەڵێن كوڕەكەمان هیچ كێشەیەكی 
نەبــووە، بەتەمــا بوو هاویــن بچێتــە ئەوروپا، 
هەروەهــا دەڵێن ئــەو دەمانچەیــەی كوڕەكەیان 
خۆی پێ كوشــتووە، نازانن لە كوێ هێناویەتی. 
پۆلیس لــەوە دەكۆڵێتەوە بزانــێ دەمانچەكەی 

چۆن پەیدا كردووە".
 )ر.ن(ی باوكــی رامــان پێشــمەرگەیە، ئەو 
كاتــەی كــە كوڕەكەی خۆی كوشــتووە، ئەو لە 
دەوام بــووە. باوكی رامان بــە )رووداو(ی گوت: 
"من لە دەوام بووم، زاواكەمان تەلەفۆنی بۆ كردم 
و گوتــی وەرەوە ئێمە لە نەخۆشــخانەین. رامان 

گوللەیەكی لە سینگی خۆی داوە".
 باوكــی رامان بە پەلە دەگاتە نەخۆشــخانە، 
بــەڵام ئــەوكات لە ژیاندا نەمابــوو. باوكی رامان 
دەڵێــت :"لــەوێ پێیانگوتم كە لەســەر رێگای 
گوندەكە خۆی كوشتووە. لە شوێنی خۆم دانیشتم 
و نەمدەزانــی چی بكەم، من كە رۆیشــتمەوە بۆ 
دەوام بە پێكەنینەوە ماڵئاواییم لێكرد، نەمدەزانی 

دێمەوە مەرگی كوڕەكەم دەبینم".
 باوكــی رامان دەڵێت: "كوڕەكەم چەندینجار 
داوای لێكــردم بینێرمــە ئەوروپــا. منیش گوتم 
باشە، بەڵام ئێستا كەشوهەوا ساردە، بەهار یان 
هاوین دەتنێرم، ئەویش گوتی تا بەهار چاوەڕێ 
دەكەم، دڵم بەوە خۆشــبوو تــا بەهار بیرۆكەی 
ســەفەر بۆ ئەوروپا لە مێشــكی دەربچێ، بەڵام 
زوو زوو بیــری دەخســتمەوە كــە بەهــار نزیك 

بووەتەوە".
باوكــی رامان بــە گریانــەوە باســی مەرگی 
كوڕەكەی كرد و گوتی: "كوڕەكەم نانی نیوەڕۆی 
لەگەڵ دایكی خواردبوو، دواتر چووبووە دەرەوە، 
زۆری پێنەچــوو هاتبووەوە ماڵــەوە و بە دایكی 
گوتبوو دەڕۆم خۆم دەكوژم، دایكی كە گوێی لەو 

قسەیە بووبوو نەیزانیبوو چی بكات".
دایكــی رامــان پەیوەندی بە خاڵــی رامانەوە 
دەكات و پێیدەڵێــت فریــام بكــەوە كوڕەكــەم 
ئۆتۆمبێلەكەی برد و گوتی دەڕۆم خۆم دەكوژم، 
نازانــم چــی بكەم. خاڵــی رامان كــە گوێی لەو 
قســەیە بووبــوو، بە راكردن چوو بــوو بۆ ماڵی 

خوشــكەكەی، زۆر بــەدوای رامانــدا گەڕابــوو 
نەیدۆزیبــووەوە، تەلەفۆنی بــۆ كردبوو، وەڵامی 
نەدابووەوە، پاشان كەسێك وەڵامی تەلەفۆنەكەی 
دابووەوە و گوتبووی خاوەنی ئەم مۆبایلە خۆی 

كوشتووە.
خاڵی بەپەلــە دەگاتە شــوێنی رووداوەكە و 
خوشــكەزاكەی دەگەیێنێتە نەخۆشخانە، بەڵام 
پزیشكەكان پیێدەڵێن مردووە، ئەو نازانێت چۆن 
ئەو هەواڵە بە دایكی رامان بدات، بۆیە پەیوەندی 

بە زاواكەیانەوە دەكات.
دایكی رامان هێشتا باوەڕ ناكات كە كوڕەكەی 
خۆی كوشــتووە. باوكی رامان دەڵێت "دایكی تا 
ئێستاش داوای رامان دەكات و دەڵێت نەمردووە. 
كوڕەكەمان هیچ كێشــەیەكی نەبــوو، من بەڵێم 
پێدابوو هاوین بینێرمە ئەوروپا، بەڵام بە داخەوە 

مەرگ نەیهێشت خەونەكەی بۆ بێنمەدی".
رامان بۆچی خۆی كوشــت و ئەو چەكەی لە 
كوێ پەیدا كرد؟ باوكی رامان چاوەڕێیە پۆلیس 
پاش لێكۆڵینەوە لە دۆســیەكە، وەڵامی ئەو دوو 

پرسیارەی بدەنەوە.

گەنجێكی 19 ساڵان خۆی دەكوژێ

براكەی خۆی لەسەر زللەیەك دەكوژێ
تریسكە شێرزاد
رووداو – هەولێر

فەرمــان زللەیەك لە براكەی دەدات لەســەر 

ئــەوەی كــە شــەڕی كــردووە، نەیزانــی ئــەو 

سەرزەنشــتكردنە لەســەر دڵی براكەی دەبێتە 

گــرێ تــا دواتر چەقۆیەك لە فەرمــان دەدات و 
دەیكوژێت.

 رۆژی 2019/1/29 گەنجێكــی تەمــەن 28 

ســاڵ بە نــاوی فەرمــان لەتیف، دانیشــتووی 

گەڕەكی زەرگەتەی شاری سلێمانی، دوای ئەوەی 

یەن برا بچووكەكەیەوە 
 دەوام دەگەڕێتەوە، لەلا

لە

چەقۆیەك لە پشتی دەدرێ و دەكوژرێ.

ســەركەوت ئەحمەد، بەرپرسی راگەیاندن و 

پەیوەندییەكانی پۆلیسی سلیمانی بە )رووداو(

ی راگەیاند: "گەنجێكی تەمەن 20 ساڵان بەناوی 

)ف. لەتیف( لە ماڵەكەی خۆیدا برا گەورەكەی 

كوشــتووە، دوای رووداوەكەش لەلایەن پۆلیس 

بەختیارییەوە دەستگیر كرا".

ســەبارەت بە هــۆكاری رووداوەكەش گوتی: 

لــە كەســوكاری وەرگــرت، بــە  "ئیفادەمــان 

ی ئەوان كوڕەكەیان مێشــكی تەواو نییە. 
گوتە

رووداوەكــەش بەهــۆی دەمەقاڵێیــەك بووە لە 
نێوان هەردوو براكە".

راســتگۆ تەحســین كە ئامۆزای فەرمانە، لە 

یەكەم رۆژی پرسەی ئامۆزاكەیدا هۆكاری شەڕی 

نێــوان ئەو دوو برایــەی بۆ )رووداو( باســكرد 

ی ئامــۆزام بەیانییەكــەی كــە 
و گوتــی: ")ف(

ە، لە ماڵــەوە كردوویەتی بە 
خەبــەری بووەتەو

 نێوان فەرمــان و براكەی 
شــەڕ، دەمەقاڵێ لــە

مان چووبوو بۆ دەوام، 
دروست بووبوو، دواتر فەر

ووەوە، هــەر بە گاڵتە 
یــوەڕۆ لــە دەوام گەڕاب

ن

زللەیەكــی لە برا بچووكەكەی دابوو، پێیگوتبوو 

ئەم بەیانییە بۆچی ئەو شەڕەت كرد؟".

ە تووڕەییــەوە لە ماڵ 
دوای زللەكــە )ف( بــ

دەردەچێ و بە دایكی دەڵێت ئێستا دەگەڕێمەوە، 

وە دەگەڕێتەوە ماڵەوە. 
بەڵام )ف( بە چەقۆیەكە

ە چووبووەوە ژوورەوە، 
راستگۆ دەڵێت: ")ف( ك

چەقۆكــەی لە پشــتی خۆی شــاردبووەوە، كە 

فەرمان چەقۆكە دەردێنێ و ســێ 
دەگاتــە لای 

چەقۆ لە فەرمان دەدات و دەیكوژێ".

ە لەگەڵ دوو لە كچەكانی ئەو كاتە 
دایكــی ك

لــە ماڵ بــووە، نازانێت چی بــكات، پەیوەندی 

بــە  دەكات  داوا  و  دەكات  باوكیانــەوە  بــە 

فریایــان بگات. فەرمان بــە برینداری گەیەنرایە 

ێ تەنیا چەند خولەكێكی 
نەخۆشخانە، بەڵام لەو

كەم ژیا و گیانی دەرچوو.

راســتگۆ رەتیكردەوە پێشتر هیچ كێشەیەك 

ەو دوو برایەدا هەبووبــێ و گوتی: 
لــە نێوان ئــ

 لــە منداڵییــەوە نەخۆش بــوو، بردمانە 
")ف(

ــكنینیان بــۆ كرد، پزیشــك 
لای پزیشــك، پش

گوتی 60%ی مێشكی كێشەی هەیە، دەبێ زۆر 
ئاگاداری بن".

راستگۆ دەڵێت )ف( زۆربەی كات لە ماڵەوە 

هەرای دەنایــەوە، هەموو جارێكیــش تووڕەیی 

خۆی بە شكاندنی كەلوپەلی نێو ماڵ دەردەبڕی، 

بەڵام كەســوكارەكەی چاوپۆشــییان لێدەكرد، 

چونكــە دەیانزانی نەخۆشــە. هەروەها دەڵێت: 

)ف( تا پۆلی شەشــی ســەرەتایی خوێندبوو، 

كەسوكارەی زانییان بە كەڵكی قوتابخانە نایەت، 
دەریانهێنا.

 بە گوتەی راستگۆ، )ف( كاتێك دەهاتەوە 

ۆر ئارام بووە، هەتا لە 
ســەرخۆی كەســێكی ز

یوتیوب چەناڵێكی بۆ خۆی كردبووەوە و خۆی 

 دیكە دەكرد. ئەو رۆژەشــی ئەو 
فێــری زمانی

ردووە، ئــەو دەرمانانەی نەخواردبوو 
تاوانەی ك

كە پزیشــك بۆی دانابوو. راســتگۆ گوتیشی: 

"خێزانەكەی شۆك بوون، كەسیان قسە ناكەن، 

ــپییەوە بەكــوڵ دەگری و 
مامــم بە ریشــی س

 كوڕێكم بۆ ژێر گڵ رۆیشت و یەكێكیش 
دەڵێت

بۆ زیندان. خوشــكەكانی تاســاون، خوشــكە 

بچوكەكەی لەو كاتەوەی ئەو دیمەنەی بینیوە، 

زوو زوو لە هۆش خۆی دەچێ".

ســەبارەت بــە پەیوەندیــی نێــوان فەرمان 

و براكــەی، راســتگۆ دەڵێــت: "فەرمــان بــرا 

بچووكەكەی زۆر خۆشدەویســت، هەر شتێكی 

ویســتبایە بۆی دەكڕی، هەتا پلەیستەیشــن و 

لاپتۆپ و مۆبایلی بۆ كڕیبوو، دەیگوت با براكەم 

ت بە هیچ كەموكوڕییەك نەكات، چونكە 
هەســ

نەخۆشە، با نەڵێت منیان پشتگوێ خستووە". 

)ف( دوای ئەوەی ســێ چەقۆ لە فەرمانی 

برای دەدات، شووشــەی پەنجەرەی ماڵەكەیان 

دەشكێنێ و لە سووچێكی ژوورەكە دادەنیشێت 

 دەچێتە ماڵیــان و دەســتگیری 
تــا پۆلیــس

دەكەن، ئەو ئێستا لە زیندانە و پۆلیس بە پێی 

ماددە 406 لە یاسای سزادانی عێراقی مامەڵە 

لەگەڵ دۆسیەكەی دەكات.

رۆژێــك دوای رووداوەكــە، )ف( لە بنكەی 

پۆلیسەوە پەیوەندی بە باوكیەوە دەكات و لێی 

م چۆنــە؟ نەمردووە؟ 
دەپرســێت: فەرمانی برا

باوكی پێیدەڵێت كە ماوە و لە نەخۆشخانەیە. 

ی لێبــوردن لــە باوكــی دەكات و 
)ف( داوا

پێیدەڵێت من نەمدەویســت ئــەو كارە بكەم، 

ــوێنە رزگارم بكە زۆر 
زۆر پەشــیمانم، لــەم ش

ناخۆشە. )ف( تا ئێستا نازانێت فەرمانی برای كوشتووە

رامان بەنیازبوو هاوین بچێتە هەندەران

سێ منداڵی كورد لە دەریای ئیجەدا دەخنكێنتاراوگە
رووداو - هەولێر

سەرۆكی دەزگای لوتكە بۆ كاروبای ئاوارە و پەنابەران رایگەیاند، لەڕێگەی نێوان توركیا - یۆنان بەهۆی ژێرئاوكەوتنی بەلەمێكەوە سێ منداڵی 
خەڵكی هەولێر خنكان. ئاری جەلال، سەرۆكی دەزگای لووتكە بۆ كاروبای ئاوارە و پەنابەران بە )رووداو(ی راگەیاند: "كاژێر 3:00ـی بەرەبەیانی رۆژی 

2019/2/2 بەلەمێكی لاستیكی كۆچبەران لەڕێگەی نێوان توركیا - یۆنان ژێرئاوكەوت و بەهۆیەوە سێ منداڵ خنكان". ئاری جەلال گوتیشی "بەلەمەكە 
13 كۆچبەری هەرێمی كوردستانی تێدا بوو، بەشی زۆریان خەڵكی هەولێرن، سێ لەوانەی خنكاون منداڵن كە دووانیان لەئاودا خنكاون و یەكێكیشیان 

بەهۆی سەرماوە رەقبووەتەوە".

راوێژكاری دیجیتاڵیی حكومەت 
لە ئەڵمانیا كچە كوردێكە

بە خانمی كۆد ناسراوە

رووداو - ستۆكهۆڵم

ســوێد،  رادیــۆی  ســێی  كەناڵــی   
ئەفســانەی  لەبــارەی  دۆكیۆمێنتارییەكــی 
قاچاخچییەكانی ئەوروپا و سوێد بڵاوكردەوە 
كــە كوردێكــە بەنــاوی ئەمیــر حەیــدەری. 
ئەو كە لە هەشــتا و نەوەتەكانی ســەددەی 
رابــردوو بە پاڵەوانی رزگاركــەری ئاوارەكانی 
رێگــەی هەنــدەران نــاوی دەركردبــوو، نەك 
هەر لە چاوپێكەوتنەكانی پۆلیس، بەڵكو لە 

گفتوگۆكانی پەرلەمانیشدا دەنگی دایەوە.
"سێ لەسەر چواری پۆلیس و كارمەندانی 
تایبــەت بە كۆچ و پەنابەران، ئاشــنای ناوی 
ئەمیر حەیدەرین، چونكە زۆربەی كۆچبەران، 
نــاوی ئەمیریــان دەهێنــا، ئەگــەر تەنانەت 
لەلایەن ئەویشــەوە نەهاتبــن". كارمەندێكی 

دەزگای كۆچ ئەمەی بە )رووداو( گوت 
رادیۆیــی  دۆكیۆمێنتــاری 
واتــا   )Flyktingsmugglaren Heidari(
)حەیــدەری.. قاچاخچیــی پەنابــەران( كە 
هەردوو رۆژنامەنووسی سوێدی ماریا هانسۆن 
و رۆسا فێرنادز ئامادەیان كردبوو. بیرەوەری 
ســەتان هەزار كۆچبەری ئەوروپا، بەتایبەت 
ســوێدی زینــدوو كردەوە بۆ كەســایەتییەك 
كــە نەك قاچاخچی، بەڵكو كەســایەتییەكی 
پیرۆزی ئەوانە. بەشــێكیان كــە بۆ )رووداو( 
"حەیــدەری  دەڵێــن:  كــردووە،  قســەیان 

رزگاركەری ئێمە بوو".
لە پرۆمــۆی دۆكیۆمێنتارییەكەدا هاتووە، 
حەیدەری بە گەورەترین قاچاخچی دادەنرێ، 
لەلای هەندێك كەس وەكو تاوانبارێك ســەیر 

دەكرێ، بەڵام لەلای بەشێكیان قارەمانە.
ئەمیــر یەكێــك لــە ناوەكانــی ئــەوە، لە 
چەندیــن بەڵگەدا ناوی دیكــەی هەبووە. ئەو 
لــە ســاڵی 1953 لە رۆژهەڵاتی كوردســتان 
لەدایك بووە، هەمیشــە وەك كەسایەتییەكی 
یاخــی و نــاڕازی دەركەوتــووە و وەك خۆی 
گوتوویەتــی، ناخۆشــییەكانی ژیانی ئەویان 
فێــری كاری ناوازە كردووە، لە نێویاندا كاری 
قاچاخچێتی بواری خۆراك. پاشان بازرگانی 
فەرشی ئێرانی لەنێو بازاڕەكانی تاران و بەغدا 

و ئەڵمانیا و سوێد. 
حەیدەری لــە ئێران خزمەتی ســەربازیی 
ئیلزامــی كردووە. دواتر ئێرانی جێهێشــتووە 

و بــۆ ماوەیەك لەگەڵ یەكێك لە حیزبەكانی 
رۆژهەڵاتی كوردســتان كاری كردووە. ئەمیر 
حەیــدەری لە ســاڵی 1979 رووی لە ســوێد 
كــردووە. بــەڵام بەهــۆی كاری سیاســی و 
قاچاخچێتی ماوەیەكی كەمی ژیانی ســاڵانی 

هەشتاكانی لە سوێد بووە. 
بەپێــی ئەو بەڵگانەی لەنێو دۆســیەكانی 
حەیدەریــدان، زیاتر لــە 200 هەزار كۆچبەر 
كە ئێستا بوونەتە خاوەنی وڵاتینامەی وڵاتانی 
ئەوروپا، لەلایەن حەیدەری و هاوكارەكانییەوە 
گەیەنراونەتــە ئەوروپــا، 35 هەزار كەســیان 
ئێســتا لە ســوێدن. حەیدەری لەم بارەیەوە 
دەڵێت: "شــانازی بەو كارانەوە دەكەم و هیچ 
كاتیش مەبەســتم پەیداكردنی پارە نەبووە، 
بەڵكــو رزگاركردنی ژیانی ئەو ســەتان هەزار 
كەسە گرنگ بووە". بە شانازیشەوە دەڵێت: 

"ئەمە شۆڕشە، بەڵام بەبێ چەك".
ئاڵۆزییــەك لــە زانیارییــەكان و ژیــان و 
تەنانــەت ئێســتای ئەمیر حەیدەریــدا هەیە، 
لە هەشتاكاندا چەند جارێك دەستگیركراوە. 
)رووداو( زۆر گەڕا، بەڵام هەموو زانیارییەكانی 
تۆمار و ناو و ئەدرەسی كەسوكاری بەنهێنی 

كراون. 
هەتا كۆتایی نەوەتەكانی سەدەی رابردووش 
حەیدەری وەك كەســایەتییەكی ئەفسانەیی 
بــاس دەكــرا و هەندێــك ناوەنــدی فەرمــی 
دەیانگوت "كەسایەتییەكی وەهمییە و ناوێكی 
دروســتكراوە". دواتــر لــە چاوپێكەوتنێكی 

رادیۆیی بڵاوكرایەوە كە لە لە زیندان كوژراوە، 
یان رایكردووە.

بــەڵام بڵاوبوونــەوەی دۆكیۆمینتاریەكــە 
زیاتر شــتەكانی گۆڕی. بە درێژایی ژیانی 18 
ساڵ زیندانی بووە و پێشتریش ساڵی 1997 
بڕیــاری دەركردنی دراوە. زانیاریش هەیە كە 

ساڵی 2010 سنووربەدەری ئێران كرابێت.
بــەڵام بەپێــی دۆكیۆمینتارییەكە ئێســتا 
بەشــێوەیەكی نهێنی لە وڵاتێكی دیكە دەژی 
و پێشتریش چەند جارێك سەردانی هەرێمی 
كوردســتان كردووە و لەوێ ماوەتەوە. بەڵام 

خۆی هیچی لەو بارەیەوە نەگوتووە. 

 چیرۆكی كەشتییە 
كۆنەكەی رووسیا 

هەموو ژیانی حەیدەری سەركێشــی بووە 
و ژیــان و ســەرمایەی خــۆی چەندینجــار 
كەوتووەتە مەترسییەوە لەپێناو رزگاركردنی 
ســەتان و هەزاران كەس. لە توركیا هۆتێلی 
هەبــووە بەبێ پارە بــۆ كۆچبەرانی تەرخان 
كــردووە. چێشــتخانە و كافتریــای هەرزانی 
تایبــەت بــە كۆچبەرانی لە چەندیــن وڵاتی 

ئەوروپای رۆژهەڵات هەبووە. 

چیرۆكەكانــی  لــە  یەكێــك  لــە 
دۆكیۆمێنتارییەكە باس لە كڕینی كەشتییەكی 
سەربازی كۆنی رووسی دەكات كە كەوتبووە 
دەســتی قاچاخچییەكانــی چەك و پاشــان 

حەیــدەری. ئــەو پــڕی دەكات لــە خەڵك و 
لــە دەریــای باڵتیكەوە بەرەو ســكەندەناڤیا 

رەوانەیان دەكات.

لــە یادگاریــی یەكێــك لــە سەرنشــینە 
هاتــووە  كەشــتییەدا  ئــەو  كۆچبەرەكانــی 
"حەیدەری پێیگوتین، دوو وشكانی دەبینن، 
ئەگــەر برنجی لێبوو ئــەوە دانیماركە، ئەگەر 
نا ئەوە لە خاكی ســویدن و خۆتان تەســلیم 

بكەن".
حەیدەری لەلای كۆچبەران بەوە ناســراوە 
كــە پارەی لــەلا گرنگ نەبــووە. بەپێی ئەو 
زانیارییانــەی لــە تۆمــاری ســاڵی 2006ی 
كەوتــووە،  )رووداو(  دەســت  پۆلیســەوە 
حەیدەری بۆ هەر كەسێك نزیكەی )50،000 
( كرۆن، نزیكەی 12 هەزار دۆلاری ئەو كاتی 
دەســتكەوتووە، بــەڵام وەك خــۆی دەڵێت، 
هیــچ پارەیەكــی بــۆ نەماوەتــەوە. لــەزاری 
كۆچبەرەكانیشەوە هاتووە كە جاری وا بووە 
بەهۆی زەمانەتەكان، بەزیادەوە پارەكەیان بۆ 

گەڕاندووەتەوە.
نەعیمــە كە لەگەڵ گروپێكی 25 كەســی 
لــە ســاڵی 1997 لەلایــەن حەیدەرییەوە بە 
فڕۆكەیەك گەیەنراونەتە ســوێد، دەڵێت "بە 
گشــتی ئێمە لە نێوان 8 بۆ 10 تا 12 هەزار 
دۆلار لەگەڵــی رێكدەكەوتین، بەڵام لەو كاتە 
تێپەڕیبووایە، ئــەو هەفتانە نزیكەی 800 بۆ 
هەزار دۆلاری دەداینەوە، كۆچبەری وا هەبوو 

پارەكەی خۆی بەزیادەوە وەرگرتەوە".
نەعیمــە بڕیــار لەســەر باشــی و خراپی 
كارەكەی حەیدەری نــادات و دەڵێت: "ناڵیم 
ئــەوەی كردوویەتی كارێكــی مرۆڤانەیە، یان 
تــاوان، ئەوە كاری من نییە، بەڵام هەمیشــە 

خۆم بە قەرزداری دەزانم".
ســەردار ناوی خوازراوی دانیشــتوویەكی 
دێرینــی ســوێدە كــە وك قاچاخچــی كاری 
كردووە و لە كاتی گێڕانەوەی چیرۆكی خۆی 
لەگەڵ حەیدەری دەڵێت: "لە ئیســتانبوڵ بە 
دەڵاڵەكانــی حەیــدەری ناومــان دەركردبوو، 
رۆژانــە خەڵكمــان دەهێنا و دەبــرد، دەیان 
پۆلیــس و ئەفســەری گــەورە و كارمەنــدی 
فڕۆكەخانە و كونســوڵگەرییەكان كاریان بۆ 

دەكردین. 
ســەردار گوتیشی: "لەماوەی ئەو دە ساڵ 
كار كردنەم، بۆ یەك جاریش ئەمیرم نەبینی، 
منیش ئەو گومانەم هەبوو كە ئەفسانە بێت، 
دواتر تێگەیشــتم، مــن دەڵاڵــی دەڵاڵەكانی 

حەیدەری بووم". 
گوتیشــی : "منیــش و دەڵاڵەكانی دیكە 
و بەرپــرس و ئەو كەســانەی لە نێوان من و 
حەیدەری و كۆچبەرەكان بووین، چەندینجار 
كڕین و فرۆشــتنمان بەو پارە و زەمانەتانەوە 
دەكــرد كە لە نێوانماندا هەبوو. جاری وابووە 
حەیــدەری 3000 دۆلاری دەگەڕانــدەوە بــۆ 
كۆچبەر، ئێمە لەگەڵی دەمانكردە نیوە، یان 

چارەك، ئیدی كارەكە وابوو". 
بەڵام ســەردار ئێستا پەشیمانە و دەڵێت: 
"ئــەو كارانــە و ئەو پیشــەیەش، لە ناچاری 
تووشــم بــوو، وەك قوربانییەكانــی رێگەی 

كۆچ".
ســەردار و نەعیمە و سەتان كەسی دیكە، 
هاوبەشــن لە خواستی ئەوەی بۆ یەكجاریش 
ئەمیــر حەیــدەری ببینن. بەڵام ئــەو بووەتە 

ئەفسانەیەك و دۆزینەوەی ئەستەمە.
لەگەڵ دەیان دەنگۆی وەك مردن، كوشتن 
لەپێنــاوی ســەرەونگونكردنی زانیارییەكان، 
وەهم و درۆ لە ناوبانگی، تەســلیمكردنەوەی 
بــە ئێــران لەلایــەن ســوێد بەشــێوەیەكی 
نهێنــی، بــەڵام دۆكیۆمنتارییەكــەی رادیۆی 
فەرمی ســوێد، شتەكانی گۆڕی و بەپێی ئەو 
دۆكیۆمینتارییە "ئێستا بە نهێنی لە یەكێك لە 

وڵاتەكانی رۆژهەڵاتی ناوەڕاست دەژی".

زیاتر لە 200 هەزار كەسی گەیاندووەتە ئەوروپا

ئەمیر حەیدەری.. ئەفسانەی رێگەی كۆچ

ئێستا ئەمیر 
حەیدەری 
لە وڵاتێكی 
رۆژهەڵاتی 
ناوەڕاست دەژی
دۆكیۆمێنتارییەكی رادیۆی سوێد

خۆم بە قەرزداری 
حەیدەری دەزانم 
و حەز دەكەم 
بیبینمەوە

كۆچبەرێك

ئــەو نەیاندەكــرد. وەك دایــك و باوكی باســی 
دەكــەن، ئایا تەمەنی نەگەیشــتبووە 15 ســاڵ 
كــە خزمەتگوزارییەكی دیجیتاڵیی بۆ كەســانی 
بەتەمــەن دامەزرانــدووە بۆ ئــەوەی بتوانن ئەو 
كەسانە بدۆزنەوە كە بە پارە دەتوانن خزمەتیان 
بكــەن. ئــەو ناوی لــە پڕۆژەكەی نــاوە )جاف 
جۆبس( و خۆی بەدوای ئەو كەسانەدا گەڕاوە كە 
بەدوای كاردا دەگەڕێن و لەگەڵ بەساڵاچووەكان 

بەیەكدی ناساندوون. 
پایتەختی فەیسبووك

رووداوێك كە كاریگەریی گەورەی لەسەر ژیانی 
ئایا هەبووە ســەفەر و كاركردنیەتی لە سیلیكن 
ڤاڵێــی. ئــەو شــوێنەی كۆمپانیــا دیجیتاڵییە 
زەبەلاحەكانی وەك فەیسبووك و گووگڵی لێن و 
لەوێوە بڕیار دەدرێت جیهان لەڕووی دیجیتاڵییەوە 
چیی پێویســتە. دایك و باوكــی دەڵێن ئایا لە 
رێگەی چوونە ســیلیكن ڤاڵێی و لەنێو فڕۆكەدا 
بووەتــە 18 ســاڵ، بــەڵام وەك ئــەوان باســی 
دەكەن، متمانەی دنیایان بە كچەكەیان هەبووە 
كە كاری گەورە دەكات، بۆیە لە پشــتی بوون. 
ئایا لەو ماوەیەی لەوێ بووە یەكێك لە كارەكانی 
ئیشــكردن بــووە لە پڕۆژەی شــەمەندەفەرێكی 
یەكجار خێرا كە بــە تەكنەلۆژیای هایپەر لووپ 

ناســراوە. ئەو هەرچەندە لە پڕۆژەكەدا نەماوە، 
بەڵام دڵخۆشە كە لە هەندێك وڵاتی جیهان، وەك 

چین، پڕۆژەكە سەركەوتوو بووە.
پارەساز

ئەمســاڵ كتێبێكی ئایا جاف بەناوی )مەنی 
مەیكەرز-پارەســازەكان( لــە ئەڵمانیا و جیهان 
بڵاودەكرێتــەوە. لــە شــەش مانگی رابــردوودا 
زۆر دەزگای میدیایــی لەســەر نێوەڕۆكی كتێبە 
ماڵپــەڕی  نووســییان.  چاوەڕوانكراوەكــەی 
بەنێوبانگــی ئامازۆنیش ئــەو دەرفەتەی داوەتە 
كڕیارەكانی كە لەئێســتاوە كتێبەكە بكڕن. ئایا 
لە كتێبەكەیدا هەوڵدەدات بە زمانێكی سادە بە 
خەڵــك بڵێت چۆن پارە پەیــدا دەكرێ و چۆن 
مرۆڤەكان دەتوانن ئیشــی گەورە بكەن. رەنگە 
ئەمــەش دروســت ئــەو شــتە بێت كــە گەنجە 
هاوزمانەكانی ئایا لە كوردستان و لە دەرەوەش 

پێویستیانە بیزانن و لێیەوە فێربن.

* بۆ وردەكاریی زۆرتر لەسەر ژیانی ئایا 
جاف، رۆژی چوارشەممە كاژێر 22 بەكاتی 
هەولێر، سەیری بەرنامەی )بیگ ستۆری( بكە 
لە تەلەڤیزیۆنی رووداو.

هێمن عەبدوڵڵا
رووداو - نوورنبێرگ

لە یەكێــك لــە نهۆمەكانــی باڵەخانەیەكی 
شاری بەرلین كچێكی گەنج لە هۆڵێكدا قسە بۆ 
خەڵك دەكات. لە پەنجەرەكانی هۆڵەكەوە ئاڵای 
ئەڵمانیا بەسەر ئەو ئۆفیسەدا دەشەكێتەوە كە 
ئەنگێلا مێركڵ، راوێژكاری ئەو وڵاتە كاری تێدا 
دەكات. ژمارەیەكی زۆر خەڵك كۆبوونەتەوە تا 
گوێ لــە ئەزموونی ســەركەوتووانەی ئەو كچە 
گەنجــە بگــرن كە نــاوی ئایا جافــە و تەمەنی 
نەبووەتە 25 ســاڵ، بەڵام لەئێســتاوە میدیای 
ئەڵمانــی وەك )خانمــی كــۆد( دەیناســن و 
دەوڵەتیــش كردوویەتیــە راوێــژكاری خۆی بۆ 

كاروباری دیجیتاڵی.
ئاوە ساردەكە

ئایــا جاف حەزی لەوە نییە پێیبڵێن خانمی 
كۆد. چونكە دەڵێــت: "ئەمە بەتەواوەتی مافی 
ئــەو كارە نــادات كــە من دەیكەم و مــن زۆرتر 
لەوە دەكــەم". هەروەها رەخنەی هەیە لەوانەی 
ژنبوون زەقدەكەنەوە، بۆ نموونە ئەگەر پیاوێك 
وا بەنێوبانــگ بووایــە پێیاننەدەگــوت )پیاوی 
كۆد(. لە كۆبوونەوەكەی بەرلین هانی میوانەكانی 
دەدات بوێــر بــن و نەترســن. بــۆ ئــەوەش 
نموونەیەكیــان بۆ دەهێنێتەوە كە جارێكیان لە 
كتێبێكدا خوێندوویەتیەوە: "ئەگەر بڕۆیتە حەمام 
و تەنیا ئاوی سارد بكەیتەوە، سەرەتا ترسێكی 

زۆرت هەیــە تا دەچیتە ژێــر ئاوەكە، بەڵام هەر 
ئــەو چەند خولەكەی ســەرەتایە و دوایی رادێی 
و ترسەكە دەڕوات. هەوڵدان بۆ ئیشی گەورەش 
هەروایە، چەند خولەكی سەرەتای ترسی هەیە و 

ئەگەر خۆڕاگربوویت ترسەكەت نامێنێ".
خانمی بەڕێوەبەر

ئایا لە شاری نوورنبێرگ دەژی، بەڵام ئێستا 
بەڕێوەبەر و دامەزرێنەری كۆمپانیایەكی گەورەیە 
بەناوی )كۆ-دیزاین فاكتری( كە جگە لە ستافێكی 
گەنــج چەندیــن دكتــۆر و پرۆفیســۆریش وەك 
راوێــژكار و یاریدەدەر كاری لەگەڵ دەكەن. ئەو 
كچە كوردە بەهۆی پرۆگرامكردنی چەندین ئەپی 
بەنێوبانگ و بەشــداریی لــە ژمارەیەك پرۆژەی 

دیجیتاڵیــی گــەورەدا، زوو زوو دەبێتــە میوانی 
شــۆیە تەلەڤزیۆنییە ئەڵمانییــە بەنێوبانگەكان 
و رۆژنامەكانــی ئەو وڵاتــەش نازناوی )خانمی 
كۆد(یــان داوەتێ. حكومەتی ویلایەتی نۆردراین 
ڤێســتڤاڵنیش كــە پرۆژەیەكــی نوێكردنەوەی 

دیجیتاڵیی هەیە، راوێژ لە ئایا وەردەگرێ. 
عەقڵی بازرگانی

دایــك و باوكــی ئایا لــە ماڵەكــەی خۆیاندا 
چیرۆكی گەورەبوونی كچەكەیانم بۆ باســدەكەن 
و دەیگێڕنــەوە كــە چۆن لــە نیــوەی دووەمی 
نەوەتەكاندا لە شــاری ســلێمانییەوە چوونەتە 
ئەڵمانیــا. دایكی دەڵێت ئایــا لە منداڵییەوە لە 
شتی وا ورد دەبووەوە كە منداڵەكانی هاوتەمەنی 

ئەمیر حەیدەری 

نەزۆكی واتا منداڵ نەبوون لەدوای یەك ساڵ لە 
هەوڵدان بۆ خستنەوەی منداڵ بەبێ بەكارهێنانی 

ماددەكانی رێگری لە منداڵبوون. 
بەگوێرەی ئامارەكان، نزیكەی لە هەر 8 ژن و 
پیاو یەكێكیان نەزۆكن و بەدەســت ئەو گرفتەوە 
دەناڵێنن. چەند نیشانەیەك لە خانمان و پیاواندا 
دەكرێ بە نیشانەی نەزۆكی دابنرێن و دەریدەخەن 

كە بۆچی ناتوانن وەچە بخەنەوە، لەوانە:
        ناڕێكیی سووڕی مانگانە:

ناڕێكی یاخود نەبوونی سووڕی مانگانە هۆكارە 
بۆ نەزۆكی، ســووڕی مانگانەی رێك پێویســتی 
بــەكاری هاوبەشــی ژێرمێشــكەڕژێن، رژێنەكانی 
دیكە و هێلكەدان هەیە، بەڵام گرفت لەم رژێنانە 
ناڕێكیی سووڕی مانگانەی بەدوادا دێت. ناڕێكیی 
ســووڕی مانگانەش واتا ناڕێكی لە هاتنی هێلكە 
و نەمانی ســووڕەكەش لە تەمەنی بێهیوایی واتا 
نەبوونــی هێلكە كە بە هۆكارێكی دیاری نەزۆكی 

دادەنرێ.
      ئازاری سووڕی مانگانە:

بەشێكی خانمان گرفتی ئازاری زۆری سووڕی 
مانگانەیان هەیە و تەنانەت تووشــی كەمخوێنی 
دەبن كە ئەمەش لە ئەنجامی پەیدابوونی گرێ لە 

منداڵدان دروستدەبێت و هۆكارێكە بۆ نەزۆكی.
       گرفتی بینین:

تێكچوونــی  و  بینیــن  ئاســتی  لاوازیــی 

ســووڕی مانگانــە پێكەوە، نیشــانەن بۆ گرفتی 
)prolactinoma( یان گرێی ناشــێرپەنجەیی لە 

ژێرمێشكەڕژێن كە هۆكارن بۆ نەزۆكی.

     زۆربوونی مووی زیادە:

پەیدابوونی بڕێكی زۆر لە مووی زیادە لەسەر 
روخســار و بەشەكانی دیكەی جەستە نیشانەیە 
 polycystic( بۆ نەخۆشیی فرەكیسی هێلكەدان
ئاســتی  تێیــدا  كــە   )ovarian syndrome
هۆڕمۆنەكان تێكدەچێت و دەبێتە هۆی نەزۆكی.

      نەمانی ئارەزووی سێكس:

توێژینەوەكان دەریانخستووە 40%ی ئەو ژن و 
پیاوانەی بەدەست نەزۆكییەوە دەناڵێنن، گرفتەكە 
لە پیاوەكەیە و نەمانی ئارەزووی سێكس هۆكارە 
بۆ ئازار و دواكەوتنی گەیشتن بە چێژ و ئۆرگازم. 

      زیادبوونی كێش:

بەگوێرەی نێوەندی كۆنترۆڵكردن و پێشگیری 
لە نەخۆشــییەكان لە ئەمریــكا، 45%ی خانمان 
كێشــیان زیــادە لەپێــش دووگیانــی، ئەمــەش 

وادەكات خانمان بە زەحمەت دووگیان ببن.
      هەڵوەرینی قژ:

لاوازیــی مــووەكان و هەڵوەرینی قژ رەنگە لە 
ئەنجامــی تێكچوونی رژێنی دەرەقی بێت كە كار 
دەكاتە سەر دروستبوونی هێلكە و لە نیشانەكانی 
دیكــەی زیادبوونــی ئــەم هۆڕمۆنــە دڵەڕاوكێ و 

بەرگەگرتنی پلەی گەرمای بەرزە.

:D كەمیی ڤیتامین   

CDC ، 6.41%ی  راپۆرتێكــی  بەگوێــرەی 
ئەو خانمانەی بەدەســت كەمیی ڤیتامینD یەوە 
دەناڵێنن، گرفتی منداڵبوونیان بۆ دروست دەبێ.

ساوێن سەعید
رووداو - سلێمانی

لــە  چاریتــە  نەخۆشــخانەی  پزیشــكانی 
نیــان عەبدوڵــا  بــە  ئەڵمانیــا، ئومێدیــان 
پێیانگــوت،  ئــەوەی  دوای  بەخشــییەوە، 
مەترســی نەخۆشــیی شــێرپەنجەت لەســەر 
نەمــاوە، بــەڵام پێویســتە ئــاگاداری خــۆت 
بیــت. نیــان ئێســتا ئامــادەكاری دەكات بۆ 
بەرهەمێكــی نوێی هونەری كە بــەم نزیكانە 

بڵاوی دەكاتەوە.
نیان عەبدوڵڵا ، هونەرمەندێكی گۆرانیبێژە 
و لــە ســەرەتای ســاڵی 2016دا هێلكەدانی 
لــە  ســەرەتا  بــوو،  شــێرپەنجە  تووشــی 
نەخۆشــخانەی هیوا لە سلێمانی چارەسەری 
وەرگرت، نەشــتەرگەری بۆ كرا و هێلكەدانی 
دەرهێنــرا، بەڵام نەخۆشــییەكە بنبڕ نەبوو، 
بۆیــە بــۆ چارەســەری دەچێتــە ئەڵمانیا و 

لەوێ نەشــتەرگەری دەكات. نیــان عەبدوڵڵا 
دەڵــێ: "لەبەر ئەوەی شــێرپەنجە مرۆڤ زۆر 
دەترســێنێ و زانیم نەخۆشــییەكەم سەختە، 

بۆیە بۆ چارەسەری چوومە ئەڵمانیا".
نیــان عەبدوڵڵا، بەرهەمێكی لەبەردەســت 
بــووە، بــەڵام كاتێك پشــكنینی كــردووە و 

زانیویەتی تووشــی شێرپەنجە بووە، دەستی 
لێهەڵگرتووە. ئەو باسی ئەو كاتە دەكات كە 
لە نەخۆشخانەی هیوا چارەسەری وەرگرتووە 
و دەڵــێ: "لــە جیاتــی ئەوەی خوێــن بەنێو 
مێشــك و دڵمدا بڕوات، كیمیایی بەنێو دڵمدا 
دەڕۆیشــت. لەگــەڵ ئەوەشــدا بەهێزبــووم و 
هەســتامەوە، ئــازاری چارەســەری كیمیایی 
وەردەگــرت،  كیمیاییــم  كاتێــك  زۆرە،  زۆر 
بــەلای نەخۆشــەكانی دیكــەدا دەڕۆیشــتم، 
لێیاندەپرســیم كیمیاییــت وەرگرتــووە، مــن 
زەردەخەنم دەكرد و دەمگوت بەڵێ. بەشێكی 
زۆر لە نەخۆشەكان كاتێك ئەو چارەسەرەیان 

وەردەگرت، لەتاو ئازار هاواریان دەكرد".
وەكــو نیان باســی دەكات، مرۆڤ لەكاتی 
شــێرپەنجە  نەخۆشــیی  بــە  تووشــبوونی 
تووشــی هەڵچوون دەبێت و بەردەوام لەگەڵ 
هەموو شــتێك شــەڕ دەكات: "مــن دایكێكی 
زۆر ئــارام و لەســەرخۆ بووم، بــەڵام لەكاتی 

نەخۆشــییەكەم، دایكێكی باش نەبووم، زوو 
هەڵدەچــووم و ئەگــەر شــتێكی بچووكیــان 

بكردایە لە ماڵەوە، زۆر گەورەم دەكرد".
نیان باســی هاوژینەكــەی دەكات و دەڵێ 
هاوژینەكــەی  نەخۆشــییەكەی،  لەكاتــی 
كابانێكی دەســتڕەنگین بووە و چەندین جۆر 

چێشتی خۆشی ئامادە كردووە.
دوای ئەوەی بە تەواوی لە نەخۆشییەكەی 
بــۆ  ئامــادەكاری  ئێســتا  چاكبووەتــەوە، 
كــە  دەكات  گۆرانییــەك  تۆماركردنــی 
كورمانجییــە. نیــان دەڵێ: "ئێســتا چێژ لە 
ژیــان دەبینم، ژیانم لەلا خۆشــترە. خەریكی 
كاركردنــم لەســەر گۆرانییەكــی فۆلكلــۆری 

كورمانجی كە بەم نزیكانە تۆماری دەكەم".
زۆر كەســی دیكــەی وەك نیــان عەبدوڵڵا 
شێرپەنجەیان بەزاندووە، بەڵام هێشتا رۆژانە 
خەڵكانێكــی دیكــە تووشــی ئەو نەخۆشــیە 

دەبن.

نیان عەبدوڵڵا شێرپەنجەی بەزاند

"ئازاری كیمیایی 
زۆر زۆرە، بەڵام 
خۆم بەدەستەوە 
نەدا"

رووداو - هەولێر

كاریگەرییەكانی بێخەوی لەســەر مێشــك زۆرن. 
كەمخــەوی دەبێتــە هــۆی بێــزاری و خەواڵوویی و 
تەنانــەت نەمانــی توانــای یــادەوەری و وەرگرتنی 
زانیاریــی نوێ. بەپێی توێژینەوەیەك، یەك لەســەر 
ســێی ئەمریكییــەكان خەوی بــاش و رێكیان نییە. 

توێژینەوەكە دەڵێت كەمخەوی ئازاریش دروستدەكات، 
بەپێچەوانەوە خەوی باش ئازارشكێنە. 

ئازارلابــەری  لەكاتــی كەمخەویــدا میكانیزمــی 
مێشــك تێكدەچێت. توێژینەوەیەكــی نوێی زانكۆی 
كالیفۆرنیــا لە ئەمریكا دەریخســتووە كاتێك مرۆڤ 
خەوی تێكدەچێت، میكانیزمی سروشتیی ئازارلابەری 
تێكدەچێــت، ئەمەش یارمەتیــدەر دەبێت بۆ ئازاری 

درێژخایــەن و سەردەكێشــێ بــۆ زۆر بەكارهێنانــی 
دەرمان.

لــە ئەمریــكا بەگوێــرەی داتاكانــی ســەنتەری 
كۆنترۆڵكردن و پێشگیری لە نەخۆشییەكان، نزیكەی 
20%ی خەڵك كە دەكاتە 50 ملیۆن كەس، بەدەست 
ئــازاری درێژخایەنەوە دەناڵێنن، ســاڵانەش نزیكەی 
130 كەس تەنیا بەهــۆی زۆر بەكارهێنانی دەرمانە 

ئازارشكێنەكان دەمرن. 

 ئەوانەی كەم دەخەون، 
كەمتر بەرگەی ئازار دەگرن

والكــەر،  ماتهــوو  كالیفۆرنیــا،  زانكــۆی  لــە 
پرۆفیســۆری زانســتی دەمار لەگەڵ ئادام كراوســی 
هاوڕێــی توێژینەوەیەكیــان كــرد. ئــەوان ئــازاری 
24 كەســی تەندروســتیان دا لەڕێــی بەكارهێنانــی 
گەرمی بۆ پێیەكانیان، لەو كاتەدا ســكانی مێشكی 
بەشــداربووەكانیان كرد و چالاكی مێشــكیان تۆمار 
كردن، بەشــێكی بەشداربووەكان خەویان باش بووە 
و بەشــێكی دیكەیان كەم خەوتــوون، ئینجا توانای 

بەرگەگرتنی ئازاریان پێوانە كراوە. 
پرۆفیســۆرەكەی مێشــك و دەمــار دەڵێــت بە 
بــەراوردی هــەردوو حاڵەتەكــە، دەركــەوت لەدوای 
كەمخــەوی، هەســتیاری بــۆ ئــازار زیــاد دەكات، 
ئەوانــەی كەمخەو بــوون، زۆرتر و زووتر هەســتیان 
بە ئازار كردووە. دەشــڵێت، جگە لەوەی كە لەكاتی 
كەمخەویدا هەستیاری بۆ ئازار زیاد دەكات، هاوكات 
ناوچەكانی كەمكردنەوەی ئازار لە مێشكدا بلۆك دەبن 

و دادەخرێن. 
 توێژەرەكان، بەدواداچوونیان بۆ شێوازی خەوتن 
و هەســتیارییان بۆ ئازار لە ماوەی چەند رۆژێكدا بۆ 
240 كــەس كرد. بۆیان دەركەوت تەنانەت كەمترین 
گۆڕانــكاری لە خــەوی بەشــداربوواندا بووەتە هۆی 

زیادبوونی هەستیاری بۆ ئازار. 
ئادام كراوس، پرۆفیسۆری زانستی مێشك و دەمار 
دەڵێت ئەنجامەكان بەڕوونی ئەو راستییە دەردەخەن 
كە تێكچوونی خەو، هۆكارە بۆ لاوازبوونی سیستەمی 

بەرەنگاربوونەوەی ئازار لە جەستەدا. 

مرۆڤ بۆ ژیان، جگە لە ئاو، خۆراك و ئۆكسجین 
پێویستی بە خەویشە. یەك لەسەر سێی ژیانی مرۆڤ 
بە خەو دەڕوات. ماوەی پێویستی خەو لە كەسێكەوە 
بۆ كەســێكی دیكە و بەپێی تەمەن، شــێوازی ژیان 
و تەندروســتیی مــرۆڤ دەگۆڕێــت، بــەڵام زۆربەی 
خەڵكی ئەو ماوەیە ناخەون كە پێویستیان پێیەتی، 
ئەمــەش رەنگــە بەهۆی خواردنی ئــەو ماددانە بێت 
كە كافایینیان تێدایە، هەروەها بەهۆی خواردنەوەی 
وزەبەخش، یاخود بەهۆی رووناكیی ژووری نووستن.

زانستی پزیشكی چی دەڵێ؟

زانستی پزیشــكی دەڵێت كواڵیتی خەوی مرۆڤ 
راســتەوخۆ كار لە شــێوازی ژیان دەكات، بەجۆرێك 
خەوێكی رێك بۆ تەندروستی دەروونی، بیركردنەوە، 

چالاكیی رۆژانە و ئەنجامدانی كارەكان گرنگە. 
خەوتــن كاتێك نییە كە جەســتەی مرۆڤ تێیدا 
بكوژێتەوە، كاتێك كەسێك پشوو دەدات، مێشكی لە 
كاركردن بەردەوامە و چەندین كاری بایۆلۆژی دەكات 

و خۆی بۆ رۆژێكی نوێ ئامادە دەكات.

بۆچی خەو باشترین ئازارشكێنە؟

كۆرپەیەكی بچووكتر لە سێ مانگ پێویستی بە نزیكەی 17-14 كاژێر خەو 
هەیە.

منداڵێكی تەمەن 11-4 مانگ پێویستی بە 15-12 كاژێر خەو هەیە.
منداڵانی تەمەن نێوان 2-1 ساڵان پێویستیان بە 14-11 كاژێر خەو هەیە.

منداڵانی پێش تەمەنی قوتابخانە لەنێوان 5-3 ساڵان پێویستیان بە 10-13 
كاژێر خەوتن هەیە.

منداڵانی تەمەنی نێوان 13-6 ساڵان دەبێت 11-9 كاژێر بخەون.
مێردمنداڵان لە تەمەنی 17-14 ساڵان، 10-8 كاژێر خەویان پێویستە.

گەنجان لە تەمەنی 25-18 ساڵان 9-7 كاژێر خەویان دەوێت.
گەورەكان لە تەمەنی نێوان 64-26 ساڵان 8 كاژێر خەویان دەوێت

پیرەكان كە لە سەرووی 65 ساڵانن پێویستیان بە 8-7 كاژێر خەو هەیە.

پێویستی خەو بەپێی تەمەن 

هەشت نیشانە و هۆكاری 
نەزۆكی لە خانمان و پیاواندا

گۆڕانی كەشوهەوا 
كار لە دڵی كۆرپە 

دەكات
رووداو - هەولێر 

خانمانــی دووگیان بە گەرما بێــزار دەبن، 
بــەڵام هەر ئــەوان نا، گەرمــای زۆر و گۆڕانی 
كەشــوهەوا و گۆڕانی ژینگــە كۆرپەلەش ئازار 

دەدەن و دەبنە هۆی چەندین نەخۆشی. 
بە بڕوای دەستەی پزیشكانی دڵ لە ئەمریكا، 
زۆر لــە منداڵان بەهۆی گۆڕانی كەشــوهەوا لە 
ساڵانی داهاتوودا تووشی گرفتە زكماكییەكانی 

دڵ دەبن، ئەگەر رێگری لێ نەكرێت. 
توێژینەوەیەكی ئەو دەستەیە دەریخستووە 
كــە لە مــاوەی 11 ســاڵی رابــردوودا گۆڕانی 

خێرای كەشوهەوا، بەرزبوونەوەی پلەی گەرمی 
و گۆڕانــی ژینگە بوونەتە هــۆی لەدایكبوونی 
زیاتر لە 7000 منداڵی ناكام كە گرفتی دڵیان 

هەیە. 
پرۆفیسۆر شاو لین، پسپۆڕی تەندروستیی 
كۆمەڵگە لــە ئەمریكا دەڵێت توێژینەوەكەیان 
دەریخســتووە گۆڕانــی ژینگە، جگــە لەوەی 
كار لــە كۆرپەلە دەكات لەنێو ســكی دایكیدا، 
هاوكات دەبێتە هۆی لەدایكبوونی پێشوەختە.

بەربڵاوتریــن  لــە  دڵ  زكماكیــی  گرفتــی 
نەخۆشــییە زكماكییەكانە لەكاتی لەدایكبوون 

كە كار لە تەواوی ژیانی منداڵەكە دەكات.

هەوڵــدەدات  ســپی  كۆشــكی  ئیــدارەی 
هاوپەیمانێتییــەك لــە وڵاتانی رۆژئــاوا پێكبهێنێ 
كە ئەركی ئەمجارەیان دروســتكردن و پاراســتنی 
ناوچــەی ئارامــە لە باكوور و باكــووری رۆژهەڵاتی 
ســووریا. هیچیەك لەو وڵاتانەی داوای هاوكارییان 
لێكراوە، بەدەم داخوازییەكەی ئەمریكاوە نەهاتوون. 
بەگوێرەی راپۆرتێكی رۆژنامەی )وۆڵ ســتریت 
جورناڵ(ی ئەمریكی، ئیدارەی واشــنتن هیواخوازە 
بتوانــێ هاوپەیمانــە رۆژئاواییەكانــی، لەوانــەش 
بەریتانیا و فەرەنسا و ئوسترالیا رازی بكات بەوەی 
ئەركــی پاراســتنی ئاســایش و ئارامیــی باكووری 
ســووریا بگرنــە ئەســتۆ، بــۆ ئــەوەی لەلایەكەوە 
نیگەرانیــی توركیا لە هەڕەشــەی كــوردی رۆژئاڤا 
بڕەوێتەوە و لەلایەكی دیكەشــەوە توركیا نەتوانێ 

هێرش بكاتە سەر هێزەكانی هەسەدە.
دۆناڵد ترەمپ، سەرۆكی ئەمریكا، كۆتایی ساڵی 
رابردوو بڕیاری كشانەوەی زیاتر لە 2000 سەرباز و 
راوێژكاری ئەمریكی لە سووریا دا، بێ ئەوەی راوێژ 
و پرس بە هیچكام لــە هاوپەیمانە رۆژئاواییەكانی 
بــكات، یان هیچ رێوشــوێنێك بۆ پاراســتنی ئەو 
هێزانە دیاری بكات كە لە چوار ساڵی رابردوودا لە 
سووریا شانبەشــانی هاوپەیمانان شەڕی داعشیان 
كردووە. پشتگوێخســتنی هاوپەیمانە نێودەوڵەتی 
و لۆكاڵییەكان یەكێك لە هۆكارە ســەرەكییەكانی 
دەستلەكاركێشــانەوەی جەیمــز ماتیــس، وەزیری 

پێشووی بەرگریی ئەمریكا بوو.
دیپلۆماتێكی ئەوروپی بۆ رۆژنامەكەی پشتڕاست 
كردووەتــەوە كــە ئەمریكییــەكان بەشــێوەیەكی 
ئەكتیڤ خەریكی گفتوگۆن لەگەڵ ئەوروپییەكان، 
ئامانجی گفتوگۆكانیش ناوچەی ئارامە لە باكووری 
ئــەوەش  بــۆ  ئامــاژەی  دیپلۆماتەكــە  ســووریا. 
كــردووە كــە هیچ وەڵامێكــی فەرمی بــە ئەمریكا 
نەدراوەتەوە، گفتوگۆكان بەردەوامن و هیچ شتێك 

یەكلانەبووەتەوە. 
بڕیارە ئەم هەفتەیە وەزارەتی دەرەوەی ئەمریكا 
میوانــداری وەزیرانــی دەرەوەی وڵاتانــی ئەندام لە 

هاوپەیمانێتی نێودەوڵەتی بكات.
هێزەكانــی رۆژئاڤــای كوردســتان و توركیــا 
باس لــە ناوچەی ئارام دەكەن، بــەڵام هەركامیان 
میكانیزمێكی جیاواز بۆ دروســتكردن و پاراستنی 
ناوچەكــە دەخەنــەڕوو. ســەركردەكانی رۆژئــاوای 
كوردســتان داوا دەكــەن ناوچــەی ئــارام لە لایەن 

هێزێكی نێودەوڵەتییەوە بپارێزرێ، نەك توركیا.
هەفتەی رابردوو ئیلهام ئەحمەد، هاوســەرۆكی 
ئەنجوومەنی سووریای دیموكراتیك لە ئەمریكا بوو، 
بــۆ ئەوەی هەم لە دوایین بڕیار و هەڵســەنگاندنی 
ئەمریــكا بــۆ بارودۆخی ســووریا تێبــگات و هەم 
دەرگایــەك بــۆ كاریگــەری دروســتكردن لەســەر 
بدۆزێتــەوە.  ئەمریكــی  ئیــدارەی  بیركردنــەوەی 

بەرپرســە كوردەكە بڕیار نەبوو چــاوی بە ترەمپ 
بكەوێ، بــەڵام بەو پێیەی هەردووكیان لە هۆتێلی 
ترەمــپ لە واشــنتن نانیــان دەخــوارد، دەرفەتی 

گفتوگۆیەكی كورت دروستبوو.
بەگوێرەی شــایەتحاڵان كە قسەیان بۆ میدیای 
ئەمریكــی كــردووە، ترەمپ خۆی چووبووە ســەر 
مێزەكــەی ئیلهــام ئەحمــەد و پێی گوتبــوو: "من 
كــوردم زۆر خۆشــدەوێ" و بەڵێنی دروســتكردنی 
ناوچەیەكی ئارامی پێدابوو كە تێیدا كورد پارێزراو 
بن. ئیلهام ئەحمەد لە ســیمینارێكدا لە پەیمانگای 
رۆژهەڵاتی نێوەڕاست )MEI( ، رایگەیاند كە ئەوان 
لەگــەڵ بیرۆكــەی ناوچــەی ئارامن بــە چاودێریی 
ئەوروپییەكان، بەڵام ئەگەر ناوچە ئارامەكە لەلایەن 
توركیاوە دروستبكرێ و چاودێری بكرێ، هەڕەشەی 
گەورە لەســەر كورد دروســت دەبێ. بــە گوێرەی 
راپۆرتێكی )واشنتن پۆست(یش سەرۆكی ئەمریكا 
دڵنیایــی بە بەرپرســە كوردەكە دابــوو كە "كورد 

ناكوژرێن".
بەرپرسێكی ئەمریكی بە )وۆڵ ستریت جورناڵ(
ی راگەیانــد كــە لــە چوارچێوەی پێشــنیازەكەی 
ئەمریكادا، "هێزێكی هاوپەیمانان چاودێری ناوچەی 
ئارامی باكووری ســووریا دەكات كە پانییەكەی لە 
سنوورەكانی باشووری توركیاوە 20 میل دەبێ و لە 
رووباری فوراتەوە هەتا سنووری عێراق درێژییەكەی 

دەبێ".
لــە بەرامبەردا ئەمریــكا بەڵێنــی داوە لەڕووی 
هەواڵگــری، ســیخوڕی و وێنــەی ئاســمانییەوە 
یارمەتییــان بــدات، جیــا لەمــە ئەمریــكا هێــزی 
كاردانــەوەی خێــراش بــۆ یارمەتیدانی ئــەو هێزە 
هاوپەیمانــە تەرخــان دەكات، بۆ ئــەوەی لە كاتی 
پێویســتدا لە شــوێنی رووداوەكان بــن. هێزەكانی 
ئەمریكا لەلایەنی لۆجیستیكیشــەوە هاوكاری ئەو 
هێزە دەكەن، بە تایبەتیش بۆ گواستنەوەی كوژراو 
و برینــدارەكان. چەنــد ســەرچاوەیەكی جیاواز بە 
)وۆڵ ســتریت جورناڵ(یــان راگەیاندووە كە هێز و 

كەرەستە سەربازییەكانی ئەمریكا بۆ ئەو مەبەستانە 
لە عێراق جێگیر دەكرێن.

دوو هەفتــە لەمەوبەر جــۆ دانفۆرد، فەرماندەی 
هێزە هاوبەشــەكانی ئەمریكا، لە بروكســڵ لەگەڵ 
ژمارەیەك لە ســەركردە ئەوروپییەكان كۆبووەوە، 
لــەو كۆبوونەوەیەشــدا جەختی لــەوە كردبووەوە 
كــە پلانەكەی ئەمریكا كاریگــەر دەبێ. ژمارەیەك 
ســەرچاوەی ئاگادار بە رۆژنامــە ئەمریكییەكەیان 
گوتــووە بەرپرســانی ئەمریــكا بــۆ قایلكردنــی 
ئەوروپییەكان پشــتیان بەو ئارگۆمێنتە بەســتووە 
كە ئەگەر ناوچەی ئارام لە باكووری سووریا نەبێ، 
3.5 ملیۆن ئاوارەی ناوچەكە دەكرێ رێگەی ئەوروپا 

بگرنەبەر. 
پــات شــاناهان، وەزیــری بەرگریــی ئەمریــكا 
بەوەكالــەت، هەفتەی رابردوو پشتڕاســتی كردەوە 
كە دانوســتاندنەكانی ئەمریــكا و هاوپەیمانەكانی 
بەردەوامــە و گوتــی: "گفتوگــۆی زۆر گرنگمان لە 
پایتەختە سەرەكییەكانی ئەوروپا كردووە و باسی 
هاوكاری ئەو بەشە لە سووریامان كردووە، جیا لەمە 
گفتوگۆی زۆر گرنگیشمان لەگەڵ هاوبەشەكانمان لە 

باكووری سووریا هەبووە". 
خشــتەی گەشــتە دیپلۆماســییەكانی ئیلهــام 
ئەحمەد لە یەك مانگی رابردوودا یەكجار پڕ بووە، 
لــە كۆتایــی كانوونی یەكەمی رابردوو لە مۆســكۆ 
لەگەڵ ســێرگێی شۆیگو، وەزیری بەرگریی رووسیا 
و میخایــل بۆگدانۆڤ، جێگری وەزیــری دەرەوەی 
رووســیا كۆبووەوە. رووسیا نێوبژیوانی حكومەتی 

سووریا و دەسەڵاتدارانی رۆژئاڤای كوردستانە.
لە چەنــد هەفتەی رابــردوودا، لایەنــی كوردی 
پێشــنیازنامەیەكی رادەســتی رووســیا كــردووە 
كــە تێیــدا داوا دەكات حكومەتی ســووریا دان بە 
دەسەڵاتی خۆبەڕێوەبەریی كوردیدا بنێ، كوردیش 
لە بەرامبەردا دان بە ســەرۆكایەتی بەشار ئەسەددا 
دەنێ و هێزەكانی سووریای دیموكراتیش تێكەڵ بە 

سوپای نوێی سووریا دەكەن.
ئیلهــام ئەحمەد لــە گوتارێكدا لــە پەیمانگای 
رۆژهەڵاتــی نێوەڕاســت ئــەو هەوڵەی پشتڕاســت 

كردەوە و گوتی "هێزەكانی ســووریای دیموكراتیك 
دەكرێ بەشێك بن لە سوپای نوێی سووریا، ئەمە 

ئەمریكا بۆ ناوچەی ئارامی سووریا بەهیوای قایلبـوونی ئەوروپایە

وەزیری بەرگریی ئەمریكا

گفتوگۆی گرنگمان 
لەگەڵ وڵاتانی 
ئەوروپا كردووە 
لەبارەی هاوكاریی 
ئەو بەشەی 
سووریا

لێكۆڵەرێكی رۆژئاوایی

كۆپی مارێنزی 
ئەمریكی لە 
سوپای وڵاتانی 
عەرەبی دروست 
ناكرێ

  ئەوروپییەكان هێشتا وەڵامی پێشنیازەكەی ئەمریكایان نەداوەتەوە

رووداو - هەولێر

لەدوای جەنگی عەرەب و ئیسرائیلەوە، سوپای 
زۆربــەی وڵاتانی عەرەبی بێــكار بوون، لە هەموو 
ئــەو ماوەیــەدا جگــە لــە جەنگی عێــراق لەگەڵ 
ئێران و هێرشــی دواتری ســوپای عێراق بۆ سەر 
كوەیت، هێــزە ســەربازییەكانی وڵاتانی عەرەبی 
هەتا 2011 شــەڕێكی ئەوتۆیان نەكردووە. بەڵام 
بەهــاری عەرەبی ئەو دۆخەی گۆڕی، لە هەشــت 
ســاڵی رابردوودا سوپای كەم وڵاتی عەرەبی هەیە 
راستەوخۆ یان ناڕاســتەوخۆ لە شەڕێكدا بەشدار 
نەبووبــێ، بێ ئەوەی هیچ ئومێدێكی ســەركەوتن 

لەئارادا بێ.
لە ساڵانی شەستەكاندا سوپای وڵاتانی عەرەبی 
تووشی شكستی قورس لەسەر دەستی ئیسرائیل 
هاتن، ســوپای عێراق لە شــەڕی هەشت ساڵەی 
دژی ئێراندا هیچ دەستكەوتێكی نەچنییەوە جگە 

لە بەكوشتدانی سەدان هەزار سەرباز و وێرانبوونی 
ژێرخانی سەربازیی وڵاتەكە.

بەڵام هیچ رووداوێك لە چوار دەیەی رابردوودا 
هێنــدەی رووداوەكانی بەهــاری عەرەبی لە 2011 
و ســەرهەڵدانی داعــش لــە 2014 لاوازیی هێزی 
ســەربازی و ئەمنیــی وڵاتانــی عەرەبی ئاشــكرا 
نەكرد. سوپای عێراق كە ئەمریكا چەك و راهێنانی 
پێشكەوتووی پێشكەش كردبوو، نەیتوانی مووسڵ 
لە هێرشی چەند سەد چەكدارێكی داعش بپارێزێ.
سوپای یەمەن و لیبیاش زۆر بە ئاسانی پارچە 
پارچە بوون، سوپای سووریا بێ پشتیوانی ئێران و 
رووسیا ئەستەم بوو بتوانێ تاوەكو ئێستا بەرگری 
لە دیمەشق بكات. سوپای سعوودیە و ئیمارات لە 
ساڵی 2015ەوە دەستیان بە هەڵمەتێكی ئاسمانی 
و زەمنی كردووە بۆ ســەر حووسییەكانی یەمەن، 
كەچی ئێستا لەناو زەلكاوی شەڕی یەمەندا گیریان 

خواردووە.

كێشــەی ســوپای وڵاتانــی عەرەبــی لەوێوە 
ســەرچاوە ناگــرێ كــە بودجەی پێویســتیان بۆ 
تەرخــان نەكــراوە یــان كەرەســتەی ســەربازیی 
پیشــكەوتوویان لەبەردەست نییە. بەپێچەوانەوە 
ئەگەر قەبارەی ئابــووری لەبەرچاو بگیرێ، ئەوە 
هەشــت وڵاتی رۆژهەڵاتی نێوەڕاســت و باكووری 
ئەفریقا لەناو 15 وڵاتی یەكەمی جیهاندان لەڕووی 
بودجەی سەربازییەوە و لە ساڵی 2016، نزیكەی 
٪6ی بودجەی وڵاتانی رۆژهەڵاتی نێوەڕاســت بۆ 
خەرجیی ســەربازی چووە. كێشــەكە چۆنێتی و 

هۆكاری خەرجكردنی ئەو پارە زۆرەیە.
بەپێــی راپۆرتێكــی گۆڤاری ئیكۆنۆمیســتی 
بەریتانــی، یەكێك لە كێشــەكان ئەو كەرەســتە 
سەربازییانەن كە وڵاتانی عەرەبی خەرجییان تێدا 
كــردوون، لەلایەكــەوە بۆ ئەو جۆرە شــەڕە نابن 
كــە لە رۆژهەڵاتی نێوەڕاســت هەیــە و لە لایەكی 
دیكەشــەوە پێویســتیان بە راهێنانی پڕخەرج و 

رووداو - هەولێر

رۆژی پێنجشەممەی رابردوو، وەزیرانی دەرەوەی 
سێ زلهێزی ئەوروپی كەناڵێكی بازرگانی و ئاڵوگۆڕی 
كاڵا و دراویــان كردەوە كــە لەمەودوا ئێران دەتوانێ 
بــۆ كاری بازرگانی "بە دراوی غەیری دۆلار" بەكاری 
بهێنــێ. ئەوروپییــەكان هەنگاوەكــە بــە پەیامێكی 
سیاسی دەزانن، ئەمریكا هۆشداری دەدا و دیپلۆمات 
و شارەزایانیش پێیانوایە ئەو كەناڵە رێگە بۆ بازرگانی 
گەورە خۆشناكات و ئەستەمە بتوانێ لە درێژخایەندا 

ئێران لە رێككەوتنەكەدا بهێڵێتەوە؟
میكانیزمەكــە بــە "ئامرازێــك بۆ پشــتیوانی لە 
ئاڵوگــۆڕی بازرگانــی- )Instex(" ناســراوە و بــە 
دەستپێشــخەریی فەرەنســا، بەریتانیــا و ئەڵمانیا 
دامــەزراوە. ئەو میكانیزمە بــۆ ئەوەیە كاڵا لە نێوان 
كۆمپانیــا ئەوروپی و ئێرانییەكانــدا ئاڵوگۆڕ بكرێ، 
بێ ئەوەی هیچ لایەنێك ســوود لە دۆلاری ئەمریكی 

وەربگرن.
فەرەنســا، بەریتانیا و ئەڵمانیا ســێ لەو وڵاتانە 
بــوون كە واژۆیان لەســەر رێككەوتنە ئەتۆمییەكەی 
نێــوان ئێــران و كۆمەڵــەی 5+1 كردووە. ئەو ســێ 
وڵاتە لە پاڵ چین و رووســیا سوورن لەسەر ئەوەی 
رێككەوتنەكەی 2015 بپارێزن، لە كاتێكدا ئەمریكا لە 
مانگی ئایاری پارساڵەوە لە رێككەوتنەكە كشاوەتەوە 

و بە دوو قۆناغ سزای بەسەر تاراندا سەپاندووە.
Instex چییە؟

ئــەو كەناڵە "ئامرازی مەبەســتی تایبــەت" یان 

)SPV( رێگــە بــە بازرگانــە ئەوروپییــەكان دەدا، 
سەرەڕای ســزاكانی ئەمریكا، بازرگانی لەگەڵ ئێران 
بكەن. بەپێی راپۆرتێكــی )دویچەوێلە(ی ئەڵمانی، 

بارەگای سەرەكی )Instex( لە پاریس دەبێ، پیتەر 
فیشــەر، بانكــداری بەناوبانگی ئەڵمانــی، ئیدارەی 
كارەكانی دەكات و بەریتانییەكانیش سەرپەرشتی و 

چاودێری هەوڵەكان دەكەن.
ئــەو میكانیزمــە لە قۆناغــی یەكەمــدا تەنیا بۆ 
فرۆشــتنی خــۆراك، دەرمان و كەلوپەلی پزیشــكی 
بەكاردەهێنــرێ، بــەڵام دەكرێ لە داهاتــوودا فراوان 
بكرێ. سزاكانی ئەمریكا خۆراك و دەرمان ناگرنەوە.

عەببــاس عێراقچــی، جێگری سیاســی وەزیری 
دەرەوەی ئێــران، لــە لێدوانێكــدا بــۆ تەلەڤزیۆنــی 
حكومەتی ئێران رایگەیاند: ئەمە هەنگاوی یەكەمە و 
هیوادارین ئەم هەنگاوە )لە داهاتوودا( هەموو كاڵا و 
شتومەكەكان بگرێتەوە. ئەمە هەنگاوی یەكەمە لەنێو 
كۆمەڵێك بەڵێنی دیكە كە ئەوروپییەكان بە ئێرانیان 
داوە، هیــوادارم بەڵێنەكانیان بە تەواوەتی جێبەجێ 

بكەن و نیوەچڵ نەبن".
جێرمی هانــت، وەزیــری دەرەوەی بەریتانیا، لە 
دوای كۆبوونەوەی وەزیرانی دەرەوەی یەكێتی ئەوروپا 
لە بوخارســت رایگەیاند، تۆماركردنی نووســینگەی 
)Instex( لە فەرەنســا ئاماژەیەكی روونە بۆ ئەوەی 
كــە ئێمە بــە تەواوەتــی پابەندین )بــە رێككەوتنە 
ئەتۆمییەكــەوە(، ئەمەش هەتا ئــەو كاتە دەبێ كە 

ئێران رێككەوتنەكە بە تەواوەتی جێبەجێ بكات.
تاوەكو ئێســتا دیــار نییە ئــەو میكانیزمە كەی 
دەخرێتــە كار و ئاخــۆ وڵاتانی دیكــەش دێنە ناوی 
یــان نــا، هانــت ئاماژەی بــۆ ئەوە كرد كە هێشــتا 
هەندێــك كار ماوە بۆ ئەوەی هەموو لایەنە یاســایی 
و تەكنیكییەكانی ئەو دەستپێشخەرییە تەواو بكرێن، 
بۆ ئــەوەی ئامرازەكــە بەتەواوەتــی بكەوێتە بواری 

كاركردنەوە، لەوانەش دروســتكردنی دامەزراوەیەكی 
هاوشێوە لە ئێران، دابینكردنی بودجەیەكی تایبەت 
بــۆ نووســینگەی جێبەجێكردنی ئــەو میكانیزمە و 

دەستنیشانكردنی رێساكانی كاركردنی.

گومانەكان

رۆژی پێنجشــەممە، وەزارەتی دەرەوەی ئەمریكا 
لە بەیاننامەیەكدا رایگەیاند: "چاوەڕێ ناكەین ئامرازی 
مەبەستی تایبەت )PSV( هیچ كاریگەرییەك لەسەر 
هەڵمەتی گوشــاری ئابووریی ئێمە )لەســەر ئێران( 
دابنێ". بەرپرسێكی باڵای ئیدارەی كۆشكی سپی بە 
ئاژانسی )رۆیتەرز(ی بەریتانی راگەیاندووە "ئەمریكا 
گومانــی هەیە ئــەو میكانیزمە كاریگەریی دروســت 
بكات، ئێمە سوورین لەسەر جێبەجێكردنی سزاكان".
رێككەوتنەكە ئەتۆمییەكــەی ئێران،كە بە پلانی 
كاری گشــتگیریی هاوبــەش )JCPOA( ناســراوە، 
لەســەر دوو كۆڵەكەی سەرەكی وەستاوە، یەكەمیان 
گۆڕینــی سروشــتی بەرنامــە ئەتۆمییەكــەی ئێرانە 
لە ســەربازییەوە بۆ مەدەنی. دووەمیان لادانی ســزا 
ئەتۆمییەكانە لەســەر تاران كە دەكەوێتە ئەســتۆی 
ئەو شەش زلهێزەی واژۆیان لەسەر رێككەوتنەكەیە. 
رێككەوتنەكــە لە بنەڕەتدا ئاڵوگۆڕی دەســتكەوتی 
ئەمنییە بۆ رۆژئاواییەكان لە بەرامبەر دەســتكەوتی 

ئابووریی بۆ تاران.
ئەوروپییــەكان لە چەند مانگی رابردوودا بەڵێنی 

ئەوروپا كەناڵێكی بازرگانی لەگەڵ ئێران دەكـاتەوە

  زەحمەتە ئێران بەم هەنگاوەی ئەوروپییەكان رازی ببێ و لە رێككەوتننامەی 5+1  دا بمێنێتەوە

  ئەمریكا زیاتر لە حەفتا ساڵە مەشق بە سوپا جیاجیاكانی وڵاتانی عەرەبی دەكات بێ ئەوەی بەرهەمێكی هەبێ

"شەڕی تیرۆر" و "بەهاری عەرەبی" فشۆڵیی سوپا عەرەبیەكانیان دەرخست

كەمترە لە چاوەڕوانیی تاران 

ئەمریكا بۆ ناوچەی ئارامی سووریا بەهیوای قایلبـوونی ئەوروپایە
رووداو - هەولێر

ئەمریــكا  بەرپرســانی  رابــردوو  هەفتــەی 
چوارچێــوەی گشــتی رێككەوتنێكیــان لەگەڵ 
تاڵیبان راگەیاند كە تێیدا تاڵیبان بەڵێن دەدات 
خاكی ئەفغانســتان لە رێگــەی هیچ گروپێكی 
تیرۆریستی نێودەوڵەتییەوە بەكارنەهێنرێ، لە 
بەرامبەریشدا ئەمریكییەكان كار بۆ كشانەوەی 
هەمــوو هێزەكانیان لــە ئەفغانســتان دەكەن. 
ژمارەیــەك بەرپــرس و شــارەزای رۆژئاوایی بە 
گومانەوە لەو هەنگاوە دەڕوانن كە ئامانجەكەی 
كۆتاییهێنان بە 17 ساڵ وجوودی ئەمریكایە لە 

ئەفغانستان.
زاڵمای خەلیلزاد، دانوســتانكاری سەرەكیی 
ئەمریــكا لــە ئەفغانســتان، هەفتــەی رابردوو 
بــە )نیویــۆرك تایمــز(ی ئەمریكــی راگەیاند: 
"ئێمە رەشنووســی چوارچێوە گشــتییەكەمان 
بەدەســتەوەیە. بۆ ئــەوەی ببێتە رێككەوتنێك 
دەبــێ كامڵتر بكرێ. هێشــتا ماویەتی لەســەر 
وردەكارییەكان كار بكەین". بەرپرســێكی باڵای 
تاڵیبانیش "چوارچێوە گشتییەكە"ی پشتڕاست 

كردووەتەوە.
شاندی تاڵیبان لە كۆتایی دانوستاندنە شەش 
رۆژییەكەی قەتەر داوای كاتیان كردبوو، تاوەكوو 
مەرجەكانــی ئەمریــكا لەگــەڵ ســەركردایەتی 
خۆیــان تاوتوێ بكــەن. بەتایبەتیش گفتوگۆی 
راســتەوخۆی تاڵیبان و حكومەتی ئەفغانستان 

و راگەیاندنی ئاگربەست.
بەرپرســێكی بــاڵای تاڵیبان بــە )نیویۆرك 
تایمــز(ی راگەیاند "هیــچ ئاماژەیەكمان نەبینی 
كە رێككەوتنەكە بەسترابێتەوە بە ئاگربەست و 
گفتوگۆی راســتەوخۆ )لەگەڵ حكومەت(". بێ 
ئــەوەی روونی بكاتەوە هەڵوێســتی گروپەكەی 
لەسەر ئەو دوو خاڵە چییە، لە كاتێكدا ناكۆكییە 
نێوخۆییەكانی تاڵیبان یەكێك لەو فاكتەرانەیە 
كە دەشــێ شكســت بــە هەوڵەكانــی ئەمریكا 

بهێنێ.
 هەفتەی رابردوو، خەلیلزاد لەگەڵ ئەشرەف 
غەنی، سەرۆككۆماری ئەفغانستان كۆبووەوە و 
ئەنجامی كۆبوونەوە شەش رۆژییەكەی دەوحەی 
خســتە بەردەســتی. یەكێــك لــەو خاڵانــەی 
بەرپرســانی ئەفغانیی نیگەران كردووە، ئەوەیە 
كە حكومەت بەشێك نەبووە لە دانوستاندنەكانی 

قەتەر. رایان كرۆكەر، باڵیۆزی پێشووی ئەمریكا 
لــە ئەفغانســتان، لــە هەڤپەیڤینێكــدا لەگەڵ 
)فۆرین پۆڵســی( رایگەیاند، بەشدارینەكردنی 
حكومەتی كابول كە لەسەر داوای تاڵیبان بووە، 

"شەرعیەت لە حكومەت دەستێنێتەوە".
هەفتــەی رابــردوو غەنــی رایگەیاندبوو "نە 
ئەمڕۆ، نە ســبەینێ و نە سەد ساڵی دیكەش، 
ئەفغانســتان حكومەتی كاتی قەبووڵ ناكات". 
بڕیارە مانگــی تەمووزی ئەمســاڵ هەڵبژاردنی 
و  بەڕێوەبچــێ  ئەفغانســتان  ســەرۆكایەتیی 
ئەشــرەف غەنی چاوی لەوەیە بۆ پێنج ســاڵی 
دیكەش لەسەر كورسی سەرۆكایەتی بمێنێتەوە.
خەلیلــزاد لە دیمانەكەی )نیویۆرك تایمز(دا 
رەتیكــردەوە لەگەڵ تاڵیبان باســی حكومەتی 
كاتییان كردبێ و گوتی "ئەوان )تاڵیبان( حەز 
دەكــەن باســی ئەوەم لەگەڵ بكــەن، بەڵام من 
باسی ئەو مەسەلەیەم لەگەڵ نەكردوون". غەنی 
لە كاتی كۆبوونەوەی لەگەڵ خەلیلزاد گوتبووی 
: "ئــەو جــۆرە پرســانە دەبــێ لــە گفتوگۆی 
راســتەوخۆی نێــوان كابــول و تاڵیبانــدا باس 

بكرێن".
پێكهێنانــی حكومەتی كاتی بــەر لە هەموو 
شتێك پێویستی بە دەســتەیەكی بەڕێوەبەری 
هاوبەشــە كە رێگە بۆ نووسینەوەی دەستوور، 
گشتپرسی لەسەر دەســتوورەكە و هەڵبژاردنی 
حكومەتــی نوێ بــە بەشــداری تاڵیبان خۆش 
بكات. هەركام لەو خاڵانە پێویستی بە چەندین 
مانگ و ســاڵ دانوســتاندن و مشــتومڕ هەیە، 
مێژووی چەند دەیەی رابردووی ئەفغانستانیش 
ســەلماندوویەتی كە ئەمجۆرە پرۆسانە دواجار 
شەڕ و ناسەقامگیریی زیاتریان لێكەوتووەتەوە.

كاربەدەســتانی حكومەتــی ئەفغانســتان و 
بەرپرسانی سەربازیی ئەمریكا نیگەرانن لەوەی 
ئیــدارەی دۆناڵــد ترەمــپ، ســەرۆكی ئەمریكا 

ئەوەنــدەی بیر لــە دۆزینــەوەی بیانوویەك بۆ 
كشــاندنەوەی هێزەكانــی دەكاتــەوە، ئەوەندە 
بیــر لە قۆناغــی پاش كشــانەوەی هێزەكانیان 
ناكەنەوە. بۆیەش غەنی لە گوتارەكەی هەفتەی 
رابردوویدا ئاماژەی بەو رێككەوتنانە كرد كە لە 
ئاكامدا خوێنڕشــتنی زیاتریان لێكەوتووەتەوە، 
لەوانــەش رێككەوتنەكەی كۆتایی هەشــتاكان 
كە لە كاتی كشــانەوەی هێزەكانی ســۆڤیەتدا 

راگەیەندرا.
لــە كانوونــی یەكەمی پارســاڵ، ســەرۆكی 
ئەمریكا بڕیاری دا نیوەی 14 هەزار سەربازەكەی 
ئەمریكا لە ئەفغانستان بكشێنێتەوە. بەرپرسانی 
ئەمریكــی كــە ســاڵانێكی زۆر چاودێری دۆخی 
ئەفغانســتان و قەیرانــە 40 ســاڵییەكەی ئەو 
وڵاتەیان كردووە گومانیان هەیە لەوەی ســوپا 
و هێزە ئەمنییەكانی ئەفغانستان ئەوەندە بەهێز 
بن دوای كشــانەوەی هێزەكانی ئەمریكا بتوانن 
رێگە لە شــەڕ و قەیرانــی نێوخۆیی بگرن، یان 
ئەمریــكا چ رێكارێكی هەیــە بۆ ئەوەی تاڵیبان 

رێككەوتنەكە جێبەجێ بكات.
رایان كرۆكەر كە لە چەندین وڵاتی قەیراناوی 
رۆژهەڵاتی نێوەڕاست باڵیۆز بووە، پێیوایە ئەو 
"چوارچێوەیە" وادەكات "درەنگ یان زوو تاڵیبان 
دەســت بەسەر ئەفغانستاندا بگرێ". چونكە لە 
یەك ساڵی رابردوودا تاڵیبان كۆنتڕۆڵی بەسەر 
ئەفغانســتاندا زیاتــر بووە و هــی حكومەتیش 
هەتادێــت كەمتــر دەبێ، ئەمــەش وای كردووە 
تاڵیبان لــە پێگەیەكی بەهێزەوە دانوســتاندن 

بكات.
ماوەیەكی زۆرە تاڵیبان خەون بەوەوە دەبینێ 
لەگەڵ دانوستانكارێكی باڵای ئەمریكی دانیشێ 
و ئەوە شــتێكی تازە نییە، پرسیاری سەرەكی 
ئەوەیە ئەمریكا دەتوانێ تاڵیبان رازی بكات لە 
داهاتوویەكی نزیكدا لەگەڵ لایەنە ئەفغانییەكانی 

دیكــەش گفتوگۆ بــكات، بــە تایبەتیش پێش 
لاوازبوونی پێگەی ســەربازیی ئەمریكا، چونكە 
دوای كشــانەوە یان كەمبوونــەوەی هێزەكانی 
ئەمریكا پێگەی سەربازی و سیاسیی حكومەتی 

ئەفغانستان یەكجار لاواز دەبێ.
جیا لەمــە، بزووتنەوەی تاڵیبان لە ســاڵی 
2010ەوە بەڵێنــی ئــەوە دەدات ئەفغانســتان 
نەكاتە شــوێنی دروســتبوونی هەڕەشە لەسەر 
هیــچ وڵاتێك، گروپی قەیرانــی نێودەوڵەتی لە 
راپۆرتێكــدا ئاماژە بۆ ئــەوە دەكات ئەو جۆرە 
بەڵێنانــە بەس نین بۆ رێككەوتنێكی ئاشــتی، 
بەڵكو تاڵیبان دەبێ لە رێككەوتنەكەدا وەڵامی 
ئــەو پرســیارە بداتەوە هەڵوێســتیان بەرامبەر 
ئــەو جۆرە گروپانــە چییە و ئایــا ئامادەن بۆ 
یەكەمجار لە مێژووی خۆیاندا شــەڕی گروپێكی 
ســەلەفی جیهادی وەكو قاعیدە بكەن؟ وەڵامی 
ئەم پرسیارە بۆ تاڵیبان ئاسان نابێ، بۆیە هیچ 
گەرەنتییەك نییە تاڵیبان مەرجە ئەمنییەكەی 

ئەمریكا جێبەجێ بكات.
لە زیاتر لە یەك ساڵی رابردوودا، سەركەوتنە 
ســەربازییەكانی تاڵیبان پێگەی ئەو گروپە لە 
ئەفغانســتانی بەرزكردووەتــەوە. چەكدارێكــی 
تاڵیبان بە گروپی قەیرانی راگەیاندووە "هۆكاری 
ئــەوەی هەموو كەســێك باســی ئێمــە دەكات 
ئەوەیە هێز و توانای شەڕكردنمان هەیە، ئەگینا 
هیچكەسێك باسی ئاشتی و ئاشتەوایی لەگەڵ 

ئێمەدا نەدەكرد".
بۆیەش گروپی قەیــران پێیوایە رێككەوتنی 
ئاشــتی هەڕەشەیە لەســەر بوونی تاڵیبان لەو 
فۆرمەی ئێستایدا، لە كاتێكدا تاڵیبان خۆیشی 
دەزانێ رێككەوتنی ئاگربەســت سەركەوتنێكی 
سیاســی گەورەیــە بۆ حكومەتی ئەفغانســتان 
و ورەش بۆ ســوپای ئــەو وڵاتە دەگەڕێنێتەوە، 
بۆیەش پێناچێ تاڵیبان بێ لێكدانەوەی ورد واز 

لە شەڕ بهێنێ.
بڕیــارە كۆبوونــەوەی داهاتــووی تاڵیبان و 
ئەمریــكا لە كۆتایی مانگی شــوبات بێ، خاڵی 
جیاواز لە هەوڵەكەی ئەمجارەی كۆشكی سپیدا 
ئەوەیە بژارەی كشانەوەی هێزەكانی خستووەتە 
ســەر مێز كە ســاڵانێكی زۆرە تاڵیبــان داوای 
دەكات. تاوەكو ئێســتا دیار نییــە ئەو بژارەیە 
هەتاچەندە بەســتراوەتە بــە قایلبوونی تەواوی 

تاڵیبان بە هەموو مەرجەكانەوە. ئەوروپا كەناڵێكی بازرگانی لەگەڵ ئێران دەكـاتەوە
گەورەیــان بە تــاران داوە كە ناهێڵن دەســتكەوتە 
ئابــووری و بازرگانییەكانی ئێران لە رێككەوتنەكە 
كــز ببن، بەڵام راگەیەندراوەكەی هەفتەی رابردووی 
ئەوروپییــەكان ئەوەندەی ســیمبۆل و ئاماژەیەكی 
سیاســییە، ئەوەندە لــە هەوڵێكی جیدی ناچێ بۆ 
رەواندنــەوەی نیگەرانییــە ئابوورییەكانــی ئێران. 
شارەزایان پێیانوایە ئەو میكانیزمە ئەوروپییە ناتوانێ 
قەناعەت بە كۆمپانیا زەبەلاحە ئەوروپییەكان بهێنێ 
وەبەرهێنان لە ئێــران بكەن، چونكە ئەم هەنگاوە 
مەترسی لەدەستدانی بازاڕەكانی ئەمریكایان لەسەر 

دروستدەكات.
دیپلۆماتێكی ئەوروپی لەو بارەوە بە )رۆیتەرز(ی 
گوت :"ئەم هەنگاوە گۆڕانێكی گەورە دروستناكات، 
بەڵام ئەوە پەیامێكی سیاسییە بۆ ئێران كە ئێمە 
ســوورین لەسەر پاراستنی پلانی كاری گشتگیری 
هاوبەش، هەروەها پەیامێكە بۆ ئەمریكاش تاوەكو 
بزانێ ئێمە ســەرەڕای ســزاكانی ئەوان بەرگری لە 

بەرژەوەندییەكانی خۆمان دەكەین".
هەنــگاوە ئەوروپییەكە ســەرەتا بــۆ ئەوە بوو 
ئێــران بتوانێ دوای ســزاكانی ئەمریكاش نەوت و 
غــاز هەناردە بكات و لە بەرامبەریشــدا كەلوپەلی 
ئەوروپی هاوردە بكات، بەڵام زۆربەی ئەو كۆمپانیا 
و لایەنانە بازرگانییانەی كە دەبووایە ئەو پڕۆژەیە 
جێبەجێ بكەن بەرژەوەندیی گەورەی بازرگانییان 
لەگــەڵ ئەمریــكا هەیــە. ژمارەیــەك دیپلۆماتــی 
ئەوروپــی بــە )نیویــۆرك تایمــز(ی ئەمریكییان 

راگەیاندووە ئێســتا فۆكەسەكە لەســەر بازرگانی 
خۆراك و دەرمان دەبێ، بۆ ئەوەی لەگەڵ ئەمریكا 

تووشی كێشە نەبن.
دوگ دەیڤیسن، شارەزای سزاكان لە كۆمپانیای 
یاسایی لینكلەیتەرز گوتی: "ئێستا دوو پرسیاری 
گرنگ و پەیوەندیدار بــە یەكەوە هەن، یەكەمیان 
ئەوەیە ئاخۆ ئەم میكانیزمە هیچكەس بۆ لای خۆی 
رادەكێشێ، دووەم پرسیاریش ئەوەیە كاردانەوەی 
ئەمریــكا چی دەبێ". واتە ئاخــۆ ئەمریكا ئامادە 
دەبێ ســزا بەســەر ئەو كۆمپانیا نائەمریكییانەدا 
بســەپێنێ كە مامەڵــەی بازرگانی لەگــەڵ ئێران 

دەكەن؟ 
یەكێك لە گەورەترین كێشەكانی نێوان ئەوروپا 
و ئێران جیاوازیی چاوەڕوانییەكانە، تاران چاوەڕێ 
دەكات میكانیزمەكە رێگە بۆ وەبەرهێنانی ئەوروپی 
لــە كەرتەكانــی وزە، فڕۆكەوانــی و پیشەســازی 
خۆش بكات، لە كاتێكدا ئەوروپییەكان دەیانەوێ 
هەتا هەڵبژاردنی داهاتووی ســەرۆكایەتی ئەمریكا 
لــە 2020 كات بكڕنــەوە و دەزانــن هەنگاوەكانی 
ئێســتایان زۆر كەمترە لە چاوەڕوانییەكانی ئێران 
بۆ ئــەوەی لە رێككەوتنەكــە 159 لاپەڕەییەكەی 
ڤیەننــادا بمێنێتــەوە، بە تایبەتیش لــە كاتێكدا 
چاوەڕێ دەكرێ گوشــاری موحافزكارەكانی ئێران 
لەســەر حكومەت زیاتر دەبێ بۆ كشانەوەی ئێران 
لــە رێككەوتنێــك كــە پێناچێ دەســتكەوتێكی 

ئابووری ئەوتۆی بۆ تاران هەبێ.

درێــژ و زۆربەی جاران بێكەڵكــە، بۆ نموونە ئەو 
فڕۆكــە و هەلیكۆپتەرە جەنگییە بریقەدارانەی كە 
كارپێكردنیان و پاراستنیان پێویستی بە چەندین 

بەشی جیاواز هەیە.
كێنێــس پــۆڵاك، لێكۆڵــەر لــە پەیمانــگای 
ئینتەرپرایــزی ئەمریكی، لــە وتارێكدا لە گۆڤاری 
)فۆریــن پۆڵســی(ی ئەمریكی دەڵێــت: لاوازیی 
ســوپای وڵاتانــی عەرەبــی كۆمەڵێــك فاكتەری 
كۆمەڵایەتــی، پەروەردەیی، كولتووری و ژێرخانی 

لە پشتە.
پۆڵاك كە بەمدواییە كتێبێكی لەســەر سوپای 
وڵاتانــی عەرەبــی نووســیوە، دەڵێــت: "جیهانی 
عەرەبی هیچكات بەڕاستی جیهانێكی پیشەسازی 
نەبووە، ئەمەش بەو مانایەیە كە زۆر لە عەرەبەكان 
دێنە ناو سوپاوە بێ ئەوەی تێگەیشتنێكی ئەوتۆیان 
بەرامبــەر مەكینە ســەربازییە پێشــكەوتووەكان 
هەبــێ، هەر بۆیــەش زۆر جار ناتوانن ســوود لە 

هەموو ئیمكانیاتی چەكەكە وەربگرن و هیچكاتیش 
ناتوانن بە چاكی رایانگرن".

بــەڵام جیهانــی عەرەبــی هیچــكات خاوەنــی 
دەســەڵاتێكی تەواو دامەزراوەیی و پرۆفیشــناڵ و 
بێلایەن نەبووە، ســوپا و ناوەندە سەربازییەكانی 
ئەو وڵاتانەش لەو رێسایە بەدەر نین. ئیكۆنۆمیست 
پێیوایە ئەمە یەكێك لە لاوازییە هەرە جدییەكانی 
سوپای وڵاتانی عەرەبییە و وادەكات سوپا زۆربەی 
جاران یان وەلائی بۆ ســەركردەیەك هەبێ یان بۆ 

گروپێكی ئەتنیكی و ئایینی، نەك دەوڵەت.
سیاســەتی نوێی كۆشكی سپی ئەوەیە ئەركی 
پاراســتنی ئاســایش و ســەقامگیری رۆژهەڵاتی 
نێوەڕاست رادەستی وڵاتانی ئەو ناوچەیە بكاتەوە. 
باراك ئۆباما، سەرۆكی پێشووی ئەمریكا، لە خولی 
دووەمی سەرۆكایەتی خۆیدا بە ئاشكرا باسی لەوە 
دەكرد كــە ئەمریكا ناتوانێ پۆلیســی رۆژهەڵاتی 
نێوەڕاست بێ. دۆناڵد ترەمپ، سەرۆكی ئەمریكا، 

ســەرەڕای هەموو جیاوازییەكانــی دیكەی لەگەڵ 
ئۆبامــا، لەو خاڵەدا لەگەڵ ســەرۆكی پێش خۆی 
كۆكــە. بەڵام ئایا وڵاتانی عەرەبی دەتوانن خۆیان 
لەبەردەم گروپە جیهادییەكان و فراوانخوازییەكانی 

ئێراندا بپارێزن؟
لێكۆڵەرە ئەمریكییەكە پێیوایە "لە جیهانێكی 
نموونەییــدا، ئەمریكا هاوپەیمانەكانی بە بەهێزی 
جێدە‌هێڵێ، بە جۆرێك بتوانن لەبەرامبەر دوژمنە 
هاوبەشەكانی خۆیان و ئەمریكا بەرگری لە خۆیان 
بكەن. بەڵام ئەم ئامانجە لە ساڵی 1950 و كاتی 
یەكەم مەشــقەكانی ئەمریكا بــۆ وڵاتانی عەرەبی 
چەنــدە دوور بوو، ئێســتاش بە هەمــان ئەندازە 

دوورە". 
یەكێك لە سەرەكیترین هۆكارەكانی ئەمەش بۆ 
كولتوور و پەروەردەی ئەو وڵاتانە دەگەڕێتەوە كە 
وادەكات بەشێكی زۆر لە ستافە سەربازییەكەیان 

پاسیڤ دەرچن.

ئەمریــكا زیاتــر لــە حەفتا ســاڵە مەشــق و 
راهێنان بە ســوپا جیاجیاكانــی وڵاتانی عەرەبی 
دەكات، چەندین ملیار دۆلاری لەو سوپایانە خەرج 
كــردووە، بــێ ئەوەی بەرهەمێكــی هەبێ. پۆڵاك 
دەڵێــت بەهۆی ئەو تایبەتمەندییــە كولتووری و 
پەروەردەییانە راهێنەرانی ئەمریكی و رووســی لە 
كاتی راهێنانی سەربازانی وڵاتانی عەرەبی تووشی 
هەمان كێشە دەبن كە ریشەكەی لەناو كولتوور و 

پەروەردەی كۆمەڵگاكەدایە.
پۆڵاك دەڵێ ئەمریكا چەندین دەیەیە راهێنان 
بە سوپای میسر دەكات بۆ ئەوەی فێری كاركردن 
بــە ئێــف 16 ببن، كەچی ئێســتاش كاتێك دوو 
فڕۆكــەی لەو جۆرە رەوانــەی ئامانجێك دەكرێن، 
بەردەوام ئەگــەری پێكدادانیان هەیە، ئەوە جگە 
لەوەی كە شێوازی راهێنانی هێزی ئاسمانی و ئەو 
تەكتیكانەی كە فێریان دەكرێ هەڵەی كوشندەیان 
تێدایــە و ئــەو هەڵانــە وەك بەشــێكی نەگۆڕی 

وانەكانیان لێهاتووە.
دەوڵەتــە  ســەربازییەكانی  هێــزە  بــەڵام 
كێشــەی  كۆمەڵێــك  بەدەســت  عەرەبییــەكان 
بونیادیشــەوە دەناڵێنــن. بەپێــی راپۆرتەكــەی 
ئیكۆنۆمیســت لــە ســوپای وڵاتانــی عەرەبیــدا 
فەرماندەیــی،  بــە  كــەم  زۆر  ئەولەویەتێكــی 
چاودێری، لۆجیســتیك و كۆكردنەوەی زانیارییە 
هەواڵگرییــەكان دەدرێ و ئەفســەر و پلەكانــی 
خوارەوەی ســوپا رۆڵێكی ئەوتۆیان لە داڕشتنی 
تەكتیك و ســتراتیژی بەرگریدا نییە، لە كاتێكدا 

ئەوانە بڕبڕەی پشتی سوپاكانی ئەوروپان.
كێنێس پۆڵاك جەخت دەكاتەوە كە شكستی 
ئەمریكا لە باشــتركردنی سوپای وڵاتانی عەرەبی 
خەتــای ئەمریــكای تێدا نییــە، بــەڵام ئەمریكا 
دەبوو ماوەیەكی زۆر لەمەوبەر لەوە تێگەیشــتبا، 
دروستكردنی هێزێكی عەرەبی كە كۆپی مارینزی 

ئەمریكی بێ سەرناگرێ. 

ئەمریكا ئەفغانستان رادەستی 
تاڵیبان دەكات؟

بەهۆی پێشنیازەكەی ئەمریكاوە تاڵیبان 
دەست بەسەر ئەفغانستاندا دەگرێتەوە

رایان كرۆكەر

 حكومەتی ئەفغانستان بەشێك نییە لە گفتوگۆكانی نێوان ئەمریكا و تاڵیبان

رێگای بەدیلە بۆ ئێمە ئەگەر هێزەكانی ئەمریكا 
بكشــێنەوە و هیچ گەرەنتییەكی نێودەوڵەتیش 

بۆ پاراستنی ناوچەكانی ژێر كۆنتڕۆڵی هەسەدە 
نەبێت".

"شەڕی تیرۆر" و "بەهاری عەرەبی" فشۆڵیی سوپا عەرەبیەكانیان دەرخست

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

ئــەم یــەك دوو رۆژەی داهاتــوو تەمەنی 
ــت  ــە بیس ــامی دەبێت ــووی ئیس یەكگرت
ســەدەیەك  چارەكــە  ســاڵ،  پێنــج  و 
ــە چركەســاتی  ــە ل ــك ك ــی هێزێ كاركردن
دامەزراندنییــەوە روو لــە لووتكــە و پــاش 
ــە  ــەی كەوتبێت ــڕ گڵۆڵ ــاڵ و لەپ 25 س
بــەر  بخرێتــە  دەهێنــێ  ئــەوە  لێــژی، 
ســەرەتا  هەڵســەنگاندن.  نەشــتەری 
دەبــێ لــەوە بپرســین ئایــا دروســتبوونی 
یەكگرتــوو پێویســت بوو بۆ كوردســتان؟ 
ــدا  ــاڵای خۆی ــی ب بۆچــی ئێســتا بەدامێن
ــی  ــی كۆتای ــوارەوە؟ ئامانجەكان ــە خ دێت
ــداوە؟  ــی لای ــە ئامانجەكان ــان ل ــات، ی ه
هــۆكاری ســەرەكی لاوازبوونەكەی چییە؟
یەكگرتــووی ئیســامی پێچەوانەی ئەو 
ــە  هەمــوو وەهمــەی وەك مەترســییەك ل
ــتكرابوو،  ــۆی دروس ــەوە ب خۆڕاگەیاندنیی
زادەی  پێویســتیی  وەك  بــوو  هێزێــك 
كۆمەڵایەتــی  و  سیاســی  قۆناغێكــی 
ــدا وەك  ــە هەلومەرجێك ــوو. ل ــك ب لەدای
ــڕەو  ــامی میان ــی ئیس ــی سیاس حیزبێك
بزاوتــی  ئــەوكات  كــە  ناســاند  خــۆی 
ئیســامی لــە كوردســتان بزووتنەوەیەكی 
بــوو،  چەكــدار  جیهادیــی  ســەلەفی 
چەكدارانــەی  شــەڕی  جەولەیەكیــش 
لەگــەڵ یەكێتــی نیشــتمانیی كوردســتان 
كردبــوو. كوردســتانیش پێــی نابــووە 
قۆناغــی گواســتنەوە و لــە ژێردەســتەیی 
بــەرەو  هەنــگاوی  بووبــوو،  رزگاری 
نێــوان  ناكۆكییەكانــی  دەنــا.  ئــازادی 

دەســەڵاتدارەكانی  سیاســییە  هێــزە 
پارتــی(  و  )یەكێتــی  كوردســتانیش 
گەیشــتبووە لێــواری لێكتــرازان و دوای 
ســێ مانــگ لــە دروســتبوونی یەكگرتــوو، 
ــەری  ــتان س ــە كوردس ــۆ ل ــەڕی ناوخ ش

هەڵــدا.
شــەڕی  لێكەوتەكانــی  بەهــۆی   
براكوژییــەوە، ســەرەتا دابەشــبوونێكی 
هاتەئــاراوە،  لــە كوردســتان  سیاســی 
هێــزە سیاســییەكان هەریەكــە و كەوتــە 
ــەوە.  ــی ناكۆكییەك ــەی بەرەیەك هاوكێش
جوگرافــی  دابەشــبوونێكی  دواتریــش 
بەدواداهــات و هەریــەك لــە پارتــی و 
ــە  ــتانی كەوت ــێكی كوردس ــی بەش یەكێت
بندەســت. بەهــۆی ئــەوەی هــەردوولا لــە 
ســنووری خۆیــان كەوتنــە راوەدوونــان 
لایەنگــری  و  ئەنــدام  پاكتــاوی  و 
ســەر  بــۆ  هەڕەشــە  نەیارەكانیــان، 
دروســت  كۆمەڵایەتیــش  دابەشــبوونی 
بــوو. هیــچ حیزبێكــی كاریگــەر نەمــا 
كوردســتان  سەرتاســەری  حیزبــی 
هەلومەرجــەدا  لــەو  یەكگرتــوو  بێــت. 
كۆمەڵایەتــی  سیاســی  هێزێكــی  وەك 
سەرتاســەری هاتــە مەیــدان. لــەو چەنــد 
ســاڵەی شــەڕی ناوخــۆ و دابەشــبوونە 
سیاســی و جوگرافی و كۆمەڵایەتیەشــدا، 
خــۆی  خەســڵەتەی  لــەو  پارێــزگاری 
كــرد و بــە حیزبێكــی سەرتاســەری و 
دانەبــڕاو لــە پرۆســەی سیاســی هــەردوو 
جوگرافیاكــە مایــەوە و ســاڵ لــە دوای 

ساڵیش گەشەی دەكرد.
حیزبێــك بــوو لــە شــێوازی كاركردنــی 
چ وەك حیــزب یــان ئــەو رێكخــراو و 
ســەنتەر و كۆمەڵانــەی بەنــاو رێكخــراوی 
ــتە  ــوون و وابەس ــی ب ــەی مەدەن كۆمەڵگ
ســتراتیجی  و  سیاســەت  بــە  بــوون 
یەكگرتــووەوە، وەك پەیمانگایــەك بــۆ 
ــە  ــوون ب ــی، ب ــای مرۆی ــی توان پەرەپێدان
ناوەنــدی پێگەیاندنی كادری نەوعی لەناو 
كۆمەڵگــەی كــوردەواری. ئێســتا ئەگــەر 
تەماشــا بكەیــت لــە ریــزی ســەرەوەی 
دەســتەبژێرەكانی نــاو بــوارە جیاجیاكان، 
بەشــێكی زۆر لەوانــە دەبینــی كــە رۆژێــك 
ــان  ــی ی ــی حیزب ــە ئۆرگانێك ــە رۆژان ل ل
لــە ســەنتەر و رێكخراوێكــی یەكگرتــووی 

ــردووە.  ــان ك ــامیدا كاری ئیس
لــە  بــوون  بەشــداریش  ئەوەنــدەی 
كابینەكانــی حكومــەت، ســەرباری ئەوەی 
سیســتەمی حوكمڕانــی كــوردی لەبــەر 
وابــووە  زۆنگاوێــك  وەك  هــۆكار  زۆر 
ملــی  و  شــان  و  كارەكتەرەكانــی  بــۆ 
بــەڵام  كــردووە،  قــوڕاوی  زۆربەیانــی 
ســەربەرزانە  یەكگرتــوو  كادیرەكانــی 
مــن  ئەوەنــدەی  دەرچــوون.  لێــی 
ــی  ــی دەزگاكان ــە راپۆرتەكان ــم، ل ئاگادارب
شــێوازەكانی  و  دارایــی  چاودێریــی 

ئیــداری  دەزگا  هەڵســەنگاندنی  تــری 
و  پۆســت  ئــەو  دەوڵەتدارییەكانــدا،  و 
ــامی  ــووی ئیس ــەر یەكگرت ــكانەی ب پش
ــن ســەرنجیان لەســەر  ــوون كەمتری كەوت
ــەت  ــە. تەنان ــی دیك ــەراورد بەوان ــووە ب ب
زۆر رێكخــراوی كۆمەڵگــەی مەدەنــی و 

ســەنتەر و دەزگای میدیایی و رۆشــنبیری 
هــەن كــە لــە دەسەڵاتیشــدا نەبــوون، 
گەندەڵــی.  لــە  بوونــە  غــەرق  بــەڵام 
ســەنتەر و دەزگا رۆشــنبیری و میدیایــی 
ــزی  ــە ری ــوو، ل ــی یەكگرت و رێكخراوەكان
ســەلمێنەری  ئەمــە  نیــن.  ئەوانەشــدا 
لــە  یەكگرتــوو  كــە  راســتییەیە  ئــەو 
پەرەپێدانــی توانــا مرۆییەكانــدا كادری 

نەوعیــی پێگەیانــدووە. 
بــەدەر لــە خەســڵەتە عیرفانییەكــەی، 
حیزبێكــە  یەكگرتــوو  ئــەوەی  لەبــەر 
خــاوەن كارگــە و كۆمپانیــا و توانایەكــی 
دارایــی زۆر نییــە، نەیشــیتوانیوە ئــۆرگان 
ــراوان  ــەو جــۆرە بەرف ــی ب و دامەزراوەكان
دەســتەبەركردنی  شــوێنی  كــە  بــكات 
هەمــوو  ژیانــی  پێویســتییەكانی 
خــۆی  كــە  بكاتــەوە  توانایانــە  ئــەو 
پێیگەیانــدوون،  و  دروســتیكردوون 
بۆیــە دەبینــی بەشــێكی زۆریــان بــە 
ریزەكانــی  بووبێــت،  هۆكارێــك  هــەر 
یەكگرتــووی ئیســامییان جێهێشــتووە 
و  میدیایــی  دەزگا  نــاو  چوونەتــە  و 
دیكــە  حیزبەكانــی  رۆشــنبیرییەكانی 
كاری  وەك  بەشێكیشــیان  تەنانــەت  و 
ركابەرەكانــی  حیزبــە  لــە  سیاســی 
یەكگرتــووی ئیســامیدان. بــەڵام ئــەوەی 

وەك خاڵێكــی سەرنجڕاكێشــی ئەخلاقــی 
سیاســی لێــرەدا بــەدی دەكرێــت، ئەوەیــە 
یەكگرتــووی  نابینــی  هیچــكات  كــە 
ئیســامی هەیبــەت و كەســێتی ئەوانــەی 
شــكاندبێ كــە ریزەكانیــان جێهێشــتووە. 
ــردوودا  ــاڵی راب ــد س ــە چەن ــدا ل لەكاتێك

لــە  بینــی  نموونەمــان  كۆمەڵێــك 
هێــزە سیاســییەكانی دیكــە، ئەوانــەی 
پڕوپاگەنــدەی پێشــڕەوایەتی ئــازادی و 
دیموكراســی دەكــەن، كاتــێ كەســێك 
دەســتبەرداریان  هۆكارێــك  بەهــەر 
بووبێــت، ئەگــەر بۆیــان نەگونجابێــت 
بــە جەســتەش تیــرۆری بكــەن، رۆحیــان 
ــەوەی  ــێ ئ ــوو ب ــردووە. یەكگرت ــرۆر ك تی
ئیدیعــای ئــەوەی كردبێــت كە بــاوەڕی بە 
دیموكراســی و ئازادیــی تــاك تــا كوێیــە، 
لەوەشــدا  ســەلماندوویەتی  كــردار  بــە 

لەپێــش حیزبەكانــی ترەوەیــە.
كۆمەڵــگاش  گشــتی  ســوودی  بــۆ 
شانبەشــانی  حیــزب،  وەك  یەكگرتــوو 
هەنــدێ لــە ســەركردەكانی كۆمــەڵ و 
بزووتنەوە، رۆڵێكــی زۆری هەبووە لەوەی 
ئینســانی كوردی دیوە ئاشــتیخوازانەكەی 
ئیســام لەخۆیــدا بەرجەســتە بــكات. 
هەمــان ئــەو هۆكارانــەی لــە كۆمەڵگــەی 
عەرەبــی ســوننەی ئــەم وڵاتــەدا هەبــوون 
ــەو توندڕەوییــەی  ــن ب ــۆ وەرگرتنــی ئای ب
ــان ژینگــەی سیاســی و  ــن، هەم دەیبینی
كولتــووری هەبــووە كــە لە كوردســتانیش 
بــەڵام  پەیدابــن.  تونــدڕەو  نەوەیەكــی 
یەكگرتــوو لەوەشــدا پشــكی زۆرینــەی 
ــە  ــت ك ــەی بەردەكەوێ ــەو چاكەخوازیی ئ
لــە كوردســتان  میانــڕەو  ئیســامێكی 
پێكەوەژیــان  بــە  بــڕوای  گەشــەبكات 
هەبــێ نــەك ئــەو مۆدێلەی لەنــاو عەرەبی 
ســوننەی عێــراق گەشــەی كــرد كــە كار 
لەســەر تیــرۆر و رەتكردنــەوەی بەرانبــەر 

دەكات. 
ئێســتا ئیتــر كاتــی ئــەم پرســیارەیە: 
بــەو  یەكگرتــوو حیزبێكــە  كــە  ئــەی 
وەك  و  تایبەتانــەوە  خەســڵەتە 
پێویســتییەكی كۆمەڵــگا دروســت بــووە، 
كەوتووەتــە  گڵۆڵــەی  ئێســتا  بۆچــی 

لێــژی؟ بەتێگەیشــتنی مــن یەكگرتــوو 
ــەوە  ــتیەی نەدۆزیوەت ــەو راس خۆیشــی ئ
ــەو  ــە. ئ ــەلا نیی و وەڵامێكــی دروســتی ل
رێكارانــەی گرتوونیەبــەر بــۆ تێپەڕاندنــی 
ئــەم دۆخــەی ئێســتای، دەرخــەری ئــەو 
ــەی  ــوو عیلەتەك ــە یەكگرت ــتییەیە ك راس
پێیانوایــە  ئــەوان  نەدۆزیوەتــەوە. 
هۆكارەكەی پەیوەندی بە هەڵوێستەكانی 
چەنــد ســاڵی رابردوویــان هەیــە لە پرســە 
سیاســییەكان و ریفراندۆم و بەشــدارییان 
حەقیقەتەكــە  بــەڵام  حكومــەت،  لــە 

ــە.  ــتێكی دیكەی ش
لــە  ســاڵێكە  چەنــد  یەكگرتــوو 
رێچكــەی خــۆی لایــداوە و كەوتووەتــە 
دوای شــتێك كــە ســەنعەتی ئــەو نییــە. 
دوای ئــەو شــەپۆلە ناڕازییــەی خەڵــك 
كــەوت و یارمەتیدەریــش بــوو لــەوەی 
ــتەكان  ــوی ش ــەك دی ــا ی ــی تەنه هاووڵات
ببینــێ. دەنگدەر و جەمــاوەری یەكگرتوو 
یەكگرتــوو  دوای  تــر  بەهۆكارێكــی 
كەوتبــوون. ئەگــەر بڕیاربێــت لەســەر 
ئــەو بنەمایــە بچێتــە كێبڕكێــوە كــە 
ــا  ــاوەر تەنه ــار لای جەم ســەرچاوەی بڕی
ئــەوە بــێ كــە بەچــاو دەیبینــن، لــە 
یەكگرتــوو كارامەتــر هــەن ســیحر لــە 
ــوو  ــە یەكگرت چــاوی خەڵــك بكــەن. بۆی
لــەو رووەوە شكســتی خــوارد كــە بەهەڵە 
ویســتی وەك هێزگەلــی دیكــە بێــت، 
ــووش  ــۆ داهات ــی، ب ــەك نەیتوان ــەڵام ن ب

ناتوانــێ لــەو كێبڕكێیــە بیباتــەوە. 
ــدا  ــە بنەڕەت ــامی ل ــووی ئیس یەكگرت
بزووتنەوەیەكی چاكسازیی كۆمەڵایەتییە، 
ئەســڵەكەی  ســەر  بگەڕێتــەوە  دەبــێ 
خــۆی، ئێســتا زەمینــە زۆر لەبارتــرە 
ــدات  ــاو ب ــوارەدا ئەســپی خــۆی ت ــەو ب ل
و بێتــەوە ســەر شــانۆی سیاســی، نــەك 

دوای هــەڵاو قەرەباڵغــی بكەوێــت. 

یەكگرتوو، گڵۆڵەی 
كەوتووەتە لێژی

عارف قوربانی
 arifqurbany@yahoo.com

دەســتەواژەی "كوردســتانێكی بەهێــز" 
و  ئەمریكــی  گوتــاری  لــە  ســەرەتا 
ــی  ــو ئەدەبیات ــە نێ ــەوە هات ئەوروپیەكان
هەرێمــی  دەســەڵاتدارانی  سیاســی 
كوردســتان، ئەمــەش وەك بەرســڤێك بــۆ 
هەڕەشــەكانی بەغدا و ئێران و توركیا لە 
ــی  ــی كوردســتان دوای رووداوەكان هەرێم
تایبەتیــش دوای  بــە  ئۆكتۆبــەر،   16
لــە ســەرۆكی  ســەردانەكەی هەریــەك 
حكومــەت و جێگرەكــەی بــۆ كۆشــكی 
 ،2017 دیســەمبەری  لــە  ئەلیــزێ 
كاتێــك ئیمانوێــل ماكرۆنــی ســەرۆكی 
پشــتگیری  "ئێمــە  گوتــی  فەرەنســا 
ــە  ــن ل ــز دەكەی ــتانێكی بەهێ ــە كوردس ل
چوارچێــوەی عێراقێكــی یەكگرتــوودا". 
ئــەم پەیامــە ئاشــكرایەی وڵاتانــی رۆژئاوا 
ــی كوردســتان زۆر  و دۆســتەكانی هەرێم
روون و ئاشــكرا بــوو: تــا دەرفەتێكــی 
ــەر  ــە ه ــەو دەرفەت ــە ئ ــە رەنگ ــش ك تری
فەراهەمیــش نەبێت، هەرێمی كوردســتان 
عێراقــدا  چوارچێــوەی  لــە  دەبێــت 

بمێنێتــەوە.

نووســینە  ئــەم  ســەرەكی  پەیامــی 
ئەوەیــە كــە باشــترین بــژارە بــۆ هەرێمــی 
تــا چەنــد  و  ئێســتا  لــە  كوردســتان 
ســاڵێكی تریش، بنیاتنانەوەی پێوەندییە 
سیاســی و ئابوورییەكانــە لەگــەڵ بەغــدا 
پێــش هــەر لایەكــی دیكــە، ئەمــەش 
ــەر هۆكارێكــی زۆر ســادە و ســاكار:  لەب
ــت  ــی كوردســتان دەتوانێ ــەوەی هەرێم ئ
لــە عێراقێكــی تازەپێگەیشــتووی لاواز و 
هاوســنوور و هاوبەرژەوەندیــدا دەســتی 
لەگــەڵ  ناتوانــێ  هەرگیــز  بكەوێــت، 
وڵاتانــی تــری ناوچەكە دەســتی بكەوێت. 
بۆیە زێدە پێویســتە ســتراتیجی سیاســی 
هەرێمــی كوردســتان لــە ئێســتاوە تــا 
دەرفەتێكــی تــر گشــت توانا دیپلۆماســی 
و سیاســییەكانی خــۆی بخاتەگــەڕ بــۆ 
ــە  ــت، ب ــا بێ ــدا تەب ــەڵ بەغ ــەوەی لەگ ئ
تایبەتیــش لەنــاو پەرلەمانــی عێــراق و 
جومگەكانــی تــری حوكمڕانــی لــە عێــراق 
چونكــە  هەبێــت.  باشــی  ئامادەگــی 
ســەرچاوەكانی بەهێزبوونــەوەی هەرێمــی 
و  دارایــی  قەیرانــی  دوای  كوردســتان 

جیابوونــەوە  پرۆســەی  شكســتهێنانی 
ــی  ــەڕووی سیاســی و دارای ــراق، ل ــە عێ ل
ــتیان  ــەوە، گش ــووری و ئاسایشیش و ئاب

ــدان.  ــە بەغ ل
عێراقــی نــوێ ســەرەڕای ئــەو ناكۆكــی 
هەرێمــی  لەگــەڵ  كــە  كێشانەشــی  و 
بــواری  بــەڵام  هەیەتــی،  كوردســتان 
ئیشــكردن و كاریگەریــی هەرێــم بەســەر 
هێــزە  بەســەر  تــا  زۆرتــرە  بەغــداوە 
و  توركیــا  وەك  تــری  هەرێمییەكانــی 
و  دیپلۆماســی  حســابە  ئــەو  ئێــران. 
و  كوردســتان  هەرێمــی  سیاســیەی 
ســەركردایەتی سیاســی كــورد لــە بەغــدا 
ــزی  ــز لەســەر مێ ــت، هەرگی ــۆی دەكرێ ب
دانوســتاندنی توركیــا و ئێــران بۆیــان 
ناكرێــت. بێگومــان پێوەندیی باش لەگەڵ 
وڵاتانــی هەرێمــی زۆر گرنگــە، بــەڵام لەوە 
گرنگتــر پێوەندیــی باشــە لەگــەڵ عێراق. 
چونكــە لــە هاوكێشــەی پێوەندیــی هەرێم 
ــە  ــی پێوەندییەك ــی هەرێم ــەڵ وڵاتان لەگ
هەرێمــی  و  ناهاوســەنگە  هەمیشــە 
كوردســتان ناچــارە تەنازولــی زۆریــان 
ــی.  ــن هەماهەنگ ــۆ كەمتری ــكات ب ــۆ ب ب
بــە واتایەكــی دیكــە ئــەوەی هەرێمــی 
ــەڵ  ــت لەگ ــتی دەكەوێ ــتان دەس كوردس
ئــەو وڵاتانــە هەرگیــز بەرامبــەر ئەوە نییە 
كــە دەیبەخشــێت. ئەمــە بێجگــە لــەوەی 
دواكاریــی توركیــا و ئێــران تێچوونــە 
سیاســی و ئابوورییەكەی زۆر زۆر لەســەر 
زۆربــەی جاریــش  هەرێــم دەوەســتێ، 
لەســەر حســابی تەنازولكردنــە لــە مافــی 
پارچەكانــی تــری كوردســتان. كەچــی 
بــە پێچەوانــەوە پێوەنــدی و هەماهەنگــی 
لەگــەڵ بەغــدا تێچوونــی سیاســی زۆر 
كەمــە و دەسكەوتەكەشــی زیاتــرە لەچــاو 
پەیوەنــدی لەگــەڵ توركیــا و ئێــران، لــە 
هەمووشــی گرنگتــر ئەوەیــە كــە ناچێتــە 
وەك  سیاســی  پاشــكۆبوونی  خانــەی 
توركیــا.  و  ئێــران  بەرامبــەر  ئــەوەی 
ــتان  ــی كوردس ــتەی هەرێم ــەو ئاس ــا ئ ت
ــا  ــە دەســتەمۆیی توركی ــەر خــۆی ل ئەگ
و ئێــران بپارێزێــت، دەتوانێــت هەندێــك 
جــار كەیســی كــوردی باكــوور و رۆژاڤــا و 

رۆژهەڵاتیــش لــە خزمــەت سیاســەتەكانی 
ــێ.  ــدا بەكاربهێن خۆی

كوردســتان  هەرێمــی  پێوەندیــی 
ــتاش  ــا ئێس ــران ت ــا و ئێ ــەڵ توركی لەگ
پێوەندییەكــی زۆر ناهاوتا و ناهاوســەنگە 
ســەرمایەی  و  سیاســی  لــەڕووی  و 
هەرێمــی  لەســەر  زۆر  سیاســییەوە 
ئەگەرچــی  كەوتــووە.  كوردســتان 
لەبەرامبــەردا هەرێمــی كوردســتان زۆر 
ــە  ــە ل ــۆ نموون ــی دەســتكەوتووە، ب كەم
كاتــی جاڕدانــی ریفراندۆم، ئــەو دوو وڵاتە 
بەقــەدەر دەرزییەكیــش حســابیان بــۆ 
ئــەو پێوەنــدی و هەماهەنگییــە سیاســی 
و ئابوورییــە لەگــەڵ هەرێمــی كوردســتان 

ــە  ــان پێدرابای ــەر دەرفەتی ــرد و ئەگ نەك
ئــەو قەوارەیەشــیان لەناودەبــرد. هەرێمی 
ــە  ــەو پێوەندیی ــەرەڕای ئ ــتان س كوردس
ئابــووری و ئــەو قەبــارە بازرگانــی و ئــەو 
هاوكارییــە ئەمنییــەی لەگــەڵ توركیــا 
ــی، كەچــی ئێســتاش پاڵپشــتیی  هەیەت
سیاســەتەكانی عێــراق دەكات، ئێرانیــش 
عێــراق  بــەڵام  شــێوە،  هەمــان  بــە 
لەگەڵــی،  ناكۆكییەكانمــان  ســەرەڕای 
ئــەو رق و كینــە و مەترســییەی نییــە 
ــەر  ــەت ئەگ ــە تایب ــر، ب ــەر هەولێ بەرامب
كوردســتان  هەرێمــی  دەســەڵاتدارانی 
ــن  ــات بنێ ــاش بنی ــی ب ــن پێوەندی بتوان
لەگــەڵ نوخبــەی حوكمڕانــی شــیعە و 

ــدا. ــە بەغ ــوننە ل س
ئەمــە بێجگــە لــەوەی كــە عێــراق وەك 
ئێــران و توركیــا نییــە بــەدوای نفــووز و 
ــتێوەردان  ــان و دەس ــتن و پی پەلهاویش

بگەڕێــت.  كوردســتان  كاروبــاری  لــە 
لــە  بەغــدا  ئێســتاش  بەپێچەوانــەوە 
زۆر رووەوە پێویســتی بــە پشــتگیریی 
هەرێمــی كوردســتان هەیــە. پرۆســەی 
سیاســی لــە بەغــدا پرۆســەیەكی لــەرزۆك 
ــتان  ــی كوردس ــەقامگیرە و هەرێم و ناس
تێــدا  زۆری  وەبەرهێنانــی  دەتوانێــت 
مامەڵــە  حەكیمانــە  ئەگــەر  بــكات 
بــكات. لــەڕووی سیاســییەوە زۆربــەی 
ــی  ــراق ماڵ ســەركردە سیاســییەكانی عێ
هەندێكیــان  هەولێــرە،  لــە  دووەمیــان 
بزنســی باشــیان لــە هەرێمــی كوردســتان 
ــە رووە  ــە ل ــە بێجگ ــاوە. ئەم ــەوە ن پێك
ئابوورییەكــەی كــە هەرێمــی كوردســتان 

بەهــۆی ســەقامگیرییەكەی دەكرێ ببێتە 
ســەنتەرێكی بازرگانی بۆ تــەواوی عێراق. 
ــە  ــڵ و ناوچ ــگای مووس ــی لەڕێ بەتایبەت
ســوننیەكان كــە داعــش وێرانــی كــردوون 
ــەوە  ــارە بنیاتنان ــە دووب و پێویســتیان ب
لــەو  كوردســتان  هەرێمــی  هەیــە. 
ــوارەدا دەتوانێــت وەك ســەرچاوەیەكی  ب
ــزی  ــگای هێ ــە رێ ــا ل ــووری و هەروەه ئاب
ــەڕووی  ــش ناوچــە ســوننییەكان ل نەرمی
بازرگانیــەوە ببەســتێتەوە بەخۆیــەوە. 
هەڵبەتــە ئــەو پێوەنــدی و هەماهەنگییــە 
دواجــار كاریگەریــی سیاسیشــی بــەدوادا 
دێــت. عێــراق لەبــەر ئــەو دۆخــە خــراپ 
و ناســەقامگیرەی كــە هەیەتــی، نزیكــەی 
15 ســاڵە وەك خەزێنەیەكــی ئابــووری 
و سیاســی وابــووە، كەچــی هەرێمــی 
كوردســتان تا ئێســتا نەیتوانیوە دەستی 

ــێ. ــێ ببین ــگات و ســوودی ل ــی ب پێ

ــن  ــەوە چەندی ــتان ئ ــی كوردس هەرێم
ــە  ــەدەر دەدا ل ــی زۆر بەه ــاڵە وزەیەك س
بنیاتنانــی پێوەندیــی سیاســی و ئابووری 
لەگەڵ ئێران و توركیا، ئێستا كاتی ئەوە 
ــدا ســەرف  ــە بەغ ــە ل ــەو وزەی ــووە ئ هات
بكرێــت، چونكــە دەســكەوتی زیاتــر و 
ــزی  ــەی بەهێ ــرە و پێگ ــەرمایەی زیات س
ــەر  ــەت لەب ــە تایب ــە. ب ــش لەوێی هەرێمی
زەبەلاحیــی ئــەو دوو هێــزە هەریمییــە 
كــورد نەیتوانیــوە هیچــی وای لێیــان 
دەســتكەوێت، ئــەوان هەمیشــە مەرجــی 
ــەپاندووە.  ــدا س ــەر هەرێم ــان بەس گرانی
ئێســتا دەرفەتێكــی وا خەریكــە دروســت 
ســەرۆكی  كــە  تایبــەت  بــە  دەبێــت 
ــی  ــاری پێوەندی ــازە خوازی ــی ت حكومەت
ــی  ــەڵ هەرێم ــە لەگ ــەو و هەماهەنگیی پت
گەیشــتووەتە  عێراقیــش  كوردســتان، 
نێــوان  ململانێــی  كــە  باوەڕێــك 
هەولێــر و بەغــدا بــە زیانــی هــەردوولا 
تــەواو دەبێــت، بەتایبــەت لــە ناوچــە 
كێشەلەســەرەكان هەرێمــی كوردســتان 
دەتوانێــت زۆر هــاوكاری بەغــدا بێــت لــە 

ســەقامگیركردنی ناوچەكــە.
یەكــەم دەســكەوتی ئــەو هەماهەنگیــە 
لەڕێــگای پەرلەمانتارانــی كــورد بــوو لــە 
ــەی  ــە مووچ ــی بەش ــواری تەرخانكردن ب
پێشــمەرگە و فەرمانبــەران لــە بودجــەی 
عێــراق كــە دەكرێــت دەســكەوتی تریشــی 
بــەدوادا بێــت ئەگــەر هێــزە كوردییــەكان 
بــە گیانێكــی بەرپرســیارنە كار بكــەن 
لــە بەغــدا. خاڵێكــی دیكــە كــە دەكرێــت 
ــۆر  ــودی دكت ــت، وج ــەر بكرێ كاری لەس
بەرهــەم ســاڵحە لــە بەغدا وەك ســەرۆكی 
كۆمــار، ئــەو كاراكتەرە سیاســییە بەپێی 
ئەزموونــی  و  و شــارەزاییەكانی  توانــا 
دەتوانێــت  لەبەغــدا  ســاڵەی  چەنــد 
مەیســەر  كــورد  بــۆ  زۆر  دەســكەوتی 
بــكات و بەشــدار بێــت لــە هەڵســانەوەی 
تــا زووە  هەرێمــی كوردســتان. بۆیــە 
ــییەكانی  ــە سیاس ــت لایەن ــی و گش پارت
تریــش پێویســتە گرێــی ململانێــی حزبــی 
تێپەڕێنــن و ئــەو وزەیــەی كــورد لــە 

ــەدەن. ــڕۆ ن ــر بەفی ــدا چیت بەغ

بۆ "كوردستانێكی بەهێز" 
روو بكەنە بەغدا

یەكگرتوو چەند ساڵێكە لە رێچكەی 
خۆی لایداوە و كەوتووەتە دوای شتێك 

كە سەنعەتی ئەو نییە

د. زوبێر رەسوڵ

یەكگرتووی ئیسلامی لە بنەڕەتدا 
بزووتنەوەیەكی چاكسازیی 

كۆمەڵایەتییە، دەبێ بگەڕێتەوە سەر 
ئەسڵەكەی خۆی

باشترین بژارە بۆ هەرێمی كوردستان 
تا چەند ساڵێكی تریش، بنیاتنانەوەی 
پێوەندییە سیاسی و ئابوورییەكانە 
لەگەڵ بەغدا پێش هەر لایەكی دیكە

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

نزیكــەی 7 مانگــە هەڵبــژاردن كــراوە، 
بــەڵام هێشــتا كابینەی حكوومەتــی عێراق 
ناوخۆییەكانــی  كێشــە  نەبــووە.  تــەواو 
شــیعەی عێراقیش لە كەفوكوڵــدان. بێجگە 
و  ئێــران  ململانێــی  زۆرە  ئەگــەر  لــەوە، 
ئەمریــكا دۆخی عێراق لــە 2019دا ئاڵۆزتر 
بكــەن. چی روودەدات؟ شــەڕێكی ناوخۆیی 
لەســەر  جەمــاوەری  خۆپیشــاندانی  یــان 
خزمەتگوزارییــە گشــتییەكان دەبینینەوە؟ 
لەوانەش بترازێ ئایا داعش زیندوو دەبێتەوە 
یان وەك عەللاوی واتەنی "نەوەی ســێیەمی 
تێرۆر" عێراق دەگرێتەوە؟ هیچ پێشبینییەك 
ناتوانێــت بــە رەهایی باس لــە یەكێك لەو 

ســیناریۆیانە یان شتیكی دیكە بكات، بەڵام 
پێــدراوی زۆرهــەن ئــەوە نیشــاندەدەن كە 

زەحمەتە عێراق وەك خۆی بمێنێتەوە!

كابینەیەكی نوقسان و 
ئەگەری كشانەوەی سەدر 

بۆ حــەوت مانگ دەچێت كــە هەڵبژاردن 
كراوە، بەڵام هێشتا وەزارەتە گرنگەكانی وەك 
ناوخــۆ، بەرگــری و داد یەكلانەكراونەتەوە. 
جگە لەوە، وەزیری پەروەردە هێشتا كارێكی 
وای نەكردبوو كە دەســتی لەكاركێشــایەوە. 
بەهەمانشــێوە، گوشار لەســەر وەزیرەكانی 

عێراق بەرەو 
تەقینەوەیەكی دیكە 

دەڕوات؟

گەیاندن و كارەبا بە پاســاوی بەعســیبوون 
و تایفەچێتی زۆرن! بەپێی ئەو زانیارییانەی 
لەبەردەســتن، موقتەدا ســەدر نیگەرانە لە 
ئەدای عادل عەبدولمەهدی و بەهەڵسوكەوت 
لــە بەرژەوەنــدی لیســتە ركابەرەكانی ئەو 
تۆمەتباری دەكات! جگە لەوە، سەدر پێشتر 
ساڵێكی بۆ حكوومەت دانابوو تا گرفتەكانی 
ســاڵیش  چارەســەربكات،  خزمەتگــوزاری 
نیــوەی چووە و هێشــتا حكوومــەت تەواو 
نەبــووە چجای دابینكردنــی خزمەتگوزاری! 
بۆیــە عــادل عەبدولمەهــدی موعجیــزەش 
بكات ناتوانێت كێشــە خزمەتگوزارییەكانی 
بــكات.  پارێزگاكانــی باشــوور چارەســەر 
هەندێــك زانیــاری هــەن ســەبارەت بەوەی 
كــە بەشــێك لە كاربەدەســتانی ســائیرون 
پێیانباشــە دوای تەواوبوونــی كابینــە لــە 
حكوومــەت بكشــێنەوە! ئەگەریــش هەیــە 
نزیكبوونــەوەی وەرزی گەرمــا و  لەكاتــی 
زیادبوونی خواســتی هاووڵاتیان بۆ كارەبا و 
ئاو و خزمەتگوزارییە بنەڕەتییەكان، لیستی 
ســائیرون لە حكوومەت بكشێتەوە. چونكە 
سەدر رەوتێكی سیاسی پۆپۆلیستانەی هەیە 
و نایەوێــت لایەنگرانــی خۆی بە تایبەتی لە 
چینــە هەژارەكانی كۆمەڵگا لەدەســتبدات. 
لەوانەیە حكوومەت هەڵنەوەشــێتەوە، بەڵام 
بە ئەگــەری زۆر ســەدر ئۆپۆزیســیۆنبوون 
لــە ســاڵانی  ئــەوەی  هەڵدەبژێرێــت وەك 

رابردوودا كردی! 
لەگــەڵ ئەوەشــدا ئەگــەری كورتهێنانی 
بودجــە بەهــۆی نرخــی نەوتــەوە یەكێكی 
دیكە لەو تەگــەرە جیدییانەیە كە لەبەردەم 
دەبێــت.  عەبدولمەهدیــدا  حكوومەتــی 
وابەستەیی زیادی عێراقیش بە داهاتی نەوت 
)98%( وادەكات كــە پێگــە ئابوورییەكەی 

لــە مەترســیدا بێــت. ئەمــە وادەكات هەم 
دابینكردنــی  بــۆ  حكوومــەت  تواناكانــی 
خزمەتگوزارییــە گشــتییەكان و هــەم ئــەو 
پابەندییــەی كە یاســای بودجەش لەســەر 
بەشــێك لە شایســتە داراییەكانــی هەرێمی 
كوردســتان بۆ حكوومەتی درووستكردووە، 

لە ژێر پرسیاردا بێت.

ململانێی ناوخۆیی و دەرەكی

كێشەی ناوخۆیی شیعەكان وەك ململانێی 
رەوتی حیكمە و عەســائیبی ئەهلی هەق كە 
مەلەفی گەندەڵییەكانی یەكتر ئاشكرا دەكەن 
و هەوڵی پڕكردنەوەی پۆستە حكوومییەكانی 
یەكتر دەدەن، یان كێشــەكانی نێوان نوری 
مالیكی و موقتەدا ســەدر هێشــتا بەهێزن. 
داعــش خەریكە خورت دەبێتــەوە یان وەك 
عەللاوی باسی دەكات، ئەگەری دەركەوتنی 

نەوەی سییەمی تیرۆ لە گۆڕێدایە.
لەلایەكی دیكەشــەوە ململانێكانی ئێران 
و ئەمریــكا لــە عێــراق خەریكــە روویەكــی 
تازە وەردەگرن. ئەمریكا پێگەی ســەربازی 
لــە  و  دەكات  بەهێزتــر  لەعێــراق  خــۆی 
چوارچێوەی هاوپەیمانــی نێودەوڵەتی دژی 
داعشــدا، لانیكەم ســەركردایەتی 4 بنكەی 
ســەربازی دەكات و خودی دۆناڵد ترەمپیش 
رایگەیاندبوو كە ئەوان لە عێراق دەمێننەوە. 
بەشێك لە هێزەكانی نزیك لە ئێرانیش داوای 
هەمواركردنــەوەی رێككەوتننامــەی ئەمنیی 
عێــراق و ئەمریــكا دەكــەن. ئــەوان داوای 
لابردنی بەشــی ســێیەمی رێككەوتننامەكە 
دەكــەن كــە رێگا بــۆ مانــەوەی هێزەكانی 

ئەمریكا خۆشدەكات! 
 ئەمریكا هەوڵی سنوورداركردنی حەشدی 

رێبوار كەریم وەلی
 rebwar@rudaw.net

 hemen@rudaw.net

هێمن عەبدوڵڵا

یەكگرتوو هەڵدەستێتەوە؟

كات كوشــتن و بیانووەكانی یەكێتی لە 
دانوستاندنە سیاســییەكانی لەگەڵ پارتی، 
تامی بردنــەوەی هەڵبژاردنەكانی بۆ پارتی 
نەهێشت و سەركەوتنیشی وەك پاروویەكی 

گــەورە لە قوڕگدا ماوە. بــەڵام ئەوە مانای 
ئــەوە نییــە كە یەكێتی بتوانێ هەتا ســەر 
درێــژە بەو یارییە بــدات. یەكێتی بە پلەی 
بێبەهاكردنــی  لەســەر  كاری  ســەرەكی 

1

2

3

چەنــد رۆژێكی دیكــە یادی 25 ســاڵەی 
ئیســامیی  یەكگرتــووی  دامەزراندنــی 
كوردستانە، 6ی شوبات یۆبیلی زیوینە، بەڵام 
زۆریش حەزینە. ئەمســاڵ رەنگبێ خراپترین 
یــادوەری بێت بۆ مێژووی ئــەو حیزبەی كە 
هەمیشــە لە كوردســتان وەكو عامیلی خێر 

و ئاشــتەوایی ســەیر كــراوە، بــەڵام لە دوو 
هەڵبژاردنی پارساڵدا، پاشەكشەیەكی گەورە 
بــە دەنگەكانیــەوە دیــار بــوو. دەنگدەرانی 
ئاســتی  لــە  نەیتوانــی  یــان  دا،  ســزایان 
چاوەڕوانیاندا بێت، ئەوە باســێكی ناوخۆیی 
خۆیانــە. دیوە گرنگەكە ئەوەیــە كە چەندە 

ئەو )قادر(ە چ )حاكم(ێكە!

یەکێتی نابێ زیز بێپارتی سەبری ئەیوبی نییە
گۆڕانکاریــی خێــرا لە دەوروبــەری هەرێمی کوردســتان بەڕێوەن، کە 
هەولێریــش رۆڵــی تێیاندا دەبێت، بەڵام هەســت ناکــرێ زۆرینەی چینی 
سیاســی هەســتیان بەوە کردبێ. ئەمەش بە دواخســتنی کۆبوونەوەکان 
و پەڵــپ و بیانووگرتنەکانــی هەفتەکانــی رابردووەوە دیــارە. بڕیار وایە 
ئەم هەفتەیە ســەرکردایەتیی پارتی و یەکێتی کۆببنەوە و گرنگیشە زوو 
خۆیــان یەکلایی بکەنەوە. ئــەو پەیامەی نێچیرڤــان بارزانیش لە وتاری 
یادی کارەســاتی یەکی شــوباتدا گەیاندی، ئەوە بوو کە پارتی و یەکێتی 
نابێ چیدیکە ئیشــی ئەمڕۆیان بخەنە ســبەینێ. چونکە ســبەی ئیشــی 

گەورەتر چاوەڕوانی کوردستان دەکات. 
وتارەکەی سەرۆکی داهاتووی هەرێمی کوردستان هەندێک دەستەواژەی 
باڵکێشی تێدابوون کە کەمتر چاودێران لەسەری راوەستان. بەتایبەتیش 
بیرهێنانــەوەی ئەوەی کە پارتی و یەکێتی بۆ سەرخســتنی کوردســتان 
خوێنیــان تێکــەڵاو بــووە، روونیکــردەوە کــە پارتی دەیەوێ شــەریکە 
چەندینســاڵەکەی لــە حوکمڕانیدا دڵنیا بکاتەوە لــەوەی لە درێژەدان لە 
شــەراکەتدا لەگەڵیان جدییە و دەبێ ئەوان زوو وەرەقە نێوخۆییەکانیان 
کۆبکەنــەوە و جارێکــی دیکە لەگەڵ پارتی و لەم قۆناخە نوێیەدا شــان 

بدەنەوە بەر بەرپرسیارێتی. 
وەک دەردەکــەوێ لــە رێگەگرتن لــە تەشەنەســەندنی ئاڵۆزیی نێوان 
تورکیا و پەکەکە لەســەر رۆژئاوای کوردســتان، هەولێر تەماشاکەر نابێ 
و رۆڵــی گــەورەی دەبێــت. بۆ قۆناخی پــاش گێڕانەوەی ئێــران بۆ نێو 
قاڵبە سرووشتییەکەی خۆی دیسان لە هەولێر ناگەڕێن تەنیا تەماشاچی 
بێــت و جوگرافیاکــەی و ئیدارەکەشــی رۆڵیــان دەبێــت. لە مەســەلەی 
گێڕانــەوەی هەژموونی ئەمریکاش بــۆ ناوچە دابڕاوەکان و لەویش واوەتر 
ناوچە سوننەنشــینەکان، بۆ کلک و باڵکردنی حەشــدی شەعبی، دیسان 
پێشــمەرگە رۆڵــی دەبێ و بەبــێ ئەویش ئەمریکا ئــەوەی پێناکرێت کە 
دەیەوێت. وەکچۆن هەفتەی رابردوو لە مووسڵ بینیمان کە حەشد ئەگەر 
بەقســەش بێــت چاوی رەشــی ئەمریکییەکانــی کاڵکــردەوە و پێیگوتن 

تەراتێن لە ساحەی ئێمەدا مەکەن. 
جا بۆ هەموو ئەو گۆڕانکارییانە و زۆری دیکەش کە بەڕێوەن، پێویستە 
پارتــی و یەکێتــی پەلــە بکــەن و واز لــە ماندووکردنی یەکــدی بهێنن. 
هاوکات گرنگە بەشــداریی گــۆڕان و تەنانەت کۆمەڵیش لە حکومەتدا بە 
هێند وەربگیرێت و هەوڵ بۆ گەرەنتیکردنی حوکمڕانییەکی سەقامگیر بۆ 
چــوار ســاڵی داهاتوو بدرێت تا بتوانێ ئەو خەڵکــەی ماندووی جەنگ و 

قەیرانەکانن جارێکی دیکە بگێڕێتەوە سەر رێگەی خۆشژیان. 
لەو شــتانەش کە گرنگە لە چوار ساڵی داهاتوودا رێککەوتنیان لەسەر 
بکرێ و کوردستان لەسەریان یەکدەنگ بێت، مەسەلەی پەیوەندییەکانی 
کوردستانە لەگەڵ بەغدا و وڵاتانی دراوسێش. بۆنموونە رۆڵی کوردستان 
و پێشــمەرگە لــە دروســتکردنی زۆنێکــی ئارامی هاوبەشــی ئەمریکی و 
تورکی لەســەر ســنوورەکانی باکوور و رۆژئاوای کوردستان چی دەبێت؟ 
مادام بەشــار ئەسەد دەمێنێتەوە دەبێ کوردستان چۆن مامەڵەی لەگەڵ 
بکات؟ سەرئێشــەی دروســتکراوی پەکەکە بۆ هەرێمی کوردســتان چۆن 
بڕەوێندرێتــەوە؟ چۆن بەو شــێوازە نوێیــەی کورد دەگەڕێتــەوە ناوچە 
دابــڕاوەکان کاری هاوبــەش بکرێ و ئەو ناوچانە بکرێنەوە زۆنی قووڵایی 
ســتراتیژی بۆ هەولێــر؟ چی بکرێت بۆئــەوەی ئابووریی کوردســتان لە 
چوار ســاڵی داهاتــوودا قەڵەمبازێکی گەورەتر لەوانەی پێشــتری بدات؟ 
راســتییەکەی ئــەوەی دەبــێ عاقڵمەندانــی حیزبەکانــی کوردســتان لە 
گفتوگــۆ لەگــەڵ یەکدیدا ســەرقاڵ بکات ئەو مژارانــەن، نەک ئەوەی کە 
بۆچی رۆژنامەیەک لە هەولێر راپۆرتێکی لەســەر دۆســێیەکی تاوانکاری 
هەڵداوەتــەوە و بەوهۆیــەوە شــاندی دانوســتاندنکاری یەکێتیــی لــە 

کۆبوونەوەکان زیز کردووە!

ئەنجامــی هەڵبــژاردن كرد و لەوەشــیاندا 
تا بۆی بكرێ بۆ پەردەپۆشــكردنی كێشە 
لەلایەكــی  و،  لەلایــەك  ناوخۆییەكانــی 
دیكەشــەوە دەستەبەركردنی بەرژەوەندیی 
باڵەكانــی ناو یەكێتی، درێــژە بەو بەزمە 

دەدات. 
مانــۆڕی سیاســیی پارتی لــە هەفتەی 
رابــردوو و دوای ئــەوەی یەكێتی ئامادەی 
كۆبوونەوەكە نەبوو )گوایە لەبەر هەندێك 
لێدوان و مانشــێتێك!( دەبێ ئەو پەیامەی 
بــە یەكێتی گەیاندبێت كە وا بە ئاســانی 
تەســلیمی میزاجی كەس نابــن و، ئەگەر 
یەكێتی زۆر ئازایە با ببێتە ئۆپۆزیســیۆن! 
یەكێتــی لە كاتێكــدا داوای شــەراكەت و 
رێككەوتنی درێژخایەن لە پارتی دەكات كە 
تەحەمولی مانشــێتی رۆژنامەیەك ناكات! 
رێككەوتن و شەراكەتێك كە بناغەكەی ئەو 

تڕەكەڵەكە بێت، تا كوێ بڕ دەكات؟
هەموو حیزبە سیاسییەكانی كوردستان 
لــە هەڵبژاردنی پارســاڵ عەیــاری خۆیان 
وەرگــرت، تەنهــا یەكێتــی نەبــێ كــە بە 
بەدەستهێنانی چەند كورسییەكی زیاتر لە 

جاران و )بە حیسابی خۆیان تێكشكاندنی 
ئۆپۆزیســیۆن( دەیەوێ وا لە پارتی بكات 
كە شــەرعییەت بداتە هەموو ئەو شتانەی 
لــە 16ی ئۆكتۆبەرەوە روویانداوە! پارتی 
مروونەتێكی زۆری نواندووە و دەشنوێنێ، 
بــەڵام قــەت جارێكــی دیكــە فیفتــی بە 
فیفتــی دووبارە ناكاتەوە، چونكە ژینگەی 
سیاسیی كوردستان گۆڕاوە و بەرگەی ئەو 

جۆرە لە حوكمڕانی ناگرێت.
پەیامی نێچیرڤان بارزانی لە ساڵوەگەڕی 
یەكی شــوباتدا زۆر روون بوو، بەڵام مەرج 
نییــە پارتــی هەتا ســەر هــەر چاوەڕێی 
یەكێتی بێت و هەموو شەرتەكانی یەكێتی 
قەبوڵ بكات. بۆیە پارتی هەندێك هێلكەی 
لە ســەبەتەی دیكەشــدا هەنە كــە ئەگەر 
دڵنیا بێت لەوەی یەكێتی هەر بەو شێوەیە 
بەردەوام دەبــێ، ئاڵتەرناتیڤەكانی بەگەڕ 
دەخــات. ئەگەر بــۆ شــەراكەتی یەكێتی 
لەگەڵ پارتیدا كورسی پێوەر نەبێت، ئەوا 
بۆ گۆڕان و كۆمەڵیش نابێ كورسی پێوەر 
بێت كە بە هەردووكیان بەقەدەر یەكێتییان 

هێناوە.

حیزبی حوكمڕانی باش بۆ پڕۆسەی سیاسی 
پێویست بن، دوو ئەوەندەش حیزبی خاوەن 
پڕەنســیپی ئەخلاقــی، بەهــای مرۆیــی و 
بەرپرسیار زەروورن. یەكگرتوو خاوەنی ئەو 

بنەمایانە بووە.
راســتە یەكگرتــوو بە ژمارەی كورســی 
كەمیكــردووە، بەڵام ئەوە قــەت بەو مانایە 
نایــەت كە ئەوە حەجمی راســتەقینەی ئەو 
حیزبە بێت لە گۆڕەپانی سیاســیدا. لادانی 
هەندێــك لــە كادیــر و دەمڕاســتەكانی ئەو 
حیزبــە و تەســلیمبوونیان بــە پۆپۆلیزمی 
ناوچەیی، ئاســتی چاوەڕوانیی دەنگدەرانی 
هێندە بــەرز كردەوە كە وایكــرد حزبەكەی 
خۆیان نەناســنەوە! تووشــی بێگانەبوون و 
دابــڕان بوون لە حیزبێك كە بە درێژایی 25 
ســاڵی رابردوو، مەدرەسەیەكی پێگەیاندنی 

كادیر و كەســانی لێهاتووی دەستپاك بووە 
بــۆ هەموو حیــزب و دامەزراوەكانی دیكەی 
دەرەوەی یەكگرتــوو. حیزبێــك كــە وەك 

ئاكادیمیا ئیشی كردووە.
ئەمــڕۆ غیابــی یەكگرتــوو بە پڕۆســەی 
سیاســییەوە لە هەموو كاتێــك زیاتر دیارە 
)نە موعاریز و نە موشاریك(! هاوكات توانای 
یەكلاكردنەوەی چەقبەستووییەكانیشی نییە، 
لە كاتێكدا كە 25 ساڵە ئەو حیزبە ئەو رۆڵە 
ســەلیمە دەبینێت و رەنگبێ كوردستانی لە 
لێــواری زۆر كارەســات گێڕابێتــەوە. بۆیــە 
هێشتا یەكگرتوو )كە رەنگبێ لە داهاتوودا 
پاشگری ئیسلامییەكەشی نەمێنێ تا بتوانێ 
ئامێــزی رێكخســتنەكانی فراوانتــر بكات(، 
شانســی ئــەوەی هەیــە كــە بگاتــەوە ئەو 

پێگەیەی شایستەی ئەو حیزبەیە.

پاڵپشــتی  ئێرانیــش  و  دەدات  شــەعبی 
بەهێزبوونــی ئەو گرووپە دەكات. لە كۆتایی 
بەهاریش ئەو وادەیە تەواو دەبێت كە ئەمریكا 
داویەتــی بەو وڵاتانەی نــەوت و وزەی ئێران 
دەكــڕن تا ئیتر لەگەڵ تاران مامەڵە نەكەن. 
وەزیــری دەرەوەی عێراقیــش چەند جارێكە 
باسی ئەوە دەكات كە لەگەڵ ئەمریكا ناچنە 
ریــزی نەیارانی ئێران و ئەمــەش دەتوانێت 
لە كۆتایی بەهاردا، بە گوشــاری ئەمریكا بۆ 
سەرعێراق بشكێتەوە كە لەوانەیە تەنانەت بە 

سزادانیش بگات!
 ئەو وتەیەش كە دەڵێت: "ئێمە دەتوانین 
باڵانســی نێــوان ئێران و ئەمریــكا رابگرین" 
زیاتــر وتەیەكی رۆمانســییانەی سیاســییە. 
ئەمــە بۆ عێــراق و هەرێمی كوردســتانیش 
راســتە. چونكە هێز و دەوڵەتێك دەتوانێت 
لە ململانێی دوو هێزدا بێلایەن بێت كە خۆی 
بەهێزبێــت. وڵاتی بێهێز ئەگەر بێلایەن بێت 

زیاتر دابەش دەبێت!

ئەنجام

بەشێوەیەكی گشتی دنیا بەرەو نەزمێكی 
تــازە دەچێت. ململانێی ئەمریكا و رووســیا 
لەســەر حــەوزەی نفــووز و تەكنەلۆژیــای 
لەســەر  دیاریكراویــش  بــە  ســەربازی، 

گەشەپێدانی مووشەكی لەلایەك و ململانێی 
و  ئابــووری  لەســەر  ئەمریــكاش  و  چیــن 
تەكنەلۆژیای جی 5 كــە دەتوانێت ئایندەی 
جیهــان بگۆڕێت دنیا بــەرەو دۆخێكی تازە 
دەبەن. دنیا بە خۆرهەڵاتی ناوەڕاستیشــەوە 
بەرەو رێكخستنەوەیەكی نوێ دەچێت. ئەمە 
كاریگەری لەسەر دۆخی هێزە ناوچەییەكانی 
وەك ئێــران و توركیــاش دادەنێــت چجــای 

دەوڵەتێكی وەك عێراق! 
 هێشتا كابینەی حكوومەت نوقسانە. بە 
تەواوی پێكنەهاتــووە و زۆرێك لەو بەرنامە 
وەزارییانەش كە ماوەی شــەش مانگیان بۆ 
دانرابــوون، جێبەجــێ نەكــراون. جگە لەوە 
زەحمەتــە كێشــە خزمەتگوزارییــەكان بــە 
زوویی چارەســەربكات. ئەگەری كشانەوەی 
ســەدر لە حكوومــەت و، لاوازیی حكوومەت 
لە دابینكردنی خزمەتگوزارییە گشــتییەكان 
و، زیادبوونــی ململانێــی ئێــران و ئەمریكا 
لە عێــراق، دەتوانێت رێگا بۆ گۆڕانی گرنگ 
لــە بەغدا خۆشــبكات. ترســەكە ئەوەیە كە 
لەوانەیە ئــەو رووداوانە كاریگەری نێگەتیڤ 

لەسەر كوردستانیش دابنێن!

هیوادارم لەسەر ئەو عینوانە، كۆبوونەوەی 
یەكێتــی  و  پارتــی  نێــوان  سێشــەممەی 
تێكنەچێ و نەڵێن رووداو خەریكی فیتنەیە. 
ئیشیشــم بەوە نییە داخۆ زانا حەمە ساڵح 

كێ و چۆن كوژرا، بەڵام خۆزگە كاك دلێری 
سەید مەجیدیش بۆ مێژوو یەك دوو قسەی 

تێدا كردبایە. بە هەرحاڵ....
ســەیری پەیجەكــەی قــادر حەمەجــان، 

ناســراو بە حاكم قادرم دەكرد كە ئەندامی 
دەســتەی كارگێڕیــی مەكتەبــی سیاســیی 

یەكێتی نیشتمانیی كوردستانە.
12ی كانوونــی دووەم: "لەگەڵ ســەرۆك 
شــارۆچكەكانی  و  شــار  شــارەوانییەكانی 

دەوروبەری شاری سلێمانی كۆبووینەوە"
موحافیزی سلێمانی فت!

16ی كانوونــی دووەم: "سەرپەرشــتیی 
كۆبوونەوەیەكمان كــرد لەگەڵ بەڕێوەبەر و 
لێپرســراوی هۆبەكانی 12ی بانكی شــاری 

سلێمانی"
وەزیری دارایی فت!

26ی كانوونــی دووەم: "بە ئامادەبوونی 
بەڕێوەبەری لقی سلێمانیی بەڕێوەبەرایەتیی 

ئەوقاف و كاروباری ئایینی لەگەڵ ژمارەیەك 
مامۆســتای قورئانخوێنی سەر بە كۆمەڵەی 

قورئانخوێنانی كوردستان كۆبووینەوە"
وەزیری ئەوقاف فت!

هەواڵی دیكەش زۆرن، ئەم وتارە بەشــی 
ناكات.

ئەگەرچــی ناوی حاكم قــادر بۆ جێگری 
سەرۆكی حكومەت دێت، بەڵام پێدەچێ هەر 
لە ئێســتاوە بووبێتە حاكمی شار! ئەگەرنا 
كارگێڕی مەكتەبی سیاسیی حیزبێك چۆن 
بۆی هەیە بەســەر دامەزراوە حكومییەكاندا 
بــاز بــدات و تەنانــەت رێنمایــی بداتە ئەو 
دامەزراوانــە؟ بەس دیارە هەم قادرە و هەم 

حاكمە.

زریان رۆژهەڵاتی

كــۆڕەك  چیــای  لووتكــەی  لــە  كاتێــك 
ــەوێ  ــی. ل ــە كوێ ــێ ل ــرت نامێن دەوەســتی، بی
جیهانێكــی دابــڕاو لــە هەمــوو ئــەو وێنانــە 
ــدا  ــەی خەڵك ــكی زۆرب ــە مێش ــە ل ــی ك دەبین
لــە  هەیــە.  نێوەڕاســت  رۆژهەڵاتــی  بــۆ 
بەرزایــی 6000 پــێ دیمەنێكــی بەرفراوانــی 
شــاخە بەفرگرتووەكانــت لــێ دیــارە. لەژێــر 
پێیەكانیشــت دۆڵــە قووڵــەكان كــە دەبــێ ملــت 
درێــژ بكــەی و پشــتت بچەمێنیتــەوە بــۆ ئەوەی 

نیگایەكــی بنــی دۆڵەكــە بكــەی.
بەیانیــان تیشــكی خــۆر لــە نــاكاو هەڵــدێ و 
ئەوەنــدە لێتــەوە نزیكــە كــە هەســت دەكەیــت 
ــێ  ــی پ ــتەكانی خۆت ــری و دەس ــی بیگ دەتوان

گــەرم بكەیتــەوە، هەمــووی چەنــد خولەكێكــی 
دەوێ تاوەكــو بریســكانەوەی خــۆر لەســەر 
ــە فەرشــێك  ــكات ب ــاخەكە ب ــوو ش ــر هەم بەف
لــە زیــو. رەنگــە ســەرەتا تەمێــك پێــش چــاوت 
بگــرێ، بــەڵام زوو دەڕەوێتــەوە و شــاخی زیاتــر 

ــان دەردەخــەن.  خۆی
چیــای زۆر لــە كوردســتان هــەن و هەموویان 
شــایانی ئــەوەن ملــی رێگەیــان بــۆ بگــری، 
بــەڵام چیــای كــۆڕەك شــتێكی دیكەیــە. لــەوێ 
خەڵكــی ســەر بــە ئاییــن، نەتــەوە و لایەنگریــی 
سیاســی جیــاواز كۆدەبنــەوە، تاوەكــو بــۆ 
ماوەیــەك لــە هــەرا و زەنــای سیاســی دوور 

ــەوە. بكەون
لەســەر لووتكــەی چیــای كــۆڕەك گوێــت لــە 
هەمــوو دیالێكتەكانــی كوردی، زمانــی عەرەبی، 
ئینگلیــزی، فارســی، توركــی و زۆر زمانــی 

دیكــەی بیانــی دەبــێ. مــن لــەوێ وەســتابووم، 
كــە خەریكــی  دەكــرد  هاوڕێیەكــم  ســەیری 
تاقیكردنــەوەی رێگــەی خلیســكێنەكە بــوو، 
لەپــڕ كابرایەكــی فلیپینــی بــە قەمســەڵەیەكی 
ســووری زســتانەوە خــۆی كــرد بەنــاو بازنەكەدا 
و گوتــی هیــچ لــە خلیســكانێ نازانــێ و تەنیــا 

بــۆ گرتنــی وێنەیــەك هاتــووە.
ــە پشــت  ــلێمانی ل ــی س ــی خەڵك ــێ كچ س
ــوون  ــزووڵ ب ــتابوون. زۆر ف ــەوە وەس پەرژینەك
ــرێ و  ــەو وەرزشــە چــۆن دەك ــن ئ ــەوەی بزان ل
ســووریش بــوون لەســەر ئــەوەی خۆیــان تاقــی 
بكەنــەوە جــا بــاج و ریســكەكەی هەرچــی بــێ. 
ــی  ــیاری كەلوپەل ــی پرس ــتیاری چین دوو گەش
خلیســكانێیان دەكــرد، لــە كاتێكــدا چەنــد 
مەترێــك ئەوبەرتــر چەنــد خێزانێكــی كــورد 
و عــەرەب لەســەر لێژاییــەك وەســتابوون و 

گەشتی كۆڕەك...
لە جیهانی هەواڵەوە بەرەو دڵی سروشت

ــرت. ــێڵفییان دەگ س
ــدا  ــڵ و بەغ ــی مووس ــتیارە عەرەبەكان گەش
و ناوچەكانــی دیكــەی عێــراق بــە لێژاییەكانــدا 
ســەر و خواریــان دەكــرد و لەنــاو بەفردا یارییان 
ــن و  ــەڵە، كڵاو و پوتی ــی قەمس ــرد. رەنگ دەك
دەستكێشــەكانیان وەك خاڵ لەســەر ســیپیایی 
بەفرەكــە نیشــتبوو. منداڵــەكان دەســتی دایــك 
ــەكان  ــە قاوەخان ــك ل ــەرەو یەكێ ــان ب و باوكی
ــڕ  ــوی شــاخەكە پ ــە كاتێكــدا دی رادەكێشــا، ل
ــە هــاواری ئــەو هــەرزەكار و گەنجانــەی  بــوو ل

لــە نــاو ســكای گلایدەرێكــدا دەفڕیــن.
رۆژ  درێژایــی  بــە  شــاخەكە  لووتكــەی 
جموجۆڵی لێ نابڕێ، شــەڕە بەفر، خلیســكێنە 
ــەو  ــەكان. دەم ــە رەنگاوڕەنگ ــی گولل و تەقاندن
ئێــوارە خــۆر لــە دوور دیــار نامێنــێ و لەگــەڵ 
ئــەودا هــەرا و جووڵــەی خەڵكیش دەوەســتێ و 

ــە پەناگــەی بێدەنگــی. ــن ب شــاخەكان دەب
ئەوانــەی كــە تەنیــا بــۆ رۆژەكــەی هاتبــوون، 
بــەرەو داوێنــی شــاخەكان شــۆڕ دەبنــەوە و 
ئەوانەشــی كــە دایاننــاوە لــەوێ شــەو بەســەر 
بــەرن، دەگەڕێنــەوە نــاو كوخەكانیــان كــە لــە 
نزیــك لووتكــەی شــاخەكەیە و بەســەر هەمــوو 

شــاخەكاندا دەڕوانــێ. 
ــە  ــەورە ل ــی گ ــی زۆر مانگێك دوای ماوەیەك
ئاســمان دەردەكەوێــت و هەمــوو شــتەكانی 
ــرە  ــەوە. بەف ــاك دەكات ــی خــۆی روون ســەر رێ
ــە رووناكیــی مانگــە شــەودا  ســپییەكەی رۆژ ل
ســەرمای  و  دەكات  لەبــەر  دی  رەنگێكــی 
ئەگــەر  دەكات.  وشــك  بەفرەكــە  شــەویش 
ــۆی  ــگ خ ــەو، مان ــەیەكی ش ــۆ پیاس ــت ب بچی

رێگــەت پیشــان دەدات و تاكــە دەنگێكیــش كە 
دەیبیســتی قرچــەی بەفــرە رەقەكەیــە لــە ژێــر 
پێتــدا. كاتێــك بــە ژێــر لایتــە بەفرگرتووەكانــی 
ســەر شــەقامدا تێدەپــەڕی، دەبینــی هەناســەت 

ــێ.  ــەوای ســارد دەب ــە ه چــۆن تێكــەڵ ب
بــە رێگــەی جیــاوازدا دەتوانیــت بگەیتــە 
بــە  بەپــێ  دەتوانــی  شــاخەكە:  لووتكــەی 
ــە خــواری خــوارەوە  رێگەیەكــی پێچاوپێچــدا ل
بەرەو لووتكە هەڵكشــێی. رێگەی ئوتۆمبێلیش 
هەیــە. بەڵام ئــەو رێگەیــەی جەماوەرێكی زۆری 
ــە.  ــزەرەی كێبڵیی ــان گوێ ــك ی ــە تێلێفری هەی

ئوتۆمبێڵــە  ســەرەكیی  وێســتگەی  لــە 
كێبڵییــەكان، ســەدان كــەس بــە بلیــت و جلــی 
گــەرم و پۆشــتەوە ســەرەیەكی دوور و درێژیــان 
ــاو  ــە ن ــێ بچن ــان ب ــەوەی نۆرەی ــۆ ئ ــووە ب گرت
ئوتۆمبێلــە كێبڵییەكانــەوە، خەڵك دڵخۆشــن و 
وێنــە و ســێڵفی دەگــرن، لــە كاتێكــدا ســەرەكە 

ــێ. ــە هێواشــی دەجووڵ زۆر ب
شــوێنە  لــەو  بــێ  یەكەمجــارت  ئەگــەر 
ــۆ  ــەوەت ب ــیاری ئ ــە پرس ــەر خەڵكەك ــی، ه ب
دروســتدەكەن كە ئەو ســندوقە ســیحراوییانەی 
بــە كێبڵێكــەوە هەڵواســراون بــۆ كوێــت دەبەن، 
لووتكــەی  هێشــتا  خــوارەوە  لــەو  چونكــە 

ــە.  ــار نیی ــوە دی ــاخەكەت لێ ش
كێبڵییــەكان  ئوتۆمبێلــە  كاتێــك 
بــە  دواتــر  و  هەڵدەگــرن  سەرنشــینەكان 
بــەرەو   )U( شــێوەی  لەســەر  جووڵەیــەك 
لووتكەیــان دەبــەن، هەســتی ئــەوەت لــەلا 
نەزانراوێــك  بــەرەو  كــە  دەبــێ  دروســت 
دەچــی. بــەڵام دوای چەنــد ســاتێك خــۆت 

لــە ناوەڕاســتی ئاســمان دەبینیتــەوە، ســەیری 
ــەلاح  ــەردی زەب ــە ب ــت و گاش ــوارەوە دەكەی خ
ــە زەوی  ــی ل ــۆی رێنمای دەبینــی كــە وەك تابل
ــەر  ــی دەوروب ــی گوندەكان دەرچــوون. رەوە بزن
دەبینــی كــە لەنــاو دار بەڕووەكانــدا دێــن و 
ــەرز  ــمان ب ــەرەو ئاس ــر ب ــك زیات ــن. كاتێ دەچ
دەبیتــەوە، بزنــەكان، درەختــەكان و بــەردەكان 
ــا دواجــار  ــەوە هەت ــر دەبن ــر و بچووكت بچووكت

دیــار نامێنــن.
كێبڵییانــەی  ئۆتۆمبێلــە  لــەو  هەندێــك 
تێدەپــەڕن وەكــو دیســكۆیەكی جــووڵاو وان 
كــە تێیانــدا پیــاو و ئافرەتــی گەنــج، گروپێــك 
خوێنــدكار یــان دوو ئەوینــدار دەنگــی موزیكیان 
بــەرز كــردووە و بــەدەم چوونــە ســەرەوە یــان 
ــی  ــەوە گۆران ــە كێبڵییەك ــوارەوەی ئوتۆمبێل خ
دەڵێــن و چەپڵــە لێــدەدەن. هەندێكــی دیكە لە 
خەڵــك بــە بێدەنگــی دانیشــتوون و لــە جامــی 
ــتی  ــەیری سروش ــەوە س ــە كێبڵییەك ئوتۆمبێل
دەســتلێنەدراو دەكــەن كــە هەتــا چاو بــڕدەكات 

كشــاوە.
و  گەشــتیار  تێســیجەر،  ویلفرێــد  وەك 
گەڕیــدەی بەریتانــی، ســەردەمانێك گوتــی: 
"ئــەوەی گرنگــە ئامانجەكــە نییــە، بەڵكــو 
ئــەو رێگایەیــە كــە بــەو ئامانجــەت دەگەیەنــێ، 
هەرچــی رێگاكــەش ســەختتر بــێ، گەشــتەكە 
زیاتــر ئــەوە دەهێنــێ خــۆی لــێ بدەیــت". 
ــەرەو لووتكــەی  ــد رێگــەی گەیشــتن ب هەرچەن
كــۆڕەك خۆشــە، بــەڵام دیســانیش گەشــتی 
لــە جیهانــی هــەواڵ و  كــۆڕەك گەشــتێكە 
ــی سروشــتی كوردســتان. ــەرەو دڵ شــەڕەوە ب

